
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑲ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑎᖓᑦ, ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 



ᐃᓗᓕᖏᑕ ᓇᓕᖅᑲᖏᑦ 

2039

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᔫᓂ 14, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ ᐊᐱᕆᔪᒪᓪᓗᒍ ᑰᓕ ᑐᒃᓯᐊᕈᓐᓇᕐᒪᖔᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑎ, ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑏᑦ. ᐅᓪᓗᒥ ᑲᔪᓯᒋᐊᓚᐅᖏᓂᑦᑎᓐᓂ 
ᑲᑎᒪᔾᔪᑎᒃᓴᑎᓐᓄᑦ ᓇᓗᓇᐃᖅᓯᔪᒪᒐᒪ ᑐᑭᓕᐅᕈᑎ ᐃᑉᐸᒃᓴᖅ ᑐᑭᓕᐅᕈᔾᔨᖁᑎᒋᔭᐅᓚᐅᖅᑐᒧᑦ.  
 

ᐅᖃᖅᑎᐅᑉ ᐋᖅᑭᒃᑕᖓ 
 
(ᑐᓵᔨᑎᒍᑦ) ᐃᑉᐸᒃᓴᖅ ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᕿᑎᐊᓄᑦ ᐃᓂᖅᑎᕈᑎᐅᔪᒥ ᒪᓕᒍᓐᓃᖅᑐᖃᖅᑎᓪᓗᒍ 
ᐅᖃᓚᐅᕐᒃᖓᑦ ᐋᖅᑭᒃᓯᖁᓪᓗᓂᖓ ᑕᐃᒪᓕ ᑖᒃᑯᐊ ᐃᒪᐃᓕᖓᓲᖑᒻᒪᑕ ᕿᒥᕉᑎᓗᐊᓕᕋᐃᒻᒪᑕ ᐅᖃᐅᓯᕆᔭᐅᔪᒥ 
ᒪᓕᒐᕐᒥᑦ ᑎᑎᕋᖅᓯᒪᔪᒥ ᑎᑎᕋᖅᓯᒪᖏᑦᑐᒥ ᒪᓕᒐᓕᐅᕐᕕᒻᒥ ᐃᓕᖅᑯᓯᐅᕙᑦᑐᓂᑦ. 
 
ᑖᓐᓇ ᐃᖃᓗᐃᑦ ᕿᑎᐊᓄᑦ ᐅᖃᐅᓯᕆᓚᐅᖅᑕᖓ ᑐᑭᖃᕐᖓᑦ ᑐᑭᓕᐅᖅᑕᐅᓂᖓᓄᑦ ᐊᒻᒪᓗ 
ᐊᐃᕙᕝᔪᑕᐅᓂᐊᕐᓗᓂ ᑖᓐᓇ ᑐᕌᖓᖏᒻᒪᑦ ᐃᓕᖅᑯᓯᐅᒐᔪᑦᑐᓄᑦ ᒪᓕᒐᓕᐅᕐᕕᐅᔪᒥ ᐅᕝᕙᓗ 
ᒪᓕᒐᓕᐅᕐᕕᒃᔪᐊᖑᔪᒥ ᑕᐃᒪᓕ ᑕᕝᕘᓇ ᐃᓂᖅᑎᕆᐊᖃᖅᑑᔮᓚᐅᖏᑦᑐᖅ ᒪᓕᒍᓐᓃᖅᑐᖃᓚᐅᖏᒻᒪᑦ. ᓇᑯᕐᒦᒃ. 
ᑲᑎᒪᔾᔪᑎᒃᓴᑎᓐᓄ.  
 
(ᑐᓵᔨᑎᒎᕈᓐᓃᖅᑐᖅ) ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᒋᕙᒋᓪᓗ ᑖᓐᓇ ᐋᖅᑭᒃᓯᑲᐅᖅᑐᓚᐅᕋᕕᑦ ᖃᓄᐃᒋᖏᑕᕋ, ᐄ, 
ᑕᒻᒪᕐᓂᕋᒪ ᑖᒃᓱᒧᖓ ᒪᒥᐊᑉᐳᖓᓗ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑲᑎᒪᔾᔪᑎᔅᓴᓂᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 102 - 2(3): ᓴᓇᕕᒻᒥ ᐸᕝᕕᓴᖃᑦᑕᕐᓂᕐᒧᑦ ᐊᑐᐊᒐᖅ (ᑕᐹᖅᔪᒃ) 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᓐᓃᓛᒃ ᐊᖏᕈᑎᖃᖅᓯᒪᒻᒪᑕᓗ ᑕᒪᒃᑯᐊ 
ᐃᓅᖃᑎᒌᑦᑎᐊᕐᓂᕐᒧᑦ ᑐᕌᒐᕆᔭᐅᔪᒥᑦ ᐱᓕᕆᑎᑦᑎᒐᓱᓐᓂᐊᖅᑐᑎᒃ. ᑕᒪᓐᓇᓗ ᓴᓐᖏᓕᖅᑎᖅᐹᓪᓕᕈᓐᓇᕐᓗᒍ 
ᐃᓄᐃᑦ ᐃᓕᖅᑯᓯᖏᑕ ᐱᐅᓯᖓ. ᐱᔾᔪᑎᖃᖅᑐᓂ ᑕᒪᒃᑯᐊ ᓴᓇᖃᑎᒋᓂᐊᖅᑕᖏᓪᓘᓐᓃᑦ ᐊᓯᖏᓪᓘᓐᓃᑦ, ᐊᒻᒪᓗ 
ᐃᓅᖃᑎᒥᑦ ᐃᑉᐱᒍᓱᑦᑎᐊᕆᐊᖃᕐᓂᖅ. ᑕᒪᒃᑯᐊ ᐃᖅᑲᓇᐃᔭᕐᕕᐅᕙᑦᑐᑦ ᖃᓄᑐᐃᓐᓇᖅ 
ᐸᕝᕕᓴᑦᑕᐅᑦᑕᐃᓕᖁᓪᓗᒋᑦ ᐱᓗᐊᖅᑐᒥᑦ ᑕᒪᒃᑯᓄᖓ ᓲᕐᓗ ᐱᓕᕆᓂᕐᒥᒃ, ᐃᓛ ᖁᔭᒋᔭᖑᓐᖏᑦᑐᓂᒃ 
ᐸᕝᕕᓴᕐᓂᕐᒥᑦ ᓲᕐᓗ ᑐᓐᖓᓇᓐᖏᓂᕐᒥᓪᓘᓐᓃᑦ. ᐊᒻᒪᓗ ᑕᒪᒃᑯᐊ ᓲᕐᓗ ᐃᖅᑲᓇᐃᔭᕐᓂᐅᓂᐊᖅᑑᕐ ᐃᓗᐊᓂ 
ᐱᓕᕆᑦᑎᐊᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᒫᓐᓇ ᐊᑐᐊᒐᕐᒥᒃ 
ᓇᓗᓇᐃᖅᓯᓯᒪᓕᖅᐳᑦ ᑖᔅᓱᒥᖓ ᐸᕝᕕᓴᑦᑕᐃᓕᔭᕆᐊᖃᕐᓂᕐᒥᑦ ᓴᓇᕕᐅᑉ ᐃᓗᐊᓂ. ᑖᓐᓇᑦᑕᐅᖅ ᓲᖃᐃᒻᒪ 
ᑐᓐᖓᕕᒋᒻᒪᕆᑦᑐᑎᒍ ᓇᓗᓇᐃᖅᑕᐅᓯᒪᔪᖅ ᐱᓇᓱᐊᖅᑕᕗᓂᑦ ᑖᒃᑯᐊ ᓯᕗᓪᓕᐅᖁᑎᖏᓐᓂᑦ. ᑖᒃᑯᐊ ᒪᓕᑦᑐᑎᒍ 
ᐃᓄᐃᑦ ᖃᐅᔨᒪᔭᑐᖃᖏᑦ ᑕᕝᕙᓃᖃᑕᐅᒃᑲᓐᓂᑦᑎᐊᕈᓐᓇᓚᐅᕐᒪᑕ ᑖᔅᓱᒥᖓ ᐊᑐᐊᒐᓐᖑᖅᑎᑦᑎᓂᐊᖅᑕᑦᑎᓐᓂᑦ.  
 

ᐅᖃᖅᑎᑦᑎᔩ, ᖁᕕᐊᓱᒻᒪᕆᑉᐳᖓ ᑖᓐᓇ ᐊᑐᐊᒐᐅᓂᐊᖅᑐᖅ ᐃᖅᑲᓇᐃᔭᕐᕕᐅ ᐃᓗᐊᓂ ᑕᒪᒃᑯᓂᖓ 
ᐸᕝᕕᓴᑦᑕᐅᕙᑦᑐᓂᒃ, ᖁᕕᐊᓲᑕᐅᕙᓐᖏᑦᑐᓂᒃ ᑖᓐᓇ ᓇᓗᓇᐃᖅᓯᒪᑦᑎᐊᖅᑑᒐᓗᐊᖅ ᓄᓇᕗᒻᒥ ᑕᒪᒃᑯᐊ 
ᐱᔪᓐᓇᐅᑎᒋᔭᐅᔪᑦ ᑭᒃᑯᑐᐃᓐᓇᕐᓄᑦ ᑖᓐᓇ ᐃᑉᐱᒋᔭᐅᓪᓗᓂ. ᐃᓚᖃᕆᓪᓗᓂᑦᑕᐅᖅ ᑖᓐᓇ ᓄᑖᖑᓂᐊᖅᑐᖅ 
ᐊᑐᐊᒐᔅᓴᖅ ᑕᒪᒃᑯᓂᖓ ᓲᕐᓗ ᖄᖐᓯᒪᒻᒪᑦ ᑕᒪᒃᑯᓄᖓ ᑎᑎᕋᖅᓯᒪᕙᒌᖅᑑᒐᓗᐊᓂᑦ ᑖᓐᓇ ᐃᖅᑲᓇᐃᔭᕐᕕᐅ 
ᐃᓗᐊᓂ ᐸᕝᕕᓵᖑᖃᑦᑕᖅᑐᖅ ᐱᔾᔪᑎᒋᓪᓗᒍ. ᒪᑯᐊ ᓲᕐᓗ ᐃᓅᖃᑎᖃᑦᑎᐊᓐᖏᓐᓂᖅ ᐅᕝᕙᓘᓐᓃᑦ 
ᓂᓐᖓᐅᒪᒐᔪᓐᓂᖅ, ᒥᒃᓯᑎᕆᓂᖅ ᐅᕝᕙᓘᓐᓃᑦ ᐅᖃᐅᓯᖃᕐᓂᖅ ᑕᒪᒃᑯᓂᖓ ᖁᕕᐊᒋᔭᐅᓐᖏᑦᑐᓄᑦ 
ᑎᑎᖅᑲᑎᒍᓪᓘᓐᓃᑦ ᓱᒃᑲᔪᑎᒍᑦ ᐅᕝᕙᓘᓐᓃᑦ ᐊᓯᖏᑎᒍᑦ ᑕᒪᓐᓇ ᓲᕐᓗ ᐃᓕᕋᔅᓵᕐᓂᖅ, ᖁᕕᐊᓱᑦᑎᑦᑎᓐᖏᓐᓂᖅ 
ᐃᖅᑲᓇᐃᔭᕐᕕᐅ ᐃᓗᐊᓂ ᑖᓐᓇ ᐊᑐᕆᐊᖃᓐᖏᒻᒪᑦ. 
 

ᑖᓐᓇ ᐊᑐᐊᒐᐅᔪᖅ ᓲᕐᓗ ᑐᕌᒐᖃᓗᐊᖅᑐᖅ ᑐᑭᓯᕚᓪᓕᕈᓐᓇᖁᓪᓗᒋᑦ ᐊᒻᒪᓗ ᐊᑲᐃᓪᓕᐅᕈᑕᐅᔪᑦ ᑕᒪᒃᑯᐊ 
ᐃᖅᑲᓇᐃᔭᖅᑎᓄᑦ ᖃᓄᖅ ᐋᖅᑭᑉᐹᓪᓕᕈᓐᓇᕐᒪᖔᑕ. ᑖᓐᓇ ᓲᕐᓗ ᐱᔾᔪᑎᒋᓗᐊᖅᑕᕗᑦ ᐃᓛᒃᑰᖅᑐᒥᑦ ᑕᐃᒪ 
ᑖᒃᑯᓄᖓ ᐊᑲᐃᓪᓕᐅᕈᑎᖃᖅᑐᓄᑦ ᐃᓚᖃᖃᑦᑕᕐᓂᐊᕐᒪᑕ ᑖᓐᓇ ᐃᑲᔪᖅᑎᒋᔭᐅᓂᐊᖅᑎᓪᓗᒍ. ᐱᔾᔪᑎᒋᓗᐊᖅᑕᕗᑦ 
ᐃᖅᑲᓇᐃᔭᖅᑏᑦ ᑕᒪᕐᒥᓕᒫᑦᑎᐊᖅ ᖁᕕᐊᓱᒋᐊᖃᕐᒪᑕ ᐃᖅᑲᓇᐃᔭᕐᕕᒻᒥᓂᒃ ᐊᒻᒪᓗ ᐅᐱᒋᔭᐅᑦᑎᐊᕐᓗᑎᒃ ᐊᒻᒪ 
ᐅᑉᐱᕆᔭᐅᓗᑎᒃ ᖃᓄᐃᓕᐅᕋᓱᒻᒪᖔᑕ ᑕᒪᒃᑯᐊ ᑎᒥᖁᑎᒋᔭᐅᔪᑦ ᐱᔭᐅᓇᓱᓐᓂᐊᖅᑎᓪᓗᒍ, ᐃᓛᒃ 
ᓴᓇᕝᕕᓂᐊᖅᑎᓪᓗᒋᑦ ᐊᒻᒪᓗ ᐱᓕᒻᒪᓴᖅᑕᐅᓂᐊᖅᑎᓪᓗᒋᑦ. 
 

ᐅᖃᖅᑎᑦᑎᔩ, ᑕᒪᒃᑯᐊ ᐊᑐᐊᒐᐃᑦ ᐊᐅᓚᑦᑎᔨᐅᓂᐊᖅᑐᓄᓪᓗ ᓇᓗᓇᐃᖅᑕᐅᓯᒪᑦᑎᐊᕐᓂᐊᖅᐳᑦ ᑖᓐᓇ ᐊᑐᐊᒐᖅ 
ᑭᓱᒥᒃ ᐃᓗᓕᖃᕐᓂᐊᕐᒪᖔᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᓕᕆᔨᒃᑯᑦ ᐃᓕᓐᓂᐊᖅᑎᑦᑏᓐᓇᕐᓂᐊᖅᑐᑦ ᑕᒪᒃᑯᓂᖓ 
ᑲᒪᔨᑖᕈᒪᒐᑦᑕᐃᓛᒃ ᑕᒪᒃᑯᓄᖓ ᐃᖅᑲᓇᐃᔭᕐᕕᐅ ᐃᓗᐊᓂ ᐸᕝᕕᓴᑦᑕᐅᕙᑦᑐᑦ ᑕᒪᓐᓇ ᐊᑐᐊᒐᐅᑉ 
ᐋᖅᑭᑉᐹᓪᓕᕈᑎᒋᓂᐊᖅᑕᖓᓂᑦ ᑐᑭᓯᑎᑦᑎᓇᓱᓐᓂᐊᖅᑐᖅ ᐊᐅᓚᑦᑎᔪᓂᑦ ᐱᓗᐊᓐᖑᐊᖅᑐᒥᑦ.  
 

ᑕᐃᒪ ᐃᖅᑲᓇᐃᔭᕐᕕᐅ ᐃᓗᐊᓂ ᐸᕝᕕᓴᑦᑕᐃᓕᒪᓂᕐᒧᑦ ᐊᑐᐊᒐᖅ ᑖᓐᓇ ᑭᖑᕝᕖᓂᐊᖅᑐᖅ 
ᓇᓗᓇᐃᖅᓯᒪᖃᑦᑕᓚᐅᖅᑐᖅ ᑕᒪᒃᑯᐊ ᐊᕐᓇᕆᓂᕐᒧᓪᓘᓐᓃᑦ ᐊᖑᓯᕆᓂᕐᒧᓪᓘᓐᓃᑦ ᐊᑲᐃᓪᓕᐅᕈᑕᐅᕙᓚᐅᖅᑐᑦ 
ᑖᓐᓇ ᐊᑐᐊᒐᐅᓚᐅᖅᑐᖅ ᑖᓐᓇ ᐊᑐᕈᓐᓃᖔᕐᓗᒍ ᑖᔅᓱᒧᖓ ᐃᓂᖏᖅᑕᐅᓂᐊᕐᒪᑦ ᐃᖅᑲᓇᐃᔭᕐᕕᐅᕙᑦᑐᑦ ᑕᒪᒃᑯᐊ 
ᓲᕐᓗ ᐃᖅᑲᓇᐃᔭᕐᕕᐅᑦᑎᐊᕈᓐᓇᖁᓪᓗᒋᑦ. ᑕᒪᑐᒪᓂ ᑲᑎᒪᓂᕆᔭᑦᑎᓐᓂ ᑖᓐᓇ ᓴᖅᑭᓐᓂᐊᖅᐸᕋ 
ᐊᑐᐊᒐᓐᖑᕐᓂᐊᖅᑐᖅ ᑕᕝᕗᖓ ᐃᓪᓘᑉ ᐃᓗᐊᓂ ᐅᓪᓘ ᐃᒪᖓᓂ.  
 

ᐅᖃᖅᑎᑦᑎᔩ, ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑲᑎᒪᔾᔪᑎᔅᓴᑎᓐᓂᑦ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐲᑯ. 
 

ᐊᖓᔪᖅᑳᑉ ᐅᖃᐅᓯᖓ 103 - 2(3): ᐊᔪᓐᖏᔾᔪᑎᓕᕆᔨᒃᑯᑦ ᑲᓇᑕᒥ ᓄᓇᕘᒥᓗ (ᐲᑯ) 
 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒫᓐᓇᐅᔪᖅ ᑐᓴᖅᑎᑦᑎᑲᐃᓐᓇᕈᒪᔪᖓ ᑖᒃᑯᓄᖓ 
ᐱᓕᒻᒪᔅᓴᕐᓂᕐᒧᑦ ᐊᔪᕈᓐᓃᖅᓴᓂᕐᒧᑦ.  
 

ᑕᐃᒪ ᐊᑭᑦᑐᕋᐅᑎᖃᑦᑕᕐᖓᑕ ᐃᑲᔪᖅᑐᑎᒃ ᐅᕕᒃᑲᐅᔪᓂᒃ ᐱᕕᖃᖅᑎᑕᐅᔪᓐᓇᖅᑐᑎᒃ ᐊᔪᕈᓐᓃᖅᓴᓚᐅᕐᓗᑎᒃ. 
ᐅᖃᖅᑏ, ᑖᒃᑯᐊ ᓄᓇᕗᒻᒥ ᐊᐅᓚᑦᑎᔨᖃᕐᒥᒻᒪᑕ ᑲᑎᒪᔨᖃᖅᑐᑎᒃ ᐱᓕᕆᐊᖃᖅᑐᑎᒃ 
ᑮᓇᐅᔭᓕᐅᖃᓱᐊᕈᓐᓇᖅᑐᑎᓪᓗ ᐃᓚᒋᔭᐅᔪᓐᓇᖃᑦᑕᓂᐊᕐᖓᑕ ᓄᓇᕘᒥ ᑕᐃᒪᓐᖓᑦ ᓯᑎᐱᕆ 2005-ᒥᓂᑦ. 



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᔪᖏᓕᒃᓴᓂᐅᔪᑦ ᐊᑭᑦᑐᕋᐅᑎᓚᐅᕐᖓᑕ ᐃᐳᕈᒥ 50-ᐅᔪᑦ ᐃᓕᓐᓂᐊᖅᑎᐅᔪᑦ ᓄᓇᕗᒻᒦᖔᖅᑐᑎ ᐊᒻᒪᓗ 
ᕼᐊᓕᐹᒃᔅᒥ 13-ᖑᔪᓂ ᐱᑕᖃᓚᐅᕐᖓᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᑦᑎᐊᖃᑦᑕᖅᑐᑦ ᑖᒃᑯᓂᐊ ᐊᐅᓚᑦᑎᔨᖓᓐᓂ ᐃᖅᑲᓇᐃᔭᖅᑎᖃᖅᑐᑎ ᑖᒃᑯᐊ 
ᐃᑲᔪᖃᑦᑕᖅᑐᑦ ᐊᑭᓕᖅᓱᑕᐅᖏᑦᑐᓂ ᑲᑎᒪᔨᓂᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᐱᔪᓐᓇᓂᖅᑖᑲᓐᓂᖁᓪᓗᒋᑦ. 
 
ᑖᒃᑯᐊᓕ ᑐᓱᓕᖅᑎᒃᑲᓐᓂᕈᓐᓇᖅᑕᕗᑦ ᓴᖅᑮᓗᑕ ᐱᔪᓐᓇᓕᖅᑎᑲᓐᓂᕋᓱᓪᓗᒋ ᑕᒫᓂ ᓄᓇᕗᒻᒥ 
ᐊᖏᔪᖏᑐᒻᒪᕆᐅᔪᑦ ᓄᓇᓕᓐᓂ ᑖᒃᑯᐊ ᐃᑲᔪᖃᑦᑕᖁᔭᐅᒐᓗᐊᕐᐳᑦ ᐱᔪᓇᓂᕐᒥᓂ ᐃᓕᓴᑎᑦᑎᖁᔭᐅᓪᓗᑎ.  
 
ᑕᐃᒃᑯᐊ ᖃᒪᓂᑦᑐᐊᒥ, ᒥᑦᑎᒪᑕᓕᒻᒥ, ᓴᓂᑭᓗᐊᕐᒥ, ᐃᖃᓗᓐᓂ, ᑰᒑᕐᔪᒥᒻᒥ ᐊᒻᒪᓗ ᑲᖏᕐᓯᓂᕐᒥ ᑕᒪᒃᑯᐊ 
ᓴᖅᔮᕐᐸᒋᖅᑐᑦ ᑕᐃᒪᐃᑦᑐᓂᑦ ᑐᑭᓯᒋᐊᕈᒪᓯᒪᓕᕐᒥᔪᑦ ᐊᒥᓱᑲᓪᓚᐅᔪᑦ ᓄᓇᓕᐅᔪᑦ…  
 
ᑕᒪᒃᑯᐊ ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪᓗ ᓯᓚᑦᑐᓴᕐᕕᒻᒨᖃᑦᑕᖅᑐᑦ ᓴᖅᑭᔮᖅᑎᑦᑎᔪᓐᓇᕐᓗᑎ ᑕᒪᒃᑯᓂᖓ. 
ᒫᓐᓇᐅᔪᖅ ᐃᓪᓗᓕᐅᓂᕐᒧᑦ, ᓂᕆᕕᓕᕆᓂᕐᒧᑦ, ᓂᕿᓕᐅᓂᕐᒧᑦ, ᑎᑎᕋᐅᔭᓂᕐᒧᑦ, ᖃᕋᓴᐅᔭᓕᕆᓂᕐᒧᑦ 
ᑕᓚᕖᓴᓕᕆᓂᕐᒧᑦ, ᓄᔭᓕᕆᓂᕐᒧᑦ. ᑕᒪᒃᑯᐊ ᐃᖅᑲᓇᐃᔭᖅᑎᑕᐅᔪᓐᓇᖁᓪᓗᒋᑦ. 
 
ᐅᖃᖅᑏ, ᑕᐃᒪ ᐊᒥᓲᔪᑦ ᐅᖃᐅᓯᕆᔪᓐᓇᖅᑕᕋᓗᐊᕗᑦ ᐱᖃᓯᐅᔾᔨᔪᑦ ᐃᖅᑲᓇᐃᔭᖅᑎᐅᔪᓂᑦ ᑕᒪᒃᑯᓂᖓ 
ᐃᓚᒋᔭᐅᖃᖅᑕᖅᑐᓂᑦ, ᑖᓐᓇ ᐆᑦᑑᑎᑦᑎᐊᕙᐅᒻᒪᑦ ᐱᓕᕆᖃᑎᒌᓐᓂᕐᒥᑦ ᐊᔾᔨᒌ ᑖᒃᓱᒧᖓᒃᓴᐃᓐᓇᖅ ᑐᕌᖅᑐᑎ.  
 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᓕᕆᖃᑎᒌᓐᓂᖅ ᑕᑭᔪᐊᓘᒻᒪᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 104 - 2(3): ᐊᖏᓪᓕᒋᐊᖅᑕᑦ ᓯᓚᕐᓂᓗᒻᒧᑦ ᓱᓇᒃᑯᑕᐃᔭᖅᑐᒥᓂᕐᓄᑦ ᐃᑲᔫᑎᖏᑦ 

ᐊᑐᐊᒐᖅᑎᒍᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᑕᐃᒪ ᑭᖑᓪᓕᕐᐹᒥ ᑲᑎᒪᓂᖃᖅᑎᓪᓗᑕ 
ᐊᕙᑎᓕᕆᔨᒃᑯᑦ ᓴᖅᑮᓚᐅᖅᓯᒪᒻᒪᑕ ᕿᒥᕈᔭᐅᓂᖓᓂ ᐊᖑᓇᓱᑦᑐᓂ ᐃᑲᔪᖅᑕᐅᓂᕆᕙᑦᑕᖏᓐᓄᑦ ᓄᓇᕗᑦ 
ᑐᓐᖓᕕᒃᑯᓐᓂ.  
 
ᐊᑐᓕᖁᔭᐅᓚᐅᖅᓯᒪᔪᖅ ᐃᓚᖓᑦ ᑕᐃᒃᑯᐊ ᐃᑲᔪᖅᑕᐅᖃᑦᑕᕈᓐᓇᖅᑐᑦ ᐊᒥᓲᓂᖏᑦ ᐊᒥᓱᕈᕆᐊᖅᑕᐅᖁᓪᓗᒋ 
ᑕᐃᒪᓕ ᖁᕕᐊᓱᑉᐳᖓ ᑖᒃᑯᐊ ᐊᕙᑎᓕᕆᔨᒃᑯᑦ ᑖᒃᓱᒥᖓ ᐃᒫᒃ ᑐᓴᑐᐃᓐᓇᕈᒪᖏᒃᑲᓗᐊᕐᖓᑕ. 
 
ᑭᓯᐊᓂᓕ ᑕᐅᓇᓂ ᐃᑲᔪᖅᑕᐅᓂᐊᖃᑦᑕᖅᑐᖅ ᐱᔭᕇᖅᓯᒪᓪᓚᕆᖏᑦᑑᒐᓗᐊᖅ, ᐱᓕᓪᕆᓇᓱᑦᑎᐊᖅᓯᒪᔪᒍᑦ 
ᐃᓚᖓᓂ A-1 ᑖᒃᑯᓗᖓ ᐊᖑᓇᓱᑦᑎᓄᑦ  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑐᐊᒐᐅᔪᒧᑦ ᐃᐳᕈ 1, 2006-ᒧᑦ ᑕᐃᒃᑯᐊ ᐱᓇᓱᒃᓯᒪᔪᑦ ᐱᔪᓐᓇᓂᐊᖅᑐᑦ $10,000-ᓂᑦ ᑕᐃᒃᑯᓄᖓ 
ᓴᔭᐃᓚᐅᖅᑕᖏᓐᓄᑦ ᓯᓚ ᐱᔾᔪᑎᒋᓪᓗᒍ.  
 
ᑕᐃᒪᐃᖃᑦᑕᖅᓯᒪᒐᑦᑕ ᓄᓇᕗᒻᒥᐅᑕᐅᔪᑦ, ᐊᖑᓇᓲᑎᖃᖅᑐᑦ ᓄᓇᑖᖃᑕᐅᓯᒪᔪᓪᓘᓐᓃᑦ ᑕᒪᒃᑯᓄᖓ 
ᔭᒐᐃᔪᒥᓂᐅᑉᐸᑕ ᐆᒪᔪᕐᓂᐊᖅᑎᖁᑎᒥᓐᓅᕆᐊᖃᖅᑐᑎ ᐃᑲᔪᖅᑕᐅᔪᒪᓗᑎ ᑖᒃᑯᐊ ᐱᔭᕇᓂᐊᕐᖓᑕ ᐊᒻᒪᓗ 
ᓇᓕᖅᑲᓂ, ᐊᔾᔨᖑᐊᓂᓪᓗ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᑲᒪᒋᔭᐅᓵᓕᕈᓐᓇᓂᐊᕐᖓᑕ. 
 
ᐅᖃᖅᑏ, ᑖᓐᓇ ᐱᒻᒪᕆᐊᓘᔪᖅ ᐊᖑᓇᓱᑦᑎᐅᔪᓄᑦ ᐊᒻᒪᓗ ᑮᓇᐅᔭᓕᐅᖃᑦᑕᕐᖓᑕ ᐊᖑᓇᓱᑦᑐᑎᒃ ᑕᒪᒃᑯᓄᖓ 
ᔭᒐᐃᔪᒥᓂᐅᑎᓪᓗᒋᑦ ᐊᑲᐅᓈᖅᓯᒪᖏᒻᒪᑦ ᐱᓗᐊᖅᑐᒥ ᐅᓪᓗᒥᐅᓕᖅᑐᖅ ᐊᑭᑐᔪᐊᓘᓕᖅᑎᓪᓗᒋᑦ. 
 
ᓄᓇᕗᑦ ᒐᕙᒪᑯᖏᑦ ᐊᖏᖅᓯᒪᕗᑦ ᑖᓐᓇ ᐱᐅᓯᕚᓪᓕᕈᑕᐅᓂᐊᖅᑐᖅ ᑕᒪᒃᑯᓄᖓ ᐊᑭᓕᖅᑕᐅᔭᕆᐊᖃᖅᑐᓄᑦ 
ᐃᓚᒋᔭᐅᖃᑕᐅᑐᐃᓐᓇᕐᖓᑦ ᕿᒥᕐᕈᔭᐅᓂᐊᕐᓂᖏᓐᓄ ᓄᓇᕗᒻᒥ ᐊᖑᓇᓱᑦᑎᐅᔪᓄᑦ. 
 
ᐱᓕᕆᖃᑎᒋᖃᑦᑕᓂᐊᖅᑕᕗᑦ ᓄᓇᕗᑦ ᑐᓐᖓᕕᒃᑯᓐᓂ ᖃᐅᔨᓴᕐᓂᐊᕐᓗᑎᒍ ᕿᒥᕈᓗᑎᒍ ᐊᑐᐊᒐᕆᔭᕗᑦ 
ᓂᕆᐅᑉᐳᖓᓗ ᓄᑖᖑᔪᑦ ᐊᑐᓕᖅᑎᑕᐅᒐᔭᕐᖓᑕ ᐅᑭᐊᒃᓵᖓᓂ 2006. 
 
ᓈᒻᒪᓯᑉᐸᑦ ᓴᖅᑮᓂᐊᖅᑐᖓ ᐊᑐᐊᒐᕐᒥᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖅᑲᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 105 - 2(3): ᓄᓇᕐᔪᐊᒥ ᐃᓐᓇᒻᒪᕆᓐᓂ ᐱᓂᕐᓗᐃᕙᓐᓂᐅᔪᒥᒃ 

ᑐᑭᓯᕚᓪᓕᖅᑎᑦᓯᒐᓱᐊᓂᕐᒧᑦ ᐅᓪᓗᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, ᑕᒪᑦᑕᓕᒫᖏᓛᖅ ᖃᐅᔨᒪᖅᑰᕋᑦᑕ ᑕᒪᒃᑯᐊ ᐃᓄᐃᑦ ᐃᓅᓯᖏᑦ 
ᐃᓱᒪᖅᓱᑎᑦᑎᓂᖅᓴᐅᓲᖑᒻᒪᑕᐃᓛ ᑕᒪᒃᑯᓂᖓ ᕿᑐᖓᕆᔭᖏᓐᓂ, ᑕᒪ,ᓐᓇ ᐃᓱᒫᓘᑎᒋᓕᕋᑦᑎᒍ ᑕᒪᒃᑯᐊ 
ᐱᔾᔪᑎᒋᓗᐊᖅᑐᒍ ᒪᒃᑯᑦᑐᓪᓗ, ᐃᓛᒃ ᐊᖏᔪᑦᑎᐊᕐᔪᐃᓪᓗ ᐃᓈᕋᐅᓂᕋᖅᑰᖅᑕᕗᑦ.  
ᑕᒪᒃᑯᐊ ᐃᓄᐃᓪᓕ ᐃᓱᒪᖅᓱᖅᑐᑎᑦ ᐃᓅᓯᖃᓕᖅᐸᓪᓕᐊᓕᕐᒪᑕ. ᐅᖃᖅᑎᑦᑎᔩ, ᑕᒪᒃᑯᐊᓗ ᓱᕐᓗ ᐊᖓᔪᖅᑳᖏᓐᓂ 

ᐃᓂᖅᑎᕈᑕᐅᔪᓪᓘᓐᓃᑦ ᐅᖃᐅᔾᔪᓯᐊᖑᔪᓪᓘᓐᓃᑦ ᐃᓱᒪᒋᓗᐊᕈᓐᓃᖅᑐᒋᑦ ᐃᓐᓇᕐᓂ ᐱᓗᐊᖅᑐᒥ.  
 
ᖃᐅᔨᒪᒐᑦᑕ ᑕᒪᒃᑯᐊ ᐅᖓᓯᖅᓯᓕᕇᓕᖅᐸᓪᓕᐊᓂᖏᓐᓂ ᐃᓇᐃᓪᓗ ᒪᒃᑯᓂᖅᓴᐃᓪᓗ ᑕᒪᑐᒥᖓ ᓱᕐᓗ 

ᓱᒃᑰᕆᕙᓪᓕᐊᓕᕐᒪᑕ ᑕᒪᒃᑯᓂᖓ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᕆᓚᐅᖅᑕᖏᓐᓂ ᐅᑯᐊ ᐱᔾᔪᑎᒋᓗᐊᕐᖑᐊᖅᑐᑎᑦ 
ᓈᓚᑦᓯᐊᕈᓐᓇᕐᓂᖅ, ᐃᑉᐱᒍᓱᑦᑎᐊᕐᓂᖅ ᐃᓅᖃᑎᒥ ᐊᒻᒪᓗ ᑕᒪᒃᑯᐊ ᐊᖓᔪᒋᔭᑦᑎᓐᓂ ᓱᕐᓗ ᓇᓪᓕᒍᓱᓐᓂ, 
ᐃᑉᐱᒍᓱᓐᓂᖅ.  
 
ᑕᒪᒃᑯᐊ ᓱᕋᒍᑕᐅᕙᓪᓕᐊᓕᖅᑐᑦ ᓇᓗᓇᕈᓐᓃᕐᒪᑕ ᐃᓅᓯᕆᔭᑦᑎᓐᓄᑦ ᑕᒪᒃᑯᐊ ᓱᕐᓗ, ᐱᓗᐊᖅᑎᒥ ᐊᖓᔪᖅᑳᒧᑦ 
ᓈᓚᒍᓐᓇᕐᓂᖅ ᐃᓂᖅᑎᖅᑕᐅᓯᒪᑎᓪᓗᒍ ᐊᒻᒪᓗ ᓱᕐᓗ ᑕᒪᑯᓂᖓ ᐃᓅᖃᑎᖃᑦᑎᐊᕈᓐᓇᕐᓂᖅ ᐊᒻᒪᓗ 

ᐃᓄᒻᒪᕆᔅᓴᕈᓐᓇᕐᓂᖅ ᑕᒪᒃᑯᓂᖓ ᐊᖓᔪᒋᓂᖅᓴᕆᔭᑎᓐᓄᑦ ᑕᒪᓐᓇ ᓱᕐᓗ ᐃᓅᓯᕆᔭᕗᑦ ᒫᓐᓇ ᐊᑐᖅᑐᒍ ᑕᒪᓐᓇ 

ᓱᕋᑦᑕᐊᕙᓪᓕᐊᖅᑰᔨᓕᕐᒪᑦ ᐊᑐᖅᑕᐅᕙᓪᓕᐊᖅᑰᔨᒍᓐᓃᕐᒪᑦ, ᐅᖃᖅᑎᑦᑎᔩ. 
 
ᒫᓐᓇᐅᓕᖅᑐᖅ ᑕᐃᓱᒪᓂᑐᑐᐃᓐᓇᖅ, ᑖᒃᑯᐊ ᐃᓚᒌᑦ ᑐᓐᖓᕕᒋᔭᐅᑎᓪᓗᒋᑦ ᐃᓄᐃᑦ ᐃᓕᖅᑯᓯᖓᓐᓄᑦ 
ᐱᐅᓯᖓᓐᓄᑦ ᐃᓕᖅᑯᓯᖓᓐᓄᑦ ᐃᓚᒌᑦᑎᐊᕐᓂᖅ ᑕᒪᓐᓇ ᑐᓐᖓᕕᒻᒪᕆᐅᓚᐅᕐᒪᑦ. ᒫᓐᓇᐅᓕᖅᑐᒃᑯᑦ ᓱᕐᓗ 

ᐱᕐᓕᓕᒑᔪᒧᑦ ᖁᐊᖅᓵᕈᑎᖃᕐᐳᒎᓐᖏᑦᑐᖅ, ᖁᐊᖅᓵᕈᑎᖃᓐᖏᓚᒍᑦ ᐱᕐᓕᓕᒑᔪᓄᑦ, ᑭᓯᐊᓂᓕ 

ᖁᐊᖅᓵᕈᑎᖃᓕᖅᐳᒍᑦ ᐃᓄᐃᑦ ᐃᓕᖅᑯᓯᖓ ᓱᒃᑯᐸᓪᓕᐊᓂᖓ ᐱᔾᔪᑎᒋᓪᓗᒍ ᑕᒪᒃᑯᓂᖓ ᐃᓕᖅᑯᓯᖓ ᑐᓐᖓᕕᖓ 

ᑕᐅᑐᑦᑕᐅᓂᖓ ᐃᒻᒥᓂ ᐃᓅᓯᖃᕐᓂᖓ ᓱᒃᑯᐸᓪᓕᐊᓕᕐᒪᑦ.  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐃᑉᐱᒋᓪᓗᒍ ᓱᕐᓗ ᐃᓄᐃᓪᓕ ᐋᖅᑭᔅᓱᐃᓯᒪᒍᓐᓇᓚᐅᕋᓗᐊᕐᒪᑕ ᐃᓄᓲᓯᕆᖁᔭᐅᔪᓂᑦ ᓈᓚᖃᑦᑕᓂᒃᑯᓪᓗ 

ᐃᓅᓯᑦᑎᐊᕙᒻᒥ ᐊᒻᒪᓗ ᑕᒪᒃᑯᐊ ᐊᖓᔪᒋᔭᑦᑎᓐᓂ ᓱᖃᐃᒻᒪᑦ ᐋᖅᑭᓱᖅᑕᐅᓯᒪᕙᓚᐅᕋᑦᑕ ᑕᒪᒃᑯᐊ ᓱᕐᓗ 

ᐃᓱᒪᒋᔭᐅᖏᓐᓇᕐᒪᑕ ᐊᑐᖅᑕᐅᔪᓐᓃᐸᓪᓕᐊᑐᐃᓐᓇᓕᖅᑐᑎᓪᓗ ᓈᓚᑦᑎᐊᕆᐊᖃᕐᓃᑦ. ᑕᒪᓐᓇ 

ᐋᖅᑭᔅᓯᒪᔾᔪᑎᒻᒪᕆᐅᓚᐅᖅᑐᖅ ᐃᓚᒌᓄᑦ ᒫᓐᓇ ᓱᒃᑯᐸᓪᓕᐊᑐᐃᓐᓇᓕᕐᒪᑦ, ᐅᖃᖅᑎᑦᑎᔩ.  
 

ᑕᐃᒪ ᐃᓚᒌᑦᑎᐊᕐᓂᖅ ᓱᕐᓗ ᐃᓚᒌᒻᒧᓂᓛ ᑐᓴᐅᒪᑎᑦᑏᓐᓇᓚᐅᕐᒪᑦ ᐊᒻᒪᓗ ᐃᓅᓯᑦᑎᐊᕙᐅᔭᕆᐊᖃᕐᑐᓂᑦ 
ᑐᓴᐅᒪᑎᑕᐅᑦᑎᐊᕐᓂᖅ ᐊᑐᕋᓱᐊᕐᓂᖅ, ᐅᖃᐅᓯᖃᕐᓂᖅ, ᐅᖃᐅᓯᓕᕆᓂᖅ ᐊᒻᒪᓗ ᐃᓅᖃᑎᖃᑦᑎᐊᕐᓂᖅ ᐊᒻᒪᓗ ᓱᓇᒥ 
ᓂᕆᐅᒋᔭᖃᕐᒪᖔᑦᑎᓐᓂ ᐃᓅᖃᑎᑦᑕ ᐃᒪᓐᓇ ᐋᖅᑭᔅᓯᒪᓂᐊᕐᓂᖏᓐᓄᑦ ᓂᕆᐅᒋᔭᖃᕐᓂᖅ.  
ᐃᓚᒌᓐᓂᖅ ᑕᒪᒃᑯᓄᖓ ᑕᒪᓐᓇ ᐊᔅᓱᕉᑎᒻᒪᕆᐅᓪᓗᓂ ᐃᓅᑦᑎᐊᕋᓱᑉᐸᓚᐅᕐᖓᑕ ᐊᖒᒪᓇᓱᓐᓂᒧᓪᓗ ᐊᑑᑎᖃᒻᒪᕆᑦᑐᓂ 

ᐃᑲᔪᖅᑎᒌᑦᑎᐊᓂᕐᒧᑦ ᑕᒫᓂ ᓄᓇᕗᒻᒥ ᓄᓇᓖᑦ.  
 

ᐅᖃᖅᑎᑦᑎᔩ, ᑕᒪᓐᓇ ᐱᔾᔪᑎᒋᓪᓗᒍ ᐃᓱᒫᓘᑎᒋᔭᕗᑦ ᓄᓇᓕᒻᒥᐅᑦ ᒫᓂ ᐃᓚᐅᓛᕐᒪᑕ ᓄᓇᕐᔪᐊᕐᒥᐅᓕᒫᑦ ᑕᒪᒃᑯᐊ 

ᐃᓐᓇᑐᖃᐃᑦ, ᐊᖓᔪᒋᔭᑦᑕᐃᓛ, ᐱᑦᑎᐊᖃᑦᑕᐅᖃᑦᑕᖏᓐᓂᖓ ᐅᔾᔨᕆᔾᔫᒪᔭᕆᐊᖃᕋᑦᑎᒍ ᐊᒻᒪ ᖃᐅᑉᐸᑦ ᔫᓐ 15, 2006 
ᑖᒃᑯᐊ ᐅᓪᓗᖃᕐᓂᐊᕐᒪᑕ ᑐᑭᓯᕚᓪᓕᑎᑦᑎᓇᓱᐊᕐᓂᕐᒧᑦ ᐊᖓᔪᕆᔭᑦᑎᓐᓂ ᐃᓐᓇᕆᔭᑦᑎᓐᓂ ᑖᒃᑯᐊ ᐱᑦᑎᐊᖃᑦᑕᖏᓐᓂᕐᒧᑦ, 
ᐃᓛ, ᑖᓐᓇ ᓇᓗᓇᐃᕈᑕᐅᓂᐊᕐᒪᑦ. 
 

ᐊᒻᒪᓗ ᑕᒪᓐᓇ ᓱᕐᓗ ᐃᓱᒪᒋᓪᓗᒍ ᓄᓇᓕᓐᓂ ᐊᑐᓂ ᑖᒃᑯᐊ ᐱᔭᔅᓴᖃᕐᑐᓕᒫᑦ ᑕᐃᒪᓐᓇᐃᑦᑑᔪᒧᑦ ᒐᕙᒪᒃᑯᑦ ᐃᓚᐅᑎᓪᓗᒋᑦ 
ᖃᓄᖅᑑᕆᐊᖃᓕᕐᒪᑕ ᑕᒪᓐᓇ ᐊᑲᐃᓪᓕᐅᕈᑎᐋᓘᒋᔭᕗᑦ ᒫᓐᓇ ᓱᕐᓗ ᐃᔨᖅᓯᒪᖅᑰᔨᒐᑦᑎᒍ ᐊᖓᔪᒋᔭᕗᑦ 
ᐱᑦᑎᐊᖅᑕᐅᖃᑦᑕᕆᐊᖃᕋᓗᐊᕐᒪᑕ ᖃᓄᖅᑑᕈᑎᒋᔭᕆᐊᖃᕐᑕᕗᑦ. 
ᑖᒃᑯᐊ ᓱᕐᓗ ᐃᓚᒌᑦ ᑕᐅᑐᒃᑲᓗᐊᕈᑦᑎᒍᑦ ᑖᒃᑯᐊ ᐃᓐᓇᐅᓂᖅᐹᕆᔭᕗᑦ ᓱᕐᓗ ᐃᓛ, ᐱᑦᑎᐊᖅᑕᐅᖃᑦᑕᓐᖏᓗᐊᓕᕐᒪᑕ 

ᐅᕝᕙᓘᓐᓃᑦ ᐃᑉᐱᒋᔭᐅᓐᖏᓗᐊᓕᕐᒪᑕ ᐊᒻᒪᓗ ᑕᒪᓐᓇ ᓱᕐᓗ ᐃᔨᖅᓯᒪᔮᓘᒋᒐᑦᑎᒍ ᑖᓐᓇ ᐊᑲᐃᓪᓕᐅᕈᑎ 

ᖃᐅᔨᒪᒐᓗᐊᖅᑎᓪᓗᒍ ᓂᓪᓕᕈᑕᐅᖃᑦᑕᖏᒻᒪᑦ.  
 

ᑕᒪᓐᓇ ᓱᕐᓗ ᑐᑭᓯᕚᓪᓕᕈᓐᓇᕐᓂᐊᖁᓪᓗᑕ ᑖᒃᑯᐊ ᐱᓕᕆᕝᕕᒋᔭᒃᑲ ᐃᓕᖅᑯᓯᓕᕆᔨᒃᑯᑦ ᐃᓚᐅᓂᐊᖅᐳᑦ ᑖᒃᑯᓄᖓ 

ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᕕᑦᑐᖅᓯᒪᔫᔪᓪᓗ ᒐᕙᒪᒋᔭᐅᔪᓄᑦ ᑕᒪᒃᑯᐊ ᐃᓐᓇᐅᓂᖅᓴᐃᑦ ᐃᓕᓴᕆᔭᐅᖁᓪᓗᒋᑦ ᑕᐃᒪ 
ᐊᑭᓐᓇᕐᒥᐅᑕᒥ ᓴᖅᑮᓂᐊᖅᑐᒍᑦ ᐃᓕᒃᐹᓪᓕᕈᑎᔅᓴᒥᓪᓗ ᐅᖃᓕᒫᒐᔅᓴᓂᑦ ᓴᖅᑮᓂᐊᖅᑐᒍᑦ ᓂᐱᑦᑕᖅᑐᓂᓪᓗ ᑕᒪᒃᑯᓄᖓ 

ᐃᓐᓇᕐᓄᑦ ᑐᕌᖓᔪᓂᑦ ᐱᑦᑎᐊᖅᑕᐅᔭᕆᐊᖃᕐᓂᖏᓐᓄᑦ ᓄᓇᕗᓕᒫᒧᑦ ᐊᐅᓪᓚᑎᑦᑎᓂᐊᖅᑐᒍᑦ ᐊᒻᒪ ᓲᖃᐃᒻᒪᑦ 
ᑲᓇᑕᒥᐅᑕᓕᒫᑦ ᐱᑎᑕᐅᓂᐊᕐᒥᒻᒪᑕ. 
 

ᑎᓕᐅᕈᑎᖃᕋᓗᐊᖅᐳᖓ ᓄᓇᕗᒻᒥᐅᓂᑦ ᑕᒪᓐᓇ ᐅᖃᐅᓯᐅᔾᔫᒥᔪᓐᓇᖁᓪᓗᒍ ᐃᓚᒌᓄᑦ ᐊᑲᐃᓪᓕᐅᕈᑕᐅᖃᑦᑕᖅᑐᑦ 
ᑕᒪᒃᑯᐊ ᓱᕐᓗ ᐱᔅᓱᒋᔭᐅᓗᐊᓕᕐᒪᑕ ᐃᓚᖏᑦ ᐃᓐᓇᐃᑦ ᐃᔅᓯᓇᖅᑕᐅᓯᒪᓗᐊᓕᖢᑎᑦ ᐃᓐᓇᕆᔭᕗᑦ ᑕᒫᓂ ᓄᓇᕗᒻᒥ ᑕᒪᓐᓇ 
ᓄᖅᑲᕆᐊᖃᕐᒪᐅᒐᓗᐊᖅ. ᓄᓇᕗᒻᒥᐅᑦ ᐃᓐᓇᖁᑎᒋᔭᖏᑦ ᑖᒃᑯᓄᖓ ᐃᓚᔮᕇᓄᑦ ᑕᕝᕙᓂ ᐃᓚᐅᑦᑎᐊᕆᐊᖃᕐᒪᑕ ᐊᒻᒪᓗ 
ᑕᕝᕗᖓ ᓲᕐᓗ ᐃᓅᓂᕐᒥᓂᒃ ᑖᒃᑯᐊ ᐃᓱᓕᓐᓇᓱᐊᕐᓂᕐᒥᓂᒃ ᐃᓅᔭᕆᐊᖃᖅᐳᑦᑐᑦ ᖁᐊᖅᓵᓐᖏᓪᓗᑎᒃ, 
ᑲᑉᐱᐊᓱᓐᖏᓪᓗᑎᒃ, ᐃᓕᕋᓱᓐᖏᓪᓗᑎᒃ ᐊᒻᒪᓗ ᐃᓚᐅᑎᑕᐅᒋᐊᖃᖅᐳᑦ ᑖᓐᓇ ᐃᓐᓇᐅᓂᕐᒥᓂᒃ ᐅᐱᒍᓱᑦᑎᑕᐅᔾᔫᒥᓗ 
ᓈᓚᑦᑕᐅᔾᔫᒥᓗᓂᓗ.  
 

ᐅᖃᖅᑎᑦᑎᔩ, ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᑭᓱᒃ. 
 

ᐊᖓᔪᖅᑳᑉ ᐅᖃᐅᓯᖓ 106 - 2(3): ᐊᐃᑉᐹᓂᒃ ᐊᑭᓖᓂᖅ ᕿᓯᕋᔭᓐᓄᑦ (ᐊᑭᓱᒃ) 
 

ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓰᐲᓰᒃᑰᖅᑎᑕᐅᓂᐊᖅᐳᖅᑐᖅ ᐅᓇ. ᐅᖃᖅᑏ, ᐊᔅᓱᐊᓗᒃ 
ᖁᕕᐊᓱᑦᑐᖓ ᒪᓕᒐᓕᐅᖅᑏᑦ ᐊᒻᒪᓗ ᓄᓇᕗᒻᒥᐅᑦ ᐅᖃᐅᑎᔪᓐᓇᕐᓂᐊᕋᒃᑭᑦ ᕿᓰᕐᓂᐊᖅᑐᑦ ᑐᒡᓕᐊᓂᑦ $5-
ᑖᖅᑎᑕᐅᓂᐊᖅᑐᑦ ᕿᓯᕐᒧᑦ ᐊᑕᐅᓯᕐᒧᑦ ᓂᐅᕕᖅᑕᐅᕙᑦᑐᑦ ᑖᒃᑯᑎᒎᓇ ᒐᕙᒪᒃᑯᓐ.  
 

>>ᐸᑦᑕᑐᖅᑐᑦ 
 

ᓯᒃᑮᑦ ᐊᐅᓪᓚᖅᑎᑕᐅᓂᐊᖅᑐᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓄᓪᓗ ᐋᒡᒌᓯ 15, 2006 ᑐᖔᓂ. ᑕᒪᑐᒪᓂ 
ᓇᑦᑏᑦ ᕿᓯᖏᑦ ᓂᐅᕐᕈᑕᐅᒐᒥ ᓄᐊᑦ ᕙᐃᒥ ᒫᓂ $70-ᕌᓚᐅᖅᑐᑦ ᐊᕐᕌᓂ ᐊᑭᑐᔪᐊᓘᓚᐅᕐᒪᑕ 
ᓇᓕᒧᒌᑲᓴᑦᑎᐊᖅᑐᓂᒋᑦ. ᑕᒪᒃᑯᐊ ᕿᓰᑦ ᓂᐅᕕᖅᑕᐅᔪᑦ ᒐᕙᒪᒃᑯᑎᒍᑦ ᓂᐅᖅᑯᑕᐅᖃᑦᑕᖅᑐᑦ ᐊᒻᒪᓗ 
ᐱᐅᔫᑎᕐᔪᐊᒻᒪᕆᐊᓘᓚᐅᖅᑐᑎᒃ.  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓂᐅᕐᕈᑕᐅᓕᖅᑎᓪᓗᒋᑦ ᑖᒃᑯᐊ ᓇᑦᑎᐅᑉ ᕿᓯᖏᑦ, ᑲᓚᖏᑎᒍᑦ ᐱᐅᓂᖏᑎᒍᓪᓗ ᖃᐅᔨᓴᖅᑕᐅᓚᐅᖅᑐᑦ 
ᐊᒻᒪᓗ ᕿᓰᑦ ᓂᐅᕐᕈᑕᐅᓚᐅᖅᑐᑦ ᐊᑭᑐᓂᖅᐹᑦ ᓴᓗᒻᒪᓴᖅᓯᒪᔪᑦ ᑕᓯᓴᖅᓯᒪᑦᑎᐊᖅᑐᑎᒃ ᐊᒻᒪᓗ ᓴᓗᒪᓪᓗᑎᒃ. 
ᑕᒪᑐᒪᓂ ᐊᑭᑐᒃᑲᓂᕐᓂᐊᕈᓇᖅᑐᑦ, ᐊᑭᑐᒃᑲᓂᕐᓂᐊᖅᐸᑕ ᑕᐃᒃᑯᐊ ᓇᑦᑎᖅᐸᑦᑐᑦ ᕿᓰᖃᑦᑕᖅᑐᓪᓗ 
ᑮᓇᐅᔭᖅᑖᒃᑲᓂᕐᓂᐊᖅᑐᑦ. ᑕᒪᓐᓇ ᑕᐃᒪᐃᑦᑐᓐᓇᖅᑐᖅ ᓴᓗᒻᒪᓴᖅᑕᐅᑦᑎᐊᖃᑦᑕᖅᐸᑕ, 
ᑕᓯᓴᖅᑕᐅᑦᑎᐊᖃᑦᑕᕐᓗᑎᓪᓗ ᕿᓰᑦ.  
 
ᒐᕙᒪᒃᑯᑎᖑᑦ ᐱᓕᕆᐊᖑᔪᑦ ᐃᑲᔫᓯᐊᖅᑖᕈᑎᒋᔭᐅᖃᑦᑕᖅᑐᑦ ᐊᖑᓇᓱᑦᑎᓄᑦ ᓄᓇᕗᒻᒥᐅᓪᓗ ᓄᓇᕐᔪᐊᓕᒫᒧᑦ 
ᓄᓇᕗᒻᒥᓗ ᕿᓰᑦ ᐱᔭᐅᔪᑦ ᓇᒧᓕᒫᖅ ᓂᐅᖅᑯᑕᐅᖃᑦᑕᖅᑐᑎᒃ. 
ᐃᓄᐃᑦ ᐱᖅᑯᓯᖏᓐᓂᑦ ᒪᓕᑦᑐᑎᒃ ᐊᒻᒪᓗ ᐊᖑᓇᓱᑦᑏᑦ ᐱᐅᓂᖅᐹᓂᒃ ᕿᓯᓂᒃ ᐱᐅᑎᑦᑎᓇᓱᖃᑦᑕᕐᓂᒃᑯᑦ. 
ᓇᑦᑎᖅᓯᐅᖅᑐᓂ ᐊᔅᓱᐊᓗᒃ ᓱᓕ ᐱᖅᑯᓯᓪᓚᕆᐊᓗᒋᔭᕗᑦ ᐃᓕᖅᑯᓯᑦᑎᒍᑦ ᐊᒻᒪᓗ ᑮᓇᐅᔭᓕᐅᖁᑎᖏᓪᓗᑎᒃᑯᓐ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑲᑎᒪᔾᔪᑎᔅᓴᑎᓐᓂᑦ ᓇᒻᒪ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᑉ ᐅᖃᐅᓯᖓ 107 - 2(3): ᖃᐅᔨᒪᔨᓪᓚᑦᑖᓂᑦ ᐃᓕᓐᓂᐊᓂᕐᒧᑦ ᑐᓂᕐᕈᑎᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᐊᓗᒃ ᖁᕕᐊᓱᑦᑐᖓ ᑖᒃᑯᐊ 
ᒐᕙᒪᓕᕆᔨᒃᑯᑦ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᖅᑎᑦᑎᖃᑦᑕᕐᓂᐊᕐᓕᒪᑕ ᓯᓚᑦᑐᓴᕐᕕᕐᔪᐊᓄᑦ ᐃᓕᓐᓂᐊᕆᐊᕐᓂᐊᕈᑎᒃ 
ᓄᓇᕗᒻᒥᐅᑕᐃᑦ. ᑕᐃᒪᐃᓕᐅᖅᑐᒍᑦ ᐃᓕᓐᓂᐊᖏᓐᓇᕐᓂᐊᕐᒪᑕ, ᐃᓕᓐᓂᐊᖏᓐᓇᕈᒪᓂᐊᕐᒪᑕᓗ ᐃᓕᓴᖅᑏᑦ.  
 
ᐅᖃᖅᑏ, ᑕᒪᒃᑯᐊ ᐃᓕᓴᖅᑐᑦ ᖁᕝᕙᓯᓐᓂᖅᓴᓂᑦ ᐃᓕᓐᓂᐊᕆᐊᓖᑦ ᓲᕐᓗ ᐱᑐᐃᓐᓇᐅᓐᖏᑦᑐᓕᕆᓂᕐᒧᑦ 
ᖃᕋᓴᐅᔭᓕᕆᓂᕐᒧᑦ, ᓄᓇᓕᓐᓄᑦ ᐸᕐᓇᐃᓂᕐᒧᑦ, ᓇᒻᒥᓂᖅᑖᕋᓱᓐᓂᕐᒧᑦ ᐊᒻᒪᓗ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᕈᑏᑦ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ, ᖃᑦᑎᕆᓂᖅ, ᐱᓕᒻᒪᔅᓴᐃᓂᖅ, ᐊᒻᒪᓗ ᐱᑦᑕᐃᓕᒪᓂᖅ ᐊᒻᒪᓗ ᓄᓇᓕᕆᓂᕐᒥᑦ. 
 
ᒪᒃᑯᑦᑐᑦ ᐃᓕᓐᓂᐊᖅᓯᒪᑦᑎᐊᖅᑐᑦ ᐱᑐᐃᓐᓇᐅᓐᖏᑦᑐᓂᒃ ᐃᖅᑲᓇᐃᔮᖅᑖᖅᑎᑉᐸᓪᓕᐊᔪᒪᔭᕗᑦ ᒐᕙᒪᒃᑯᑦᑎᓐᓂᑦ 
ᓄᓇᑦᑎᓐᓂᑦ. ᑖᒃᑯᐊ ᓄᑖᑦ ᓴᖅᑭᓵᖅᑐᑦ ᑕᐃᒪᐃᓕᖓᑎᑕᐅᔪᑦ ᑭᓐᖒᒪᔭᐅᔪᑦ ᐃᖅᑲᓇᐃᔮᑦ ᐃᓱᒪᒋᔭᐅᓪᓗᑎᒃ 
ᐊᒻᒪᓗ ᐃᑲᔪᖅᓱᐃᔾᔪᑎᒋᔭᐅᓇᓱᑦᑐᑎᒃ. 
 
ᐅᖃᖅᑏ, 18-ᓂᒃ ᐃᓕᓴᖅᑎᓂᒃ ᐃᑲᔪᕈᓐᓇᕐᓂᐊᖅᑐᒍᑦ $2,500-ᑖᖃᑦᑕᕐᓗᑎᒃ ᐊᕐᕌᒍᑕᒫᑦ ᐊᑐᓂ. ᑖᒃᑯᐊ 
ᑐᑭᒧᐊᕈᑎᖏᑦ ᒫᓐᓇ ᐋᖅᑭᓱᖅᑕᐅᕙᓪᓕᐊᓕᖅᑐᑦ ᐊᑐᓕᖅᑎᑕᐅᓂᐊᕐᒪᑦ ᑕᒪᓐᓇ ᐅᑯᐊᔅᓵᖑᓂᐊᖅᑐᒥᑦ. ᖁᔭᓐᓇᒦᒃ, 
ᐊᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 
ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2045

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 262 - 2(3): ᐱᒃᑯᒍᓱᓐᓂᖅ ᐃᓱᓕᑦᑎᔪᓂᑦ (ᐊᑭᓱᒃ) 
 
ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑕᑲᓇᓂ ᑭᒡᒐᑐᖅᑕᒪ ᓄᓇᓕᐅ ᐊᐃᑉᐹᓂ ᑭᒻᒥᕈᕐᒥ ᑖᒃᑯᐊ ᐅᓐᓄᒃ 
ᐱᓕᕆᓂᖃᕐᓂᐊᕐᒪᑕ.  
 
ᐃᓕᓐᓂᐊᖅᑏᒃ ᒪᕐᕉᒃ ᐱᔭᕇᓐᓂᖃᕐᓂᐊᕐᒪᑕ ᒍᕋᐃᑦ 12-ᒥ ᑕᐃᒃᑯᐊ ᐅᐱᒋᒍᒪᓪᓗᒋᑦ ᐊᒻᒪ ᐊᓈᓇᒃᑯᖏᑦ 
ᐊᑖᑕᒃᑯᖏᑦ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᑎᔨᐅᔪᐃᑦ ᑕᑲᓇᓂ. ᑖᒃᑯᐊ ᓕᐅ ᐊᖅᐱᒃ ᐊᒻᒪᓗ ᕌᐳᑦ ᕿᒥᖅᐱᒃ, ᑖᓐᓇ 
ᕌᐳᑦ ᕿᒥᖅᐱᒃ ᑕᕝᕙᓂ ᐱᔨᑦᑎᕋᖅᑎᒋᑲᐃᓐᓇᓚᐅᖅᓯᒪᒻᒥᔭᕗᑦ ᑕᐅᓇᖓᑦ ᑭᒥᕈᕐᒦᑳᖅᓯᒪᑎᓪᓗᒍ ᑖᒃᑯᐊ ᐅᓐᓄ 
ᐱᔭᕇᓂᖃᓚᖓᒻᒪᑎ ᐃᓕᓐᓂᐊᕕᒻᒥ ᐅᐱᒋᔪᒪᕚᒃᑯᒃ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᐊᑭᓱᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 263 - 2(3): ᐃᓕᖅᑯᓯᓕᕆᓂᕐᒧᑦ ᐊᑐᖅᑕᐅᓚᐅᖅᑐᖅ ᕿᑎᕐᒥᐅᓂ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᒪᔪᖓ ᐃᓕᖅᑯᓯᓕᕆᓂᕐᒧᑦ 
ᓴᖅᑭᑦᑐᖃᓂᐊᕐᒪᑦ ᕿᑎᕐᒥᐅᑦ ᓴᖅᑭᔮᓂᖅᓴᐅᓂᐊᕐᒪᑕ, ᐊᒻᒪᓗ ᑕᐃᒪᐃᑦᑐᖃᓂᐊᖅᑐᓂ ᐃᖃᓗᑦᑑᑎᐊᕐᒥ.  
 
Besauri-ᑯᓐᓃᖔᖅᑐᒥᒃ ᑕᐃᑲᓂ ᑭᒡᒐᖅᑐᐃᔨᑕᖃᓂᐊᖅᑐᖅ ᑕᒪᓐᓇ ᐃᓕᖅᑯᓯᓕᕆᓂᖅ ᖁᕕᐊᓲᑎᒋᔭᐅᑎᓪᓗᒍ 
ᐱᓐᖑᖃᑎᒋᕈᓘᔭᓂᐊᖅᑐᑎᓪᓗ ᕿᑎᕐᒥᐅᑕᐃᑦ ᑕᐃᒪᐃᔾᔪᑎᖃᖅᑐᒍᑦ ᐃᖃᓗᑦᑑᑦᑎᐊᕐᒥᐅᑦ ᑕᑯᔪᓐᓇᕐᓂᐊᕐᒪᑕ 
ᖃᐅᔨᓂᐊᕐᒪᑕᓗ ᐱᖅᑯᓯᑐᖃᕐᓂᑦ. 
 
ᐅᖃᖅᑎ, ᐃᓕᖅᑯᓯᓕᕆᓂᖅ ᐋᖅᑭᓱᖅᑕᐅᖃᑦᑕᓚᐅᖅᓯᒪᔪᑦ Sauri-ᒥ ᑯᐱᐊᒃᒥᐅᑕᐃᑦ, North Africa ᔮᐸᓃᓰᓪᓗ 
ᓄᓇᖓᓐᓃᖔᖅᑐᑦ. ᑕᕆᐅᑉ ᐊᑭᐊᓃᖔᖅᑐᑦ ᐊᒻᒪ ᒥᐊᓕᒐᐃᑦ ᓄᓇᖓᓐᓃᖔᖅᑐᑦ ᐃᓚᐅᖃᑦᑕᖅᓯᒪᒻᒥᔪᑦ 
ᐅᐸᑦᑕᐅᖃᑦᑕᖅᑐᖅ ᐅᓄᖅᑐᕐᔪᐊᒻᒪᕆᐊᓗᓐᓄ ᐃᓄᓐᓄᑦ ᑕᐃᒪᐃᓕᐅᖅᑐᖃᓕᕌᖓᑦ. 
 
ᕿᑎᕐᒥᐅᑦ ᐅᓄᒃᔮᖏᑦᑑᒐᓗᐊᖅ ᑭᓯᐊᓂ ᑭᒡᒐᖅᑐᐃᓂᐊᖅᑐᑦ ᕿᑎᕐᒥᐅᓂᑦ ᑖᓐᔨᐊ ᐸᒐᖅ ᒋᓕᔅ ᑲᑕᔾᔭᓂᐊᖅᑐᖅ, 
ᐃᓄᒃ ᓵᓂ ᓴᓇᖑᐊᖅᑎ, ᑏᒪ ᕼᐊᑦᓗᕆ ᕿᓚᐅᖑᔾᔭᕐᓂᐊᖅᑐᖅ ᐊᒻᒪᓗ ᐃᓚᖓ ᖃᒧᑎᓕᐅᕐᓂᐊᖅᑐᓂ. 
ᐃᓐᖏᕐᓂᐊᕐᒥᔪᑦ ᐊᔮᔮᕐᓗᓂᓗ ᐱᓯᕐᓂᑦ ᐊᑏᒪ ᕿᓚᐅᕐᔭᖅᑎᓪᓗᒍ. 
 
ᐅᖃᖅᑏ, ᑕᐃᒪᐃᑦᑐᓂ ᓴᖅᑭᔮᖅᑐᖃᖅᑎᓪᓗᒍ ᓄᓇᕐᔪᐊᕐᒧᑦ ᑕᑯᔭᖅᑐᖃᑦᑕᕈᓐᓇᖅᑐᑦ ᒫᓂ ᓄᓇᓖᑦ, ᐊᒃᓱᐊᓗ 
ᖁᕕᐊᓇᖃᑦᑕᖅᑐ. ᐅᖃᖅᑏ, ᕿᑎᕐᒥᐅᑦ ᐃᓚᐅᓂᐊᖅᑐᑦ ᑖᒃᑯᐊ ᑕᐃᒃᑯᐊᓗ ᐋᖅᑭᒃᓱᐃᔩᑦ ᒐᕙᒪᒃᑯᓪᓗ 
ᑮᓇᐅᔭᖅᑎᒍᑦ ᐃᑲᔪᖅᓰᔪᒥᓇᖅ.  

ᐊᑏ ᑕᐃᒃᑯᐊ ᕿᑎᕐᒥᐅᑦ ᐱᓐᖑᐊᕆᐊᖅᑐᕐᓂᐊᖅᑐᑦ ᑲᔪᓯᑦᑎᐊᖁᓂᐊᕐᐸᕗᑦ ᖁᕕᐊᓲᑎᒋᓗᑎᒃᑯᓪᓗ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᖁᓪᓗᖅᑑᒧᑦ ᒪᓕᒐᓕᐅᖅᑎ. ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 264 - 2(3): ᖁᕐᓗᖅᑑᒥ ᐃᓱᓕᒃᓯᔪᐃᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᖁᓪᓗᖅᑑᕐᒥᐅᑦ 
ᐃᓕᓐᓂᐊᖅᑎᖏᑦ ᖁᕕᐊᓲᑎᒋᔪᒪᓪᓗᒋᑦ ᑕᒪᑐᒪᓂ, ᐃᐊᒪ ᐃᕚᕐᓗᒃ, ᐋᑕᒻ ᕿᑉᐸᖅ ᐊᒻᒪᓗ ᑕᐃᕕᑦ ᑐᐱᓚᒃ. 
ᖁᕕᐊᓲᑎᔭᕐᔪᐊᒻᒪᕆᐊᓗᒃᑲ ᑖᒃᑯᐊ ᐃᓕᓴᖅᑏᑦ ᐊᒻᒪᓗ ᐅᐱᓐᓇᕋᓂ ᐊᖏᔪᖅᑳᖏᑦ ᐊᒻᒪᓗ ᐃᓕᓴᐃᔨᖏᑦ 
ᐅᐱᑦᑐᒃᓴᐅᒋᕗᑦ. ᐅᖃᖅᑏ, ᖁᕕᐊᓱᑦᑐᖓ, ᖁᕕᐊᓲᑎᕙᒃᑲ ᑖᒃᑯᐊ ᐃᓕᓴᖅᑐᑦ, ᐅᖃᖅᑏ, ᖁᕕᐊᓱᑦᑐᕐᒪᕆᐊᓘᔪᖓ 
ᐊᒻᒪᓗ ᐊᖏᔪᖅᑳᖏᑦ ᐅᐱᑦᑐᒃᓴᐅᒥᕗᑦ ᐃᓕᓴᐃᔨᖏᓪᓗ ᑖᒃᑯᐊ ᐃᓕᓴᖅᑐᑦ ᐅᕝᕙᐅᕗᑦ ᑖᒃᑯᐊ ᓯᕗᓕᖅᑎᒃᓴᕗᑦ. 
 
ᑕᐃᒃᑯᐊ ᐊᔪᐃᓐᓇᖁᕙᒃᑲ ᐃᓕᓴᖅᑏᑦ ᓄᓇᕗᒻᒥᐅᑕᐃᑦ ᐱᔭᕇᖅᓯᔪᓐᓇᓂᐊᕐᒃᒪᑕ ᐃᓕᓐᓂᐊᕈᑎᒥᓐᓂ 
ᐃᖅᑲᓇᐃᔮᓄᑦ ᐃᓯᖅᐸᓪᓕᐊᓕᕐᓂᐊᕐᒪᑕ. ᓄᓇᕘᒥᐅᑕᐃᑦ ᑕᐃᒪᐃᑦᑐᓂ ᐱᑖᕐᐸᓪᓕᐊᔭᕆᐊᓖᑦ 
ᐃᓐᓄᖃᑦᑕᕆᐊᖃᓂᐊᕋᑦᑕ ᐃᖅᑲᓇᐃᔮᓃᑦ ᐃᓗᐊᓕ ᖁᕕᐊᓲᑎᕙᒃᑲ ᐊᖏᔪᖅᑳᖏᑦ ᐊᒻᒪᓗ ᐃᓕᓴᐃᔨᖏᑦ 
ᐊᒃᓱᐊᓗ ᐊᒃᓱᕈᖅᑐᑎ ᐃᖅᑲᓇᐃᔭᖃᑦᑕᓚᐅᖅᓯᒪᒻᒪᑕ ᑖᒃᑯᐊ ᐊᓂᒍᐃᒍᓐᓇᓂᐊᕐᒪᑕ ᖁᕙᓯᓐᓂᕐᐹᒥ 
ᐃᓕᓐᓂᐊᖅᑎᓪᓗᒋᑦ.  
 
ᐊᑏ, ᖁᕕᐊᓱᖃᑎᒋᓚᕗᑦ ᑕᐃᒃᑯᐊ ᖁᕐᓗᖅᑑᒥᐅᑕᐃᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒥᒃ, ᐅᐱᒋᕙᕗᑦ. ᓴᓂᑭᓗᐊᒧᑦ ᒪᓕᒐᓕᐅᖅᑎ, ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 265 - 2(3): ᑰᒻᒥᒃ ᐃᑯᒻᒪᖅᖁᑎᓕᐅᕐᓂᕐᒧᑦ ᑐᓴᒐᒃᓴᖅ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᒪᓕᒐᓕᐅᕐᕕᒃ ᐅᓪᓗᒥᒧᑦ ᐊᓐᖑᑎᓯᒪᔪᒥ 
ᐅᓂᒃᑳᕐᕕᒋᔪᒪᓪᓗᑎ ᖃᓄᖅ ᑕᓯᐅᔭᖅᔪᐊᖅᒥᐅᑕᐃᑦ ᑭᐅᒻᒪᖔᑦ ᑯᐸᐃᒃ ᑕᕐᕋᖓᓂ ᑰᓐᓂ ᐊᑐᕐᓗᑎ 
ᐆᒪᖅᑯᑎᓕᐅᕋᓱᑦᑎᓪᓗᒋᑦ ᑕᒪᓐᓇ ᐊᑦᑐᐃᓂᖃᓪᓚᕆᓐᓂᐊᕐᒪᑦ ᓴᓂᑭᓗᐊᕐᒥᐅᑕᓂᑦ. 
 
ᑕᖅᑭᐅᓚᐅᖅᑐᒥ ᓄᓇᕘᒥ ᑕᓯᐅᔭᖅᔪᐊᒻᒥᐅᖃᑎᒌᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑖᒃᑯᐊ ᑲᑎᒪᔨᖏᑦ 
ᐃᓄᓕᒫᖅᑎᑦᑎᔭᖅᑐᖅᓯᒪᓚᐅᖅᓯᒪᒻᒪᑕ ᒫᓐᑐᐊᕆᐅᒥ Eastmain 1-A ᐊᒻᒪᓗ Rupert Expansion 
ᐱᓕᕆᐊᕆᓪᓗᒍ.  
 
NTK-ᒃᑯᑦ ᑖᒃᑯᐊ ᑲᑐᔾᔨᖃᑎᒌᑦ ᓴᓂᑭᓗᐊᕐᒥᑦᑐᖅ ᐊᒻᒪᓗ ᑭᒡᒐᖅᑐᐃᔨᖃᖅᖢᑎᒃ ᐃᒃᓯᕚᖅᑎᓂᒃ ᓴᓂᑭᓗᐊᑉ 
ᕼᐊᒻᓚᒃᑯᖏᓐᓃᖔᖅᑐᓂᒃ, ᓄᓇᕗᑦ ᒐᕙᒪᒃᑯᖏᓐᓃᑦ, ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ.  
 
ᑖᒃᑯᐊ ᑎᒥᓐᖑᖅᑎᑕᐅᓯᒪᔪᑦ ᑲᑐᔾᔨᓪᓗᑎᒃ ᐱᓕᕆᖃᑦᑕᖅᑐᑦ ᖃᐅᔨᓴᐃᖃᑦᑕᖅᖢᑎᒃ ᐅᓂᒃᑲᐅᓯᖃᖃᑦᑕᖅᖢᑎᓪᓗ 
ᐱᕙᓪᓕᐊᑎᑕᐅᔪᓂᒃ ᑕᓯᐅᔭᕐᔪᐊᕐᒥ ᐊᒻᒪᓗ ᔭᐃᒻᔅ ᐸᐃᒥ ᑕᐃᒃᑯᐊ ᓴᓂᑭᓗᐊᕐᒥᐅᑦ  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2047

ᓄᓇᕗᖕᒥᐅᑦ, ᓄᓇᕗᑦ ᒐᕙᒪᒃᑯᖏᓪᓗ ᐃᓱᒫᓘᑎᖏᑦ ᓴᖅᑭᑕᐅᖃᑦᑕᕈᓐᓇᕐᓂᐊᕐᒪᑕ. ᑖᒃᑯᐊ ᑲᑐᔾᔨᖃᑎᒌᑦ 
ᖃᐅᔨᔭᖏᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᑯᓐᓇᕐᓯᒪᔭᖏᓐᓂᓪᓗ ᖃᓪᓗᓈᓪᓗ ᐱᐅᓯᖏᓐᓂᒃ ᐊᑐᖅᓱᑎᒃ 
ᐱᖃᑦᑕᖅᑐᑦ.  
 
2004-ᖑᑎᓪᓗᒍ ᑎᒃᑯᐊᖅᑕᐅᓚᐅᕐᓯᒪᔪᖓ ᓄᓇᕗᑦ ᓯᕗᓕᖅᑎᖓᓐᓂᒃ ᐊᕙᑎᓕᕆᓂᕐᒧᑦ 
ᑭᒡᒐᖅᑐᐃᔨᐅᖁᔭᐅᓪᓗᖓ ᓴᓂᑭᓗᐊᑉ ᑲᑎᒪᔨᕌᓛᖏᓐᓂᖔᕐᓗᖓ ᐊᒻᒪᓗ ᓄᓇᕗᖕᒥᑦ ᑕᓯᐅᔭᕐᔪᐊ 
ᐱᔭᕆᐊᑭᓪᓕᑎᑦᑎᔨᖏᑦᑕ ᑲᑎᒪᔨᖏᓐᓂᒃ.  
 
ᓴᓂᑭᓗᐊᕐᒥᐅᑕᐃᑦ ᑕᓯᐅᔭᕐᔪᐊᕐᒥᐅᑕᑐᐊᑦᑎᐊᑦ ᐊᒻᒪᓗ ᔭᐃᒻᔅ ᐸᐃ ᑖᕙᓂ ᐱᔭᕐᓴᖅᑖᖅᑎᑕᐅᓯᒪᔪᒍᑦ 
ᓴᐳᒻᒥᐅᓯᕐᑕᐅᓯᒪᖁᓪᓗᒍ ᑕᒪᓐᓇ ᑕᕆᐅᖅ ᐊᕙᓗᔭᐅᓯᒪᒻᒪᑦ ᕿᑭᖅᑕᖁᑎᕗᑦ. 
 
ᑕᒪᓐᓇ ᓂᕿᑖᕐᕕᒋᖃᑦᑕᖅᑕᕗᑦ ᑕᕆᐅᖅ ᓄᓇ ᐊᒻᒪ ᑐᓐᖓᕕᓪᓚᕆᐊᓗᒋᓪᓗᑎᒃᑯ ᐱᖅᑯᓯᑦᑎᓐᓄᑦ 
ᐃᓅᓯᑦᑎᓐᓄᓪᓗ. ᓂᕈᐊᖅᑎᒃᑲ ᑕᕆᐅᕐᒥ ᓂᕿᑖᖃᑦᑕᖅᑐᑦ ᕿᓚᓗᒐᓐᓂᒃ, ᓇᑦᑎᓐᓂᒃ, ᐊᐃᕕᕐᓂᒃ, ᓇᓄᕐᓂᒃ 
ᐃᒪᕐᒥᐅᑕᓂᒃ ᑎᒻᒥᐊᕐᓂᒃ ᐊᒻᒪᓗ ᐃᖃᓗᓐᓂᒃ. ᐊᒻᒪᓗ ᑖᒃᑯᐊ ᓂᕐᔪᑏᑦ ᐃᒪᕐᒥᒃ ᓴᓗᒪᔪᓂᒃ ᐱᔭᕆᐊᓖᑦ ᐊᒻᒪᓗ 
ᕿᑭᖅᑕᓂ ᐅᓄᕐᓯᑲᓐᓂᓐᓂᐊᕋᒥᒃ. ᑕᒪᓐᓇ ᓴᐳᒻᒥᐅᓯᒪᑦᑎᐊᕆᐊᓕᒃ. 
 
ᐅᖃᖅᑎ: ᒪᓕᒐᓕᐅᖅᑎ ᒫᓐᓇ ᓯᕿᓐᖑᔭᐃᑦ ᓄᖑᑕᐃᓐᓇᕐᖓᑦ ᐊᐱᕆᔪᒪᒍᕕᑦ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔩ ᓂᕈᐊᖅᑕᐅᖃᑎᒋᓯᒪᔭᒃᑲ ᐊᐱᕆᔪᒪᔭᒃᑲ ᐊᖏᖅᑕᐅᔪᒪᓪᓗᖓ ᑕᒪᓐᓇ 
ᐱᔭᕇᒋᐊᓪᓚᒍᒪᓪᓗᒍ ᓇᑯᒻᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪ ᐃᓕᒃᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᒪᓪᓗ ᐅᖃᐅᓯᒃᓴᒥᓂᒃ 
ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕈᓐᓇᖅᑐᑎᑦ ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ ᐅᖃᖅᑏ.  
 
(ᑐᓵᔨᒃᑯᑦ) ᑕᖅᑭᐅᓚᐅᖅᑐᒥ ᑕᒪᓐᓇ ᐅᖃᐅᓯᕆᔭᐅᓚᐅᕐᓯᒪᔪᖅ ᐊᒻᒪᓗ ᖁᕕᐊᓱᒃᑐᖓ ᐃᓄᐃᑦ ᓯᕗᓕᖅᑏᑦ 
ᑕᖅᑭᐅᓚᐅᕐᑐᒥ ᑲᑎᒪᖃᑕᐅᓚᐅᕐᒪᑕ ᐃᓚᓕᐅᓪᓗᒍ ᔭᐃᒥᓯ ᐃᑦᑐᓗᒃ, ᓄᑲᓯ ᐊᔭᒍᑕᐃᓐᓇᖅ ᐊᒻᒪᓗ ᐲᑕ ᐋᑕᒥ.  
ᑕᐃᒃᑯᐊ ᕿᒥᕐᕈᔩᑦ ᑲᑎᒪᔨᖏᓐᓃᖔᖅᑐᑦ ᐊᑕᐅᓯᐊᖏᖅᖢᑎᒃ ᐊᐱᖅᓱᖃᑦᑕᓚᐅᖅᑐᑦ ᐊᒻᒪᓗ ᑕᐃᒪᑐᖅ 
ᓂᕆᐅᓐᓂᖃᖅᐳᒍᑦ ᐃᓱᒫᓗᑎᕗᑦ ᑕᐃᒃᑯᐊ ᑲᒪᒋᔭᐅᓂᐊᕐᒪᑕ.  
 
ᐅᖃᖅᑏ, ᑐᓴᒐᒃᓴᖃᒃᑲᓐᓂᓕᕈᒪ ᐅᓂᒃᑳᕆᐊᖅᑐᓛᕐᒥᔪᖓ ᐅᑭᐊᒃᓵᒥ ᑲᑎᒪᕕᔾᔪᐊᓕᕈᑦᑕ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑏ, ᒪᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ, ᑲᖏᖅᓯᓂᕐᒧᑦ ᒪᓕᒐᓕᐅᖅᑎ ᑰᓕ. 

ᑰᓕ: ᐅᖃᖅᑏ, ᓄᓇᕗᑦᒥ ᐊᒃᓲᕉᓴᓪᓚᕆᒻᒪᑕ ᑕᒪᓐᓇ ᐊᑭᑐᓂᖅ ᐊᑭᓕᖅᑐᐃᓂᖅ ᓂᐅᕕᐊᒃᓴᓂᓪᓗ ᐱᓗᐊᖅᑐᒥᒃ 
ᐃᓐᓇᐃᑦ ᐊᒃᓲᕉᓴᓪᓚᕆᖃᑦᑕᓕᕐᒪᑕ ᐊᖑᓇᓱᒃᑎᓪᓗ ᐊᔪᓐᓇᕐᓯᕙᓪᓕᐊᓪᓚᕆᒃᑐᖅ ᑲᔪᓯᔪᓐᓇᕐᓂᐊᕋᓗᐊᕐᒪᖔᑕ 
ᐃᓕᖅᑯᓯᐅᔪᑦ.  

ᐊᒻᒪ ᐱᓗᐊᖅᑐᒥᒃ ᓄᓇᕗᖕᒥᐅᑦ ᐊᑭᓖᖃᑦᑕᕐᒪᑕ ᑕᒪᒃᑯᓄᖓ ᖃᐅᒻᒪᖁᑎᓕᕆᔨᓄᑦ ᐊᑭᑐᔪᐊᓗᖕᒥᑦ ᑕᒫᓂ 
ᓄᓇᕗᖕᒥ. ᓲᕐᓗ ᑕᐃᒃᑯᐊ table-ᓚᐅᖅᑕᖏᑦ Premier ᐃᒃᐸᒃᓴᖅ URIC ᑕᐃᒃᑯᐊ ᖃᐅᔨᓴᖅᑎᑦ ᑖᒃᑯᐊ Power 
Corp-ᑯᑦ ᐊᑭᑦᑐᕆᐊᖅᑎᑦᑎᔪᒪᒻᒪᑕ ᓱᓕ ᐊᕐᕌᓂ ᐊᑭᑦᑐᕆᐊᕈᑕᐅᓂᐊᓚᐅᖅᑐᑦ 6.1 ᐳᓴᓐ ᐃᓕᔭᐅᓯᒪᓐᖏᒻᒪᓱᓕ, 
ᐃᒪᓐᓇ ᐅᖃᕈᓐᓇᕋᒪ ᒫᓐᓇᐅᔪᖅ ᑲᖏᖅᖠᓂᕐᒥ 38.63 per kilowatt hour ᐊᑭᓖᖃᑦᑕᕐᒪᑦ ᐃᒡᓗᖃᖅᑐᖅ 
ᒐᕙᒪᒃᑯᓐᓂ ᐃᖅᑲᓇᐃᔭᓐᖏᑦᑐᖅ. ᑭᓯᐅᓂᓕ ᐱᓯᓇᔅᖃᖅᑐᑦ ᐊᑭᓖᖃᑦᑕᖅᖢᓂ 33.30 ᐊᒻᒪ ᓲᕐᓗ ᑖᓐᓇ 
ᐊᑭᑐᓛᖑᔪᖅ ᒫᓐᓇ ᐊᑭᓕᖅᑕᐅᖃᑦᑕᖅᑐᖅ ᑭᒻᒥᕈᑦ 69.42 per kilowatt hour ᐊᖏᕐᕋᓕᒃ ᓇᖕᒥᓂᖅ 
ᒐᕙᒪᒃᑯᓐᓃᖏᑦᑐᖅ ᐊᒻᒪ ᐱᓯᓇᔅᖃᑦᑐᕐᓕ 57.52 per kilowatt hour.  
 
(ᑐᓵᔨᑎᒍᑦ) ᑖᒃᑯᐊ ᑐᑦᓯᕋᐅᑏᑦ ᓴᖅᑭᑕᐅᒪᓕᕐᒪᑕ ᓄᓇᕗᖕᒥ ᐅᒻᒪᖁᑎᓕᕆᔨᒃᑯᑎᓐᓄᑦ. ᑖᒃᑯᐊ ᑎᑎᕋᖅᓯᒪᔪᑦ 
ᐱᔭᓐᓂᖏᑦᑑᖕᒪᑕ ᐅᖃᓐᓂᐊᕈᒪ ᐅᓄᓐᖏᑦᑐᓂᒃ E-1 ᑖᓐᓇ ᑎᑎᕋᖅᓯᒪᔪᖅ 24-ᓄᑦ ᑕᖅᑭᓄᑦ ᓄᐊᑦᑎᓗᑎᒃ 
ᐊᑭᓕᖅᓱᖅᑕᐅᔾᔪᑎᒋᔭᖏᓐᓂᑦ ᐅᐃᒍᖓ E-2 ᐅᖃᐅᓯᖃᖅᑐᑎᒃ 18-ᓄᑦ ᑕᖅᑭᓄᑦ ᐊᑭᓕᖅᓱᐃᑎᑦᑎᖃᑦᑕᕐᓂᕐᒧᑦ, 
ᑕᖅᑭᓄᑦ 12-ᓄᑦ E-3ᖑᓪᓗᓂ. 
 
ᐅᖃᖅᑏ, ᐅᑉᐱᕈᓱᑦᑐᖓ ᑕᐃᒃᑯᐊ ᐊᑭᓕᖅᓱᐃᖃᑦᑕᖅᑐᑦ ᓄᓇᕗᒻᒥᐅᑦ ᐊᖏᕐᕋᖃᖅᑐᓄᑦ ᐊᑭᑐᓗᐊᖅᑐᖅ. ᑖᓐᓇ 
ᒥᓂᔅᑕ ᐊᐱᕆᔪᒪᔭᕋ ᑭᖑᕙᕆᐊᖅᑎᖁᓪᓗᒋᑦ ᑕᐃᒃᑯᐊ ᑕᖅᑭᑕᒫᖅᓯᐅᑏᑦ ᐊᑭᓕᖅᑕᐅᖃᑦᑕᕆᐊᓖᑦ 12-ᒥᑦ, 18-
ᓄᑦ, 24-ᓄᑦ ᑕᖅᑭᓄᑦ. 
 
ᑖᒃᑯᐊ ᐊᔾᔨᒌᑎᑕᐅᑦᑎᐊᕆᐊᓖᑦ ᐊᑕᐅᓯᕐᒥᑦ ᐊᑭᖃᕐᓗᑎᒃ ᑕᖅᑭᑦ 6 ᐊᓯᔾᔨᖅᑕᐅᑲᑕᖃᑦᑕᖏᓪᓗᑎᒃ ᐊᑭᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᑲᑎᒪᔾᔪᑎᔅᓴᑦᑎᓐᓂᑦ ᐱᖓᔪᖓᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ 
ᐲᑯ. 

ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᔫᒥ ᐃᓕᓐᓂᐊᕐᕕᒃ ᒫᓐᓇᕋᑖᖅ ᐃᓕᓴᕆᔭᐅᓚᐅᕐᒪᑦ ᓄᓇᕐᔪᐊᕐᒥ ᑮᓇᐅᔭᐃᑦ 
ᐱᕈᖅᓴᑦᑎᓇᓱᑦᑎᓪᓗᒋᑦ ᑕᐃᒃᑯᐊ ᕼᐋᓗᕖᖅᑎᓪᓗᒋᑦ ᐅᑭᐊᔅᓵᖑᔪᖅ.  
 
ᔫᒥ ᐃᓕᓐᓂᐊᕐᕕᒃ ᓄᓇᕗᒻᒥ ᑕᐃᒃᑯᐊ ᐱᕈᖅᓴᐃᓂᖅᐹᖑᓚᐅᖅᓯᒪᒻᒪᑦ ᑮᓇᐅᔭᓂᒃ ᑕᐃᑲᓐᖓᑦ, ᑕᐃᑯᖓᓗ 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᕐᕕᖏᓐᓄᑦ ᕿᕐᓂᖅᑕᐃᑦ ᓄᓇᖓᓐᓂᑦ ᐊᑐᖅᑕᐅᓂᐊᖅᑐᑦ ᓂᐅᓪᓴᓐ 
ᒫᓐᑕᓚ ᕙᐅᓐᑕᐃᓴᓐᑯᑎᒍᑦ. 
 
ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑏᑦ ᔫᒥ ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑏᓪᓗ ᐳᐃᒍᐃᓚᐅᓐᖏᒻᒥᔪᑦ 
ᓄᓇᓕᑦᑎᓐᓂᑦᑕᐅᖅ. ᑕᐃᒃᑯᐊ ᐃᓕᓐᓂᐊᕐᕕᒻᒥ ᓂᕿᓄᑦ ᐊᔪᖅᓴᖅᑐᓄᑦ ᐃᑲᔫᑏᑦ ᐅᓄᖅᑐᐊᓗᓐᓂᑦ 
ᓄᐊᑦᑎᓚᐅᖅᑐᑦ.  
 
ᒫᓐᓇᐅᔪᖅ ᐅᖃᖅᑏ, ᖁᔭᓐᓇᒦᕈᒪᔭᕋ ᑕᐃᕕᑦ ᓯᖅᑯᐊᖅ ᐊᖓᔪᖅᑳᖓᑦ, ᐃᓕ ᕼᐃᒋᓐᔅᓗ ᐃᖅᑲᓇᐃᔭᖅᑏᓪᓗ ᔫᒥ 
ᐃᓕᓐᓂᐊᕐᕕᒻᒦᑦᑐᑦ ᒥᓐᓂᖏᑦᑎᐊᖅᑐᑎᒃ ᐃᑲᔪᖅᑐᑦᑎᐊᖃᑦᑕᓚᐅᕐᒪᑕ ᐊᔪᖅᓴᕐᓂᖅᓴᓂᒃ ᓄᓇᕗᒻᒥᐅᑕᓂᒃ ᐊᒻᒪᓗ 
ᑕᕆᐅᑉ ᐊᑭᐊᓂᕐᒥᐅᑕᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑲᑎᒪᔾᔪᑎᔅᓴᕗᑦ ᓇᒻᒪ 3. (ᑐᓵᔨᑎᒍᑦ) ᑲᑎᒪᔩᑦ ᐅᖃᐅᓯᒃᓴᖏᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. ᑲᑎᒪᔾᔪᑎᔅᓴᓄᑦ ᓇᒻᒪ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᔅᓴᕗᑦ ᓇᒻᒪ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓯᕗᓕᖅᑎ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑕᒫᓃᑦᑐᓕᒫᑦ ᐃᓕᓴᕆᔭᐃᓐᓇᑦᑎᐊᕋᓗᐊᒃᑲ 
ᑭᓯᐊᓂᑦᑕᐅᖅ ᓂᐅᕐᕈᕕᐅᓯᒪᒻᒥᒐᑦᑕ ᑕᐅᕙᓐᖓᑦ ᑕᕆᐅᑉ ᐊᑭᐊᓂ ᑭᒡᒐᑐᖅᑐᒥᑦ ᓇᑐᓚᓐᔅᒥ ᑖᓐᓇ council 
general ᔮᓐᔅ ᕼᐃᔅᓕᖕ ᑕᒫᓃᖃᑎᓕᒃ ᐃᖅᑲᓇᐃᔭᖅᑎᖏᓐᓂᑦ ᑖᒃᑯᓂᖓ ᑕᐃᓯ ᓴᐅᓪᓗᐊᐱᒃ ᐊᒻᒪᓗ ᒧᕇᓐ ᐸᓗ-
ᒥᑦ.  
 
ᑖᓐᓇ ᑐᓐᖓᓱᑦᑎᒍᓗᒪᔭᕋ ᓂᐅᕐᕈᓯᒪᔪᖅ ᑕᒪᐅᖓ ᑭᒡᒐᑐᖅᑎᐅᔪᖅ. ᑐᓐᖓᓱᒋᑦ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪᓪᓗᖓ ᑕᐃᓐᓇ ᓴᓂᕋᔭᒻᒥᐅᑕᖅ ᑕᐃᓐᓇ ᔭᐃᒃ 
ᐃᑭᐱᕆᐊᖅ ᐃᑲᔪᖅᑎᒋᔭᕋ ᑕᕝᕙᓂ ᓂᕈᐊᖅᑕᐅᓯᒪᕝᕕᒋᔭᓐᓂᑦ. ᑕᒪᐅᖓ ᑲᑎᒪᔭᖅᑐᖅᓯᒪᔫᒐᓗᐊᖅ ᑭᓯᐊᓂ 
ᓄᖅᑲᖅᑎᔅᓯᒪᓚᐅᐱᓪᓚᑦᑕᕋ ᑕᒫᓃᒃᑲᓐᓂᓚᐅᐱᓪᓚᖁᒧᑦ, ᐱᓕᕆᔭᔅᓴᖃᕐᒪᑦ. 
 
ᐊᓱᐃᓪᓛᒃ ᐃᓕᓴᕆᔭᐅᓕ ᓴᓂᕋᔭᒻᒥᐅᑕᖅ ᐃᑲᔪᖅᑎᒐ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ): ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᔪᒪᓪᓗᒍ ᓄᓇᖅᑲᑎᒐ ᓴᓪᓕᕐᒥᐅᑕᐅᖃᑎᒐ ᐊᑯᓂ 
ᒪᐃᔭᒋᓚᐅᖅᓯᒪᔭᕗᑦ ᐊᒻᒪᓗ ᓄᓇᕗᒻᒥ ᑲᑐᔾᔨᖃᑎᒌᒃᑯᓐᓄᑦ ᓄᓇᓕᓐᓂᑦ ᒐᕙᒪᓄᑦ 
ᐃᓱᒪᑕᕆᔭᐅᑲᐃᓐᓇᖅᓯᒪᖅᑲᐅᔪᖅ ᒫᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑎᓕᔭᐅᓯᒪᕙᓪᓚᐃᔪᖅ 
ᐃᓕᓐᓂᐊᖅᑐᓕᕆᓂᐅᑉ ᒪᓕᒐᐅᑉ ᒥᔅᓵᓄᑦ, ᑐᓐᖓᓱᖁᓪᓗᒍ ᔮᓂ ᓂᖏᐅᖅ ᑕᕝᕗᖓ ᑲᑎᒪᕕᑦᑎᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᕐᓇᖅᑯᑎᑦ, ᑐᓐᖓᓱᒋᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐃᓕᓴᖅᓯᔪᒪᔪᖓ ᓴᐃᒪᓐ ᖁᒪᐃᑖᓇ ᑕᐃᓐᓇ 
ᖁᕐᓗᖅᑐᕐᒥᐅᑕᐅᓚᐅᖅᑐᖅ, ᖁᕐᓗᖅᑐᕐᒥᓗ ᐱᕈᖅᓯᒪᓪᓗᓂ. ᐅᖃᖅᑏ, ᓴᐃᒪᓐ ᐊᑖᓇᒃᑯᖏᑦ ᐊᓈᓇᒃᑯᖏᒃ 
ᖃᐅᔨᒪᔮᒃᑲ ᐊᕐᕌᒍᓄᑦ ᐊᒥᓱᒻᒪᕆᐊᓗᓐᓄᑦ. ᖃᐅᔨᒪᔪᖓᑦᑕᐅᖅ ᐊᐃᕆᔅ ᐊᔾᔫᑲ ᐅᖃᐃᓐᓇᐅᔭᖃᑦᑕᓚᐅᖅᓯᒪᒻᒪᑦ 
ᐅᐱᒋᑦᑎᐊᖅᑐᓂᐅᓪᓗ ᐋᓐᓂᐊᓯᐅᖅᑎᒋᓚᐅᖅᓯᒪᒐᒃᑯ ᐃᓅᒻᒪᑦ.  
 
ᐊᒻᒪᓗ ᐅᖃᖅᑏ, ᓴᐃᒪᐅᑉ ᐊᑖᑕᖓ ᑕᕕᑦ ᖁᓕᑦᑖᓇ ᑖᓐᓇ ᐅᑕᖅᑭᖃᑦᑕᖅᓯᒪᓕᕐᒪᑦ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ 
ᐃᖅᑲᓇᐃᔭᖃᑦᑕᖅᓯᒪᒻᒪᑦ ᐊᑯᓂᐊᓗᒃ ᐅᖃᕈᒪᑐᐃᓐᓇᖅᑕᕋ ᑕᒪᓐᓇ.  

ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐃᕝᔭᕈᑕᐃᓚᒃ. ᒪᓕᒐᓕᐅᕐᕕᒻᒧᑦ ᑐᓐᖓᓱᒋᑦ. ᑲᖏᕐᓯᓂᐅᑉ ᐅᐊᓐᓈᓄᑦ ᒪᓕᒐᓕᐅᖅᑎ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖅᖃᑏ. ᒫᓐᓇᑦᑕᐅᖅ ᐃᓕᓴᖅᓯᔪᒪᒻᒥᔪᖓ ᐊᒃᓱᕈᑦᑎᐊᖅᑐᓂ 
ᐃᖅᑲᓇᐃᔭᖃᑦᑕᖅᓯᒪᔪᖅ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᓐᓂ ᐊᒻᒪᓗᑕᐅᖅ ᐃᒃᓯᕙᐅᑕᖓ ᓄᓇᓕᓐᓂ 
ᐃᓕᓐᓂᐊᖅᑏᑦ ᑲᑎᒪᔨᖏᓐᓄ ᑲᖏᕐᖠᓂᕐᒥᑦ ᑕᐃᔭ ᓂᑯ ᑕᕝᕗᖓ ᑐᓐᖓᓱᖁᓪᓗᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᓂᓪᓕᕈᒪᓪᓗᖓ ᐃᒡᓗᓕᒃ ᒪᓕᒐᓕᐅᖅᑎᖓ ᐅᖃᖅᑲᐅᒻᒪᑦ ᓴᓂᕋᔭᒻᒧᑦ ᑖᓐᓇᑦᑕᐅᖅ 
ᓄᓇᖅᑲᑎᒋᔭᖓ ᓴᓂᕋᔭᖕᒥᐅᑦ, ᖁᔭᓐᓇᒦᕈᒪᓪᓗᒍ ᑖᓐᓇ ᒪᓕᒐᓕᐅᖅᑎᐅᔪᖅ ᐃᓚᐅᓂᖃᑦᑎᐊᓚᐅᕐᒪᑦ, 
ᐃᑲᔪᖅᑐᐃᑎᓪᓗᑕ ᐊᖏᔪᒐ ᐆᒪᑖᖅᑎᓪᓗᒍ ᑕᐃᓐᓇ ᐃᑲᔪᖃᑦᑕᓚᐅᕐᒪᑦ ᐃᑭᐱᕆ ᖁᔭᓐᓇᒦᖅᐸᕋ 
ᐃᓕᓴᕆᔭᐅᖁᓪᓗᒍᓪᓗ ᑕᐃᒃᓱᒪᓂ ᐊᒃᓱᐊᓗᒃ ᐃᖅᑲᓇᐃᔭᑦᑎᐊᓚᐅᖅᓯᒪᒻᒪ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ, ᐃᓕᖅᓴᓯᔪᒪᔪᖓ ᑐᓗᒐᕐᓇᖅ 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᕋ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ. ᐃᖅᑲᓇᐃᔭᓚᐅᖅᓯᒪᔪᖅ ᕼᐊᒻᒪᓚᒃᑯᑦ 
ᑲᑎᒪᔨᖏᓐᓂ ᐃᖃᓗᑦᑑᑦᑎᐊᕐᒥ ᔭᐃᓴᓐᓇ.. 
 
ᑖᓐᓇ ᕼᐊᒻᒪᓚᒃᑯᓐᓄ ᑲᑎᒪᔨᐅᖃᑕᐅᓕᕐᒥᔪᖅ, ᐃᒃᓯᕙᐅᑕᐅᖅᑰᖅᑐᖑᓇ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ 
ᑲᑎᒪᔨᖏᓐᓄᑦ ᐊᒻᒪᓗᑕᐅᖅ ᒫᓐᓇᐅᓂᖓᓂ ᐃᓕᓴᖅᓯᔪᒪᓪᓗᖓ ᔮᓂ ᓂᖏᐅᖓᑦ, ᔮᓂ ᓂᖏᐊᖓᑦ ᑖᓐᓇ 
ᓄᓇᕗᒻᒥ ᓇᒻᒥᓂᓖᑦ ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔭᓚᐅᖅᓯᒪᔪᖅ ᐊᖏᔪᖅᑳᕆᔭᐅᑎᓪᓗᖓ. ᐲᕋᒥ 
ᐊᖏᔪᖅᑳᖑᖅᑎᑕᐅᓪᓗᖓ ᐊᒃᓱᐊᓗᒃ ᐱᓕᕆᐊᖅᓴᖃᖅᑎᓕᓚᐅᖅᓯᒪᒻᒪᖔ ᒫᓐᓇ ᐅᑐᖅᑐᐊᓐᓅᒻᒪᑦ ᑕᐃᑯᖓ 
ᑲᐅᔨᒪᑦᑎᐊᖏᒃᑲᓗᐊᖅᑐᖓ ᓯᕗᓂᒃᓴᑎᓐᓂ ᖃᓄᐃᑦᑐ ᑭᓱᓕᕆᓂᐊᕐᒪᖔᖅ ᑭᓯᐊᓂ ᓄᓇᕗᒻᒥ ᓄᓇᓖᑦ 
ᑲᑐᔾᔨᖃᑎᒌᖏᓐᓄᑦ ᐃᖅᑲᓇᐃᔭᕐᔪᐊᖅᓯᒪᔪᖅ ᑐᓐᖓᓱᖁᓪᓗᒍᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓴᒦᒃ ᐲᑕᓴᓐ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᔪᑦ ᐳᓛᕆᐊᖅᓯᒪᔪᓂᑦ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒃᓱᐊᓗᒃ ᐊᓕᐊᓇᐃᒍᓱᑦᑐᖓ ᑭᒡᒐᖅᑐᖅᑐᒋᑦ 
ᑕᕝᕙᓃᑦᑐᓕᒫᑦᑎᐊᑦ ᐱᓗᐊᖅᑐᒥ ᑐᑐᓗ, ᐅᑲᓕᕐᓗ ᑐᓐᖓᓱᑦᑎᑦᑎᔪᒪᕗᖓ ᐃᑲᔪᖅᑎᒋᒃᓲᔭᖅᑖᓗᒋᓕᕐᑕᕗᑦ 
ᒪᓕᒐᓕᐅᖅᑎᒃᑯᓐᓂ ᐃᓚᒌᑦ ᐊᒻᒪ ᒥᓴᔅ ᕉᔅ  

ᐊᒻᒪᓗ ᕿᑐᓐᖓᖅᑖᕋᑖᑯᓗᐊ ᔫᓐ 9-ᒥ 2:05-ᒥ ᐅᓪᓗᒃᑯᑦ ᐃᓅᔪᒥᓂᖅ ᐃᓅᕋᑖᖅᑐᖅ ᑕᐃᒃᑯᐊᑦᑕᐅᖅ 
ᕿᑐᖓᖅᑖᖏᑦ ᑕᐅᕙ ᑐᓄᑦᑎᐊᓯᓐᓂ ᕿᑐᕐᖓᓛᖓᑦ ᓘᒃ ᐅᐃᓕᐊᒻᔅ ᕉᔅ ᑕᐃᒪᓐᓇ ᑐᖓᓱᖁᔭᕋ ᑕᐃᒪᓐᓇ ᐊᑎᓕᒃ 
ᑐᓐᖓᓱᖁᔭᕋ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. Congratulations ᐊᒻᒪ ᑐᖓᓱᒋᒃᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ. 
ᑲᖏᕐᓯᓂᐅᑉ ᓂᒋᐊᓄᑦ, ᒥᔅ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᕙᖓᑦᑕᐅᖅ ᐃᓕᑕᖅᓯᔪᒪᕗᖓ ᐅᓪᓗᒥ ᑖᓐᓇ 
ᑕᐃᒃᑲᖓᑦ ᓂᕈᐊᖅᑕᐅᕕᒥᖔᖅᓯᒪᔪᖅ ᑎᑭᕋᕐᔪᐊᒥ ᒪᓄ ᓇᑦᑎᖅ. ᐊᒻᒪᓗ ᐊᖏᔪᖅᑳᕆᓚᐅᖅᑕᑯᓗᖏᑦ 
ᖃᐅᔨᒪᑉᑎᐊᓚᐅᕋᑦᑎᒋᑦ ᑲᖏᕐᖠᓂᕐᒥᐅᑕᐅᕙᓚᐅᖅᑐᑎ ᒫᓐᓇ ᒪᓄᒃ ᑎᑭᕋᕐᔪᐊᕐᒥᐅᑕᐅᖃᑦᑕᓕᕐᒪᑦ ᐃᓕᑕᕆᔪᒪᕙᕋ 
ᐅᓪᓗᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐸᕋᐅᓐ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ) ᑕᓪᓕᒪᖓᑦ ᑲᑎᒪᔾᔪᑎᒃᓴᑎᓐᓂ. 
ᑐᖓᓱᑦᑎᑦᑎᓂᖅ ᐳᓛᕆᐊᖅᓯᒪᔪᓂᑦ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 306 - 2(3): ᖃᖓᑕᓲᖃᖅᑎᑦᑎᓂᖅ ᐊᐅᓱᐃᑦᑐᒧᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᒫᓐᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᑖᒃᓱᒧᖓ 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕋᔪᓕᕆᓂᕐᒧᑦ ᒥᓂᔅᑕᐅᔪᒧᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ ᐱᓇᓱᐊᕈᓯᕆᔭᑦᑎᓐᓂ ᒪᓕᒐᓕᐅᖅᑎᐅᖃᑎᒐ ᖁᓪᓗᖅᑑᒥ ᓴᖅᑭᑦᑎᓚᐅᖅᓯᒪᒻᒪᑦ 
ᖃᖓᑕᓲᑉ ᐱᔨᑦᑎᖃᑦᑕᕐᓂᕆᔭᖏᓐᓂ ᓄᓇᕗᒻᒥ ᓄᓇᓕᖕᓂ ᑖᒃᑯᐊ ᒥᓂᔅᑕ ᐃᓕᑕᖅᓯᓚᐅᕐᒪᑦ ᓄᓇᓖᒡᒎᖅ 
ᖃᖓᑕᓲᖅᑕᐅᖃᑦᑕᖅᑐᑦ ᐊᑕᐅᓯᕐᒧᑦ ᖃᖓᑕᓲᒧᑦ. ᑕᐃᒪᓐᓇ ᐊᑭᑐᓗᐊᖅᑐᓂ ᐊᑭᓕᖅᓱᐃᖃᑦᑕᕐᒪᑕ ᖃᖓᑕᓲᒧᑦ 
ᐊᑕᐅᓯᐅᖏᑦᑐᒧᑦ ᐱᔨᑦᑎᖅᑕᐅᔪᓂ ᓄᓇᓕᖕᓂ. 
 
ᐃᑉᐸᔅᓴᖅ ᓴᖅᑭᑦᑎᓚᐅᕋᒪ ᒪᓕᒐᓕᐅᖅᑏᑦ ᑲᑎᒪᔨᖏᑎᒍᑦ ᐃᓱᒫᓘᑎᒋᔭᑦᑎᓐᓂ ᐊᐅᓱᐃᑦᑐᕐᒥᐅᓂᑦ 
ᓴᖅᑭᑕᐅᓯᒪᔪᓂᑦ ᐱᔾᔪᑎᒋᓪᓗᒋᑦ ᐊᑭᑐᓗᐊᖅᑐᐋᓘᓕᕐᒪᑕᒎᖅ ᐊᒻᒪ ᖃᖓᑕᓲ ᖃᖓᑦᑕᐅᑎᒋᔭᖏᑦ.  
 
ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕈᑎᖃᖅᓯᒪᓕᕐᒪᖔᖅ ᐱᓕᕆᕕᒋᓯᒪᔭᖓ ᐱᐅᓯᒋᐊᖅᑕᐅᖁᓪᓗᒍ 
ᖃᖓᑕᓲᖅᑕᐅᖃᑦᑕᕐᓂᕆᔭᖓ ᓂᕈᐊᖅᑕᐅᕕᒋᓯᒪᖁᑎᒋᔭᒪ ᐊᐅᓱᐃᑦᑐᕐᒥᐅᓂᑦ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᐱᓕᕆᐊᕆᑦᑎᐊᕈᒪᔭᕗᑦ ᑕᒪᐅᖓ 
ᓄᓇᕗᓕᒫᒨᖓᑎᓪᓗᒍ ᑖᒃᑯᐊ ᑎᒻᒥᔫᒧᑦ ᐊᑕᐅᓯᕐᒧᑦ ᑎᑭᑦᑕᕐᕕᐅᕙᑦᑐᐃᑦ ᑖᒃᑯᐊᓘᓐᓃᑦ ᑎᑭᑦᑕᕐᕕᐅᕙᑦᑐᐃᑦ 
ᑎᒻᒥᔫᓄᑦ ᒪᕐᕉᓐᓄᒃ ᐊᔾᔨᒌᓐᖏᑦᑐᓄᑦ ᐱᖓᓱᓄᓪᓘᓐᓃᑦ. 
 
ᑕᒪᓐᓇ ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᖅ ᐱᒻᒪᕆᕐᔪᐊᖑᑎᓪᓗᒍ ᑖᒃᑯᐊ ᖃᖓᑕᔫᓕᕆᔨᐅᔪᑦ ᑕᒫᓂ ᓄᓇᕗᒻᒥ 
ᓇᓗᓇᓐᖏᑦᑐᖅ ᑕᕝᕙᓂ ᒥᓂᔅᑑᓕᖅᑎᓪᓗᖓ Transportation ᐅᖃᖃᑎᒋᑦᑎᐊᕋᓱᒋᐊᖃᕐᓂᐊᑕᒃᑲ ᖃᓄᖅ  
ᑕᒪᓐᓇ ᑲᔪᓯᑦᑎᐊᑲᓐᓂᕈᓐᓇᕐᒪᖔᖅ ᑕᒪᒃᑯᓄᖓ ᓄᓇᓕᓐᓄᑦ ᑕᒫᓂ ᓄᓇᕗᒻᒥ ᑎᑭᕝᕕᐅᕙᑦᑐᒧᑦ ᑎᒻᒥᔫᒧᑦ 
ᐊᑕᐅᓯᕐᒧᑦ ᑕᐃᒪᐃᓕᖓᔪᖅ ᒫᓐᓇ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᐃᓕᓴᖅᓯᔪᖓ ᑖᒃᑯᐊ ᓇᒻᒥᓂᖃᕐᑎᐅᔪᑦ ᑲᒪᖃᑦᑕᕋᓗᐊᕐᒪᑕ ᖃᖓᑕᓲᒧᑦ 
ᑎᑭᖃᑦᑕᕐᓗᑎᑦ ᓄᓇᕗᒻᒥ ᓄᓇᓕᓕᒫᓄᑦ. ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᐃᑦᑐᒥᑦ ᐱᓕᕆᕕᒋᔭᖓ 
ᐱᓕᕆᖃᑕᐅᔪᓐᓇᖅᐸᑦ ᓄᓇᓖᑦ ᐱᔨᔅᓯᖅᑕᐅᑦᑎᐊᒃᑲᓐᓂᖁᓪᓗᒋᑦ ᓄᓇᕗᒻᒥ ᓄᓇᓖᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓛ, ᐱᓕᕆᕐᔪᐊᖃᑕᐅᔪᒍᑦ ᒐᕙᒪᐅᓪᓗᑕ ᑕᒪᒃᑯᐊ 
ᓂᕈᐊᖅᑕᐅᕕᒋᓯᒪᔭᕗᑦ ᓄᑦᑕᐅᑎᖃᑦᑎᐊᖁᓪᓗᒋᑦ ᖃᖓᑕᓲᖅᑕᐅᑦᑎᐊᖃᑦᑕᖁᓪᓗᒋᓪᓗ ᓄᓇᓕᐅᔪᑦ ᑕᒪᒃᑯᐊ.  
 
ᐅᖃᖃᑎᒋᓗᒋᑦ ᖃᖓᑕᓲᖅᑎᐅᔪᑦ ᐱᐅᓯᒋᐊᕈᓐᓇᕐᓂᐊᕋᑦᑎᒍ ᖃᖓᑕᓲ ᑎᑭᖃᑦᑕᕐᓂᖏᑦ ᓄᓇᓕᓐᓄᑦ ᓄᓇᕗᑦ 
ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᔨᑦᑎᕋᕐᕕᐅᔪᑦ ᑕᑉᐸᐅᖓ ᐊᐅᓱᐃᑦᑐᒧᑦ, ᐃᓛ, ᐊᔾᔨᐅᖏᑦᑑᓪᓗᑎᑦ 
ᐃᓱᒫᓘᑎᒋᔭᐅᖃᑦᑕᕐᒪᑕ ᐱᓗᐊᓐᖑᐊᖅᑐᒥ ᑕᒪᓐᓇ ᓱᕐᓗ ᐋᓐᓂᐊᕕᓕᐊᕆᐊᖃᕐᑐᓄᑦ. 
 
ᑖᓐᓇ ᐃᓗᐊᓐᖏᓕᐅᕈᑎᖓᓄᑦ ᐋᓐᓂᐊᕕᓕᐊᖅᐸᓪᓕᐊᔪᐃᑦ ᑕᕝᕗᖓ ᐅᓪᓗ ᑖᓐᓇᓴᐃᓐᓇᖅ ᐃᖃᓗᓐᓄᑦ 
ᑎᑭᑦᑐᓐᓇᖃᑦᑕᖏᒻᒪᑕ ᐃᓛᓐᓂᒃᑯᑦ ᐅᓪᓘᓐᓂᒃ ᒪᕐᕉᓐᓂᒃ ᐅᑕᖅᑭᔭᕆᐊᖃᕐᐸᑐᑎᑦ. ᑖᓐᓇᖃᐃ ᒥᓂᔅᑕ 
ᐅᖃᐅᔾᔨᔪᓐᓇᖅᐸ ᐅᕙᓐᓂ ᖃᓄᐃᑦᑐᓂᑦ ᐱᓇᓱᐊᕐᒪᖔᑕ ᐃᖅᑲᓇᐃᔭᖃᑎᖃᕐᒪᖔᕐᓘᓐᓃᑦ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᒪᓐᓇ ᐋᖅᑭᒋᐊᖅᐹᓪᓕᖁᓪᓗᒍ ᐱᔨᑦᑎᕋᕐᓂᐅᔪᖅ ᑖᒃᑯᓄᖓ ᐃᓄᖏᓐᓄᑦ 
ᖃᐅᓱᐃᑦᑑᑉ ᑖᒃᑯᐊ ᐋᓐᓂᐊᕕᒃᑯᑦ ᖃᖓᑕᔭᕆᐊᖃᕌᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᐅᓪᓗᑕ ᐱᔨᑦᑎᑦᑎᐊᕆᐊᖃᕋᑦᑕ 
ᓄᓇᖁᑎᑦᑎᓐᓂ ᐋᓐᓂᐊᕕᓕᐊᕋᓗᐊᖅᑲᑕ ᐅᕝᕙᓘᓃᑦ ᐃᖅᑲᓇᐃᔮᖓᓄᑦ, ᐃᒻᒥᓂᓪᓘᓐᓃᑦ. 
 
(ᑐᓵᔨᒃᑰᕈᓐᓃᖅᑐᖅ) ᓇᓗᓇᓐᖏᑦᑐᖅ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖏᖃᑎᒌᒍᑎᒥᑦ ᐱᓲᖑᒻᒪᑕ 
ᑕᒪᒃᑯᓇᓐᖓᑦ ᖃᖓᑕᔫᓕᕆᔨᓂᑦ. ᑖᓐᓇ ᐃᒻᒪᖃ ᐅᖃᖃᑎᒋᒋᐊᕐᓂᕈᒃᑯ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕ 
ᐋᖅᑭᒋᐊᖅᐸᓪᓕᐊᕋᓱᐊᕋᑦᑎᒍᐃᓛᒃ ᓄᓇᕗᒻᒥ ᑕᒫᓂ ᑭᒡᒐᕐᑐᕈᓯᕗᑦ ᑕᒪᓐᓇ ᓇᓗᓇᓐᖏᑦᑐᖅ 
ᐋᖅᑭᒋᐊᒃᑲᓂᕆᐊᖃᕐᓂᐊᑐᖅᑕᐅᖅ ᐃᓚᒍᔅᓯᐅᑎᓗᓂ ᑕᕝᕙᓂ ᒥᓂᔅᑕᐅᓂᐊᖅᑎᓪᓗᖓ ᐊᖅᑯᓯᐅᕐᓂᕐᒧᑦ 
ᐊᖅᑯᕐᑐᓕᕆᓂᕐᒧᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. Gas Tax Rebate-ᖑᓂᕋᖅᑕᐅᔪᖅ ᑕᐃᓐᓇ ᐅᔭᕋᖅᓯᐅᓂᕐᒥᑦ ᐃᑲᔫᑎᖃᕐᑐᓂ ᐊᒻᒪᓗ 
ᐊᖑᓇᓱᑦᑎᐅᔪᓄᑦ ᐃᑲᔫᑕᐅᓇᓱᑦᑐᓂᑦ ᐋᖅᑭᑦᑕᐅᓯᒪᒻᒪᑦ ᑮᓇᐅᔭᓕᕆᔨᒃᑯᓐᓂᑦ.  
 
(ᑐᓵᔨᒃᑰᕈᓐᓃᖅᑐᖅ) ᑕᐃᒪᓕ ᖃᓄᖅ ᒥᓂᔅᑕᐅᔪᖅ ᐃᓱᒪᕙ ᑕᐃᒃᑯᐊ ᒑᓯᑖᕐᓂᕐᒧᑦ ᐃᑲᔪᖅᑐᑲᓐᓂᕈᓐᓇᖁᓪᓗᒋᑦ 
ᑕᒪᒃᑯᓄᖓ ᒥᑭᓂᖅᓴᐅᔪᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐱᓕᕆᖃᑎᖃᕆᐊᖃᕐᒥᒐᒪ ᒥᓂᔅᑕᐅᔪᒥᑦ 
ᑮᓇᐅᔭᓕᕆᔨᒃᑯᓐᓄᑦ ᑖᒃᑯᐊ ᐊᑭᓕᖅᑕᐅᓂᖏᓐᓄᑦ.  
 
ᐅᖅᓱᐊᓗᐃᓂᓛᒃ ᐊᑭᓕᖅᓲᑕᐅᔪᑦ ᐃᑲᔪᖅᑕᐅᓂᖏᓐᓄᑦ ᐊᒻᒪ ᑕᒪᓐᓇ ᐅᖃᐅᓯᕆᓯᒪᓐᖏᓇᑦᑎᒍᑦ 
ᐅᖃᖃᑦᑕᐸᓪᓕᐊᓂᐊᓕᖅᑐᒍᖅᑲᐃ ᖃᓄᖅ ᐊᑐᕈᓐᓇᕐᓂᐊᕐᒪᖁᖔᑦᑎᒍ ᑕᒪᒃᑯᐊ ᖃᖓᑕᓲᓕᕆᔨᐅᔪᑦᑕᐅᖅ. 
ᐄ, ᖃᐅᔨᒪᓇᓐᖏᑦᑑᒐᓗᐊᖅ ᖃᓄᐃᓕᐅᕈᓐᓇᕐᓂᐊᕐᒪᖔᑕ ᑕᒪᔅᓱᒧᖓ ᑭᓯᐊᓂᓕ ᒫᓐᓇᐅᔪᖅ ᐅᖃᕈᓐᓇᖏᑦᑐᒍᑦ 
ᑕᐃᒪᐃᓕᓂᐊᕆᐊᔅᓴ ᑭᓯᐊᓂ ᐋᔩᖃᑎᒌᑉᐸᓪᓕᐊᒍᓐᓇᖃᔭᖅᑐᒍᑦ ᑕᒪᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᐃᕝᔭᕈᑕᐃᓚᒃ. 
 
ᐊᐱᖅᑯᑦ 307 - 2(3): ᐅᖅᓱᐊᓗᒻᒧᑦ ᑖᒃᓰᔭᐅᑎᒧᑦ ᐅᑎᖅᑎᑦᑎᓂᖅ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ ᑖᒃᑯᐊ ᖃᐅᔨᒪᒐᒃᑯ 
ᐃᑲᔪᕐᓂᕐᒧᑦ ᐅᖅᓱᐊᓗᑦᑖᕈᑕᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓴᖅᑭᔮᖅᑎᑕᐅᒻᒪᑦ ᑕᐃᒪᓕ ᖃᕋᓴᐅᔭᒃᑯᑦ, 
ᖃᕋᓴᐅᔭᖃᓐᖏᑐᒡᒍᑕᐅᒻᒪᑕ.  
 
ᑖᒃᑯᐊ ᑭᒡᒐᑐᖅᑕᕗᑦ ᖃᓄᖅ ᑐᓴᖅᑎᑦᑎᖃᑦᑕᓂᐊᕐᒪᖔᑕ ᑕᒪᒃᑯᐊ ᓄᓇᕗᒻᒥᐅᑦ ᐱᔪᓐᓇᖅᑐᑦ, ᐊᔪᓐᖏᑦᑐᑦ, 
ᐊᖑᓇᓱᑦᑎᐅᔪᑦ ᑕᒪᒃᑯᓄᖓ ᑐᑭᓯᒋᐊᕈᑎᔅᓴᐅᔪᓂᑦ ᐱᓯᒪᑦᑎᐊᕐᓂᐊᕋᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᑮᓇᐅᔭᓕᕆᓂᕐᒥᑦ ᐱᓕᕆᐊᓂᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐄ, ᑕᒪᓐᓇ ᑐᓴᐅᒪᑎᑦᑎᐊᕈᒪᔭᕋ ᓄᓇᓕᓐᓂᑦ, ᓄᓇᕗᒻᒥ 
ᐱᓕᕆᐊᕆᓯᒪᔭᕗᑦ ᑖᒃᑯᐊ EIA-ᑯᑦ ᐱᓕᕆᖃᑎᒋᓪᓗᒋᑦ ᐋᖅᑭᔅᓱᐃᓚᐅᖅᓯᒪᕗᑦ ᓈᓚᐅᑎᒃᑯᑦ 
ᑐᓵᔭᐅᑦᑕᕈᓐᓇᕋᔭᖅᑐᓂᒃ ᓈᓚᐅᑎᕋᓛᒃᑯᑦ ᓄᓇᓕᓐᓂᑦ ᐊᒻᒪᓗ ᑐᓴᕈᑎᑎᒍᑦ newspaper-ᑎᒍᑦ ᓴᖅᑭᑦᑎᓚᐅᖅᑐᑕ 
ᐊᒻᒪᓗ ᐊᓯᖏᓐᓂᑦ ᐋᖅᑭᔅᓱᐃᕙᓪᓕᐊᑐᐃᓐᓇᖅᑐᑎᒃ ᑕᒪᒃᑯᓂᖓ ᑐᓴᕈᑕᐅᓂᐊᖅᑐᓂᒃ.  

ᐊᒻᒪᓗ ᑕᒪᒃᑯᓂᖓᔅᓴᐃᓐᓇᖅ ᑐᓴᖅᑎᑕᐅᓯᒪᓕᖅᑐᑎᒃ ᒪᓕᒐᓕᐅᖅᑎᓗᑦᑖᑦ ᑎᑎᕋᕐᕕᐅᓯᒪᓪᓗᑎᒃ. ᐊᒻᒪᓗ 
ᕼᐋᒻᒪᓚᖑᔪᓗᑦᑖᑦ, ᐊᖑᓇᓱᑦᑏᓪᓗ ᑲᑎᒪᔨᓗᑦᑖᖏᑦ ᓄᓇᕗᒻᒥ ᑕᒪᒃᑯᓂᖓ ᑐᓂᔭᐅᓯᒪᓕᖅᑐᑎᒃ ᑐᓴᕈᑎᓂᒃ 
ᑐᑭᓯᕚᓪᓕᕈᑎᔅᓴᓂᓪᓗ. ᑕᒪᒃᑯᐊ ᒫᓐᓇᒧᑦ ᑕᐃᒪᓐᓇ ᑐᓴᖅᑎᑦᑎᒋᐊᖅᓯᒪᕗᒍᑦ ᓄᓇᕗᒻᒥᐅᓂᒃ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐅᔪᖅ ᐅᖃᐅᔾᔨᒋᐊᕈᓐᓇᖅᑳ ᓄᓇᓕᓐᓂ 
ᐱᓕᕆᓪᓗᐊᑕᕐᓂᐊᖅᑐᓂᒃ ᑕᐃᒪᐃᑦᑐᒧᑦ ᓂᕈᐊᒐᖅᓯᒪᕕᓰ ᑭᐅᑦᑕᖃᑦᑕᕐᓂᐊᖅᑐᓂᒃ ᑕᒪᒃᑯᓄᖓ 
ᐊᐱᖅᑯᑎᒃᓴᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓇᐅᒃ, ᐃᓄᒻᒥᑦ ᐊᑕᐅᓯᕐᒥᑦ ᓇᓗᓇᐃᖅᓯᓯᒪᓐᖏᑦᑐᒍᑦ 
ᓄᓇᓕᓐᓂᑦ, ᑭᓯᐊᓂ ᐅᖃᓚᐅᖅᐳᖓ ᓇᔅᓯᐅᔾᔨᓯᒪᔪᒍᑦ ᑕᒪᒃᑯᓄᖓ ᕼᐋᒻᒪᓚᖑᔪᓄᑦ ᒪᓕᒐᓕᐅᖅᑎᐅᔪᓄᓪᓗ 
ᐊᖑᓇᓱᑦᑏᓪᓗ ᑲᑎᒪᔨᖏᓐᓄᑦ ᐊᒻᒪᓗ ᓈᓚᐅᑎᒃᑯᑦ ᑐᓵᔭᐅᑦᑕᕈᓐᓇᖅᑐᓂᒃ ᓂᐱᓕᐅᖅᓯᒪᓪᓗᑕ ᓴᔅᓯᐅᔾᔨᓯᒪᔪᒍᑦ 
ᓈᓚᐅᑎᕋᓛᓗᑦᑖᓄᑦ ᓄᓇᓕᓐᓂᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐊᑲᐅᔪᒻᒪᕆᐅᒐᔭᖅᐸᓪᓚᐃᒐᓗᐊᕐᖓᑦ 
ᐊᐱᖅᑯᑎᔅᓴᓕᑦᑕᖃᕐᓂᖅᑲᑦ ᑭᐅᑦᑕᖃᑦᑕᕈᓐᓇᕋᔭᖅᑐᒥᑦ ᐱᓗᐊᖅᑐᒥᒃ ᑕᐃᒃᑯᓄᖓ ᖃᓪᓗᓇᐅᔭᕈᓐᓇᖏᑦᑐᓄᑦ 
ᐃᓄᓐᓄᑦ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᐅᖄᓚᐅᑎᑕᖃᖅᑳ ᐊᑭᖃᓐᖏᑦᑐᒥᑦ ᑐᑭᓯᒋᐊᕐᕕᐅᒍᓐᓇᕋᔭᖅᑐᒥᒃ 
ᐃᑲᔪᖅᑕᐅᒍᒪᓐᓂᕈᑎᒃ ᑖᒃᑯᓄᖓ ᑕᑕᑎᕆᐊᓕᓐᓄᑦ ᑕᑕᑎᕆᓂᐊᖅᑎᓪᓗᒋᑦ, ᑖᔅᓱᒧᖓ ᐅᖅᓱᐊᓗᒻᒧᑦ ᒑᓯᒧᓂᓛᒃ 
ᑖᒃᓰᔭᖅᑎᑦᑎᓂᕐᒧᑦ ᐃᑲᔪᕈᑎᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᕝᔭᕈᑕᐃᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ ᐅᖃᖅᑎᑦᑎᔩ. ᒫᓐᓇ ᖃᐅᔨᒪᖏᑉᐳᖓ ᑕᐃᓐᓇ ᐋᖅᑮᓯᒪᒻᒪᖔᖅ, 
ᐅᖃᖅᓯᒪᒻᒪᖔᖅ ᐅᖃᓘᒻᒥᑦ ᐊᑭᖃᖏᑦᑐᒥ ᑭᓯᐊᓂ ᑖᓐᓇ ᐃᓴᒪᒋᔭᒃᓴᑦᑎᐊᕙᐅᒻᒪ ᖃᐅᔨᒋᐊᓂᐊᕐᐸᕋ ᒫᓐᓇ 
ᐋᖅᑮᔪᓐᓇᕐᒪᖔᑦᑕ, ᐋᖅᑮᔪᓐᓇᕈᑦᑕᓗ ᓄᓇᕗᒻᒥᐅᑦ ᑐᓴᖅᑎᑕᐅᓂᐊᕆᕗᑦ. ᒪᑦᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᐹᖅ ᐊᐱᖅᑯᑏᑦ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ, ᑕᒪᒃᑯᐊ ᐅᔭᕋᓐᓂᐊᕐᕕᓄᑦ 
ᑐᕌᖓᓪᓗᐊᑕᕐᖓᑕ ᑕᒪᒃᑯᐊ ᑕᐃᒃᑯᐊᓕᑭᐊᖅ ᐃᒫᒃ ᐃᒻᒥᓂᒃ ᐃᒫᒃ ᐅᔭᕋᓐᓂ ᓴᓇᖑᐊᒐᒃᓴᓂ ᐅᒃᑯᓯᒃᓴᓂᑦ 
ᐱᔭᕆᐊᖃᕐᐸᑦᑐᑦ ᑮᓇᐅᔭᓕᐅᕈᑎᒋᓂᐊᕐᓗᒍ ᑕᐃᒃᑯᓄᖓ ᑐᕌᖓᔪᓐᓇᕆᕚ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᕝᔭᕈᑕᐃᓚᒃ. (ᑐᓵᔨᑎᒍᑦ) ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᑕᒪᒃᑯᐊ ᓴᓇᖑᐊᒐᒃᓴᓂ ᐅᔭᕋᓐᓂᑦ ᐱᓂᐊᕐᐸᑦᑐᑦ ᑕᒪᑐᒧᖓ 
ᐃᓚᐅᓯᒪᒻᒪᖔᖅ ᐱᑎᑕᐅᓯᒪᒻᒪᖔᑕ ᖃᐅᔨᒪᖏᑦᑐᖓ ᐊᖁᒍ ᑮᓇᐅᔭᓕᕆᔨᑎᒍᓪᓕ ᑕᒪᒃᑯᓂᖓᐃᓐᓇᖅ 
ᐊᖑᓇᓱᑦᑎᓂᒃ, ᐃᖃᓗᓐᓂᐊᖅᑎᓂᑦ, ᑎᕆᒐᓂᐊᖅᓯᐅᑎᑐᖅᑐᓂᑦ ᐳᓚᕋᖅᑐᓕᕆᔨᓂᓪᓗ ᐱᓕᕆᐊᑐᐊᖃᕋᑦᑕ 
ᑮᓇᐅᔭᓕᕆᔨᒃᑯᓐᓂ ᑭᓯᐊᓂ ᑖᓐᓇ ᑐᑭᓯᒋᐊᒃᑲᓂᕐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐᓗ ᖃᐅᔨᑎᓪᓗᒍ ᓇᒧᑦ 
ᖃᐅᔨᒋᐊᕈᓐᓇᕋᔭᕐᒪᖔᑕ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧ ᒪᓕᒐᓕᐅᖅᑎ, ᐱᑕᓴᓐ. 
 
ᐊᐱᖅᑯᑦ 308 - 2(3): ᑎᐅᕆᑐᐊᕆᐊᓂ ᑮᓇᐅᔭᖅᑖᑦ ᐃᓄᒋᐊᑎᒎᖓᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄ ᑕᐃᒃᑯᐊ ᐱᔾᔪᑎᖃᖅᑐᖅ 
ᑮᓇᐅᔭᖃᖅᑎᑕᐅᓂᖏᓐᓄᑦ ᓄᓇᕗᒻᒧ. 
 
ᑕᐃᒪ ᐅᓂᒃᑳᖑᔪᒥ ᓴᖅᑮᔪᖃᓚᐅᕐᒪᑦ ᖃᐅᔨᒪᔨᐅᔪᓂ 2005-ᒥ ᒥᓂᔅᑕᐅᔪᖅ ᐅᖃᕈᓐᓇᖅᑲ ᖃᓄᐃᓕᐅᕐᓂᐊᕐᒪᖔᑕ 
ᐊᑐᓕᖁᔭᐅᔪᓂᑦ ᓄᓇᕗᒻᒧᑦ ᐃᑲᔪᖅᐹᕐᓕᕈᑎᒋᓂᐊᖅᑎᓪᓗᒋᑦ ᑕᕝᕙᓃᑦᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ ᐅᖃᖅᑎᑦᑎᔩ. ᑕᒪᓐᓇ ᓴᖅᑭᑎᒋᐊᒃᑲᓂᕐᓂᐊᖅᑕᖓ ᐅᓪᓗᒥ 
ᓴᖅᑭᑎᒃᓯᓇᖅᓯᑉᐸᑦ ᑎᑎᕋᖅᓯᒪᔪᓂᑦ ᓯᕗᓕᑉᑎᑦᑕ ᑭᓯᐊᓂ ᐅᖃᕈᓐᓇᒫᖅᑐᖓ ᑕᕝᕙᓂ ᑕᖅᑭᒥᑦ ᔫᓐ 26, 27, 28-
ᒥᓗ ᑳᓇᑕᒥ ᒥᓂᔅᑕᓗᑦᑖᑦ ᑮᓇᐅᔭᓕᕆᓂᕐᒧᑦ ᑲᑎᒪᓂᐊᕐᒪᑕ. ᓴᐃᒃᑯᐊᓗ ᑕᐃᒃᓱᒥᖓ ᑎᑎᕋᖅᑕᐅᓚᐅᖅᑐᒥ 
ᑎᑎᕋᖅᑎᐅᓚᐅᖅᑐᖅ ᐃᒃᓯᕙᐅᑕᕆᓚᐅᖅᑕᖓ ᑕᐃᑲᓃᖃᑕᐅᓂᐊᖅᑐᓂ ᐅᖃᖃᑎᒋᔪᓐᓇᓂᐊᖅᑐᑎᒍ 
ᐊᐱᖅᓱᕈᓐᓇᑎᐊᖅᑐᑎᒍᓗ. 
 
ᑕᒪᓐᓇᓗ ᒥᓂᔅᑕᐅᔪᑎᒍᑦ ᐅᑭᐅᑕᖅᑐᒥ ᓄᓇᕗᒻᒥ, ᓄᓇᑦᓯᐊᕐᒥ, ᔫᑳᓐᒥᓗ ᑕᒪᓐᓇᑦᓴᐃᓐᓇᖅ 
ᑎᑎᕋᐅᓯᒋᓂᐊᖅᑐᑎᒍ ᑖᒃᓱᒧᖓ ᑲᓇᑕᒥ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᒧᑦ ᑲᑎᒪᖃᑎᒋᓱᐊᕐᓂᐊᖅᑐᒍᓗ 
ᑲᑎᒪᖃᑎᒋᑦᑎᐊᓂᐊᖅᑐᑎᒍᓗ ᐋᑐᕚᒥᐅᑦ ᑕᒪᑐᒪ ᒥᒃᓵᓄᑦ ᑕᒪᓐᓇ ᒫᓐᓇ ᐱᓕᕆᐊᕆᕙᓪᓕᐊᓯᒪᔭᕗᑦ. ᒪᑦᓇ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓯᒪᐃᓚᒃ. ᓯᕗᓪᓕᕐᐹᖅ ᐃᓚᒋᐊᕈᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕ. 
 
ᑕᐃᒪ ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᐅᔪᑦ ᒐᕙᒪᑐᖃᒃᑯᓐᓂ ᐱᓗᐊᖅᑐᓂ ᑕᐃᒃᑯᐊ ᐃᓪᓗᒨᖓᔪᑦ $200 
ᒥᓕᐊᖏᓐᓃᓚᐅᕐᒪᑕ ᐃᓪᓗᒃᓴᒧᑦ. ᐊᑕᐅᓯᐊᕐᓂᐊᖅᑐᑎ ᓯᕗᓕᖅᑎᓗ ᐅᖃᐅᓚᐅᕐᖓᑦ ᑮᓇᐅᔭᓕᕆᔨᒃᑯᓐᓄ 
ᐅᖃᓚᐅᖅᑐᓂ. 
 
ᒥᓂᔅᑕᓕ ᐊᐱᕆᔪᒪᔭᕋ ᐅᖃᕈᓐᓇᖅᑳ ᑭᓱᓂᑦ ᐅᖃᖃᖅᖃᖃᑦᑕᕐᒪᖔᖅ ᒐᕙᒪᑐᖃᒃᑯᓐᓂ ᑕᒪᒃᑯᓂᖓ 
ᐃᓪᓗᓕᕆᓂᐅᑉ ᒥᒃᓵᓄᑦ ᓯᕗᓂᑦᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᖑᔪᖅ ᑕᒪᑐᒥᖓ 
ᐅᖃᖃᑎᒋᓗᐊᖅᓯᒪᖏᑕᕋ ᓱᓕ. ᑮᓴᐅᔭᓂᑦ ᐱᒃᑲᓐᓂᕆᐊᖃᔭᕋᕐᓂᕐᒥᑦ ᐃᓪᓗᓕᕆᓂᕐᒧᑦ ᐃᒡᓗᖅᔪᐊᒃᓴᓄᖏᓛᒃ 
ᑕᒪᓐᓇ ᒫᓐᓇᒧᑦ ᑎᑭᑦᑐᒍ ᐅᖃᖃᑎᒋᓗᐊᖅᓯᒪᖏᑕᕋ ᒥᓂᔅᑕᐅᖃᑎᒋᔭᕋ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᑦᑐᒍᓗ ᑕᐃᒪᖃᐃ ᑖᓐᓇ ᒥᓂᔅᑕᐅᔪᖅ ᐊᔪᓐᓇᕈᓐᓃᑐᐊᖅᑲᑦ 
ᒥᓂᔅᑕᒧᑦ ᑮᓇᐅᔭᓕᕆᔨᒃᑯᓐᓄᑦ ᒐᕙᒪᑐᖃᒃᑯᓐᓂᑦ ᑖᓐᓇ 200 ᒥᓕᐊᓐ ᐱᐅᔪᒻᒪᕆᐅᔫᒐᓗᐊᖅ ᑭᓯᐊᓂ 
ᓈᖕᒪᖏᒻᒥᒻᒪᑦ ᑕᒪᐅᖓ ᓄᓇᕗᖕᒧᑦ. 
 
ᐅᖃᖅᑏ, ᓴᖅᑭᕋᑖᓚᐅᖅᑕᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ ᑖᒃᑯᐊ ᐊᓯᔾᔩᓗᐊᕐᓯᒪᓐᖏᒻᒪᑕ ᑕᒪᒃᑯᓄᖓ 
ᑖᒃᓰᔭᕐᓂᕐᒧᑦ ᐊᒻᒪᓗ ᐱᓇᓱᐊᕈᓯᐅᓚᐅᖅᑐᒥ ᐅᖃᓚᐅᖓᑦ ᓄᓇᑦᑎᐊᕐᒥ ᓯᕗᓕᖅᑎᐅᔪᑦ ᑕᒪᒃᑯᐊ 
ᕿᖃᑦᑎᑕᐅᑐᐃᓐᓇᖓᑕ ᑖᒃᑯᐊ ᐅᑭᐅᖅᑕᖅᑐᒥᐅᑕᐅᔪᑦ ᐊᕕᒃᑐᖅᓯᒪᑎᓪᓗᒋᑦ.  
 
ᒥᓂᔅᑕᐅᔪᖅ ᓇᓗᓇᐃᖅᓯᖑᓐᓇᖄ ᓄᓇᕗᑦ ᖃᓄᐃᓕᖓᒻᒪᖔᑕ ᐊᓯᔾᔨᕐᓯᒪᕙᓪᓕᐊᒻᒪᑕ ᐃᑲᔪᕐᐹᓪᓕᕈᓐᓇᒻᒪᕆᒻᒪᑕ 
ᑕᒪᐅᖓ ᓄᓇᕗᖕᒥᐅᑕᐅᔪᓄᑦ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐱᑕᓴᓐ, ᑮᓇᐅᔭᓕᕆᓂᕐᒧᑦ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᑕᒪᓐᓇ ᐊᒃᓱᕈᕈᑎᒋᔭᐅᕗᑦ ᓄᓇᕗᖕᒥᐅᑕᐅᓪᓗᑕ, ᑖᓐᓇ 
ᓄᑖᖑᓕᖅᑐᖅ ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ ᑲᓇᑕᒥ ᒪᕐᕈᐃᖅᖢᒍ ᑲᑎᒪᖃᑎᒋᓯᒪᓕᕋᒃᑯ. ᑕᒪᒃᑮᓐᓂ 
ᑲᑎᒪᖃᑎᒋᑉᓗᒍ ᑕᒪᓐᓇᓴᐃᓐᓇ ᐅᖃᐅᓯᕆᑦᑕᕐᓯᒪᕙᕋ ᐅᖃᐅᓯᕆᒃᑲᓂᕐᓂᐊᕆᑉᓗᒍᓗ ᑕᕝᕙᓂ ᑕᖅᑭᐅᑉ ᓄᓐᖑᐊᓂ 
ᑲᑎᒪᓕᕈᑉᑕ. ᑕᒪᓐᓇ ᑲᒪᔾᔪᑦ ᐅᖃᐅᓯᕆᓐᓇᖅᑕᕗᑦ ᑲᑎᒪᖃᑎᕆᑐᐊᕋᖓᑉᑎᒍ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. (ᑐᓵᔨᒃᑯᑦ) ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᓯᔩ ᐊᒻᒪᓗ ᑖᓐᓇ ᑭᐅᖕᒪᑦ ᑐᓴᖅᑎᑕᐅᒃᑲᓐᓂᓛᕆᐊᒃᓴᖅ 
ᓂᕆᐅᒃᑲᓗᐊᕆᕗᖓ ᑕᒫᓂᖃᐄ ᐅᐱᕐᖔᖅ ᐊᐅᔭᕐᓘᓐᓃᑦ ᐅᑭᐊᒃᓵᕐᓘᓐᓃᑦ.  
 
ᐅᖃᖅᑏᑦ ᑕᐃᒃᑯᐊ ᐱᖓᓱᓂᒃ ᐱᓕᕆᖃᑎᖃᓚᐅᕐᒪᑕ ᐸᕐᓇᒍᑎᐅᔪᒧᑦ ᑮᓇᐅᔭᖃᑦᑎᑦᑎᒃᑲᓂᓐᓂᐊᕐᓗᑎᒃ ᑕᒪᐅᖓ 
ᓄᓇᕘᒧᑦ ᓄᓇᑦᑎᐊᕐᒧ ᔫᑳᓐᒧᑦ ᖃᓄᐃᓕᖓᓕᖅᐸᑭᐊᕐᖓᐃ ᑕᐃᓐᓇ ᐸᕐᓇᒍᑕᐅᔪᖅ ᐅᑭᐅᖅᑕᖅᑐᒥ, ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᓚᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ, ᑕᒪᓐᓇ ᑖᒃᑯᓇᖓᑦ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᓂᒃ 
ᐱᓕᕆᐊᖑᔪᖅᓱᓕ, ᓲᓐᖑᒃᐸᓪᓕᐊᑐᐃᓐᓇᖅᑐᖅ ᐱᓕᕆᐊᕆᔭᖓᓱᓕ ᐊᒻᒪᓗ ᐅᕙᒍᑦ ᑮᓇᐅᔭᓕᕆᔨᐅᔪᑎᒍᑦ 
ᓇᐅᒃᑯᑐᐃᓐᓇᖅ  

ᐃᑲᔪᕈᓐᓇᕌᖓᑦᑕ ᑲᑎᒪᖃᑎᖃᑦᑎᓪᓗᑕᓘᓐᓃᑦ ᐊᑐᕙᒥᐅᓂᒃ ᑕᒪᓐᓇᓴᐃᓐᓇᑕᐅᖅ ᐅᖃᐅᓯᕆᕙᒃᖢᒍ 
ᓯᕗᒧᒃᐸᓪᓕᐊᑐᐃᓐᓇᖅᑐᖅ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᑲᑎᒪᔾᔪᑎᒃᓴᕗᑦ ᓇᒻᒪ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᖃᖏᖅᓯᓂᐅᑉ ᐅᐊᓐᓇᖓᓄᑦ, 
ᑰᓕ. 
 
ᐊᐱᖅᑯᑦ 309 - 2(3): ᐆᒻᒪᖅᑐᑎᑦ ᐊᑭᖏᓐᓂᑦ ᕿᒥᕐᕈᔨᒃᑯᑦ - ᐊᕐᕌᒍᑕᒫᑦ ᐅᓂᒃᑳᖓᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᐅᖃᖅᑎ ᐊᐱᕆᔪᒪᔭᕋ ᐅᒻᒪᖅᑯᑎᓕᕆᔨᒃᑯᓐᓄᑦ ᑕᕝᕙᓂ ᐅᓂᒃᑳᖑᕋᑕᓚᐅᖅᑐᒥ 
ᐊᑐᖅᑕᐅᓂᖏᓐᓄᑦ ᐊᑭᓕᐅᔾᔭᐅᕙᒃᑐᓄᑦ ᑖᓐᓇ ᓯᕗᓪᓕᖅᑎᐅᑉ ᓴᖅᑭᑦᑎᓚᐅᖅᑕᖓ ᓇᒡᒐᔾᔭᐅᒥ. ᑖᒃᑯᐊ 
ᕿᒥᕐᕈᔭᐅᖃᑦᑕᖅᑐᑦ ᑲᑎᒪᔨᐅᔪᑦ ᑖᑦᓱᒧᖓ ᐊᑭᑦᑐᕆᐊᕈᑕᐅᑲᐃᓐᓇᖅᑐᒧᑦ ᐅᕐᓱᐊᓗᐃᑦ ᐊᑭᖏᓐᓄᑦ 
ᐱᔭᐅᓚᐅᖅᑐᖅ ᕕᕗᐊᕆ 24, 2006. 
 
ᑖᒃᑯᐊ ᖁᓪᓕᒃᑯᑦ ᐅᒻᒪᖅᑯᑎᓕᕆᔨᒃᑯᑦ ᑲᔪᓯᖁᔨᒻᒪᑕ ᓯᑎᑉᐱᕆ 30-ᒧᑦ, 2006-ᒧᑦ ᐊᒻᒪᓗ ᑖᒃᑯᐊ 
ᐅᖃᓚᐅᕆᓪᓗᑎᒃ ᐅᓂᒃᑳᖏᓐᓂ ᑲᑎᒪᔨᐅᔪᑦ ᑐᓂᓯᓂᐊᕐᓂᕋᖅᑐᑎᒃ ᐅᓂᒃᑳᒥᒃ ᒥᓂᔅᑕᒧᑦ ᑖᑦᓱᒧᖓ 
ᐊᑭᑦᑐᕆᐊᕈᑕᐅᑲᐃᓐᓇᖅᑐᒧᑦ ᒪᐃ 24, 2006 ᑎᑭᓚᐅᓐᖏᓐᓂᖓᓂ, ᐱᓯᒪᓕᖅᑳ ᐅᓂᒃᑳᓂᒃ? ᐱᓯᒪᒃᐸᑕ 
ᖃᓄᐃᓕᐅᖁᔨᓯᒪᕙᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᐅᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐄ ᓱᓕᒃᑎᐊᖅᑐᖅ ᑖᓐᓇ ᒪᓕᒐᓕᐅᖅᑎ ᐊᐱᖅᓱᖅᑎᓪᓗᒍ 
ᑕᒪᑐᒥᖓ. ᐄ ᐅᓂᒃᑳᑎ ᐱᓯᒪᓕᖅᑕᕗᑦ ᐊᒻᒪᓗ ᐊᑐᓕᖁᔭᐃᑦ ᐅᒻᒪᖅᑯᑎ ᐊᑭᑐᓂᖏᓐᓂᒃ ᕿᒥᕐᕈᔩᑦ 3.98 ᓯᐊᔅᒧᑦ 
ᐋᖅᑭᒃᑕᐅᔪᑦ. 
 
ᐊᒻᒪᓗ ᐆᒻᒪᖅᑯᑎᓕᕆᔨᒃᑯᑦ ᖃᐅᔨᒪᔪᒃᓴᐅᕗᓯ ᐱᔭᕇᖅᓯᔭᕆᐊᓖᑦ ᐅᒻᒪᖅᑯᑎᓕᕆᔨᒃᑯᑦ ᒥᒃᓵᓄᑦ ᐅᓂᒃᑳᓂᒃ 
ᑮᓇᐅᔭᓂᒃ ᐅᓂᒃᑳᐅᓯᖃᓪᓗᑎᒃ. ᑕᒪᓐᓇ ᐱᔭᕇᖅᑕᐅᓯᒪᓕᖅᑐᖅ. 
 
ᐊᒻᒪᓗ ᑕᐃᒃᑯᐊ ᕿᒥᕐᕈᔩᑦ ᐃᒃᓯᕚᖃᑎᒋᔪᓐᓇᕐᓯᓚᐅᖅᑕᒃᑲ ᑲᑎᒪᔨᖏᑦ ᐃᒃᓯᕙᐅᑕᖓᓪᓗ. ᐄ ᑭᐅᒋᐊᕐᓗᒋᑦ ᐄ ᓱᓕ 
ᑖᓐᓇ ᐊᑐᖅᑕᐅᖏᓐᓇᕐᓂᐊᖅᑐᖅ ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᐹᖅ ᐃᓚᒋᐊᕈᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ ᑕᐃᒪ ᓇᓗᓇᐃᕐᓯᕗᖓ ᑕᐃᒃᑯᐊ ᐅᒻᒪᖅᑯᑎᓄᑦ ᐅᒻᒪᖅᑯᑏᑦ ᐊᒃᓱᐊᓗᒃ 
ᐊᑭᑦᑐᐹᓪᓕᕐᓂᐊᓕᕐᒪᑕ 3.9%-ᒥᑦ ᐊᒻᒪ ᒪᐃ 9-ᖑᑎᓪᓗᒍ ᖁᓪᓕᒃᑯᑦ ᑐᓴᕋᔅᓴᓂᑦ ᓴᖅᑭᕐᑎᓚᐅᖅᓯᒪᔪᑦ 
ᐋᖅᑭᒋᐊᖅᓯᔾᔪᑎᓂᑦ ᐋᖅᑭᔅᓯᓂᐊᕐᓂᕋᖅᑐᑎᑦ 6.1%-ᒥᑦ. 
 
ᒪᓕᑦᑐᒋᑦ ᐊᕐᕌᒍᑕᒫᖅᓯᐅᑏᑦ, ᑖᒃᑯᐊᒎᖅ ᕿᒥᕐᕈᔩᑦ ᖁᓪᓕᑯᓐᓂ ᐅᖃᓪᓚᖃᑎᖃᐃᓐᓇ, ᐃᓛ, 
ᑲᑎᒪᖃᑎᖃᐃᓐᓇᖅᑐᖅ ᐊᑭᑦᑐᐹᓪᓕᕐᓂᐊᕐᓂᖅ ᐱᔾᔪᑎᒋᓪᓗᒍ ᐊᒻᒪᓗ ᕿᒥᕐᕈᔩᑦ ᒫᓐᓇᕈᓘᓂᐊᖅᑐᖅ 
ᑐᓴᐅᒻᒪᔾᔪᑎᓂᑦ ᑕᑯᕈᔾᔭᐅᓂᐊᖅᑐᔅᓴᐅᕗᑦ ᖃᓄᐃᓕᖓᓕᕐᒪᖔᖅ ᐅᓪᓗᒥ ᖁᓪᓕᒃᑯᑦ ᑐᔅᓯᕌᕆᓚᐅᖅᑕᖏᑦ 
ᐊᑭᑦᑐᕆᐊᕈᒪᔾᔪᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᒪᓕᒐᓕᐅᖅᑎ ᑖᔅᓱᒥᖓ 
ᓂᓪᓕᐅᑎᖃᕈᓐᓇᑲᐃᓐᓇᕐᒪᑦ ᐊᒻᒪᓗ ᖃᐅᔨᒪᓪᓗᑎᑦ ᑭᖑᓪᓕᕐᒥ ᑲᑎᒪᕕᔾᔪᐊᕐᑎᓪᓗᑕ ᑕᖅᑭᓪᓗᐊᖃᐃ 
ᐆᒻᒪᖅᑯᑎᓕᕆᔨᒃᑯᑦ 16%-ᒥᑦ ᐊᑭᑦᑐᕆᐊᓚᐅᕐᒪᑦ. 
 
ᕿᒥᕐᕈᔩᑦ ᐅᓂᒃᑳᖏᑦ ᒪᓕᑦᑐᒋᑦ ᓱᓕᒎᖅ ᑐᖓᐅᑦᑎᓯᒪᒻᒪᑕ 6.3%-ᒥᑦ ᑮᓇᐅᔭᑦ ᐃᓯᖅᐸᓪᓕᐊᔾᔪᑎᖏᓐᓂ. 
ᕿᒥᕐᕈᔩᑦ ᐅᓂᒃᑳᓕᐅᕋᒥ ᐆᑦᑐᑲᓐᓂᕈᓐᓇᖅᑐᕉ 6.3%-ᒥᑦ ᐊᑭᑦᑐᕆᐊᕐᓗᒋᑦ ᑐᖓᐅᑦᑎᓯᒪᔭᖓ ᑖᓐᓇ 
ᐊᓐᖑᑎᔭᐅᓂᐊᕐᒪᑦ. 
 
ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂᖅ ᐊᖏᓂᖅᐹᖑᓂᐊᖅᑐᔅᓴᐅᔪᖅ ᑕᐃᓐᓇ ᕿᒥᕐᕈᔭᐅᕌᓂᒃᓯᒪᑎᓪᓗᒋᑦ ᐃᒻᒥᑰᖅᑐᓄᑦ 
ᑕᒪᓐᓇ ᐱᔭᕇᖅᑕᐅᓯᒪᓕᖅᑐᖅ ᐊᒻᒪᓗ ᐅᓂᒃᑳᑦ ᓴᖅᑭᑕᐅᓯᒪᓕᖅᑐᑎᑦ.  
 
ᑕᐃᒪ, ᑮᓇᐅᔭᖅᑐᕈᑏᑦ ᑕᒪᒃᑯᐊ ᓇᑲᑎᖅᑕᐅᓯᒪᔪᕐᔪᐊᒻᒪᕆᐊᓘᓕᕐᒪᑕ ᒥᒃᑭᒋᐊᖅᑕᐅᓪᓗᑎᓪᓗᒍ 6.3%-ᒥᑦ 
ᑐᔅᓯᕋᓐᖏᖔᕐᓗᑎ 6.1ᓴᓐᔅ-ᒥᖔᖅ ᑐᔅᓯᕋᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 3.9%, 6.1%, 10% ᑲᑎᓪᓗᒋᑦ ᐊᑭᑦᑐᕆᐊᕐᓂᐊᖅᑐᑦ ᐆᒻᒪᖅᑯᑏᑦ 
ᐅᒻᒪᖅᑯᑎᑐᖅᑐᓄᑦ ᖁᓪᓕᒃᑯᑦ ᒪᐃᒥ ᑐᔅᓴᕋᔅᓴᓕᐅᖅᑐᑎᑦ ᐅᖃᖅᓯᒪᔪᖅᑕᖃᓚᐅᖅᑐᖅ ᑕᒪᑐᒪᓂᒎᖅ ᐊᓯᔾᔨᕆᐊᕈᑖ 
ᐃᓚᓕᐅᔾᔨᓯᒪᓐᖏᑦᑐᖅ ᐅᖅᓱᐋᓗᐃᑦ ᐊᑭᑦᑐᕆᐊᕐᓂᐊᕋᓱᒋᔭᐅᓂᖏᑦ 2006-ᒥᑦ ᐅᒥᐊᕐᔪᐊᒃᑯᑦ ᑎᑭᑕᐅᑉᐸᑕ. 
ᑕᐃᒃᑯᐊ ᐅᖅᓱᐋᓗᐃᑦ ᐊᑭᖏᑦ ᓈᓴᖅᑕᐅᓚᐅᕐᓗᑎᑦ ᑐᓂᖅᑯᑕᐅᓂᐊᖅᑐᑦ URRC-ᑯᓐᓄᑦ ᓯᑎᐱᕆ 2006-ᒥᑦ 
ᐊᒻᒪᓗ ᐅᖅᓱᐋᓗᓐᓄᑦ ᓱᕐᕋᓗᐊᕐᔭᐃᒃᑯᑦ ᐋᖅᑭᒋᐊᖅᑕᐅᓗᓂ. ᑕᐃᒪ ᐅᑭᐊᔅᓵᖅ ᖃᓄᒃᑲᓐᓂᖅ ᖃᓄᑎᒋᒃᑲᓐᓂᖅ 
ᐊᑭᑦᑐᕆᐊᕐᓂᐊᖅᐸᑦ ᑕᐃᒃᑯᐊᓗ ᐊᒻᒪᓗ ᖃᓄᐃᑦᑐᓂᑦ ᓂᕆᐅᒋᐊᖃᕐᓂᐊᖅᐱᑕ ᐅᖅᓱᐋᓗᒃᑐᖅᑐᑎᒍᑦ ᓇᒻᒥᓂᓪᓗ 
ᐃᓪᓗᖃᕐᑐᑎᒍᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, ᑖᓐᓇ ᑐᓴᐅᒪᑦᑎᐊᖅᕙᓗᒃᑐᖅ ᓄᓇᕐᔪᐊᕐᒥ ᖃᓄᐃᑉᐸᓪᓕᐊᔪᓂᑦ 
ᐊᒻᒪᓗ ᓄᓇᕗᒻᒥ ᐊᐅᓚᑦᑎᔪᓐᓇᖏᓐᓇᑦᑕ ᐅᖅᓱᐋᓗᐃᑦ ᐊᑭᑦᑐᐸᓪᓕᐊᓂᖏᓐᓂ ᐊᑭᖏᓐᓂᓘᓐᓃᑦ ᑕᐃᒪᐃᑦᑑᒻᒪᑦ  
 
ᓇᓗᓇᖅᑐᖅ ᖃᔅᓯᑖᓚᑐᕐᓂᐊᕐᒪᖔᖅ ᒐᕙᒪᒃᑯᓪᓗ 80-% ᑮᓇᐅᔾᔭᔅᓵᕆᔭᐅᔪᑦ ᒐᕙᒪᒃᑯᓃᓐᖔᕐᒪᑕ.  
 
ᑖᔅᓱᒪ ᐅᖃᖅᑕᖏᑦ ᐃᓚᖏᑦ ᑕᒻᒪᒐᓚᔅᓯᒪᒻᒪᑕ ᓇᓗᓇᐃᕈᒪᔪᖓ 3.98ᓴᓐᔅ-ᖑᔪᖅ ᐊᑭᑦᑐᕆᐊᕐᓂᐅᓚᐅᖅᑐᖅ 
ᐊᒻᒪᓗ ᓇᓗᓇᐃᖅᑕᐅᓯᒪᓕᖅᑐᓂ ᑕᒪᒃᑯᐊ ᓄᓇᕐᔪᐊᕐᒥ ᐱᕙᓪᓕᐊᔪᑦ ᒪᓕᑦᑕᐅᓪᓗᑎᑦ.  

ᓱᕐᕋᓗᐊᕐᔭᐃᒃᑯᑕᐅᓲᖅ ᑖᓐᓇ ᐊᒻᒪᓗ ᐊᑭᑦᑐᕆᐊᕐᓂᐅᓂᐊᖅᑐᖅ ᑕᕝᕗᖓ ᐃᓕᔭᐅᖃᓯᐅᔾᔭᐅᓂᐊᖅᑐᓂ. 
ᑕᐃᒪᓐᖓᓂ 1998-ᒥᑦ ᐊᑕᐅᓯᑐᐊᑯᓗᒻᒥ ᐊᑭᑦᑐᕆᐊᖅᓯᒪᔪᖅᑕᓕᒃ 16% ᐅᖓᑖᓂᒐᓛᑐᑎᑦ .03ᓴᓐᔅ-ᖑᓪᓗᓂ.  
 
6% ᑲᔪᓯᑉᐸᑦ ᖃᔅᓯᓴᑯᓘᓂᐊᕐᒥᔪᖅ ᑕᐃᒪᐃᑦᑑᓂᖓᓗ ᓯᕗᓕᖅᑎ ᐊᑭᓪᓕᒋᐊᕈᑎᓂᑦ 700-1000-ᒧᑦ 
ᐋᖅᑭᔅᓯᒪᔪᓂᑦ. ᐊᑐᓗᐊᖅᑎᓪᓗᑕ ᓂᓪᓚᓱᕐᓂᖅᐹᖓᓂ ᑖᕐᓂᖅᐹᖓᓂ 700 kilowatt-ᒥᑦ 1000-ᒧᑦ ᑎᑭᑦᑐᒍ 
ᐊᑭᓪᓕᒋᐊᖅᑎᑕᐅᓯᒪᔪᑦ. 
 
ᐊᑭᑐᓗᐊᓐᖏᑉᐸᑕ ᐊᑦᑐᖅᑕᐅᓗᐊᕐᔮᖏᑦᑐᑦ, ᐊᑭᑦᑐᕆᐊᕈᑏᑦ ᑕᒪᔾᔭᐅᒐᓗᐊᖅᑎᓪᓗᒋᑦ. ᑭᓯᐊᓂ, ᐅᖅᓱᐋᓗᐃᑦ 
3.98ᓴᓐᔅ ᐊᑐᕐᓂᐊᖅᑐᖅ ᓰᑎᕝᕙ 30-ᒧᑦ ᑎᑭᓐᓇᓱᑦᑎᓪᓗᒍ, ᐊᒻᒪᓗ ᐆᒻᒪᖅᑯᑎᑐᖅᑐᑦ 
ᐊᑭᓕᔅᓴᐅᑎᖏᓐᓅᖅᑕᓂᐊᖅᑐᑎᒃ, ᐅᖅᓱᐊᓗᐃᑦ ᐊᑭᖏᑦ ᖃᐅᔨᓂᐊᖅᑕᕗᑦ ᒫᓐᓇᕈᓗᒃ.  
 
ᑭᓯᐊᓂ ᒫᓐᓇ ᓇᓗᔪᖓ ᖃᑦᑎᐅᓂᐊᕐᒪᖔᑦ ᑎᑭᓴᐃᓚᐅᓐᖏᓇᑦᑕ ᓱᓕ ᑭᓯᐊᓂ ᓇᐅᑦᑎᖅᓱᖅᑎᐊᖅᑕᕗᑦ ᑕᒪᓐᓇ 
ᓂᐅᕕᒃᑲᐅᓂᖅᐹᖑᒐᑦᑕ ᐅᓄᓛᓂᑦ ᐅᖅᓱᐊᓗᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹᖅ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ ᑕᐃᒃᑯᐊ ᐊᑭᓪᓕᒋᐊᕈᑏᑦ ᐊᖏᖅᑕᐅᓚᐅᖅᓯᒪᔪᑦ 
ᒪᓕᒐᓕᐅᖅᑎᓄᑦ ᑐᓐᖓᕕᖃᓚᐅᖅᓯᒪᔪᑦ 2004-05 ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓂᖏᓐᓂᑦ. ᑕᐃᒪᓐᖓᓂᑦ 
ᐅᓄᖅᓯᒋᐊᖅᓯᒪᔪᓪᓚᕆᐊᓗᒃ ᑭᓯᐊᓂ ᐊᑭᓪᓕᒋᐊᕈᑎᓂᒃ ᓱᓕ ᑕᑯᒃᑲᓐᓂᓚᐅᓐᖏᑦᑐᒍᑦ.  
 
ᓱᒻᒪᒃᑭᐊᖅ ᑕᐃᒪᐃᓕᔪᖅ ᓱᓕᔪᖅᓴᕆᔭᐅᔭᕆᐊᖃᖅᐸ ᑕᖅᑲᒃᑯᓄᖓ ᐊᑭᑦᑐᒐᓛᑐᐃᓐᓇᕐᓂᐊᕐᓂᕋᐃᑎᓪᓗᒍ. ᐃᓚᖏᑦ 
ᓄᓇᕗᒻᒥ ᐊᑐᓐᖏᑎᑕᐅᑲᐃᓐᓇᕈᓐᓇᖅᑐᔅᓴᐅᔪᑦ ᑕᐃᒃᑯᐊ ᐊᑭᓪᓕᒋᐊᕈᑏᑦ ᐅᖅᓱᐊᓗᖅᑐᑦᑐᓄᑐᐊᖅ 
ᓵᓐᖓᔭᕆᐊᖃᖔᕐᒪᑕ, ᐆᒻᒪᖅᑯᑏᑦ ᓄᓇᕗᑦ ᐃᓗᐊᓂ ᐊᑭᑐᔪᕐᔪᐊᒻᒪᕆᐊᓘᒻᒪᑦ. ᐊᒻᒪᓗ ᒫᓐᓇ 
ᐊᑭᓕᖅᓱᐃᔪᓐᓇᐃᓕᔪᒍᓪᓘᓐᓃᑦ ᐊᑭᑐᓗᐊᖅᑐᐊᓘᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒥᓂᔅᑕ ᐱᓕᕆᐊᓕᒃ ᐆᒻᒪᖅᑯᑎᓕᕆᓂᕐᒥᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔭᕋᐅᒐᓗᐊᖅ ᐅᓇ ᐅᖃᕋᓱᑦᑖ, ᑭᓯᐊᓂ 
ᐃᓚᒋᐊᒐᓛᒃᑲᓐᓂᕈᒪᑐᐃᓐᓇᖅᑕᕋ ᑖᓐᓇ ᐅᖃᖅᑎᓪᓗᒍ ᓱᒻᒪᑦ ᓄᓇᕗᒻᒥᐅᑕᐃᑦ ᓱᓕᔪᖅᓴᕆᐊᖃᖅᐸᑦ  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2060

ᒥᓂᔅᑕᐅᑉ ᐅᖃᐅᓯᖏᓐᓂᑦ. ᑖᔅᓱᒧᖓ ᐅᖃᕈᒪᔪᖓ ᒪᓕᒐᓕᐅᕐᕕᒻᒧᓪᓗ, ᒥᓂᔅᑕᐅᑉ ᐅᖃᐅᓯᖏᑦ ᓱᓕᔪᑦ.  
 
ᒥᓂᔅᑕᕆᔭᐅᓂᕋ ᒪᓕᑦᑐᒍ ᐃᒪᐃᓕᒍᓐᓇᖅᑐᖓ ᑐᓴᕐᓂᐊᕐᒪᑕ ᓄᓇᕘᒥᐅᑕᐃᑦ ᒪᓕᒐᓕᐅᖅᑏᑦ, 
ᒪᓕᒐᓕᐅᖅᑎᐅᖃᑎᒃᑲ 2003-ᖑᑎᓪᓗᒍ ᐅᖅᓱᐊᓗᐃᑦ ᓄᓇᕗᑦ ᒐᕙᒪᒃᑯᓐᓂᑦ ᐊᑭᓕᖅᑕᖏᑦ 2005 ᑕᑯᓐᓇᕈᑦᑎᒃᑯ 
$70-ᒥᓕᐊᖏᓐᓃᑦᑐᑦ. $70-ᒥᓕᐊ ᐅᖓᑖᓃᒃᑲᓂᖅᑐᕐᔪᐊᒻᒪᕆᐊᓗᓐᓂᑦ ᐊᑭᓖᓚᐅᖅᓯᒪᔪᒍᑦ, ᑖᓐᓇ 
ᐊᑭᓕᖅᓱᖃᑦᑕᕐᒪᒍᑦ ᓄᓇᕗᒻᒥᐅᑕᐃᑦ ᐊᒻᒪᓗ ᓄᓇᕗᑦ ᒐᕙᒪᖓᑦ.  
 
80-ᐳᓴᐃᑦ ᐅᖅᓱᐊᓗᑦᑕᖅᑏᑦ ᑮᓇᐅᔾᔭᔅᓵᓃᓐᖔᖅᐸᑕ ᐊᑭᓖᒐᔭᖅᑐᒍᑦ. ᑭᓯᐊᓂ ᐅᖃᕈᓐᓇᖅᑐᖓ ᓄᓇᕗᑦ 
ᒐᕙᒪᒃᑯᖏᑦ ᐊᑭᓕᒋᐊᕈᑎᔅᓴᖅᑖᖅᑎᑦᑎᖃᑦᑕᖅᑐᑦ 80-ᐳᓴᖏᓐᓃᑦᑐᑦ ᐊᑐᖅᑐᐊᒐᓃᒻᒪᑕ 
ᓱᕐᕋᓐᖏᑦᑐᑯᑖᖅᑐᕐᔪᐊᒻᒪᕆᐊᓘᓚᐅᖅᓯᒪᔪᑦ. 
 
ᑕᐃᒃᑯᐊᓗ ᓇᒻᒥᓂᓖᑦ, ᐄ ᐊᑭᑦᑐᕆᐊᖅᓯᒪᓕᖅᑐᑦ 3-ᓴ ᑭᓗᕚᑦᒧᖅᑲᐃ. ᐄ, ᖃᐅᔨᒪᓐᖏᑦᑐᖓ ᖃᑦᑎᐅᓂᐊᕐᒪᖔᑦ 
ᐊᑭᑦᑐᕆᐊᕐᓂᖏᑦ ᐅᖅᓱᐊᓗᐃᑦ ᐊᑭᖏᓐᓂᑦ ᒪᓕᔅᓯᒪᑐᐃᓐᓇᕐᓂᐊᕐᒥᒻᒪᑦ. 
 
ᐊᒻᒪᓗ ᑲᓇᑕᐅᑉ ᑮᓇᐅᔭᖓᑦ 90-ᓴᒧᑦ ᐋᖅᑭᔅᓯᒪᓕᖅᑐᖅ, ᐊᕐᕌᓂ 80-ᓴᐅᓚᐅᖅᑎᓪᓗ. ᑕᐃᒪ ᐊᑭᑦᑐᖅᐹᓪᓕᕐᒪᑦ 
ᑲᓇᑕᐅᑉ ᑮᓇᐅᔭᖓ ᐱᐅᓂᖅᓴᐅᓂᐊᖅᑐᖅ.  
 
ᑮᓇᐅᔭᓕᕆᔨᒃᑯᑦ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ ᑕᒪᑐᒥᖓ ᖃᐅᑕᒫᑦᑎᐊᖅ ᖃᐅᔨᒋᐊᖃᑦᑕᖅᑐᑦ ᑕᐃᒃᑯᐊᓗ 
ᕿᒥᕐᕈᓇᑦᑎᐊᖅᑐᑎᒃᑯ. ᖃᐅᔨᒍᒪ ᒪᓕᖓᓕᐅᕐᕕᒻᒧᑦ ᐅᓂᒃᑳᕐᓂᐊᖅᑐᖓ ᓄᓇᕗᒻᒥᐅᓄᓪᓗ.  
 
ᐊᑭᑦᑐᕆᐊᔾᔮᓐᖏᑦᑐᑦ, ᐊᑭᓪᓕᒋᐊᕈᑏᑦ 3.98-ᓴᒦᒻᒪᑕ ᓯᑎᐱᕆᒧᑦ, ᓯᑎᐱᕆ ᑐᖔᓂᑦ ᐊᒻᒪᓗ 1-ᐳᓴᒥᑦ 
ᐃᓚᔭᐅᓂᐊᖅᑐᖅ, ᐃᓛᒃ ᐃᓚᒋᐊᖁᑎᔅᓴᖅᑖᕆᔭᐅᔪᒪᔪᖅ ᕿᒥᕐᕈᔩᑦ ᓵᖓᓃᑦᑐᖅ ᓱᓕ ᒫᓐᓇᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᑭᐅᔾᔪᑎᑎᑦ ᓇᐃᓈᖃᑦᑕᕐᓂᐊᖅᐸᑎᑦ 
ᐊᒻᒪᓗ ᐊᐱᖅᑯᑎᒋᔭᐅᔫᑉ ᒥᔅᓵᓅᖓᑎᑐᐃᓐᓇᕐᓗᒍ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᑉᓴᓛᒃ. 
 
ᐊᐱᖅᑯᑦ 310 - 2(3): ᑮᓇᐅᔭᖅᑐᕈᑎᒃᓴᓃᓐᖔᖅᑐᑦ ᐊᒥᐊᒃᑯᓂᑯᐃᑦ (ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. 
ᐊᐱᖅᑯᑎᒋᓚᐅᖅᓯᒪᒻᒥᔭᕋᓗᐊᕋ ᑭᓯᐊᓂ ᑐᑭᓯᑦᑎᐊᑲᓐᓂᕈᒪᓪᓗᒍ.  
 
ᐅᓇ ᐊᐱᖅᑯᑎᒋᓂᐊᖅᑕᕋ ᐱᔾᔪᑎᒋᓪᓗᒍ ᑕᒪᒃᑯᐊ ᓄᓇᓖᑦ ᕼᐊᒻᒪᓚᒃᑯᖏᑦ ᑕᑯᓲᖑᒪᑕ ᐊᖏᖅᑕᐅᓯᒪᔪᓂᑦ 
ᐊᓂᒍᖅᑎᑕᐅᕌᓂᒃᓯᒪᔪᓂᑦ ᑮᓇᐅᔭᓂᑦ ᐊᑐᖅᑐᔅᓴᐅᓂᐊᖅᑐᓂᑦ ᐊᕐᕌᒍᒧᑦ ᐅᕝᕙᓘᓐᓃᑦ ᐅᑭᐅᓄᑦ 
ᑕᓪᓕᒪᓅᓂᐊᕋᓗᐊᖅᐸᑦ ᐋᖅᑭᑦᑕᐅᓯᒪᔪᓂᑦ ᐋᖅᑭᑦᑕᐅᓚᐅᖅᑐᓂᑦ ᒐᕙᒪᒃᑯᓐᓂ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ 
ᐆᑦᑑᑎᒋᓚᐅᖅᑳᕐᓗᒍᖃᐃ ᐋᓐᓂᐊᕕᑦᑖᕐᓗᐊᓚᐅᖅᓯᒪᒐᓗᐊᕐᒪᑦ ᓇᐅᔮᓂᑦ ᐅᑭᐅᑦ ᖃᑦᑎᐅᓕᖅᑐᒃᑭᐊᑦ 
ᑭᖑᕙᕆᐊᖅᑕᐅᖏᓐᓇᖅᑐᓂ ᐊᒻᒪ ᐊᑐᕐᓂᓗᐊᖅᓯᒪᖃᑦᑕᕐᓂᕋᖅᑐᑎᑦ ᑮᓇᐅᔭᒥ ᐃᒪᓐᓇ ᐊᖏᑎᒋᔪᒥᑦ 
ᒥᑭᑦᑑᖏᑦᑐᒥᑦ. ᐊᑐᖏᒃᑳᖓᑕ ᐊᑐᓐᖏᒃᑳᖓᑕ ᑕᒪᒃᑯᐊ ᑮᓇᐅᔭᑦ ᓄᓇᓕᒻᒧᑦ ᐋᖅᑭᑦᑕᐅᓯᒪᔪᑦ 
ᓇᒧᓐᖓᖅᑕᐅᖃᑦᑕᖅᐸᑦ? ᖁᔭᓐᓇᒦᒃ, ᐅᖅᑲᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐄ, ᑕᐃᒃᑯᐊ ᑮᓇᐅᔭᐃᑦ ᐋᖅᑭᑦᑕᐅᓚᐅᖅᑐᑦ ᐊᑭᑐᔫᑎᓄᑦ 
ᐊᕐᕌᒍᒥ ᑕᕝᕙᓂ ᐊᑐᖅᑐᔅᓴᐅᓚᐅᖅᑐᑎᑦ ᐊᑐᓐᖏᑕᐃᓐᓇᖅᐸᑕ ᑕᐃᒃᑯᐊᓗ ᐊᕕᑦᑐᖅᓯᒪᔪᑦ departments 
ᓯᕗᒻᒧᒋᐊᒃᑲᓐᓂᖁᔨᑉᐸᑕ ᐊᕐᕌᒎᓂᐊᖅᑐᒧᑦ ᑕᐃᒃᑯᐊ ᑮᓇᐅᔭᐃᑦ ᐊᑐᓐᖏᓚᐅᖅᑐᑦ ᑕᐃᒃᑯᖓ ᐊᕐᕌᒍᓂᐊᖅᑐᒧᑦ 
ᐋᖅᑭᒐᔪᒃᑲᓂᖅᑕᐅᔪᑦ. 
 
ᑕᐃᓐᓇ department ᓇᓕᐊᑐᐃᓐᓇᖅ ᐊᕐᕌᒍᓂᐊᖅᑐᒥᑦ ᑕᐃᔅᓱᒥᖓ ᐊᓯᐊᖑᖅᓯᔪᒪᓕᖅᑲᑦ ᑕᐃᒃᑯᐊ ᑮᓇᐅᔭᑦ 
ᐊᓯᐊᓄᖔᖅ ᐊᑐᕆᐊᑑᓪᓗᐊᓕᖅᑐᑎᑦ. ᑭᓯᐊᓂ, ᐊᑐᓐᖏᑕᐃᓐᓇᕌᖓᑕ ᐊᑐᕆᐊᖃᓚᐅᕋᓗᐊᖅᑐᑎᑦ ᑕᐃᓐᓇ 
ᐊᑐᕈᑎᒋᓂᐊᓚᐅᖅᑕᖓ ᐊᕐᕌᒍᒧᑦ ᐱᔭᐅᒃᑲᓐᓂᖁᔭᐅᑉᐸᑦ ᑕᐃᒃᑯᐊ ᑮᓇᐅᔭᑦ ᑕᐃᒃᑯᖓ ᐊᕐᕌᒍᒧᑦ 
ᓯᕗᒻᒧᒋᐊᒃᑲᓂᖅᑕᐅᖃᑦᑕᔪᔪᑦ ᑕᒪᓐᓇ ᐃᓪᓗᒥ ᐊᐱᖅᑯᓯᐅᓂᐊᕐᒥᔪᖅ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑐᑭᓯᑦᑎᐊᕈᒪᓐᓇᕐᒪᑦ ᑐᑭᓯᔭᐅᑦᑎᐊᖁᓐᓇᕐᒪᑦ ᓄᓇᓕᓐᓄᑦ 
ᑮᓇᐅᔭᑦ ᐃᓛ, ᑮᓇᐅᔭᑦ ᐅᖃᐅᓯᕆᔭᕌᖓᑦᑎᒍ ᐊᑐᖅᑐᔅᓴᐅᓪᓗᑎᑦ ᐊᕐᕌᒍᒧᑦ ᐋᖅᑭᐅᒪᑎᓪᓗᒋᑦ ᐊᑐᓐᖏᒃᑳᖓᑕ 
ᐅᑎᖅᑎᑕᕆᐊᖃᕋᓱᒋᓲᕆᓪᓗᒋᑦ ᒐᕙᒪᒃᑯᑦ ᑖᓐᓇ ᐊᑐᓐᖏᑦᑐᖅ ᑮᓇᐅᔭᖅ ᐊᒥᒃᑰᓂᖅ ᐊᒥᒃᑯᓕᐅᕐᓂᖅ ᐊᔪᖅᑰᕐᒪᑕ 
ᐊᒥᐊᒃᑯᖃᕐᓂᖅ ᐅᑎᑐᐃᓐᓇᕋᔭᖅᑰᕋᓗᐊᕐᒪᑕ ᑕᐃᒪᓐᓇ.  
 
ᑕᐃᒪᓐᓇ ᐊᒥᐊᒃᑯᖃᕌᖓᑦ ᐅᑎᕆᐊᖃᓲᖑᕙᑦ ᑕᐃᑯᖓ ᒐᕙᒪᑐᖃᒃᑯᓄᖅᑲᐃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᐊᑐᓐᖏᑦᑕᕌᖓᑕ ᒐᕙᒪᑐᖃᒃᑯᓐᓄᑦ ᐅᑎᔪᐃᑐᑦ. 
ᐅᖃᓚᐅᖅᐳᖓ ᐊᒥᐊᒃᑯᑕᖃᕐᐸᑦ ᐊᑭᑐᔫᑎᒧᑦ ᐊᑐᖅᑐᔅᓴᐅᓚᐅᖅᑐᒥ ᐊᑐᓐᖏᑕᐃᓐᓇᖅᐸᑕᓘᓐᓃᑦ ᑕᐃᓐᓇ 
department ᓇᓕᐊᑐᐃᓐᓇᖅ ᑕᐃᔅᓱᒥᖓ ᐊᑭᑐᔫᑎᒥᑦ ᑲᔪᓯᒋᐊᒃᑲᓐᓂᖁᔨᑉᐸᑕ ᐊᕐᕌᒍᒃᑯᖔᖅ ᑕᐃᒃᑯᐊ ᑮᓇᐅᔭᑦ 
ᐊᐱᖅᑯᓯᐅᖔᕐᓂᐊᖅᑐᑦ ᐊᕐᕌᒍᒧᖔᖅ ᓴᓂᕐᕙᖅᑕᐅᖁᓗᒋᑦ. ᒪ’ᓇ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᐃᒍᒋᐊᕈᑎᒃᑲᓐᓂᖅ ᐊᐃᑉᐹ, ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪᓕᑭᐊᖅ ᐅᖃᖅᑲᐅᒐᒪ ᑕᐃᒪ ᑭᖑᕙᕆᐊᖅᑕᐅᖏᓐᓇᐸᓪᓕᐊᖏᓐᓇᓕᓲᖑᒻᒪᑕ 
ᑮᓇᐅᔭᓪᓗ ᐊᑐᕐᓂᐊᕐᓂᕋᖅᓯᒪᓲᖑᓪᓗᑎᑦ ᐊᒻᒪᓗ ᐊᕐᕌᒍᔭᕌᖓᑦ ᐊᑐᕐᓂᕋᖅᓯᒪᔫᔮᖅᐸᑦᑐᑎᑦ ᑕᐃᒪᓐᓇᐃᑑᖃᑦᑕᕐᒪᑦ.  
ᑕᐃᒪᓕᖃᐃ, ᐃᓛ, ᓇᓗᓇᐃᖅᓯᖃᑦᑕᖅᐹᑦ ᑖᒃᑯᐊ ᑮᓇᐅᔭᑦ ᓴᖅᑭᓐᖏᑕᐃᓐᓇᕌᖓᑦ.  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᑕᐅᓯᐅᓐᖏᑦᑐᒥᑦ ᑕᐃᒪᐃᓐᓇᐃᑦᑐᖃᖅᓯᒪᓕᖅᑐᖅ ᓄᓇᕗᒻᒥ ᓴᕿᓐᖏᑕᐃᓐᓇᖅᑐᒥ ᐲᖅᑕᐅᓯᒪᓕᖅᑐᒥᑦ 
ᑕᕝᕙᓂᓘᓐᓃᑦ ᐃᓕᓯᒪᔪᓐᓃᖅᑐᒥᑦ. ᓇᓗᓇᐃᖅᓯᒪᖃᑦᑕᖅᐹ ᑖᒃᑯᐊ ᒐᕙᒪᒃᑯᑦ ᑕᑭᓐᓇ ᐋᖅᑭᑦᑕᐅᓯᒪᓚᐅᖅᑑᒐᓗᐊᖅ 
ᐲᖅᑕᐅᓂᐊᓕᕌᖓᑦ ᑕᕝᕙᓂ ᐊᕐᕌᒎᓂᐊᖅᑐᒥᑦ, ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔩ. ᑕᒪᒃᑯᐊ ᐅᖅᑐᖅᓱᒋᑦ departments-ᖑᔪᑦ ᐊᑭᑐᔫᑎᓂᑦ 
ᓴᓇᑎᑦᓯᓂᐊᓚᐅᕋᓗᐊᖅᑐᑎᑦ ᑕᕝᕙᓂ ᐊᕐᕌᒎᔪᒥ ᓴᓇᑎᑦᓯᓂᐊᓐᖏᓕᕌᖓᑕ ᐊᕐᕌᒍᒧᖔ ᑕᐃᒃᑯᐊ ᑮᓇᐅᔭᑦ 
ᓴᓂᕐᕙᖅᑕᐅᖁᓪᓗᒋᑦ ᐊᐱᕆᔪᓐᓇᕐᒪᑕ ᑕᒪᒃᑯᐊᓗ ᐊᓂᒐᐅᔭᕌᖓᑕ ᐊᖏᕈᑕᐅᑲᓐᓂᕆᐊᖃᔪᓪᓗᑎ.  
 
ᐊᑐᖏᑕᐃᓐᓇᕌᖓᑕ ᑖᓐᓇ department-ᖑᔪᖅ ᐊᑭᑐᔫᑎᒥᒃ ᓴᓇᖁᔨᓂᐊᓚᐅᕋᓗᐊᖅᑐᓂ ᐊᓯᐊᓂᖔᖅ 
ᓴᓇᖁᔨᔪᒪᓕᕐᐸᑦ ᐊᐱᕆᔭᕆᐊᖃᕐᒥᔪᖅ ᑖᒃᑯᓄᖓ FMB-ᑯᓐᓄ. ᑕᒪᒃᑯᐊ dpartment-ᖑᔪᑦ ᐃᓱᒪᖅᓱᓂᖅᓴᐅᔪᑦ 
ᐅᕙᑦᑎᓂ ᑮᓇᐅᔭᓕᕆᔨᓂᑦ, ᑕᒪᒃᑯᓂᖓ ᐊᑭᑐᔫᑎᓂᑦ ᖃᓄᐃᓘᕐᓂᐊᕐᒪᖔᕐᒥᒃ. ᓴᓇᖏᑕᐃᒻᓇᕈᓂ ᐊᕐᕌᒍᒧᖔᖅ 
ᓴᓇᔭᐅᔭᕆᐊᖃᓕᕐᓗᓂ ᑕᐃᒃᑯᐊ ᑮᓇᐅᔭᑦ ᑕᐃᑯᖓ ᐊᕐᕋᒍᒧᑦ ᐊᓂᕙᒃᑕᐅᔪᓐᓇᖅᑐᑦ. ᓴᓇᔪᒪᔪᓐᓃᕐᐸᑕ 
ᐊᓯᐊᓂᖔᖅ ᐊᓯᐊᓂᖔᖅ ᓴᓇᓱᐊᓕᕐᐸᑕ ᐊᐱᕆᔭᕆᐊᖃᖅᑐᑦ ᐃᒃᑯᐊ ᑮᓇᐅᔭᑦ ᐃᑯᖓ ᐋᖅᑭᒃᓯᒪᓚᐅᑦᑑᒐᓗᐃᑦ 
ᐅᕗᖓ ᐊᑐᕈᐊᓕᕐᓗᒋᑦ, ᑕᐃᒪᓐᓇ ᒫᓐᓇ ᐋᖅᑭᒃᓯᒪᔪᖅ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑭᖑᓪᓕᕐᐹᖅ ᐅᐃᒍᕆᐊᕈᑦ, ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ, ᐃᓛᒃ, ᐅᖃᖅᑲᐅᒐᒪ ᑕᐃᒪ ᐊᑕᐅᓯᐊᖏᑦᑐᓂ ᑕᐃᒪᓐᓇᐃᑦᑑᓯᒪᓕᕐᒪᑦ 
ᒐᕙᒪᒃᑯᑦ.  
 
ᑕᐃᒪᓕ ᑐᑭᓯᕗᖔ ᑖᒃᑯᐊ ᐃᓛᒃᑰᖅᓯᒪᔪᑦ ᒥᓂᔅᑕᐃᑦ ᑕᐃᒪᓐᓇᐃᑦᑐᒪᓕᕌᖓᑕ ᐊᖏᖅᑕᐅᔪᒪᓪᓗᑎ ᐊᐱᕆᓲᖑᒻᒪᑕ 
ᑖᒃᑯᓂᖓ ᑲᑎᒪᔨᕋᓛᓄᓪᓘᓐᓃᑦ ᐅᕝᕙᓘᓐᓃᑦ ᑭᒡᒐᖅᑐᑎᓄᑦ ᑎᑎᕋᕐᓂᐊᖅᑎᓪᓗᒋᑦ ᓈᒪᒍᓱᖏᑉᐸᑕ 
ᑲᔪᓯᖏᑦᑐᓐᓇᕋᔭᖅᐸ ᑕᐃᓐᓇ ᐊᑐᕈᒪᓂᖅᓴᐅᔭᖓ ᑖᓐᓇ ᑎᑎᕋᖅᓯᒪᔪᖅ ᑲᔪᓰᓐᓇᕈᓐᓇᕐᐸ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒪᑉᓴᓚᒃ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. ᐅᑦᓯᐊ ᐅᖃᐅᓚᐅᖅᑯᖓ ᑖᒃᑯᐊ ᐃᓛᑰᖅᑐᑦ ᒥᔅᑕᐃᑦ 
ᑕᒪᒃᑯᓂᖓ ᐃᓱᒪᖅᓲᑎᖃᓂᖅᓴᐅᒻᒪᑕ ᐅᕙᑦᑎᓐᓂ ᑮᓇᐅᔭᓕᕆᔨᒃᑯᓐᓂ ᐅᕙᒍᑦ ᑮᓇᐅᔭᓕᕆᔨᑎᒍᑦ ᑮᓇᐅᔭᓂ 
ᐊᐅᓚᑦᑎᑐᐃᓐᓇᖃᑦᑕᕋᑦᑕ.  
 
ᑖᒃᑯᐊ ᓴᓇᔭᐅᖁᔨᓚᐅᕐᓗᑎ ᐊᓯᐊᓂᖔᖅ ᓴᓇᓱᐊᓕᕐᐸᑕ ᐊᐱᕆᔭᕆᐊᖃᖅᑐᑎ ᐅᖃᓚᐅᕐᐳᖓ FMB-ᑯᓐᓄ, FMB-
ᑯᓐᓂ ᐊᖏᖅᑕᐅᒍᒥᒃ ᑕᐃᒃᑯᐊ ᑮᓇᐅᔭᑦ ᐊᑐᖅᑑᓗᐊᓕᕋᔭᖅᑐᑎ ᑕᐃᒪᓐᓇᑕᐃᒪ ᐋᖅᑭᒃᓯᒪᕗᖅ ᒫᓐᓇᐅᔪᖅ ᑖᒃᑯᐊ, 
ᐃᓛᒃ ᖃᓄᖅ, ᐊᒥᓲᓂᖅᓴᓂ ᐱᖁᔭᐅᔪᓂ ᒪᓕᒋᐊᖃᔪᒐᑉᑕ ᑕᐃᒪᓐᓇ ᐋᖅᑭᒃᓯᒪᔪᖅ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᒪᓕᒐᓕᐅᖅᑎ ᓴᓂᑭᓗᐊᒧᑦ, ᑲᑦᑐᒃ. 
 
ᐊᐱᖅᑯᑦ 311 - 2(3): ᖃᖓᑕᓲᖃᓐᖏᓗᐊᕐᓂᖅ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ ᑕᓯᐅᔭᕐᔪᐊᕐᒨᓚᖃᑦᑕᕈᕕᑦ ᐱᐅᓂᖅᓴᐅᒐᓗᐊᖅ ᑖᓐᓇ 
ᐅᖃᐅᓯᑐᐃᓐᓇ ᑭᓯᐊᓂ ᐅᓇ ᐃᓱᒫᓘᑎᒋᕙᑦᑕᕋ  

ᓴᓂᑭᓗᐊᓕᕆᓂᖅ ᐊᐱᖅᓲᑎᒋᑲᐃᓐᓇᓂᐊᕐᒥᒐᒃᑯ ᐃᒻᒪᖃ ᐅᑭᐊᒃᓵᖅ ᑲᑎᒪᓕᕐᒥᒍᑦᑕ ᐅᖃᓯᐅᓛᕈᒪᒍᓐᓃᕋᒃᑯ 
ᐋᖅᑭᒋᐊᖃᓚᖓᒻᒪᑦ ᐅᑭᐊᒃᓵᖑᖏᓐᓂᖓᓂ.  
 
ᑖᓐᓇ ᐱᔾᔪᑎᖃᕐᒪᑦ ᐱᖓᓱᓂᑦ ᐃᓛᒃ ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ  
ᐱᖓᓱᓂᑦ ᑖᓐᓇ ᐱᔾᔪᑎᖃᕐᒪᑦ ᐃᓱᒫᓘᑎᒋᕙᑦᑕᕋ ᖁᕐᕕᖁᐊᖃᖏᓂᕐᒧᓗ, ᑎᒥᐅᓪᓗ ᒥᑭᓗᐊᕐᓂᖓᓄᑦ ᐊᒻᒪᓗ 
ᐃᓚᖓᒍᑦ ᐊᑕᐅᓯᕐᒥᑦ ᐊᖁᑎᖃᕐᐸᒻᒪᑦ ᐊᒻᒪ ᐊᑯᓂᐊᓗᒃ ᖃᖓᑕᒋᐊᖃᕐᐸᑦᑐᓂ. ᑕᐃᒪᐃᒻᒪᑦ ᑕᐃᒪᖃᐃ ᒥᓂᔅᑕ 
ᑕᐃᒃᓱᒪᓂ ᐱᓇᓱᐊᕈᓯᐅᓚᐅᖅᑐᒥ ᑖᓐᓇ ᐊᐱᕈᑎᒋᓚᐅᕐᒥᒐᒃᑯ ᑖᓐᓇᖃᐃ ᒥᓂᔅᑕ ᐅᓪᓗᒥ 
ᖃᓄᐃᓕᒋᖅᓯᒪᓕᕐᒪᖔᕐᒥ ᐅᕙᓐᓂ ᑐᓴᖅᑎᑦᑎᔪᓐᓇᕐᐸ ᐊᒻᒪᓗ ᓴᓂᑭᓗᐊᕐᒥᐅᑕᓂᑦ. ᓇᖁᕐᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᑲᑦᑐᒃ, ᐅᓰᒪ ᑕᓯᐅᔭᕐᔪᐊᖅ. ᖁᔭᓐᓇᒦᒃ ᑲᑦᑐᒃ. ᐋᓐᓂᐊᖃᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, 
ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᑖᓐᓇ ᕼᐊᓇᖑᐊᒥ ᑕᓕᓪᓕᐅᑕᐅᑎᓪᓗᒍ ᑖᓐᓇ 
ᐊᐱᕆᙵᒻᒪᒍ ᑖᒃᓱᒪ ᒥᒃᓵᓄ ᑖᒃᑯᐊ ᐱᖓᒍᑦ ᐃᓱᒫᓗᒋᔭᐃᑦ.  
 
ᒥᓂᔅᑕ ᑕᐃᓐᓇ ᑐᒡᓕᕋ ᑲᑎᒪᖃᑎᒋᑉᓗᒍ ᑖᒃᑯᐊ ᐃᓱᒫᓗᑎᒋᔭᐃᑦ ᐃᓱᒪᖃᑎᒋᔭᒃᑲ. ᐊᐱᖅᕼᐅᖅᑐᑎᓗ 
ᐃᓕᑉᐹᓕᓚᐅᕋᓗᐊᖅᑐᑕ ᖃᑯᒍ ᑖᓐᓇ ᐊᑐᒐᐅᔪᖅ ᐊᖏᕈᑎ ᐱᓂᐊᓂᓐᓂᐊᕆᐊᒃᕼᐊᐅᑉ. ᑖᒃᑯᐊ ᐃᕼᐅᒫᓗᒋᔭᐅᔪᑦ 
ᐊᖏᕈᑎᑖᕐᓂᐊᕈᑦᑕ ᓄᑖᕐᒥᒃ ᐃᓚᐅᕚᓪᓕᖁᑉᓗᒋᑦ ᐃᕼᐅᒫᓗᒋᔭᑎᑦ.  
 
ᑕᕝᕙ ᕿᒥᕐᕈᐊᖅᑕᐅᓕᖅᑐᑦ ᑖᒃᑯᐊ ᐱᖓᕼᐅᑦ ᐃᕼᐅᒫᓗᒋᔭᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᑕᐃᔅᓱᒧᖓ ᓄᑖᒧᑦ ᑐᕌᖓᒋᐊᖃᓐᖏᑦᑐᖅ 
ᐅᓪᓗᒥᒧᑦ ᐋᖅᑭᑦᑕᐅᒋᐊᓕᒃ, ᐅᓪᓗᒥᒨᕆᐊᓕᒃ. 
 
ᑖᓐᓇ ᓈᒻᒪᐸᓐᖏᑦᑐᖅ ᐊᑐᖅᑐᒍ ᑕᒪᓐᓇ ᐃᖏᕐᕋᓂᐅᔪᖅ ᐋᓐᓂᐊᕕᓕᐊᖅᑐᓄᑦ. ᐅᑕᖅᑭᒋᐊᖃᓐᖏᑦᑐᒍᑦ 
ᑕᐃᔅᓱᒧᖓᐅᓛᖅᑐᖅ ᓄᑖᖑᓛᖅᑐᒧᑦ ᑖᓐᓇ ᐃᓱᒫᓗᒋᔭᕗᑦ ᐅᓪᓗᒥ ᐋᖅᑭᑦᑕᐅᒋᐊᓕᒃ. ᑖᓐᓇᖃᐃ ᒥᓂᔅᑕ 
ᐅᖃᐅᑎᔪᓐᓇᓕᖅᐸ ᓴᓂᑭᓗᐊᕐᒥᐅᑕᓂᒃ ᑕᒪᓐᓇ ᐅᓪᓗᒥ, ᐅᓪᓗᒥᒨᕐᓗᒍ ᐊᐅᓚᓂᖏᑦ ᐃᓱᐊᕐᓂᖅᓴᐅᖁᓪᓗᒍ 
ᑕᒪᓐᓇ ᐃᓱᒫᓘᑎᒋᓂᐊᓕᖅᐸᐅᖃᐃ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᒪᓕᒐᓕᐅᖅᑎ ᓴᖅᑭᑦᑎᓪᓗᒍ 
ᖁᕝᕕᖃᑦᑎᐊᓐᖏᓐᓂᖅ ᒫᔾᔨᐅᑎᓪᓗᒍ ᖃᖓᑕᓲᑦ ᑕᐃᒃᑯᐊ ᐅᖃᐅᓯᕆᔭᐅᓚᐅᖅᑐᑦ ᖃᖓᑕᓲᓕᕆᔨᐅᔪᓄᑦ 
ᐊᒻᒪᓗᑦᑕᐅᖅ ᑐᓴᐅᒪᔭᑦᑎᒍᑦ ᐃᓱᒫᓘᑎᒋᔭᕗᑦ ᑕᐃᒃᑯᐊ ᖃᖓᑕᓲᓕᕆᔩᒡᒍᖅ ᐊᖑᒻᒪᑦᑎᓕᕐᒪᑕ ᑳᓐᑐᕌᑦᑎᓐᓂᑦ 
ᒪᓕᒐᓕᓐᓂᑦ. 
 
ᐱᖃᑖ, ᖃᖓᑕᓲᑉ ᐊᖏᓂᖓ ᐃᓱᒫᓘᑎᖓᓗ ᖃᖓᑕᓲᒥᑦ ᓄᑖᓂᒃ ᑐᓴᒐᔅᓴᓂᒃ ᓴᖅᑭᑦᑎᓚᐅᕐᒪᑕ 
ᐃᓱᒫᓗᑎᒋᓪᓗᓂᒋᑦ. ᑕᐃᒃᑯᐊ ᑐᓴᒐᔅᓴᐃᑦ ᐃᖅᑲᓇᐃᔭᖅᑎᓄᑦ ᑐᓂᓚᐅᖅᑕᒃᑲ ᕿᒥᕐᕈᓇᓕᖅᑕᕗᑦ.ᒫ 

ᒫᓐᓇᐅᔪᖅ ᖃᖓᑕᓲᖅ ᐊᓯᔾᔨᖅᑕᐅᓂᐊᖅᐸᑦ ᐊᓯᐊᓄᑦ ᐊᑐᕐᓂᐊᓕᖅᑎᓪᓗᒍ ᒫᓐᓇᐅᔪᖅ ᑳᓐᑐᕌᖓ ᐊᓯᔾᔨᖅᑕᐅᓗᓂ 
ᑭᓯᐊᓂᐅᓂᐊᕐᒪᑦ. ᑕᐃᒪᓐᓇᐃᓕᐅᓚᐅᕐᓗᒋᑦ ᑭᓯᐊᓂ ᕿᒥᕐᕈᓇᓚᐅᕐᓗᒋᑦ ᒪᓕᒐᕆᔭᖏᑦ, ᑳᓪᑐᕌᕆᔭᐅᔪᑦ ᒫᓐᓇᐅᔪᖅ 
ᑕᐃᒪᐃᓕᖓᒻᒪᑦ ᓯᕗᒧᐊᒋᐊᖃᕈᑦᑕ ᐋᖅᑭᒋᐊᕆᐊᖃᕐᓂᐊᕋᑦᑎᒍ ᑳᓐᑐᕌ.  
 
ᑖᓐᓇ ᐱᔾᔪᑎᒋᓪᓗᒍ ᒫᓐᓇᐅᔪᖅ ᐃᖅᑲᓇᐃᔭᖅᑏᑦ ᑎᓕᔭᐅᓯᒪᓕᖅᑐᑦ ᑕᒪᑐᒥᖓ ᕿᒥᕐᕈᓇᖁᓪᓗᒋᑦ ᐊᑕᐅᓯᕐᒥᑦ 
ᖃᖓᑕᓲᖅᑎᖃᖃᑦᑕᕐᓂᐅᑉ ᒥᔅᓵᓄᑦ ᐊᒻᒪᓗ ᐊᑕᐅᓯᓕᐅᓂᖓᓄᑦ ᖃᖓᑕᓲᖅ. ᒫᓐᓇᐅᔪᕐᓕ ᑖᒃᑯᐊ 
ᐱᓯᒪᓚᐅᓐᖏᓇᒃᑭᑦ ᑐᓴᒐᔅᓴᐃᑦ ᒫᔅᓯᒥ. 
 
ᑭᓯᐊᓂ ᐊᓇᕐᕕᐊᑦᑎᐊᖏᓐᓂᖅ ᖃᖓᑕᓲᒃᑯᕕᒻᒥ ᓴᖅᑭᑕᐅᖃᑦᑕᓚᐅᕐᒪᑦ ᐱᓇᓱᐊᕈᓯᕆᔭᑦᑎᓐᓂ ᓴᖅᑮᓐᓇᓚᐅᕐᒪᒍ 
ᐃᓱᒫᓘᑎ ᓴᖅᑭᓚᐅᕐᒥᔭᕋ ᐃᖅᑲᓇᐃᔭᖅᑎᓐᓄᑦ ᕿᒥᕐᕈᓇᑦᑕᐅᖁᓪᓗᒍ.  
 
ᒪᓕᒐᓕᐅᖅᑎ ᐅᖃᐅᑎᔪᒪᔭᕋ ᓇᓗᓇᐃᖅᓯᕕᒋᔪᒪᓪᓗᒍᓗ ᑕᒪᓐᓇ ᕿᒥᕐᕈᓇᓕᖅᑕᕋᓗᐊᕗᑦ. ᐅᓂᒃᑳᓕᐅᓛᕐᓗᖓ 
ᒪᓕᒐᓕᐅᖅᑎᓄᑦ ᓴᓂᑭᓗᐊᕐᒥᐅᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᓇᕐᕕᖓ ᖃᖓᑕᓲᕐᒥ ᑭᐅᔭᐅᓯᒪᓕᕐᒪᒡᒎᖅ, 
ᐋᖅᑭᑦᑕᐅᓯᒪᓕᕐᓂᕋᕐᒪᒍ ᓵᒻᒪᒋᓐᖏᑕᕗᑦ ᓱᓕ ᓴᓂᑭᓗᐊᕐᒥᐅᑕᐅᓪᓗᑕ ᖃᖑᑕᓲᒧᑦ ᐃᑭᒪᔭᕆᐊᖃᖅᑐᒍᑦ ᐃᑲᕐᕋᓄᑦ 
ᐱᖓᓱᓄᑦ ᐅᖓᑖᓄᓪᓗ ᐃᑭᒪᖃᑦᑕᕋᑦᑕ. 
 
ᐅᖃᓚᐅᕋᒪᐃᓛᒃ ᒪᓕᒐᓕᐅᕐᕕᒻᒥ, ᖁᕐᕕᒃ ᑖᓐᓇ ᖁᕝᕕᓕᐊᕆᓯᒪᑐᐃᓐᓇᕐᒪᑦ ᐃᔅᓯᕙᐅᑕᐅᑉ ᑐᓄᐊᓄᑦ 
ᐃᓕᔭᐅᓯᒪᓪᓗᓂ ᖁᕐᕕᓪᓚᑦᑖᖑᓐᖏᒻᒪᑦ. ᒥᓂᔅᑕ ᖃᐅᔨᒪᕗᖃᐃ ᖃᑦᑎᑦ ᖃᖓᑕᓲᑦ ᑲᒻᐸᓂᐅᔪᑦ ᖃᑦᑎᓂᒃ 
ᖃᖓᑕᓲᖃᕐᒪᖔᑦ, ᐊᑐᖃᑦᑕᖅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᖓᑕᓲᖅ ᑕᐃᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓵᑦᑎᐊᖅᑕᕋᓗᐊᒃᑲ 
ᐃᓱᒫᓘᑎᒋᔭᖏᑦ ᒪᓕᒐᓕᐅᖅᑎᐅᔫᑉ ᐃᓱᒫᓘᑎᒋᔭᖓ ᐅᖃᕐᒪᑦ, ᓈᒻᒪᒋᔭᐅᓐᖏᒻᒪᑦ ᓱᓕᒎᖅ ᖁᕐᕕᖓ ᓱᓕ 
ᑐᓴᓚᐅᖅᑕᕋ ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᔭᒃᑲ ᑕᒪᑐᒥᖓ ᐃᓱᒫᓘᑎᒋᔭᓯ, ᐅᖃᐅᑎᔪᒪᕙᒋᑦ ᐱᓕᕆᕝᕕᑦᑎᓐᓂᑦ 
ᑲᒪᒋᔭᐅᒋᐊᓯᓕᖅᑐᑦ ᐊᒻᒪᓗ ᖃᖓᑕᓲᓕᕆᔨᒃᑯᑦ ᖃᐅᔨᒪᕗᖓ ᖃᑦᑎᓂᒃ ᖃᖓᑕᓲᓂᑦ ᐱᖃᕐᒪᖔᑕ. ᐋᒃᑲ. 
 
ᐅᑎᖁᔭᐅᒍᒪ ᖃᓄᐃᑦᑐᓂᒃ ᖃᖓᑕᓲᖃᕐᒪᖔᑕ ᑭᐅᔪᓐᓇᕋᔭᓚᐅᕋᓗᐊᕐᒥᔪᖓ ᑭᖕ ᐃᐅᖑᒻᒪᖔᑕᓘᓐᓃᑦ 
ᖃᐅᔨᒪᓐᖏᓐᓇᒪ ᖃᓄᐃᑦᑑᒻᒪᖔᖅ ᒪᓕᒐᓕᐅᖅᑎᒧᑦ ᑭᐅᔪᓐᓇᓛᖅᑐᖓ ᒫᓐᓇᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 312 - 2(3): ᐃᖅᑲᓇᐃᔭᖅᑎᒃᓴᓂᑦ ᖃᐅᔨᒋᐊᖃᑦᑕᕐᓂᖅ (ᑐᑐ) 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ.  
 
ᐅᖃᖅᑏ ᖃᐅᔨᒪᔪᖓ ᐃᖅᑲᓇᐃᔭᖅᑏᑦ ᐊᓯᔾᔨᑲᑕᑦᑐᐋᓘᖃᑦᑕᑎᓪᓗᒋᑦ ᒐᕙᒪᒃᑯᓐᓂ ᐊᔅᓱᐋᓗᒃ 
ᐃᖅᑲᓇᐃᔭᖅᑎᖃᐃᓐᓇᕆᐊᔅᓴᖅ ᐊᔪᕐᓇᖃᑦᑕᕐᒪᑦ ᐱᓕᕆᕕᐅᔪᓪᓗ ᐊᔅᓱᐋᓗᒃ ᐱᓕᕆᐊᔅᓴᖃᕐᑐᑎᑦ 
ᑕᐃᒪᓐᓇᐃᓕᐅᕋᓱᒃᑲᓗᐊᖅᑎᓪᓗᒋᑦ.  
 
ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ. ᑐᔅᓯᕋᖅᑐᖃᕌᖓᑦ ᑭᓇᑐᐃᓐᓇᑎᐊᕐᒥ ᐃᖅᑲᓇᐃᔮᖅᑖᕋᓱᑦᑐᑎᑦ 
ᖃᓄᐃᑦᑐᓂᑦ ᓇᓗᓇᐃᖅᓯᓇᓱᖃᑦᑕᖅᐸᑦ ᑐᓴᒐᔅᓴᓂ ᑐᓂᔭᐅᔪᓂᑦ ᑖᔅᓱᒧᖓ ᐃᖅᑲᓇᐃᔮᖅᑖᕋᓱᑦᑐᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᖓ ᑐᑭᓯᑦᑎᐊᕈᒃᑯ ᑖᒃᑯᐊ 
ᐱᓕᕆᖃᑎᒋᖃᑦᑕᕋᑦᑎᒍ ᐊᕕᑦᑐᖅᓯᒪᔫᔪ departments-ᖑᔪᑦ ᑖᒃᑯᐊ departments-ᒥ 
ᐃᖅᑲᓇᐃᔭᖅᑎᑖᕋᓱᐊᖅᑐᑦ.  
 
ᑖᒃᑯᐊ ᓲᖃᐃᒻᒪ ᐊᑐᖃᑦᑕᕋᑦᑎᒍ ᑖᓐᓇ ᐊᑐᐊᒐᕆᔭᕗᑦ ᑭᒃᑯᑦ ᓯᕗᒡᒍᔾᔭᐅᔭᕆᐊᖃᕐᒪᖔᑕ ᕿᒥᕐᕈᓂᐊᖅᑎᓪᓗᒋᑦ 
ᐃᖅᑲᓇᐃᔮᖅᑖᕋᓱᐊᖅᑐᑦ ᑖᓐᓇ ᐊᑐᐊᒐᑦᑎᓐᓂ ᓲᖃᐃᒻᒪ ᓇᓗᓇᐃᖅᓯᒪᖃᑦᑕᕐᒪᑦ. ᐃᒪᓐᓇᐃᑦᑐᒥᑦ ᑖᒃᑯᓂᖓᑐᐊᖅ 
ᐋᖅᑭᔅᓯᒪᖃᑦᑕᖅᑐᒍᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᑲᔪᖃᑦᑕᖅᑐᑦ ᑖᒃᑯᓂᖓ ᐊᕕᑦᑐᖅᓯᒪᔫᔪᓂᑦ ᓱᕐᓗ 
ᐋᓐᓂᐊᖃᕐᑕᐃᓕᒪᑎᑦᑎᔨᑯᓪᓗ, ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᑯᐊ ᐃᓕᓴᐃᔨᑖᕈᓐᓇᖅᑑᒐᓗᐊᑦ ᑭᓯᐊᓂ ᐊᓯᖏᑦ 
ᑖᒃᑯᐊ ᐃᒪᓐᓇᐃᑦᑑᔪᒥᑦ ᑐᑭᑖᕈᑎᖃᑦᑕᖅᑐᒍᑦ.  
 
ᑖᓐᓇ ᐃᖅᑲᓇᐃᔮᖅᑖᕋᓱᐊᖅᑐᖅ ᕿᒥᕐᕈᔭᐅᖃᑦᑕᖅᑐᑦ ᑖᒃᑯᓄᖓ ᐃᖅᑲᓇᐃᔭᕐᕕᐅᓕᒑᔪᓄᑦ ᑖᒃᑯᓄᖓ 
ᕿᒥᕐᕈᔭᐅᑦᑎᐊᖅᑐᑎᑦ. ᑕᐃᒪ ᑭᓇᑐᐃᓐᓇᖅ ᑖᒃᑯᓂᖓ ᐆᑦᑐᕋᓱᒃᑯᓂ ᐊᐱᖅᓱᖅᑕᐅᓂᒃᑯᑦ 60%-ᒥᑦ ᓱᕐᓗ 
ᓈᓴᐅᑎᑖᖅᑎᑕᐅᔪᒥᐅᓂᐅᓂᖅᐸᑦ 60%ᒥᑦ ᐊᐱᖅᓱᖅᑕᐅᓂᒃᑯᑦ ᑕᕝᕗᖓ ᑎᑭᐅᑎᑉᐸᑦ ᑖᓐᓇ 
ᐃᓱᒪᒋᔭᐅᑦᑎᐊᕈᓐᓇᖅᑐᖅ. 
 
ᐊᒻᒪᓗ ᖃᐅᔨᖃᑦᑕᕋᔭᖅᑐᒍᑦ ᒪᕐᕈᐃᓐᓂ, ᐱᓗᐊᖅᑐᒥ ᑖᓐᓇ ᐃᖅᑲᓇᐃᔮᖅᑖᕋᓱᐊᖅᑐᖅ ᓇᓗᓇᐃᖅᓯᓲᖑᒻᒪᑦ 
ᑭᒃᑯᓐᓄᑦ ᖃᐅᔨᒋᐊᒃᑲᓐᓂᕈᓐᓇᕐᒪᖔᑦᑖ, ᐃᓛ, ᐃᓄᒻᒥ ᑕᐃᓯᓪᓗᑖ ᒪᕐᕉᓐᓂᒃ ᑐᔅᓱᕋᖅᐸᑉᐳᒍᑦ ᑕᐃᓐᓇ 
ᐃᖅᑲᓇᐃᔮᖅᑖᕋᓱᒃᑐᖅ ᑭᒧᑦ ᖃᐅᔨᒋᐊᖁᔨᑉᐸᑦ ᓇᓗᓇᐃᖅᓯᒪᖃᑦᑕᕐᒪᑦ ᐅᑯᐊ ᑕᕝᕙ ᖃᐅᔨᒋᐊᖅᑕᐅᑐᐃᓐᓇᕆᐊᓖᑦ 
ᑐᑭᓯᔭᐅᒃᑲᓐᓂᕈᒪᒍᒪ ᐃᖅᑲᓇᐃᔭᖃᑦᑕᕐᓂᕆᓯᒪᔭᓐᓂ. ᐊᒻᒪᓗ ᐃᓛᓐᓂᒃᑯᑦ ᐱᔭᕆᐊᖃᓲᖑᕗᒍᑦ ᑖᒃᑯᓇᓂ 
ᐃᖅᑲᕐᑐᐃᕕᐅᑉ ᓵᖓᓃᓐᓂᑰᓐᖏᒃᑲᓗᐊᕐᒪᖔᖅ ᐅᕝᕙᓘᓃᑦ ᑎᑎᖅᑲᖃᕐᒪᖔᖅ ᑖᒃᑯᓂᖓ ᓱᕐᓗ 
ᐱᕋᔭᐅᓂᕋᖅᑕᐅᓯᒪᔪᒥᑦ.  
 
ᑖᒃᑯᓂᖓ ᖃᐅᔨᓇᓱᐊᖅᑎᓪᓗᒋᑦ ᑐᑭᓯᓇᓱᖃᑦᑕᖅᑐᒍᑦ ᐊᐱᖅᓱᖅᑕᐅᓂᐊᖅᑎᓪᓗᒍ 
ᐃᖅᑲᓇᐃᔭᖃᑦᑕᖅᑐᕕᓂᐅᒻᒪᖔᖅ ᑕᐃᒪᓐᓇᐃᑐᒧᑦ ᐊᕐᕌᒍᓄᓪᓗ ᖃᔅᓯᓄᑦ. ᐃᓕᓐᓂᐊᕐᓂᕆᔭᖓᓗ ᐊᒻᒪᓗ ᑖᒃᑯᐊ 
ᐊᓯᖏᓐᓂ ᑖᔅᓱᒪᓗ ᓱᕐᓗ ᐅᖃᐅᓯᖅ ᐱᔾᔪᑎᒋᓪᓗᒍ ᐃᓱᒪᒋᔭᐅᖃᑦᑕᖅᑐᖅ ᐊᒻᒪᓗ ᐊᐱᕆᖃᑦᑕᕐᒥᔪᒍᑦᑕᐅᖅ ᑖᒃᑯᐊ 
ᑭᖑᓂᐊᒍᓪᓗ ᖃᓄᐃᓕᐅᖃᑦᑕᕐᓂᑰᒻᒪᖔᖅ ᖃᓄᕐᓗ ᐱᓕᒻᒪᓴᖅᓯᒪᒻᒪᖔ. ᑖᒃᑯᐊ ᒪᓕᑦᑕᐅᖃᑦᑕᖅᐳᑦ 
ᐃᖅᑲᓇᐃᔮᔅᓴᒥᑦ ᕿᓂᖅᑐᖃᓕᕌᖓᑦ ᐅᖃᖅᑎᑦᓯᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹ ᐅᐃᒍᒋᐊᕈᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᒧᑦ ᑕᕝᕗᖓ ᐃᖅᑲᓇᐃᔮᖅᑖᕋᓱᒃᑯᓂ 
ᐅᐊᑦᑎᐊᕈᑲᓪᓚᐅᓕᖅᑐᖏᓛ ᑕᐃᒃᑯᐊ ᐃᓱᒪᓕᕆᔨᐅᔪᑦ ᑕᕝᕙᓂ ᕿᑭᖅᑖᓗᒻᒥ ᐋᓐᓂᐊᕐᕕᖓᓂ 
ᐃᓱᒪᓕᕆᔨᓪᓚᕆᐅᕐᓂᖏᒻᒪᑦ. 
 
ᐊᒻᒪᓗ ᖃᕋᓴᐅᔭᒃᑯᓪᓗ, ᐱᕋᔭᑉᐸᓕᕐᖓᑕ ᐊᔾᔨᒌᓐᖏᕈᓘᔭᖅᑐᐋᓗᓐᓂ ᓱᓕᔪᓐᓇ, ᐱᒍᓐᓇᕈᑎᓐᖑᐊᓂ ᐊᓪᓛ, 
ᑕᒪᒃᑯᐊ ᐊᑐᐃᓐᓇᐅᕙᓕᕐᖓᑕ ᖃᕋᓴᐅᔭᒃᑯᑦ. ᑖᒃᑯᐊᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᐃᑦᑐᓂᑦ  

ᐊᑐᖃᑦᑕᖅᐸᑦ ᓇᓗᓇᐃᖅᓯᑦᑎᐊᕐᓂᐊᕐᓗᑎᑦ ᑕᐃᒃᑯᐊ ᐃᒫ ᐃᓕᓐᓂᐊᖅᓯᒪᓂᖃᕐᓂᕋᖅᑲᑕ ᖁᑦᑎᑦᑐᒥ ᐃᒪᓐᓇᑎᒋ 
ᑕᐃᒃᑯᐊ ᓱᓕᔪᓐᓇᕈᑎᖏᑦ ᑭᒃᑯᓐᓄᑦ ᓇᒧᑦ ᖃᐅᔨᒋᐊᖃᑦᑕᖅᑲᑦ ᑕᐃᒃᑯᐊ ᓱᓕᑦᑎᐊᖅᑐᒥ ᐅᖃᕋᓗᐊᕐᒪᖔᑕ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᑕᒪᒃᑯᐊ ᓲᕐᓗ 
ᐃᓅᑉ ᑖᔅᓱᒪ ᐊᔪᓐᖏᓐᓂᖏᑦ ᐅᕝᕙᓘᓐᓃᑦ ᐸᐃᑉᐹᖅᑖᕈᑎᕕᓃᑦ ᐃᓕᓐᓂᐊᕆᐊᖅᓯᒫᓪᓚᓚᐅᕐᓗᓂ ᑎᓕᔭᐅᓲᖑᒻᒪᑕ, 
ᐅᓇ ᐊᓂᒍᐃᓚᐅᖅᑐᖅ ᐃᓕᓐᓂᐊᕈᑎᒥᓂᒃ ᑕᐃᒪ ᐸᐃᑉᐹᖅᑖᖅᑎᑕᐅᓲᖑᒻᒪᑕ. ᐅᓇ ᐱᔪᓐᓇᖅᓯᔪᐊᓗᒃ, 
ᐃᓕᑦᑎᖅᓯᒪᓕᖅᑐᕐᓘᓐᓃᑦ ᑖᒃᑯᐊ ᓇᓗᓇᐃᒃᑯᑕᐃᑦ.  
 
ᐃᖅᑲᓇᐃᔮᖅᑖᕋᓱᑦᑐᑦ ᑕᕝᕙᓂ ᓄᓇᕗᑦ ᒐᕙᒪᒃᑯᓐᓂᑦ ᑕᒪᒃᑯᓂᖓ ᓲᕐᓗ ᓇᔅᓯᐅᔾᔨᖃᓯᐅᔾᔨᓲᖑᒻᒪᑕ 
ᐅᑉᐱᕐᓇᐅᑎᔅᓴᓂᑦ ᐃᓕᓐᓂᐊᕌᓂᔅᓯᒪᔪᖅ, ᓴᓇᓂᑯᕕᓂᕐᓘᓐᓃᑦ ᑖᒃᑯᓂᖓ ᓇᓗᓇᐃᒃᑯᑕᕐᓂᑦ ᐸᐃᑉᐹᓂᑦ. ᑖᒃᑯᐊ 
ᒪᓕᖃᑦᑕᖅᑕᕗᑦ ᐊᒻᒪᓗ ᑖᒃᑯᐊ ᓲᕐᓗ ᒫᓃᓛᒃ ᖃᐅᔨᓴᖅᑕᐅᔭᕆᐊᖃᖅᐸᑕ ᑖᒃᑯᐊ ᖃᐅᔨᓴᖅᑕᐅᒃᑲᓐᓂᖅᑐᑎᒃ.  
ᑭᓯᐊᓂ ᐃᖅᑲᓇᐃᔮᖅᑖᕋᓱᑦᑐᓪᓕ ᓇᓗᓇᐃᖅᓯᒪᕙᒌᖃᑦᑕᕐᒪᑕ ᐃᒪᓐᓇ ᑕᕝᕙ ᐊᔪᓐᖏᑎᒋᒐᒪ ᐊᑏ ᑖᓐᓇ 
ᐱᓇᓱᐊᖅᑕᕋ ᐃᓱᒪᒋᔭᐅᑦᑎᐊᕐᓂᐊᖅᐳᖅ ᑖᒃᑯᐊᓕ ᓱᓕᔪᓐᓇᐅᑎᖏᑦ ᐸᐃᑉᐹᑦ ᑕᕝᕙᓃᖃᑦᑕᕐᒥᒻᒪᑕ, ᑕᐃᒪᓐᓇ 
ᐅᑉᐱᕐᓇᐅᑎᖃᖃᑦᑕᖅᐳᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᐊᔪᓐᖏᒃᑲᓗᐊᕐᒪᖔᕐᒥᓂᒃ ᑖᔅᓱᒥᖓ 
ᐃᖅᑲᓇᐃᔮᖅᑖᕋᑐᐊᕆᔭᒥᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓ ᐅᐃᒍᖓ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑭᐅᔪᓐᓇᕋᑖᕐᖓᑦ. 
 
ᐅᖃᖅᑏ, ᑕᐃᒪᓕ ᖃᓄᐃᓕᒐᔭᖅᑲ ᑖᒃᑯᐊ, ᓴᓪᓗᓪᓗᑎᒃ ᑖᔅᓱᒧᖓ ᐃᓕᓐᓂᐊᖅᓯᒪᓂᕋᓐᖑᐊᖅᑐᒥᓂᐅᑉᐸᑕ 
ᐱᔪᓐᓇᕐᓂᕋᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ ᐊᕕᑦᑐᖅᓯᒪᔫᔪᓂᑦ 
ᑕᐃᒪᓐᓇᐃᓛᒃ ᖃᐅᔨᒍᑕᐅᒍᑎᒃ ᖃᓄᖅᑑᕈᑎᖃᕋᔭᖅᑐᑦ. ᐊᒻᒪᓗ ᓲᖃᐃᒻᒪ ᑕᒪᓐᓇᐃᓛᒃ ᐃᒪᓐᓇ, 
ᐋᖅᑭᔅᓯᒪᕙᒌᖅᑐᓂ ᑕᐃᒪᓐᓇᐃᑦᑐᒥᒃ ᖃᓄᖅᑑᕈᑕᐅᓇᔭᖅᑐᓂᒃ. ᑕᐃᒪᓐᓇ ᑐᓴᖅᑎᑕᐅᒍᑎᒃ ᓲᕐᓗ ᐃᒻᒪᖃ 
ᐋᓐᓂᖃᖅᑕᐃᓕᑎᑦᑎᔨᒃᑯᖅᑲᐃ ᓘᑦᑖᖑᓐᖏᑦᑐᒥᑦ ᐃᖅᑲᓇᐃᔭᖅᑎᖃᕐᓂᕈᑎᒃ ᐸᐃᑉᐹᒥᑦ ᓘᑦᑖᕈᖅᑐᑎᒃ ᑕᐃᒪᓐᓇ 
ᓴᖅᑭᑕᐅᓇᔭᕐᒥᒐᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᑖᒃᑯᐊ ᐱᓕᕆᖃᑎᒋᓇᔭᕐᒥᔭᑦᑎᒍᓂᓛᒃ.  
 
ᑕᐃᒪᓐᓇᐃᑦᑐᒥᒃ ᐊᑲᐃᓪᓕᐅᕈᑎᑕᖃᖅᑐᒥᓂᐅᕐᓂᖅᐸᑦ ᑭᓯᐊᓂ ᑐᓴᕆᐊᖃᕋᔭᕋᑦᑕ ᐃᒪᓐᓇ 
ᐸᓴᒋᔭᐅᑐᐃᓐᓇᖏᓪᓗᓂ ᐃᒪᐃᖅᑰᕐᒪᑦ ᐃᓐᓈᖅᓯᒪᓐᖏᑦᑐᒥᑦ, ᐃᒫᓪᓚᕆᑦᑐᒥᑦ ᑎᑎᖅᑲᒥᒃ ᐱᑕᖃᕋᔭᖅᐸᑦ 
ᓱᔪᓐᓇᐅᑎᔅᓴᓂᒃ ᑕᒪᓐᓇᐃᑦᑐᖅᑕᖃᖅᐸᑦ ᑕᒪᓐᓇ ᕿᒥᕐᕈᓇᔭᖅᑕᕗᑦ. ᐊᒻᒪᓗ ᑖᓐᓇ ᑐᖓᓕᕆᔭᕋ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒪᓐᓇᐃᑦᑐᒥᑦ ᐱᕕᖃᕈᓐᓇᕐᒪᑦ ᕿᒥᕐᕈᑎᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᑭᖑᓪᓕᖅᐹᖅ ᐊᐱᖅᑯᑏᑦ, ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᖃᐅᔨᒪᕚ ᑕᐃᒪᐃᑦᑐᖃᓚᐅᖅᓯᒪᒻᒪᖔᖅ, ᓴᓪᓗᓯᒪᔪᖃᕐᒪᖔᖅ 
ᑕᒻᒪᖅᓯᒪᔪᓂᒃ, ᐃᓛᒃ ᐱᓐᖑᐊᖑᓯᒪᔪᓂᓪᓘᓐᓃᑦ ᐊᓯᖏᓐᓂᑦ ᑕᕝᕙᓂ ᐃᖅᑲᓇᐃᔭᕐᕕᖓᓂ ᐊᓯᖏᓐᓂᓘᓐᓃᑦ 
ᐃᖅᑲᓇᐃᔭᕐᕕᐅᔪᓂᑦ ᐱᓕᕆᕕᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᑕᐃᒪᓐᖓᓂᑦ ᓂᕈᐊᖅᑕᐅᓚᐅᕋᑦᑕ ᒫᓂ 
ᒐᕙᒪᒋᔭᑦᑎᓐᓂᑦ ᐊᑐᖅᑎᓪᓗᒍ ᑕᐃᒪᓐᓇᐃᑦᑐᒥᑦ ᑐᓴᐅᒪᑎᑕᐅᓐᖏᓚᒍᑦ, ᑕᐃᒪᓐᓇᐃᑦᑐᒥᑦ ᓲᕐᓗ ᓱᓕᓐᖏᑦᑐᒥᑦ 
ᐱᔪᓐᓇᐅᑎᓂᒃ ᐊᔪᓐᖏᓐᓂᕐᒥᑦ ᑎᑎᖅᑲᑯᓗᒻᒥᑦ ᐊᑲᐃᓕᐅᕈᑎᑕᖃᕐᒪᖔᖅ ᑐᓴᐅᒪᓐᖏᑦᑐᖓ ᒫᓐᓇ. ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 313 - 2(3): ᓄᑕᖅᑲᓄᑦ ᑖᒃᓰᔭᐅᑎᓄᑦ ᐃᑲᔫᑎᓄᑦ ᐃᓚᒋᐊᕈᑎᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᑖᔅᓱᒧᖓ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᒪᒥᐊᓇᖅ, ᐅᖃᖅᑏ, ᒫᔅᓯᐅᑎᓪᓗᒍ ᑲᑎᒪᑎᓪᓗᑕ ᓴᖅᑭᑦᑎᓚᐅᖅᓯᒪᒐᒪ ᑖᔅᓱᒥᖓ ᐃᓱᒫᓘᑎᒋᔭᐅᓚᐅᖅᑐᒥᑦ 
ᐱᔾᔪᑎᖃᖅᑐᒥᑦ ᑕᒪᑐᒥᖓ ᐊᑭᓗᐊᖃᑦᑕᕐᓂᕐᒧᑦ, ᐊᑭᑐᓗᐊᖃᑦᑕᕐᓂᖏᑕ ᐃᓅᓇᓱᐊᕐᓂᖅ ᑕᒫᓂ ᓄᓇᕗᒻᒥ 
ᐱᓗᐊᓐᖑᐊᖅᑐᒥ ᑖᒃᑯᓇᓂ ᑭᒡᒐᖅᑐᕐᕕᒋᔭᓐᓂᑦ. ᑕᐃᑲᓂ ᓇᓗᓇᐃᑦᑎᐊᖅᓯᒪᒐᒪ ᑕᒪᒃᑯᐊ ᓲᕐᓗ ᐃᓄᑑᔪᐃᑦ 
ᑕᕝᕘᓇ ᐃᑲᔫᓯᐊᖃᑦᑕᖅᑐᑦ ᖃᓄᑭᐊ ᒪᓐᓇ ᑕᐃᔭᐅᔫᒐᓗᐊᖅ income support-ᖑᓂᕋᖅᑕᐅᔪᑎᒍᑦ 
ᐱᖃᑦᑕᖅᑐᐃᑦ ᐱᓗᐊᖑᐊᖅᑐᑦ ᑕᒪᒃᑯᐊ ᐊᕐᓇᐃᑦ ᕿᑐᖓᖃᖅᑐᑦ ᒥᑭᑦᑐᓂᑦ, ᐊᔪᖅᓴᓪᓇᕆᓕᓚᐅᕐᒪᑕ ᑕᒪᓐᓇ 
ᓲᕐᓗ ᐅᓪᓗᒥ ᓂᕆᔭᒃᓴᕆᓂᐊᖅᑕᒥᓂ ᐱᓇᓱᒃᑯᑎ.  
 
(ᑐᓵᔨᑎᒍᑦ) ᐅᖃᖅᑏ ᒐᕙᒪᑐᖃᒃᑯᑦ ᓴᖅᑮᕋᑖᓚᐅᕐᒥᒻᒪᑕ ᓯᓚᕐᔪᐊᒥ ᓱᕈᓯᓕᕆᓂᕐᒧᑦ ᐃᑲᔪᕈᑕᐅᓂᐊᖅᑐᓂ 
ᐃᓚᒋᔭᐅᓪᓗᓂ 2006 ᑮᓇᐅᔭᑦ ᐊᑐᖅᑐᒃᓴᓂᑦ. ᑖᓐᓇ ᒪᓕᒐᐅᔪᖅ ᐊᖏᖅᑕᐅᑉᐸᑦ ᐊᑐᔨᖅᑎᑕᐅᓛᖅᑐᖅ ᔪᓚᐃ 1-
ᒥ ᐊᖏᔪᖅᑳᕆᔭᐅᔪᓪᓗ ᕿᑐᖓᖃᖅᑐᑦ ᐊᕐᕋᒍᓕᓐᓄᑦ 6 ᑐᖔᓂ $100-ᒥ ᐱᖃᑦᑕᓛᕐᒪᑕ.  
 
ᑕᐃᒪᓕ ᑖᒃᑯᐊ ᓇᓗᓇᐃᖅᑕᐅᓯᒪᑦᑎᐊᓕᕐᒪᑕ ᒥᓂᔅᑕᐅᔪᖅ ᐅᖃᕈᓐᓇᖅᑲ ᐅᕗᖓ ᒪᓕᒐᓕᐅᕐᕕᒻᒧᑦ ᑖᒃᑯᐊ 
ᐱᓕᕆᕕᒋᔭᖓ ᑬᖅᓯᖃᑦᑕᕆᐊᖃᕋᔭᕐᒥᒻᒪᑕ ᑕᐃᒃᑯᓂᖓ $100-ᓂᑦ ᓱᒃᑯᐊᕿᑎᑕᐅᓐᓂᐊᕋᐃᑉᐸᑕ 
ᐃᑲᔫᓯᐊᖅᑖᓂᐊᕋᐃᑉᐸᑕ ᑕᐃᒃᑯᓗᖓ ᐃᑲᔫᓯᐊᖅᑖᕋᓱᐊᖅᑐᓄᑦ ᐱᖃᑦᑕᓂᐊᕐᐸᑕ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᑦ. ᒥᓂᔅᑕ ᐱᓕᕆᐊᓕᒃ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᑲᔫᓯᐊᖅᑐᓕᕆᓂᕐᒧᑦ ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ, ᐋᒡᒐᐃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐱᑯ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐃᑦᑖ ᐋᒃᑲᐃᑐᐃᓐᓇᕈᓗᑲᓪᓚᑦᑐᓂ. 
 
(ᑐᓵᔨᑎᒍᑦ) ᑕᒪᒃᑯᐊ ᓱᕈᓯᐅᔪᑦ ᐱᔪᓐᓇᕆᐊᖃᕐᓂᐊᕐᒪᑕ ᑲᓇᑕᒥ ᑮᓇᐅᔭᑦᑖᖃᑦᑕᕐᒃᖓᑕ ᖃᓄᒃ 
ᑮᓇᐅᔾᔭᒃᓴᕋᓗᐊᕈᑎᒃ ᑭᓯᐊᓂ ᑖᓐᓇ ᐊᔾᔨᒋᒐᔭᖏᒻᒪᒍ. 
 
ᓄᑖᖑᔪᖅ ᑲᓇᑕᒥ ᐸᕐᓇᒍᑕᐅᔪᖅ ᑖᒃᑯᓄᖓ ᐃᓚᓕᐅᔾᔭᐅᓂᐊᖅᑲᑦ ᐃᑲᔫᓯᐊᕐᐸᑦᑐᓄᑦ ᓄᓇᕗᑦ ᒐᕙᒪᒃᑯᖏᑦ 
ᐊᓯᔾᔩᒐᔭᖅᑳᑦ ᑕᐃᒃᑯᓄᖓ ᐃᑲᔪᕈᑕᐅᖃᑦᑕᓂᐊᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐋᒡᒑᕋᑖᕋᒪ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐲᖅᓯᖃᑦᑕᔮᖏᑦᑐᑦ ᑕᐃᒃᑯᓇᖓᑦ ᐱᔭᐅᖃᑦᑕᓂᐊᖅᑐᓂᑦ ᒐᕙᒪᑐᖃᒃᑯᓐᓂ. ᖁᕕᐊᓱᓗᐊᖏᒃᑲᓗᐊᖅᑐᒍ 
ᑕᐃᒃᑯᓄᖓ ᐊᖏᖃᑎᒌᒍᓐᓇᓚᐅᖅᓯᒪᖏᓇᑦᑕ ᐅᖓᑖᓃᑲᓂᕐᓕᐊᓚᐅᖅᓯᒪᒐᓗᐊᕐᖓᑕ $700,000. 
 
ᐋᒡᒐᐃ, ᐊᐱᖅᑯᑎᖓᓄ ᑕᒪᓐᓇᓗ ᐱᐅᓪᓗᓂ ᑕᐃᒃᑯᓄᖓ ᐊᖏᔪᖅᑳᕆᔭᐅᔪᓄᑦ ᐱᖃᑦᑕᓂᐊᖅᑐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 314 - 2(3): ᐃᓄᑐᖃᕐᓂᖅ ᐱᓂᕐᓗᖃᑦᑕᕐᓂᖅ ᓄᓇᕘᒥ (ᐲᑕᓴᓐ) 
 
ᐲᑕᓴᓐ (ᑐᓵᒡᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᐃᓕᖅᑯᓯᓕᕆᔨᒃᑯᓐᓄᑦ. ᐅᖃᖅᑏ, 
ᐅᖃᖅᑲᐅᒻᒪᑦ ᒥᓂᔅᑕᐅᔪᖅ ᖃᐅᑉᐸᑦ ᔪᓐᓂ 15-ᖑᓕᖅᑲᑦ ᓯᓚᕐᔪᐊᒥ ᐃᓐᓇᕆᔭᐅᔪᓄᑦ ᐅᓪᓗᕆᔭᐅᓛᕐᖓᑦ.  
 
ᑖᓐᓇ ᑕᐃᒃᓱᒪᓂ ᐅᖃᐅᓯᕆᓚᐅᖅᓯᒪᒻᒥᒐᒃᑯ. ᖃᓄᑎᒋ ᑕᒪᒃᑯᐊ ᐃᓕᔨᐊᖃᕐᓂᐅᕙᑦᑐᑦ ᐃᓐᓇᕆᔭᐅᔪᓂ 
ᖃᓄᑐᒋᐅᒻᒪᖔᖅ ᒥᓂᔅᑕᐅᔪᖃᐃ ᑐᓴᖅᑎᑦᑎᒋᐊᕈᓐᓇᖅᑯ, ᖃᓄᐃᑦᑐᓂ ᐱᒋᐊᕈᑕᐅᖃᑦᑕᖅᓯᒪᔪᓂ ᑕᒫᓐᓂ 
ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᐃᖅᑲᓴᐃᔭᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓛᒃ, ᑖᓐᓇ ᐊᐱᖅᑯᑎᒋᔭᖓ ᑕᒪᒃᑯᐊ ᐃᓐᓇᐃᑦ ᓲᕐᓗ 
ᐱᑎᐊᖅᑕᐅᖃᑦᑕᖏᑦᑐᑦ ᐅᕝᕙᓘᓐᓃᑦ ᐃᒃᓯᓐᓇᖅᑕᐅᓯᒪᔪᑦ ᐅᕝᕙᓘᓐᓃᑦ ᐱᒃᓱᒋᔭᐅᓕᖅᓯᒪᔪᑦ ᐃᓚᖏᓐᓄᑦ. ᑖᓐᓇ 
ᖃᑦᓯᒻᒪᕆᐅᒻᒪᖔᑕᓗ ᖃᐅᔨᒪᖏᑎᒐᑦᑕ, ᑕᒪᓐᓇᐃᓛ ᖃᖑᒋᔭᐅᖃᑦᑕᕐᓂᖓᓗ ᐃᓛᓐᓂᒃᑯᑦ 
ᖃᐅᔨᖏᑯᑖᒃᑲᐅᓗᐊᖃᑦᑕᕋᑦᑕ ᑕᒪᒃᑯᐊ ᓲᕐᓗ ᖃᐅᔨᒪᓇᕋᓗᐊᖅᑐᖅ ᐱᑕᖃᐅᖅᑐᖅ ᑭᓯᐊᓂ ᖃᑦᓯᒻᒪᕆᐅᒻᒪᖔᑕ 
ᑕᒪᓐᓇ ᓲᕐᓗ ᑐᑭᓯᓯᒪᖏᑕᕗᑦ.  
 
ᐊᒻᒪᓗ ᐅᖃᖅᑎᑦᑎᔩ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᑕᒪᑐᒥᖓ ᕿᒥᕈᓚᐅᕐᒪᑕ ᓲᕐᓗ ᐊᑭᓐᓇᒧᑦ 
ᑕᑯᔭᒃᓴᓂ ᖃᓄᖅ, ᐅᔾᔨᕈᓱᓕᖅᑎᔾᔫᒥᓇᓱᐊᖅᑐᑦ ᑕᒪᒃᑯᐊ ᐃᓐᓇᐃᑦ ᐱᑦᑎᐊᖅᑕᐅᖃᑦᑕᖏᑦᑐᑦ ᐃᑦᓯᓇᖅᑕᐅᓯᒪᔪᑦ 
ᐅᕝᕙᓘᓐᓃᑦ ᓱᖁᑎᒋᔭᐅᖏᓗᐊᓕᖅᑐᑦ ᐃᑉᐱᒋᔭᐅᔾᔫᒥᔭᕆᐊᖃᕐᓂᖏᓐᓄᑦ ᐊᒻᒪᓗ ᑕᐃᓐᓇ. ᐊᒻᒪᓗ ᑕᐃᓐᓇ 
ᐅᖃᐅᓯᕆᖅᑲᐅᔭᕋ ᐱᕙᓪᓕᐊᓕᖅᑎᓪᓗᖓ, ᐃᓛᒃ ᐅᖃᐅᓯᖃᖅᑎᓪᓗᖓ ᑕᒪᒃᑯᐊᒎᖅ ᓲᕐᓗ ᑐᑭᓯᔾᔪᑎᔅᓴᐃᑦ 
ᑲᒪᑦᑎᐊᕆᐊᖃᕐᓂᑦᑎᓐᓂᑦ ᐊᒻᒪᓗ ᐃᓛᒃ ᐃᓕᓴᐅᑎᔅᓴᐃᑦ ᓂᐱᑦᑕᖅᑐᕈᔪᐃᓪᓗ ᐊᓯᖏᓪᓗ. ᑕᐃᒪᓐᓇᐃᑦᑐᓂᒃ 
ᐱᓕᕆᓇᓱᐊᖅᑐᒍᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᑕᐃᒃᑯᓂᖓ ᕿᒥᕐᕈᓯᒪᓪᓗᑎᒃ 
ᑐᓴᐅᒪᔭᐅᔭᕆᐊᓕᓐᓂᒃ. ᐊᓯᔾᔩᕌᕐᔪᔅᓯᒪᒐᓗᐊᖅᑐᒋᑦ ᑕᐃᒃᑯᐊ ᐱᖁᔭᖏᑦ ᒪᓕᑦᑐᒋᑦ. ᑕᐃᒪᐃᑦᑑᓂᖓᓄᑦ, 
ᐅᖃᖅᑎᑦᑎᔩ ᑖᓐᓇ ᐊᐱᖅᑯᑎᒋᔭᕋᓗᐊᖓ ᖃᓄᑎᒋ ᑕᒪᓐᓇ ᐊᑲᐃᓪᓕᐅᕈᑕᐅᑎᒋᒻᒪᖔᖅ ᓄᓇᕗᒻᒥ. 
ᐅᖃᕈᓐᓇᓐᖏᓚᖓ ᐊᑲᐃᓪᓕᐅᕈᑎᕐᔪᐊᖑᕗᖅ, ᐅᖃᕈᓐᓇᓐᖏᓚᕋ ᑭᓯᐊᓂ ᑕᒪᓐᓇ ᑕᑯᔅᓴᐅᓐᖏᓗᐊᕐᓂᖓ ᐊᒻᒪᓗ 
ᐃᓛᓐᓂᒃ ᐋᓐᓂᐊᕆᔭᐅᕈᔪᖃᑦᑕᕐᓂᖓ ᐊᑲᐃᓪᓕᐅᕈᑕᐅᔪᖅ.  
 
ᑕᐃᒪᓐᓇᐃᑦᑑᑎᓪᓗᒍ ᐅᖃᒻᒪᕆᒍᓐᓇᖏᓐᓇᑦᑕ ᑕᒫᓂ ᖃᓄᑎᒋᐅᒻᒪᖔᖅ ᐃᓐᓇᕐᓂᑦ ᑕᒪᒃᑯᓂᖓ 
ᐱᑦᑎᐊᖅᑕᐅᕙᓐᖏᑦᑐᓄᓪᓘᓐᓃᑦ, ᐅᕝᕙᓘᓐᓃᑦ ᐱᓗᐊᖅᑐᒥᑦ ᐃᕐᖑᑕᖏᓐᓂᓪᓘᓐᓃᑦ ᕿᑐᕐᖓᕆᔭᖏᓐᓂᓪᓘᓐᓃᑦ 
ᑮᓇᐅᔭᐃᖅᑕᐅᑐᐃᓐᓇᓲᑦ ᐃᑲᔫᑎᔅᓴᐃᑦ ᑕᒪᒃᑯᓄᖓ ᐊᑲᐃᓪᓕᐅᕈᑕᐃᑦ ᐊᒥᓲᒐᓗᐊᕐᒪᖔᑕ ᐅᖃᕈᓐᓇᓐᖏᓚᖓ 
ᖃᑦᑎᐅᐸᓗᒐᔭᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᒋᓪᓗᒍ ᑭᐅᑦᑎᐊᕐᒪᑦ. ᐄ, ᐃᔨᖅᓯᒪᒻᒪᑦ 
ᒪᐃᔭᐅᑎᓪᓗᖓᑦᑕᐅᖅ  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑐᓴᖃᑦᑕᓚᐅᖅᓯᒪᒐᓗᐊᕐᒥᒐᑦᑎᒍ ᐊᒻᒪᓗ ᐃᒫᒃ ᓂᓪᓕᐊᔾᔪᑕᐅᑐᐃᓐᓇᐸᓐᖏᒻᒪᑦ ᐃᓱᒫᓗᒍᑎᖃᖅᑐᑎᒃ ᑕᒪᔅᓱᒧᖓ.  
 
ᑕᐃᒪᓕ ᖃᐅᔨᒍᒪᔪᖓ ᒥᓂᔅᑕᒧᑦ ᑐᑭᓯᒋᐊᖅᑎᑦᑎᒍᓐᓇᖅᑲ ᖃᓄᐃᑦᑐᓂᒃ ᐃᑲᔪᕈᑎᓂᒃ ᐱᑕᖃᕐᒪᖔᖅ ᑕᒪᒃᑯᓄᖓ 
ᑐᓴᖅᑎᑦᑎᔪᖃᕐᓂᖅᑲᑦ ᑲᖐᓱᑦᑐᖃᖅᑲᓪᓘᓐᓃᑦ ᖃᓄᖅ ᐃᑲᔪᖅᑕᐅᔪᓐᓇᕋᔭᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᓂᖓ ᓲᕐᓗ ᒫᓐᓇ ᐅᖃᐅᓯᖃᖅᓯᒪᓐᖏᑦᑐᒍᑦ ᐊᒻᒪᓗ 
ᑖᒃᑯᐊ ᓲᖃᐃᒻᒪ ᑕᑎᒋᒃᑲᓂᕐᓂᐊᕐᒥᒐᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᖏᑦ ᑕᐃᒃᑯᐊ ᓲᕐᓗ 
ᖃᓄᖅᑑᕆᐊᖃᕐᒪᖔᑦᑕ ᒐᕙᒪᒃᑰᔪᑎᒍᑦ ᑕᒪᒃᑯᓂᖓ ᖃᐅᔨᒋᐊᒃᑲᓂᕐᓂᐊᖅᑐᒍᑦ. ᐅᖃᖅᑎᑦᑎᔩ, ᑭᓯᐊᓂ ᐅᓇ 
ᐃᓚᒋᐊᕈᑎᒋᔪᒪᔭᕋ ᑲᖏᖅᑐᒑᐱᒻᒥᓗ ᐃᖃᓗᑦᑑᑦᑎᐊᕐᒥᓗ ᑕᐃᒪ ᖃᐅᔨᓴᖅᑎᑦᑎᒐᑦᑕ ᐃᓄᐃᑦ ᐃᓕᖅᑯᓯᖓᑦᑕ 
ᐱᐅᓯᑦᑎᐊᕙᖓᓂᑦ ᓲᕐᓗ ᐅᖃᓪᓚᐅᔾᔪᐃᓂᒃᑯᑦ, ᐊᑲᐃᓪᓕᐅᕈᑎᑕᖃᖅᐸᑦ ᓄᓇᓕᓐᓂ ᐅᐸᑦᑕᐅᖃᑦᑕᕐᓂᐊᕐᓗᑎᒃ, 
ᐅᖃᓪᓚᐅᔾᔪᐃᖃᑦᑕᕐᓂᐊᕐᒪᑕ.  
 
ᐃᓱᒪᒐᓗᐊᖅᐳᒍᑦ ᐅᖃᖅᑎᑦᑎᔩ, ᑖᒃᑯᐊ ᐅᖃᓪᓚᐅᔾᔪᐃᖃᑦᑕᖅᑐᑦ ᓄᓇᓕᓐᓂᑦ ᑕᐃᒪᓐᓇᐃᑦᑐᒥᑦ 
ᐃᑉᐱᒍᓱᑉᐸᓪᓕᐊᖁᓪᓗᑎᒍ ᐊᑲᐃᓪᓕᐅᖅᑐᕕᓂᕐᒥᑦ ᓲᕐᓗ ᐃᓐᓇᕐᒧᑦ ᐊᑲᓪᓕᐅᕈᑎᒥᒃ ᖃᐅᔨᒪᔭᖃᕐᓂᖅᐸᑕ 
ᓄᓇᓕᑦᑕ ᐃᓗᐊᓂ ᑖᒃᑯᐊ ᓲᕐᓗ ᖃᓄᖅᑑᖅᑐᒃᓴᐅᑕᐅᓯᒪᒻᒥᒻᒪᑕ ᑖᒃᑯᐊ ᓄᓇᖅᑲᑎᒌᓕᒫᓄᑦ.  
 
ᑭᓯᐊᓂ ᑖᓐᓇ ᓂᕈᐊᖅᑕᐅᖃᑎᒋᓯᒪᔭᕐᒪ ᐃᖃᓗᑦᑑᑦᑎᐊᕐᒧᑦ ᐊᐱᖅᑯᑎᒋᓵᖅᑕᖓ ᐃᓱᒪᔅᓴᖅᓯᐅᕈᑎᑦᑎᐊᕙᒻᒪᕆᒃ. 
ᐊᒻᒪᓗ ᐅᖃᐅᑎᔪᓐᓇᖅᐸᕋ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓄᑦ ᑕᒪᓐᓇ ᖃᓄᖅᑑᕈᑕᐅᒃᑲᓂᕐᓂᐊᖅᐳᖅ, 
ᐃᓄᐃᑦ ᑕᒪᑐᖓᐃᓛᒃ ᐋᓐᓂᐊᖃᖃᑦᑕᕐᒪᑕ ᐃᓚᖏᑦ ᑕᒪᒃᑯᐊ ᐅᔾᔨᕈᓱᒃᑳᖓᑕ ᖃᓄᕐᓕ ᑲᒪᒋᔭᔅᓴᐅᑎᒋᒻᒪᖔᑦᑎᒍᑦ 
ᑕᒪᓐᓇ ᐋᖅᑭᒋᐊᕆᐊᖃᕐᒪᑦ. ᑖᓐᓇ ᐊᐱᖅᑯᑎᒋᔭᖓ ᑐᓴᑦᑎᐊᖅᐸᕋ ᐊᒻᒪᓗ ᖃᓄᖅᑑᕈᑎᒋᒃᑲᓂᕐᓂᐊᖅᑐᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᒃᑯᐊ ᐃᓐᓇᑐᖃᐅᔪᑦ ᓄᓇᕗᒻᒥ ᐃᒫᒃ, ᐅᑉᐱᕈᓱᑦᑎᐊᓂᐊᖅᑐᑦ 
ᒥᓂᔅᑕᐅᔪᒥᑦ ᐃᑲᔪᖅᑕᐅᓂᐊᕈᑎᒃ.  
 
ᐃᖃᓗᑦᑑᑦᑎᐊᕐᒥᑦ ᐸᓖᓯᒃᑯᑦ ᓄᓇᓕᓐᓄᑦ, ᐃᓛᒃ ᐃᓐᓇᕆᔭᐅᔪᓅᖅᑐᑎ, ᑭᓯᐊᓂ ᐅᓂᒃᑳᒥᒃ 
ᑕᑯᓚᐅᖅᓯᒪᓐᖏᒃᑲᓗᐊᖅᑐᒍᑦ ᑐᔅᓯᕋᕈᓐᓇᖅᑐᖃᐃ ᒥᓂᔅᑕᐅᔪᖅ ᐊᔾᔨᖓᓂᓪᓗ ᐱᔪᓐᓇᕐᒪᖔᕐᒥᒃ.  
 
ᐃᒫᒃ ᐋᓐᓂᖅᑎᕆᓂᓪᓚᕆᐅᓐᖏᒻᒪᑦ ᐃᒫᒃ ᐃᓚᔮᖃᕐᓂᕐᒧᑦ ᑖᒃᑯᐊ ᖃᓄᐃᓕᐅᕋᓱᔅᓯᒪᕗᑦ 
ᐃᑲᔪᖅᑐᖅᑕᐅᒃᑲᓐᓂᕆᐊᖃᕐᓂᖅᑲᑕ ᑕᐃᒃᑯᐊ ᐃᓐᓇᕆᔭᐅᔪᑦ ᓄᓇᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ, ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᐃᓛ, ᑐᑭᓯᑦᑎᐊᓐᖏᕈᓘᔭᖅᑐᖓ, ᒪᒃᑯᑦᑐᓕᕆᒻᒪᖔᓘᓐᓃᑦ 
ᐃᓐᓇᓕᕆᒻᒪᖔᕐᓘᓐᓃᑦ ᑕᐃᒪ ᑐᑭᓯᑦᑎᐊᓵᓐᖏᓇᒃᑯ ᐊᐱᕆᒃᑲᓐᓂᖁᒐᓗᐊᖅᖢᒍ ᑭᐅᑦᑎᐊᕐᓂᐊᕋᒃᑯ, ᐅᖃᖅᑎᑦᑎᔩ. 
 



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2070

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ ᑐᑭᓯᓇᖅᓯᑎᒋᐊᒃᑲᓐᓂᑲᐃᓐᓇᕈᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓇᐃᑦ ᐱᑦᑎᐊᖅᑕᐅᖃᑦᑕᕐᓂᖏᑦ ᐋᓐᓂᓱᖅᑕᐅᓂᕐᒧᑦ 
ᑐᑭᖃᑐᐃᓐᓇᖏᒻᒪᑦ ᐃᓚᖏᑦᑕᐅᖏᒃᑯᐊ ᐃᓯᓐᓇᑯᒋᔭᐅᖃᑦᑕᖅᑐᑦ ᓂᕆᑎᑕᐅᖃᑦᑕᖏᑦᑐᓘᓐᓃᑦ ᐅᕝᕙᓘᓐᓃᑦ 
ᐋᓐᓂᐊᕕᓕᐊᕈᔾᔭᐅᖃᑦᑕᖏᑦᑐᑦ ᑕᒪᒃᑯᐊ ᐱᑦᑎᐊᖅᑕᐅᖃᑦᑕᖏᑦᑐᖃᑦᑕᕐᒪᑕ, ᑕᐃᒪᓐᓇ ᑕᐃᒪᓐᓇᑐᐃᓐᓇᐅᖏᒻᒪᑦ 
ᒪᑯᐊᓗ ᓂᕆᑎᑕᐅᕙᓐᖏᑦᑐᑦ ᐋᓐᓂᐊᕕᓕᐊᕈᔾᔭᐅᖃᑦᑕᖏᑦᑐᓪᓘᓐᓃᑦ. 
 
ᑕᐃᒪᐃᑦᑐᖅᑕᖃᑐᐃᓐᓇᕆᐊᖃᕐᖓᑦ ᓄᓇᓕᓐᓂ ᐊᒻᒪᓗ ᐃᑲᔪᖅᑕᐅᔭᕆᐊᖃᖅᑐᑎᑦ ᕼᐊᒻᒪᓚᒃᑯᓐᓄᑦ 
ᐊᓯᖏᓐᓄᓘᓐᓃᑦ ᑕᐃᒪᐃᑦᑐᑕᖃᕋᔭᖅᐸᖃᐃ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᖅ. ᖁᔭᓐᓇᒦᒃ ᑖᓐᓇ ᑐᑭᓯᓪᓗᒍᐃᓛᒃ. ᑖᓐᓇ ᐃᓐᓇᕐᓂᑦ ᓲᕐᓗ ᑲᒪᑦᓯᐊᙱᓐᓂᖅ 
ᐱᑦᓯᐊᙱᓐᓂᕐᓘᓐᓃᑦ ᐊᔾᔨᒌᙱᕈᓘᔭᕐᒪᑦ ᒪᑯᐊᓗ ᐃᒃᓯᓐᓇᒃᑕᐅᓯᒪᔪᑦ ᐃᒻᒪᖄ ᑭᓱᓂᒃᑭᐊᖅ ᓇᓗᓇᖅ-
ᑐᒃᑐᒻᒥᓪᓘᓐᓃᑦ ᓇᑦᓯᕐᒥᓪᓘᓐᓃᑦ. ᐃᓛᒃ ᐃᒻᒪᖄᓘᓐᓃᑦ ᓂᕆᔭᒃᓴᒥᒡᓘᓐᓃᑦ ᓂᕆᔪᒪᕙᒃᑕᖏᓐᓂᒃ 
ᑐᓂᔭᐅᖃᑦᑕᙱᓗᐊᖅᑐᑦ ᐅᕝᕙᓘᓐᓃᑦ ᖃᓄᖅ ᐃᕐᖑᑕᖏᓐᓂᒡᓘᓐᓃᑦ ᕿᑐᕐᖓᖏᓐᓂᒡᓘᓐᓃᑦ 
ᐃᑦᑐᐃᓵᖅᑕᐅᑎᖏᑦ ᖃᐅᔨᙱᑎᓪᓗᒋᓘᓐᓃ ᓄᖑᑕᐅᔪᑦ. 
 
ᐅᕝᕙᓘᓐᓃᑦ ᐃᓛᒃ ᐋᓐᓂᖅᓯᓂᒃᑰᙱᑦᑐᖅ, ᑭᓯᐊᓂ ᓱᔪᒃᑎᑦᑎᓂᒃᑯᑦ ᑖᓐᓇ ᐱᑦᓯᐊᙱᓐᓂᕐᒥᒃ 
ᐅᖃᐅᓯᕆᔪᓐᓇᕋᑦᑎᒍ ᐃᓐᓇᖅ ᑖᓐᓇ ᓱᔪᒃᑎᑕᐅᓗᓂ ᐃᓕᕋᓱᒃᑎᑕᐅᖃᑦᑕᕐᒧᓪᓘᓐᓃᑦ ᓱᑰᖅᑕᐅᖃᑦᑕᒧᓪᓘᓐᓃᑦ 
ᑕᒪᒃᑯᐊ ᐊᑲᐃᓪᓕᐅᕈᑏᑦ ᐊᒥᓱᒻᒪᕆᐅᖕᒪᑕ ᐊᒻᒪ ᑖᒃᑯᐊ ᐃᑲᔪᖅᐹᓪᓕᕈᒪᒻᒪᕆᑦᑕᕗᓪᓗ ᓇᓗᓇᙱᑦᑐᕐᓗ 
ᐃᓄᓕᕆᔨᒃᑯᑦ ᑖᒃᑯᐊ ᐃᓄᓕᕆᔨᒃᑯᑦ ᑕᒪᑐᒥᙵᑦᑕᐅᖅ ᐊᒃᓱᕉᑎᖃᖅᑑᒐᓗᐊᑦ. 
 
ᑕᒪᒃᑯᐊ ᓲᕐᓗ ᖃᐅᔨᕚᓪᓕᕈᒪᒻᒪᕆᒃᑲᑦᑎᒍ ᑐᑭᓯᕚᓪᓕᕈᒪᒻᒪᕆᒃᑲᑦᑎᒍ. ᑕᐃᒪ ᖃᐅᑉᐸᑦ ᐅᓪᓗᕆᔭᐅᓂᐊᕐᒪᑦ 
ᑐᑭᓯᐅᒪᕚᓪᓕᖅᑎᑦᑎᓇᓱᐊᒧᑦ ᐃᓐᓇᐃᑦ ᐱᑦᑎᐊᖅᑕᐅᔭᕆᐊᖃᕐᓂᖏᓐᓂᒃ ᐅᐱᒋᔭᐅᔭᕆᐊᖃᕐᓂᖏᓐᓂᒃ 
ᐃᓚᒋᔭᐅᔭᕆᐊᖃᕐᓂᖏᓐᓂᒃ ᐃᓚᒌᓄᑦ ᑖᓐᓇ ᐃᓱᒪᓇᖅᑑᒐᓗᐊᖅ. ᖃᐅᑉᐸᑦ ready-ᖅᓯᕚᓪᓕᕈᒪᒐᓗᐊᖅᑐᒍᑦ 
ᐅᖃᐅᔾᔭᐅᓂᐊᕋᑦᑕ ᐊᑲᐃᓪᓕᐅᕈᑎᑕᖃᕐᒪᑦ ᐅᑯᐊ ᐃᑲᔪᖅᑕᐅᔭᕆᐊᓖᑦ ᑭᓯᐊᓂ ᐅᑕᖅᑭᕗᒍᑦ ᖃᓄᑐᐃᓐᓇᖅ 
ᐃᑲᔫᑎᒃᓴᑎᓐᓂᒃ.  
 
ᐅᓇ ᐊᐱᕆᖅᑰᕐᒪᑦ ᒐᕙᒪᒃᑯᓐᓂᑦ ᐃᑲᔪᕈᓐᓇᖅᐸᑦ? ᐄ, ᐃᑲᔪᕈᓐᓇᑦᓯᐊᒻᒪᕆᑦᑐᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 
ᑮᓇᐅᔭᖃᖅᑎᑦᑎᓲᖑᒻᒪᑕ ᐊᐅᓪᓚᕈᔾᔨᖃᑦᑕᕐᓂᖅ ᐃᓐᓇᕐᓂᒡᓗ ᒪᒃᑯᑦᑐᓂᒡᓗ ᑖᒃᑯᐊ ᑲᑐᔾᔨᖃᑎᒌᒡᓗᑎᑦ 
ᓴᐃᒻᒪᖅᓴᐃᓂᕐᒥᒃ ᐃᓐᓇᕐᓄᑦ ᑕᒪᒃᑯᓄᖓᕈᓘᔮᓗᒃ ᐃᓄᐃᑦ ᐃᓕᖅᑯᓯᖏᓐᓄᑦ ᐱᐅᓯᖏᓐᓄᑦ ᑮᓇᐅᔭᖁᑎᖃᕋᑦᑕ 
ᓄᓇᓕᓐᓂ ᑲᑐᔾᔨᖃᑎᒌᓂᒡᓘᓐᓃᑦ ᐱᑕᖃᖅᑐᕕᓂᐅᓐᓂᖅᐸᑦ ᓴᓇᖃᑎᖃᑦᓯᐊᕈᓐᓇᖅᑐᒍᑦ 
ᑐᓴᐅᒪᙱᑦᑐᐃᓐᓇᖅᑐᒍᑦ. 
 
ᐊᒻᒪᓗ ᑕᒪᒃᑯᓂᖓ ᐃᑲᔪᖅᑕᐅᔭᕆᐊᓕᓐᓂᒃ ᖃᓄᖅᑑᕈᑎᖃᕈᓐᓇᑦᑎᐊᒻᒪᕆᒍᓐᓇᖅᑐᒍᑦ ᐊᒻᒪᓗ 
ᑐᓴᐅᒪᔪᐃᓐᓇᐅᒍᓐᓇᖅᑐᒍᑦ ᖃᓄᐃᓕᐅᒃᑲᓐᓂᕆᐊᖃᕐᒪᖔᑦᑕ, ᑭᓯᐊᓂᓗ ᐅᖃᕋᓱᐊᖅᐳᒍᑦ ᐃᓐᓇᖅᐳᑦ 
ᐃᑉᐱᒋᒃᑲᓐᓂᓚᐅᕐᓚᕗᑦ ᐊᑐᕈᓐᓇᕐᓂᖏᓐᓂᒃ ᐊᒻᒪᓗ ᓈᓚᒃᑲᓐᓂᓚᐅᕐᓚᕗᑦ ᐃᓅᓯᕐᓂᒃ ᓇᐃᓯᓯᒪᒐᒥᒃ 
ᖃᐅᔨᒫᓂᒃᑲᒥ ᓯᓚᑐᔪᙳᖅᓯᒪᒐᒥᒃ ᑕᒪᒃᑯᐊ ᑕᑎᒋᔾᔫᒥᒃᑲᓐᓂᕆᐊᖃᕐᓂᑎᓐᓂᒃ ᐅᖃᕋᓱᒃᐳᒍᑦ ᑐᓴᙱᑐᐃᓐᓇᖅᑐᒍᑦ 
ᓇᐅᒃᑯᑦ ᐃᑲᔪᕈᓐᓇᕐᒪᖔᑦᑎᓐᓂᒃ ᐃᑲᔫᑎᒃᓴᑦ ᑕᒪᒃᑯᐊ ᐊᒥᓲᓪᓗᑎᑦ. ᑕᐃᒪᓐᓇᐃᑦᑑᔪᑦ ᐅᖃᖅᑎᑦᑎᔨ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖅᑲᐃᑎᒃᑲᓂᖅᑲᔅᓯ ᑖᒃᑯᐊ ᑭᐅᔾᔪᑎᓯ ᑕᕝᕗᖓ ᐊᐱᖅᑯᑕᐅᔪᒧᑦ 
ᓇᐃᓈᕆᐊᒃᑲᓐᓂᖃᑦᑕᕐᓗᒋᑦ ᑲᔪᓯᑎᑐᐃᓐᓇᕋᒃᑯ ᓯᕿᙳᔭᖓᑦ ᓄᖑᓯᒪᒻᒪᑦ, ᐅᑕᖅᑭᔪᖅᓴᖅᑕᖃᕋᓂ. ᑭᖑᓪᓕᖅᐹᖅ 
ᐅᐃᒍᕆᐊᕈᑦ, ᐲᑕᓴᓐ.  

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᑭᔪᐊᓗᓐᓂᒃ ᐊᐱᖅᓱᖃᑦᑕᕐᓂᐊᖅᑲᐅᒐᓗᐊᕋᒪ ᓇᐃᓈᕆᐊᕐᓂᐊᖅᐸᕋ.  
 
ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐅᖃᐅᓯᒃᓴᒥᓐᓂᒃ ᐃᓕᓐᓂᐊᖅᑎᑦᑎᔨᐅᓂᖅ ᐊᒃᓱᐊᓗᒎᖅ ᐱᕐᔪᐊᖑᖕᒪᑦ, ᐊᐱᕆᔪᒪᔭᕋ 
ᑖᓐᓇ ᒥᓂᔅᑕᕆᔭᐅᔪᖅ ᐊᑯᓚᐃᑦᑐᒃᑯᑦ ᐅᓂᒃᑲᐅᓯᖃᖃᑦᑕᕐᓂᐊᕐᒪᖔᖓ ᒐᕙᒪᒃᑯᑦ ᖃᓄᐃᓕᐅᕐᒪᖔᑦ ᐃᓐᓇᐃᑦ 
ᐱᔾᔪᑎᒋᓪᓗᓂᔾᔪᒃ ᐊᒻᒪᓗ ᖃᓄᐃᑉᐸᓪᓕᐊᒻᒪᖔᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐊᐱᖅᑯᑎᒋᓵᖅᑕᖓ 
ᐃᓱᒪᔅᓴᖅᓯᐅᕈᑎᒋᔪᓐᓇᕐᓂᐊᖅᑕᕗᑦ. 
 
ᐊᒻᒪᓗ ᑖᒃᑯᐊ ᐃᖅᑲᓇᐃᔭᕐᕕᒋᔭᕗᑦ ᖃᓄᖅᑑᖃᑎᒋᓚᐅᓲᖑᓪᓗᒋᑦ ᐸᐃᑉᐹᖅᑕᖃᕐᒪᑦ ᐃᓐᓇᐃᑦ ᓄᓇᕗᒻᒥ 
ᖃᓄᐃᓕᐅᖅᑕᐅᔭᕆᐊᖃᕐᒪᖔᑕ Elders’ Strategy ᐸᐃᑉᐹᖅᑕᖃᕐᒪᑦ ᑕᐃᓐᓇ ᕿᒥᕐᕈᔪᓐᓇᖅᑕᕗᓪᓗ, ᑭᓯᐊᓂ 
ᐅᖃᕈᓐᓇᓐᖏᓚᖓ ᑖᒃᑯᐊ ᒪᓕᒐᓕᐅᕐᕕᐅ ᐃᓗᐊᓂ ᑐᓴᐅᒪᑎᑦᑎᖃᑦᑕᕐᓂᐊᖅᐳᒍᑦ ᐃᒪᓐᓇᐃᓕᐅᖅᐸᓪᓕᐊᓕᖅᑐᑦ 
ᐃᓐᓇᐃᑦ ᒥᔅᓵᓄᑦ, ᑖᒃᑯᐊ ᐃᖅᑲᓇᐃᔭᖅᑎᕗᑦ ᖃᓄᖅᑑᖃᑎᒋᓚᐅᓐᖏᓂᑦᑎᓐᓂ, ᑕᐃᒫᒃ ᐅᖃᕈᓐᓇᖅᐳᖓ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᒪᓐᓇ ᐊᐱᖅᓱᓂᕐᒧᑦ ᓄᖑᒻᒪᑦ ᐅᔾᔨᕆᔭᓯ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᓱᕐᓇᖅ ᐅᖓᕙᕆᐊᖁᒐᒃᑯ ᓅᕕᕝᕙᒥ ᑭᓯᐊᓂ 
ᑲᑎᒪᒃᑲᓐᓂᓛᕋᑦᑕ. ᐅᓪᓗᒐᓴᖃᕋᑦᑕ ᓱᓕ ᑕᒪᒃᑯᐊ ᐊᐱᖅᑯᑎᒋᔭᐅᔭᕆᐊᓖᑦ ᐊᐱᖅᑯᑎᐅᖁᖅᑕᕋᒃᑭᑦ 
ᐆᒻᒪᖅᑯᑎᓕᕆᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᓄᑦ ᐊᐱᕆᒻᒪᑦ ᑕᒪᔅᓱᒥᖓ ᐊᖏᖅᑕᐅᔪᒪᓪᓗᓂ 
ᐅᐃᒍᒋᐊᒃᑲᓐᓂᕈᒪᓪᓗᒍ ᐊᐱᖅᓱᕐᓂᖅ. ᐃᖅᑲᐃᑎᑉᐸᓯ ᑭᓯᐊᓂ ᑖᓐᓇ ᐃᑲᕐᕋᒥᑦ ᐅᐃᒍᓂᐅᓴᑐᐃᓐᓇᕐᒪᑦ. 
ᐊᐱᕆᓕᖅᐳᖓ ᐋᒡᒑᖅᑐᖃᕐᒪᖔᑦ. ᐋᒡᒑᖅᑐᖃᓐᖏᒻᒪᑦ, ᐊᐱᖅᓱᕐᓇᖅ ᐅᐃᒍᒋᐊᖅᑐᖅ, ᓯᕿᓐᖑᔭᖅ ᐃᑲᕐᕋᒧᑦ 
ᐋᖅᑭᒋᐊᖅᑕᐅᒃᑲᓐᓂᕈᓐᓇᖅᑐᖅᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᑰᓕ. 
 
ᐊᐱᖅᑯᑦ 315 - 2(3): ᐊᑭᑦᑐᕆᐊᕈᑎᑦ ᐆᒻᒪᖅᑯᑎᓄᑦ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᕈᒪᔭᒃᑲ ᑖᒃᑯᐊ ᐃᓘᓐᓇᖏᑦ ᒪᓕᒐᓕᐅᖅᑏᑦ ᐊᖏᖅᑐᐃᓐᓇᐅᒻᒪᑕ ᑕᒪᑐᒧᖓ.  
 
ᐅᖃᖅᑏ, ᑕᐃᒃᑯᐊ ᒫᓐᓇ ᓵᑦᑎᓐᓃᑦᑐᑦ ᐊᔅᓱᐊᓗᒃ ᐱᕐᔪᐊᖑᒻᒪᑕ, ᖃᓄᐃᓪᓚᕆᓐᓂᐊᕐᒪᖔᖅ ᓇᓗᒐᑦᑕ ᐊᒻᒪᓗ 
ᐆᒻᒪᖅᑯᑏᑦ ᐊᑭᖏᑦ ᖃᓄᐃᓕᖓᓇᔭᕐᒪᖔᑕ. ᐊᑭᑦᑐᕆᐊᕈᑏᑦ ᖁᓪᓕᒃᑯᑦ ᑐᔅᓯᕌᕆᔭᖏᑦ ᐱᔾᔪᑎᒋᓪᓗᒋᑦ.  
 
ᐄ, ᖁᔭᓐᓇᒦᖅᑕᕋ ᑖᓐᓇ ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕋᓱᖅᑲᐅᒻᒪᑦ ᖃᓄᐃᓕᖓᒐᔭᕐᒪᖔᖅ ᑕᐃᒃᑯᐊ 
ᐊᑭᑦᑐᕆᐊᕈᑎᒋᔭᐅᔪᒥᑦ ᐃᓱᒪᔅᓴᖅᓯᐅᕈᑎᒋᔭᐅᔪᑦ ᒐᕙᒪᒃᑯᓐᓄᑦ ᐊᒻᒪᓗ ᕿᒥᕐᕈᔩᑦ ᐊᑐᓕᖁᔭᖏᑦ. 
ᐊᐱᕆᒃᑲᓐᓂᕈᒪᒐᒃᑯ ᑖᓐᓇ ᒥᓂᔅᑕ. 

ᑕᐃᒃᑯᐊ ᑕᑕᑎᕈᑏᑦ, ᐃᓛᒃ ᐆᒻᒪᖅᑯᑎᑐᖅᑐᑦ ᐊᐱᕆᔭᐅᒻᒪᑕ ᐊᑭᓕᒃᑲᓐᓂᕈᓐᓇᕐᒪᖔᖏᑦ ᐆᒻᒪᖅᑯᑎᓂᒃ 6.1-ᐳᓴ 
ᐅᖓᑖᓃᑦᑐᓂᒃ, ᑖᒃᑯᐊ ᐊᑭᓕᔅᓴᖃᕐᓂᖏᑦ ᐱᔾᔪᑎᒋᓪᓗᒋᑦ. ᒫᓂᓗ 18 ᑕᖅᑭᓂᒃ ᐊᑭᓕᖅᓱᖅᑕᐅᒐᓱᓐᓂᐊᖅᑐᑎᒃ, 
5.4-ᐳᓴᒥᑦ ᐊᑭᓕᒃᑲᓐᓂᕐᓗᑎᒃ 11.5-ᐳᓴᒥᑦ ᐊᑭᑦᑐᕆᐊᕈᑕᐅᓗᑎᒃ. ᖃᓄᐃᒻᒪᓪᓕᑭᐊᖅ ᑖᓐᓇ ᒥᓂᔅᑕ 
ᑕᐃᒪᐃᑦᑐᐊᓗᒻᒥᑦ 5.4-ᐳᓴᒥᑦ ᐊᑭᑦᑐᕆᐊᒃᑲᓐᓂᖁᔨᓂᐊᖅᐸ 18-ᓄᑦ ᑕᖅᑭᓄᑦ ᐊᑭᓕᖅᑕᐅᕌᓂᒐᓱᓐᓂᐊᖅᑐᓂᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᖅᑲᐅᒻᒪᓄᓇ ᐅᖓᕙᕆᐊᖁᓪᓗᓂᐅᒃ 
ᐊᐱᖅᑯᑦ ᒪᓕᒐᓕᐅᖅᑏᑦ. ᐄ, ᑕᒪᑐᒥᖓ ᐱᐅᓂᖏᓐᓂᑦ ᐱᐅᓐᖏᓐᓂᖏᓐᓂᓪᓗ ᐅᖃᐅᓯᖃᕈᓐᓇᖅᑐᑦ 
ᐅᖓᕙᕆᐊᕐᓂᐊᕐᓗᓂ ᐊᐱᖅᓱᕐᓇᕐᒥ, ᐊᐱᕆᔭᐅᖅᑳᕆᐊᓕᒃ ᐃᓱᓕᓚᐅᖅᑎᓐᓇᒍᑦ ᑖᓐᓇ ᐊᐱᖅᓱᕐᓇᖅ. 
 
ᓄᖅᑲᖓᑯᑖᓕᖅᑲᐅᒻᒪᑦ, ᐊᑏ ᑖᓐᓇ ᐃᓱᒪᓕᐅᕈᑕᐅᑲᐃᓐᓇᕐᓕ ᐅᖃᖅᑎᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᓈᒻᒪᒍᓐᓃᕋᕕᑦ ᐊᐱᖅᓱᕐᓇᖅ ᑲᔪᓯᓂᐊᖅᑐᖅ.  
 
>>ᐸᑦᑕᑐᖅᑐᑦ 
  
ᐊᑏ ᑭᐅᒋᐊᓕᕈᒃ ᐊᐱᖅᑯᑕᐅᖅᑲᐅᔪᖅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐋᖅᑭᒃᑲᒥ. 
ᑐᑭᓯᓇᖅᓯᑎᒋᐊᒃᑲᓐᓂᕈᒪᖅᑲᐅᒐᒃᑯ, ᒪᓕᒐᖅᑕᖃᐅᕐᒪᑦ ᒪᓕᖃᑦᑕᕆᐊᖃᖅᑕᑎᓐᓂᑦ. 
 
ᓇᐃᓈᕐᓗᒍ ᑭᐅᒋᐊᕐᓚᒍ, ᐄ, ᑕᐃᒪᓐᓇ ᕿᒥᕐᕈᔨᑕᖃᖅᐳᖅ ᐆᒻᒪᖅᑯᑏᑦ ᐊᑭᖏᓐᓂᑦ, ᐊᑐᓕᖁᔭᓕᐅᖃᑦᑕᕐᒪᑕ 
ᐊᑭᑦᑐᕆᐊᖁᔨᓕᕌᖓᒥ.  
 
6.1-ᐳᓴᒥᑦ ᐊᑭᑦᑐᕆᐊᖁᔨᓚᐅᖅᓯᒪᔪᑦ, ᑕᐃᒪ ᑕᐃᒃᑯᐊ ᐋᖅᑭᑦᑕᐅᓚᐅᕐᐳᑦ ᐊᒻᒪᓗ ᑐᒃᓯᕌᖃᓚᐅᕐᒥᔪᑦ ᕿᒥᕈᔨᓂᑦ 
ᐃᒻᒪᖃ ᐊᑭᓕᒃᓴᖃᕐᓂᐊᕋᒥᒎᖅ. ᑖᓐᓇᓗ ᓴᖅᑭᓚᐅᖅᑐᓂ ᐊᕐᕌᓂ ᑐᒃᓯᕋᐅᑎᖏᑎᒍᑦ. ᐄ, ᑕᐃᒪ ᑕᐃᒪᓐᓇ 
ᐋᖅᑭᒃᓯᒪᑎᓪᓗᒍ ᐊᑭᓕᒃᓴᕗᑦ ᐊᑭᓕᖅᓱᖅᑕᐅᔪᓐᓇᕐᐹᑦ ᐆᒪᖅᑯᑎᖅᑐᓄᑦ?  
 
ᖃᓄᐃᓕᖓᓂᐊᕐᒪᖔᖅ ᐊᑐᓕᖁᔭᖓᑦ ᖃᐅᔨᒪᖏᑦᑐᖓ, ᑲᑎᒪᔨᓄᑦ ᐃᓱᒪᓕᐅᕈᑎᒋᔭᐅᖃᑦᑕᕐᒪᑦ ᑕᒪᒃᑯᐊᓗ 
ᐱᐅᔪᑦ ᐱᐅᖏᑐᓪᓗ ᐃᓱᒪᖅᓴᖅᓯᐅᕈᑎᒋᔭᐅᖅᑳᖅᑐᑎ ᐊᒻᒪᓗ ᖃᐅᔨᒪᔪᒃᓴᐅᕗᓯ ᐊᕐᕋᒍᖃᐃ ᓇᑉᐸᖓᓗ 
ᐅᖃᖅᑐᖃᐅᕈᓘᔭᓚᐅᖅᓯᒪᒻᒪᑦ 80-ᐳᓴᓐ, 100-ᐳᓴᓐ, 60-ᐳᓴᓐᖑᓂᐊᕋᓱᒋᔭᐅᓪᓗᓂ 16-ᐳᓴᑐᐃᓐᓇᑯᓘᓪᓗᓂ.  
 
ᑕᐃᒪᖃᐃ ᒪᓕᒐᓕᐅᖅᑎᐅᑉ ᐃᓱᒫᒋᔮ ᑭᐅᕙᕋ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑖᓐᓇ ᒥᓂᔅᑕᕆᔭᐅᔪᖅ ᐆᑦᑐᓐᓇᓗᓵᕋᑖᖅᑑᒐᓗᐊᖅ ᑐᑭᓯᓇᖅᓯᑎᑦᑎᑲᓐᓂᕋᓱᐸᑦᑎᐅᖅᑐᓂ 
ᑭᓯᐊᓂ ᑖᓐᓇ ᒥᓂᔅᑕ ᐊᖏᖅᓯᔪᓐᓇᖅᑐᖅ ᐋᒃᑳᖅᓯᔪᓐᓇᑐᕐᓗ ᑕᐃᒃᑯᓂᖓ ᑐᒃᓯᕋᐅᑎᓂᑦ ᐊᑭᑦᑐᕆᐊᕈᑎᓂᑦ 
ᐃᓱᒪᖅᓲᑎᒋᒐᒥᔾᔪᒃ ᐃᓱᒪᖅᓲᑎᒋᒐᒥᐅᒃ. 
 
ᑕᐃᒪ ᑐᑭᓯᓇᖅᓯᕗᖅ ᑕᐃᒃᑯᐊ ᐆᒪᖅᑯᑎᓕᕆᔨᒃᑯᑦ ᐊᑐᓕᖁᔭᓕᐅᕐᒪᑕ ᐊᑭᓕᒃᓴᒥᓐᓂ ᐊᑭᓕᒃᓴᐃᕈᒪᓪᓗᑎ. 
ᐊᑭᓕᒃᓴᖅᑖᑐᐃᓐᓇᕆᐊᓖᑦ ᐊᑭᓕᒃᓴᑖᖏᑐᐃᓐᓇᕆᐊᓖᑦ 2005 ᐊᑦᑑᕙ 2006-ᒧᑦ ᑎᑭᓪᓗᒍ.  
 
ᑖᓐᓇ ᒥᓂᔅᑕᕆᔭᐅᔪᖅ ᐅᖃᕈᓐᓇᕐᒃᐸ ᑖᒃᑯᓗᖓ ᐊᑭᓕᖅᓱᐃᔪᓄᑦ ᐆᒪᖅᑯᑎᑐᖅᑐᓄᑦ ᓇᒻᒪᓂᖃᖅᑐᓄᑦ. ᐄ 
ᐊᑭᓕᖅᓱᔾᔪᑐᐊᖑᔾᔮᖏᑦᑐᓯ ᐊᑭᓕᒃᓴᕐᒥᑦ ᑐᒃᓯᕋᐅᑎ ᐊᖅᑯᑕᐅᓗᓂ ᐊᑭᓕᒃᓴᐃᔭᐃᔪᑐᐊᖑᔾᔮᖏᑦᑐᓯ 
ᑕᐃᒪᐃᓕᔪᓐᓇᕐᐲᑦ ᐃᓚᐃᓐᓈᕆᒻᒪᑦ ᐃᒻᒪᖃ ᐊᐅᓚᑦᑎᐊᖏᓐᓂᕐᒥᓄᑦ ᐊᑭᓕᒃᓴᑖᖅᑐᑦ ᑖᓐᓇ ᒥᓂᔅᑕ 
ᑐᑭᓯᓇᑦᑎᐊᕐᓗᓂ ᐅᖃᕈᓐᓇᕐᐹ ᑕᖅᑲᒃᑯᓄᖓ ᓇᒻᒥᓂᖃᖅᑐᓄᑦ ᐃᓕᒃᓯᑐᐊᖅ ᐊᑭᓕᒃᓴᐃᔭᐃᔮᖏᑦᑐᓯ 14.5-
ᖑᓂᐊᕐᒪᑦ ᐊᑭᑦᑐᕆᐊᕐᓂᖓ ᐃᓘᓐᓇᖓ ᑕᑯᓐᓇᕐᓗᒍ. ᖁᔭᓐᓇᒦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑐᑭᓯᕙᕋ ᑖᒃᓱᒪ ᐃᓱᒫᓘᑎᒋᔭᖓ. ᐃᒻᒪᖃ 
ᑐᐃᓐᓇᕈᓗᓐᓄᑦ ᑭᐅᔪᒪᖏᓐᓇᒪ ᕿᒥᕐᕈᔩᑦ ᐃᒪᐃᓕᖓᓂᐊᖅᑐᑦ ᑕᐃᒪᐃᓘᕈᒪᖏᓐᓇᒪ. 
 
ᑕᐃᒪᐃᓘᓚᐅᖅᓯᒪᒐᑦᑕ ᐊᕐᕌᓂ ᐃᒻᒪᖄᓚᔪᕈᓗᑐᐃᓐᓇᕆᐊᖃᖅᑰᖏᓐᓇᑦᑕ. ᑕᐃᒃᑯᐊ ᐆᒻᒪᖅᑯᑏᑦ ᐊᑭᖏᑕ 
ᕿᒥᕈᔨᖏᑦ 15-ᐳᓴᓐᕌᓗᓐᓂ ᐃᓚᓯᓇᔭᖏᒻᒪᑕ ᑕᐃᒪ ᐊᑭᑦᑐᑉᐸᓪᓕᐊᕋᔮᖅᑐᓂᑦ ᐋᖅᑭᒃᓯᓚᐅᖅᓯᒪᔪᔪᑦ ᐊᕐᕌᓂ.  
 
ᑕᐃᒪᓐᓇ ᑭᓯᐊᓂ ᑭᐅᔪᓐᓇᖅᑐᖓ ᑕᐃᒃᑯᐊ ᐆᒻᒪᖅᑯᑏᑦ ᕿᒥᕈᔩᑦ ᐃᒻᒥᑰᕐᒪᑕ ᑕᐃᒃᑯᐊ 
ᑕᐃᒪᐃᑦᑐᓕᕆᔨᖁᑎᒋᕙᕗᑦ ᐊᔪᖏᑎᐊᖅᑐᑎᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᑦ ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᐃᓱᒫᓘᑎᖃᖅᑐᑐᐊᖑᖏᑎᐊᖅᑐᖓ ᑕᒪᓐᓇ ᑐᒃᓯᕋᐅᑦ ᐅᓗᕆᐊᓇᕐᒪᑦ 
ᐆᒻᒪᖅᑯᑎᓕᕆᔨᒃᑯᓄᓪᓗ ᑐᑭᓯᕌᕆᔭᐅᓪᓗᓂ ᕿᒥᕈᔨᓄᑦ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕈᓐᓇᕐᐳᖅ ᓄᓇᕗᒻᒥᐅᓄᑦ ᐊᑭᓕᖅᓴᐃᔾᔮᖏᑦᑐᓯ ᐊᑭᓕᖅᓴᖅᑖᕆᔭᐅᔪᑦ ᐃᐳᕈ 
1 2005-ᒥ ᐊᑦᑐᕗ 2006-ᒧᑦ. ᐄ, ᑕᐃᒪᓕᖓᖏᑎᑕᐅᑐᐃᓐᓇᕆᐊᖃᕐᒪᑦ ᑮᓇᐅᔭᓕᕆᔨᓪᓚᕆᒃᑯᓐᓄᑦ. 

ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᖢᓴᐃᖅᓯᔪᓐᓇᖏᓐᓇᒪ ᖃᓄᐃᑦᑐᓂ 
ᐊᑐᓕᖁᔭᓕᐅᕐᓂᐊᕐᒪᖔᑕ ᑖᒃᑯᐊ ᕿᒥᕐᕈᔩᑦ ᐊᑭᖏᓐᓂ ᕿᒥᕐᕈᔨᐅᔪᑦ. ᖃᓄᐃᑦᑐᓂᑦ ᕿᒥᕐᕈᖁᔨᓂᐊᕐᒪᖔᑕ 
ᑭᓯᐊᓂᓕ ᑖᒃᑯᐊ ᐊᑭᖏᑦ ᕿᒥᕐᕈᓇᕆᐊᖃᕋᑦᑎᒍ. 
 
ᑭᓯᐊᓂᓕ ᑕᑯᓚᐅᖅᓯᒪᔪᒍᑦ ᑭᖑᓂᑦᑎᓐᓂ ᑕᐃᒃᑯᑎᒍᓈᖅᑐᑦ ᕿᒥᕐᕈᔨᑎᒎᖅᑐᑦ ᐊᑐᖅᑕᐅᓕᖅᑐᑦ ᒫᓐᓇᐅᔪᖅ 
ᕿᒥᕐᕈᓇᕈᓘᔭᖃᖅᑕᕐᓗᑎᒍ ᑖᒃᑯᐊ ᐊᑦᑐᐃᓗᐊᖁᓇᒋᑦ.  
 
ᐃᒪᐃᓐᓇᐃᓘᒍᓐᓇᕐᐳᖓ ᑕᐃᒃᑯᐊ ᐃᖅᑲᓇᐃᔭᑲᐃᓐᓇᕐᓗᑎ ᕿᒥᕐᕈᔩᑦ ᑲᑎᒪᔨᖏᑦ ᐊᑭᖏᓐᓂᑦ 
ᕿᒥᕐᕈᓇᓚᐅᖃᓪᓗᑎ ᐊᑐᔨᖁᔭᓕᐅᓛᕐᒪᑕ ᐊᑐᓕᖁᔭᓕᐊᖏᑦ ᕿᒥᕐᕈᓇᓛᕋᑦᑎᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑯ. ᐱᖓᔪᖓᑦ ᑭᖑᓪᓕᕐᐹᖅ ᐊᐱᖅᑯᑎᒃᓴᐃᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᒥᒃᓴᐅᓴᑐᐃᓐᓇᑐᔅᓴᐅᔫᒐᓗᐊᖅ ᑭᓯᐊᓂ ᒥᒃᓴᐅᓴᖁᓐᖏᒻᒪᑦ ᑖᒃᑯᐊ 
ᓄᓇᕗᖕᒥ ᐅᒻᒪᖅᑯᑎᓕᕆᔨᒃᑯᑦ ᐅᖃᕈᑎᒃ ᐅᒻᒪᖅᑯᑎᓂᒃ ᕿᒥᕐᕈᔨᐅᔪᑦ ᐊᑭᓕᒃᓴᓂᑐᐃᓐᓇᕆᐊᖃᒻᒪᑕᒎᖅ. 
 
ᐅᖃᖅᑲᐅᒐᒪ ᒥᓂᔅᑕᒧᑦ ᐊᑐᐊᒐᓄᑦ ᑎᑎᕋᕈᓐᓇᖅᑑᒐᓗᐊᖅ ᐅᖃᕈᓐᓇᖅᑑᒐᓗᐊᖅ ᐊᑭᓕᒃᓴᖏᑦ ᐅᒻᒪᖁᑎᓕᕆᔨᒃᑯᑦ 
ᓄᓇᕗᖕᒥ ᐆᒻᒪᖅᑯᑎᓂᒃ ᐊᑐᖅᑎᓂᒃ ᐊᑭᓕᖅᓱᖅᑕᐅᔭᕆᐊᖃᓐᖏᑦᑑᒐᓗᐊᑦ. ᐋᖅᑭᓱᖅᑕᐅᔭᕆᐊᖃᕋᓗᐊᕐᒪᑦ 
ᐊᓯᐊᒍᑦ. 
 
ᒥᓂᔅᑕ ᓇᓗᓇᐃᖅᓯᓚᐅᕐᓕ ᖃᓄᖅ ᑐᑭᖃᑦᑎᑦᑎᒻᒪᖔᑦ ᑖᓐᓇ ᒥᒃᓴᐅᓴᑐᐃᓐᓇᕐᓂᕋᒻᒪᒍ ᓱᓕᒃᐸᑦ ᑖᒃᑯᐊ 
ᐅᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐱᖃᓯᐅᔾᔨᓂᐊᖅᐸᑕ ᐊᓕᒃᓴᖏᑦ ᐊᑭᓕᖅᑕᐅᖁᓪᓗᒋᑦ ᐅᒻᒪᖅᑯᑎᓂᒃ 
ᐊᑐᖅᑎᓄᑦ 4.5 ᐅᕝᕙᓘᓐᓃᑦ 5.4 ᐳᓴᓐᑯᑦ ᒥᓂᔅᑕᐅᔪᖅ ᑖᓐᓇ ᐃᑲᔪᖅᑐᐃᒐᔭᓐᖏᒻᒪᑦ ᑕᐃᒪᓐᓇᐃᑦᑐᓂᒃ 
ᓇᓗᓇᐃᕐᓯᒍᓐᓇᖅᐹ? ᐊᑐᓕᖁᔭᓕᐊᑎᑦ ᑕᐃᒪᓐᓇ, ᖁᔭᓐᓇᒦᒃ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᒪᓕᒐᓕᐅᖅᑎ ᖃᐅᔨᒪᔪᒃᓴᐅᖕᒪᑦ 
ᒪᓕᒐᓕᐅᕐᕕᓪᓗ ᖃᐅᔨᒪᒻᒪᑦ ᑖᒃᑯᐊ ᐅᒻᒪᖁᑎᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᑦᓯᕋᖅᑕᐅᔪᓂᒃ ᕿᒥᕐᕈᓇᖃᑦᑕᕐᒪᑕ 
ᐊᑭᑦᑐᕆᐊᕈᒪᔾᔪᑎᓂᒃ 6.1 ᐳᓴᑦᒥᒃ ᐊᒻᒪᓗᑦᑕᐅ ᐃᓚᖏᖅᑲᐃ ᐊᑭᓕᒃᓴᖏᑦ ᐊᑭᓕᖅᑕᐅᔪᓐᓇᖅᐸᑦ ᑕᕝᕘᓇ 
ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑎᒍᑦ. 
 
ᑖᒃᑯᐊ URRC-ᑯᓐᓂᒃ ᕿᒥᕐᕈᓇᑦᑕᐅᓂᐊᖅᑐᑦ ᐊᑐᓕᖁᔭᓕᐅᕐᓗᑎᓪᓗ ᑕᐃᒃᑯᓇᖓᑦ ᒥᓂᔅᑕᒧᑦ, ᓱᓕᒐᔭᓐᖏᒻᒪᑦ 
ᐅᕙᓐᓄᑦ ᐅᖃᕋᓱᒃᑲᓗᐊᕈᒪ ᑕᐃᒃᑯᐊ ᐅᓂᒃᑳᓕᐅᓚᐅᖅᑎᓐᓇᒋᑦ URRC-ᑯᑦ ᐅᕙᑦᑎᓐᓄᑦ ᐅᖃᓚᐅᓐᖏᑎᓪᓗᒋᑦ 
ᖃᓄᐃᑦᑑᔭᕆᐊᖃᕐᒪᖔᑦ ᐅᖃᕈᓐᓇᖏᓐᓇᒪ. ᑕᐃᒃᑯᐊ ᐊᕝᕕᐊᕋᔭᕋᒪ ᑲᑎᒪᔨᐅᔪᑦ ᐱᓕᕆᐊᒃᓴᖏᓐᓂᒃ 
ᐊᕝᕕᐊᕈᑎᖃᕈᒪᓐᖏᓐᓇᒪ.  
 
ᐋᒡᒐ ᐅᖃᖅᑏ, ᐅᖃᕈᓐᓇᖏᑦᑐᖓ ᖃᓄᐃᑦᑐᓂᒃ ᐊᑐᓕᖁᔭᓕᐅᕐᓂᐊᒻᒪᖔᑕ ᐃᖅᑲᓇᐃᔮᕆᒻᒪᒍᓕ ᑕᐃᒃᑯᐊ 
ᕿᒥᕐᕈᔩᑦ ᑲᑎᒪᔨᖏᑕ ᑕᒃᑯᐊ ᑕᐃᒪᓐᓇ ᕿᒥᕐᕈᓚᐅᕐᓗᑎᒃ ᐱᔪᒫᖅᑐᑦ, ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ, ᒫᓐᓇ ᓯᕿᓐᖑᔭᖅ ᓄᖅᑲᑦᑎᑕᐃᓐᓇᕐᓂᐅᓴᒐᒃᑯ ᐊᒻᒪ ᐅᑎᕐᓂᐊᖅᑐᒍᑦ 
ᓄᖅᑲᖓᑲᐃᓐᓇᓚᐅᕐᓗᑕ 20 ᒥᓂᑦᒥᒃ, ᐅᑎᕈᑦᑕ ᐊᐱᕐᓱᓇᖅ ᑲᔪᓯᓂᐊᖅᑐᖅ. 
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 15:32ᒥ ᑲᔪᓯᒃᑲᓂᖅᑐᑎᓪᓗ 15:54ᒥ 
 
ᐅᖃᖅᑎ: ᖁᔭᓐᓇᒦᒃ, ᐅᑎᕐᒥᒐᔅᓯ. ᑲᑎᒪᔾᔪᑎᔅᓴᑎᓐᓂᑦ 6. ᑲᔪᓯᒋᐊᕐᓂᐊᕋᑦᑕ ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 316 - 2(3): ᐋᓐᓂᐊᖅᑐᓕᕆᔨᓂᑦ ᓚᐃᓴᓐᓯᖃᖅᑎᑦᑎᓂᖅ (ᑐᑐ) 
 
ᑐᑐ (ᑐᓵᔨᑎᒍᑦ): ᐊᓕᐊᓇᐃᑦ. ᖁᔭᓐᓇᒦᒃ, ᐅᖃᖅᑏ. ᐊᔅᓱᐊᓗᒃ ᓯᓚᑦᑎᐊᕙᐅᒻᒪᑦ ᑕᖅᑲᒃᑯᓂᖓ. . . ᒪᒥᐊᓇᖅ 
ᐅᓪᓚᓚᐅᒃᑲᒃᑲᒪ, ᑕᖃᒐᒪ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.  
 
ᐅᖃᖅᑏ, ᑲᑎᒪᔩᓪᓗᑭᐊᖅ ᐱᓕᕆᕕᖓᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᕿᒥᕐᕈᓇᖃᑦᑕᖅᑐᐃᑦ 
ᑕᐅᒃᑯᐊ ᓚᐃᓴᑖᖅᑎᑕᐅᓂᖏᑦ ᐃᓄᓕᓴᐃᔩᑦ ᓚᐃᓴᑖᖅᑎᑕᐅᓂᖏᓐᓄᑦ ᐱᔾᔪᑕᐅᔪᓂᑦ. ᓘᑦᑖᓪᓚᕇᑦ 
ᐋᓐᓂᐊᓯᐅᖅᑏᓪᓗ ᓚᐃᓴᑖᕈᑎᒋᔭᖏᓐᓂᑦ ᑲᑎᒪᔩᑦ ᕿᒥᕐᕈᓇᖃᑦᑕᖅᑐᑦ ᐱᔾᔪᑎᒋᓪᓗᒋᑦ, ᖃᐅᔨᒪᒻᒪᖔᑦ 
ᖃᐅᔨᓴᐃᔪᖃᖃᑦᑕᖅᓯᒪᒻᒪᖔᑦ ᑕᕝᕘᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑲᒪᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᖓᓂᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᑦᑕᖃᖅᑐᖅ, ᐱᓕᕆᕕᐅᔪᓯᖅᑕᖃᖅᑐᖅ ᖁᕐᓗᖅᑐᕐᒦᑦᑐᖅ ᑕᐃᒃᑯᐊ 
ᐱᓕᕆᐊᖃᖅᑐᑦ ᓚᐃᓴᖃᑦᑕᖅᑐᑦ, ᓚᐃᓴᑖᕐᓂᐊᖅᑐᑦ ᓘᑦᑖᑦ, ᐃᓅᓕᓴᐃᔩ, ᑭᒍᓯᕆᔩᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓂ. 
 
ᖃᐅᔨᓴᖃᑦᑕᖅᓯᒪᓕᖅᐱᑖ ᑭᓇᑐᐃᓐᓇᕐᒥᑦ ᐃᓅᓕᓴᐃᔨᒥᑦ, ᓘᑦᑖᒥᓪᓘᓐᓃᑦ ᐃᓅᓕᓴᐃᔨᒥᑦ ᐱᑕᖃᕐᒪᖔᑕ 
ᖃᐅᔨᓴᖅᑕᐅᖁᔭᐅᔪᓐᓇᕐᒪᖔᑕ ᓚᐃᓴᖏᑦ ᓄᓇᕗᒻᒥ ᐃᖅᑲᓇᐃᔭᓚᐅᓐᖏᓐᓂ, ᓚᐃᓴᑖᖅᑎᑕᐅᓚᐅᓐᖏᓐᓂᖏᓐᓂ, 
ᑭᒍᓯᕆᔩᓪᓘᓐᓃᑦ ᐃᓅᓕᓴᐃᔩᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏᑦ ᓯᕗᓪᓕᖅᐹᖅ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᐅᔨᓴᖃᑦᑕᖅᓯᒪᒻᒪᖔᑕ ᑖᔅᓱᒧᖓ 
ᑐᕌᖓᓪᓚᕆᑦᑐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐱᒋᐊᓚᐅᓐᖏᓂᑦᑎᓐᓂ ᑖᒃᑯᐊ ᓂᐱᖅᑯᖅᑐᓯᒋᐊᕈᑎᐊᓗᐃᑦ, 
ᓂᐱᖅᑯᖅᑐᓯᒋᐊᖃᑦᑕᖅᑐᑦ ᐃᓛᓐᓂᒃᑯᑦ ᓂᐱᖅᑯᖅᑐᔪᐊᓘᓕᖃᑦᑕᕐᒪᑕ ᖃᐅᔨᒪᓐᖏᑦᑐᒍᑦ ᑭᓱᒧᒃᑭᐊᖅ 
ᐱᔾᔪᑎᒋᓪᓗᒋᑦ, ᖃᐅᔨᒪᓂᐊᖅᐸᓯ.  

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐊᕐᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᒥᓐᖔᕐᓂᕐᒪᑦ ᑖᓐᓇ ᑐᓵᔾᔪᑎᒐ, ᐊᑏ 
ᐅᖃᒃᑲᓐᓂᐊᓪᓚᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᒃᓯᕋᐅᑏᑦ ᐊᖏᖅᑕᐅᕗᖅ. ᑐᑐ ᐊᐱᖅᑯᑏᑦ ᑕᐃᒃᑲᓐᓂᓚᐅᕈᒃ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓈᓴᖃᓯᐅᑎᔾᔮᓐᖏᑐᐊᕈᕕᐅᒃ ᑭᓯᐊᓂ ᐊᐱᖅᑯᑎᒋᖅᑲᐅᔭᕋ.  
 
ᐅᖃᖅᑏ, ᕿᒥᕐᕈᓇᒍᓐᓇᕐᓂᐊᕐᒪᖔᖅ ᓚᐃᓴᑖᖅᑎᑦᑎᔪᓐᓇᕐᒪᖔᑕ, ᐃᓛ ᓚᐃᓴᑖᕋᓱᑦᑐᓂᒃ 
ᖃᐅᔨᓴᖃᑦᑕᖅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᓅᓕᓴᐃᔩᑦ 
ᓚᐃᓴᑖᖅᑎᑕᐅᖃᑦᑕᕐᓂᖏᓐᓄᑦ ᐱᓕᕆᕕᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓴᕆᔭᐅᔾᔪᑎᓂᒃ ᓘᑦᑖᑦ 
ᑭᒍᓯᕆᔩᓪᓗ ᐋᓐᓂᐊᓯᐅᖅᑏᓪᓗ ᐱᔪᓐᓇᐅᑎᖏᓐᓂᑦ ᕿᒥᕐᕈᓇᖃᑦᑕᖅᑐᑦ ᓚᐃᓴᖃᕐᓗᑎᒃ ᑭᓯᐊᓂ ᓄᓇᕗᒻᒥ 
ᐃᓅᓕᓴᐃᔪᓐᓇᕐᒪᑕ ᑕᐃᒃᑰᓈᖃᑦᑕᖅᑐᑦ.  
 
ᑕᐃᒃᑯᐊ ᐋᓐᓂᐊᓯᐅᖅᑏ ᐃᓕᓴᕆᔭᐅᔾᔪᑎᖏᑦ ᓯᓚᑖᓃᒻᒪᑕᓕ ᑖᔅᓱᒪ ᐱᓕᕆᕕᐅ, ᑖᔅᓱᒪ ᐃᖏᕐᕋᓂᖓ 
ᒥᐊᓂᕆᔭᐅᖃᑦᑕᖅᑐᑦ ᓄᓇᕗᒻᒥ ᐋᓐᓂᐊᓯᐅᑏᑦ ᐃᓕᓴᕆᔭᐅᓯᒪᔪᑦ ᑲᑐᔾᔨᖃᑎᒌᖏᓐᓄᑦ ᓄᓇᕗᒧᑦ ᓄᓇᑦᓯᐊᕐᒧᓪᓗ 
ᑲᑎᓐᖓᒻᒪᑎᒃ.  
 
ᑭᓯᐊᓂᓕ ᐃᖅᑲᓇᐃᔭᖃᑎᒌᑦᑎᐊᖃᑦᑕᖅᑐᑦ ᓚᐃᓴᖃᐅᑦᑎᐊᖁᓪᓗᒋᑦ ᑕᐃᒃᑯᐊ ᐃᓅᓕᓴᐃᔩᑦ, ᐋᓐᓂᐊᓯᐅᖅᑏᑦ 
ᐃᓕᓴᕆᔭᐅᓯᒪᔪᑦ ᑐᓴᒐᔅᓴᖁᑎᒋᔭᖏᑦ ᐅᕙᑦᑎᓐᓄᐊᖅᑕᐅᖃᑦᑕᖅᑐᑦ ᓄᓇᕗᒻᒥ 
ᐃᓅᓕᓴᐃᔪᓐᓇᖅᓯᓚᐅᓐᖏᓐᓂᖏᓐᓂᑦ ᑭᒍᓯᕆᔪᓐᓇᖅᓯᓚᐅᓐᖏᓐᓂᖏᓐᓂᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᖁᔭᓐᓇᒦᖅᐸᕋ ᑭᐅᒻᒪᑦ ᐃᓚᖓᓄᑦ, ᐃᓚᖓᑕ ᐱᓕᕆᕕ 
ᑐᓴᖅᓯᒪᕚ ᐊᑲᕆᔭᐅᓐᖏᑦᑐᓂᒃ ᖃᐅᔨᓴᖃᑦᑕᕆᐊᓕᓐᓂᒃ, ᐊᐱᖅᓱᖅᑕᐅᔭᕆᐊᖃᖅᑐᕕᓂᕐᓂᑦ 
ᐃᓕᓴᕆᔭᐅᔾᔪᑎᖃᑦᑎᐊᕋᓗᐊᕐᒪᖔᑕ ᐃᓅᓕᓴᐃᔩᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ, ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᒥᐊᓇᖅ ᑭᐅᓐᓂᖏᓐᓇᒃᑯ ᑖᓐᓇ. 
ᐄ, ᑭᓇᑐᐃᓐᓇᖅ ᖃᖓᑐᐃᓐᓇᑦᑎᐊᒃᑯᑦ ᐃᓕᓯᔪᓐᓇᖅᑐᑦ ᐊᑲᖅᓴᓐᖏᔾᔪᑎᒋᔭᒥᓂᒃ ᐱᓕᕆᐊᕕᐊᕈᓯᕐᒧᑦ ᑕᐃᑯᖓ 
ᓚᐃᓴᑖᖅᑎᑦᑎᖃᑦᑕᖅᑐᓄᑦ ᐊᒻᒪᓗ ᐊᑦᑐᐃᓂᖃᖅᐸᑕ ᐋᓐᓂᐊᓯᐅᖅᑎᓄᓪᓘᓐᓃᑦ ᑖᒃᑯᐊ ᑭᓇᒃᑯᑐᐃᓐᓇᕐᓄᑦ 
ᐊᑐᓂᒃ ᐊᒡᒍᖅᑐᖅᓯᒪᓂᕐᒥᑦ ᑕᐃᒪᓐᓇ ᐊᔾᔨᒌᓐᖏᑦᑐᓂᒃ ᐃᖏᕐᕋᓂᖅᑕᖃᖅᑐᖅ ᐊᑐᖅᑕᐅᓲᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᖓ ᑭᖑᓪᓕᖅᐹᖑᓪᓗᓂᓗ, ᑐᑐ. 

ᑐᑐ (ᑐᓵᔨᑎᒍᑦ): ᐊᐱᕆᒃᑲᓐᓂᖅᐳᖓ ᑖᔅᓱᒥᖓ ᑖᓐᓇ, ᐱᓕᕆᕕᐊᕈᓯᖅ ᑕᐃᓐᓇ ᑐᓂᔭᐅᓯᒪᕚ 
ᖃᐅᔨᓴᖅᑕᐅᔭᕆᐊᖃᖅᓯᒪᔪᓂᒃ, ᑭᓇᑐᐃᓐᓇᕐᒧᑦ ᑐᕌᖓᔪᓂᑦ, ᐊᐱᖅᑯᑎᖃᖅᑐᓂᒃ ᐋᓐᓂᐊᓯᐅᖅᑏᑦ 
ᐃᓅᓕᓴᐃᔩᓪᓘᓐᓃᑦ ᐱᔪᓐᓇᐅᑎᖏᓐᓂᑦ.  
 
ᑭᓱᓂᓪᓗ ᖃᐅᔨᓚᐅᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᓴᐃᓯᒪᓕᖅᑐᖑᑦ 
ᐅᓄᑲᓪᓚᑦᑐᓂᒃ ᐊᑲᕆᔭᐅᓐᖏᑦᑐᓂᒃ ᐊᔾᔨᒌᓐᖏᑦᑐᑎᒍᑦ ᑖᒃᑯᐊ ᒪᓕᑦᑐᒋᑦ ᓇᓕᐊᖑᒻᒪᖔᑦ ᐋᖅᑭᑦᑕᐅᔪᑦ 
ᐊᔾᔨᖐᖃᑦᑕᓐᖏᒻᒪᑕ ᐃᓚᖏᑦ ᐃᑲᔪᖅᑐᐃᔪᐃᑦ ᐃᓚᖏᑦ ᐃᑲᔪᖅᑐᐃᓐᖏᑦᑐᑦ. 
 
ᖃᐅᔨᓴᖃᑦᑕᖅᓯᒪᔭᕗᑦ ᐅᓂᕐᓗᒍᑕᐅᔪᑦ ᓴᖅᑭᑕᐅᖃᑦᑕᖅᑐᑦ ᑭᓇᑯᑐᐃᓐᓇᕐᓄᑦ, ᐃᓛᓐᓂᒃᑯᑦ ᐃᑲᔪᖅᑕᐅᔪᑦ 
ᐃᓛᓐᓂᒃᑯᑦ ᐱᐅᓗᐊᕌᓗᑉᐸᖏᑦᑐᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᔪᓯᒃᑲᓐᓂᕋᑦᑕ ᐅᖃᐅᓯᒃᑯᑦ ᐊᐱᖅᑯᑎᓖᑦ. ᐅᖃᐅᓯᒃᑯᑦ ᐊᐱᖅᑯᑏᑦ, ᑐᑐ. 
 
ᐊᐱᖅᑯᑦ 317 - 2(3): ᖃᐅᔨᓴᕐᓂᐅᑉ ᐃᓕᖅᑯᓯᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᑕᐃᒪᓕ ᐃᒪᓐᓇᐃᑦᑐᖃᕐᓂᖅᐸᑦ ᖃᐅᔨᓴᐃᓕᕐᓂᖅᐸᑕ ᐊᑲᐅᓗᐊᓐᖏᑦᑐᐊᓗᓐᓂᑦ. 
ᐱᐅᓗᐊᓐᖏᑦᑐᓂᒃ ᖃᐅᔨᓐᓂᖅᐸᑕ ᖃᐅᔨᓴᐃᓚᐅᖅᑎᓪᓗᒋᑦ ᖃᓄᐃᑦᑐᓂᒃ ᐃᖏᕐᕋᓂᖅᑕᖃᖅᐸ 
ᐊᑐᖅᑕᐅᓂᐊᖅᑐᓂᒃ. 
 
ᐱᓕᕆᕕᓰ ᐱᓕᕆᕕᐊᕈᓯᕐᓘᓐᓃᑦ ᐱᓕᕆᕕᔅᓯᒍᑦ ᑐᓴᖅᑎᑦᑎᒐᔭᖅᐹ ᑖᓐᓇ ᐃᖅᑲᓇᐃᔭᓚᐅᖅᑐᖅ ᒐᕙᒪᒃᑯᑦ 
ᐱᓕᕆᕕᒋᔭᖓᓐᓄᑦ ᐊᓯᐊᓄᓪᓗ, ᖃᓄᐃᓕᔭᐅᒐᔭᖅᐸ ᖃᓄᐃᑦᑐᓂᒃ ᐃᖏᕐᕋᓂᖅᑕᖃᕋᔭᖅᐸ ᐃᑲᔪᖅᑐᐃᓐᖏᑦᑐᓂᒃ 
ᐱᐅᓗᐊᓐᖏᑦᑐᓂᒃ ᖃᐅᔨᔪᖃᕐᓂᖅᐸᑦ ᖃᐅᔨᓴᐃᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᓐᓇᐃᖃᑦᑕᖅᓯᒪᒻᒪᑦ 
ᖃᐅᔨᒪᔪᖓᓕ ᐱᐅᓗᐊᓐᖏᑦᑐᒥᑦ ᓴᖅᑭᖅᓯᒪᔪᖅ ᑕᐃᒃᑯᐊ ᑐᓴᒐᔅᓴᖅ ᑐᓂᔭᐅᓚᐅᖅᑐᖅ ᑖᔅᓱᒧᖓ ᐃᓄᒻᒧᑦ 
ᖃᐅᔨᓴᖅᑕᐅᔪᒧᑦ ᐊᒻᒪᓗ ᑕᐃᒪᓕ ᐃᓅᓕᓴᐃᖃᑦᑕᖅᐸᑦ ᐋᓐᓂᐊᓯᐅᖅᑎᐅᑉᐸᑦ, ᓘᑦᑖᖑᑉᐸᑦ, ᑭᒍᓯᕆᔨᐅᑉᐸᑦ 
ᐱᓕᕆᕕᖓᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑲᒪᒋᔭᐅᒐᔭᖅᑐᖅ. ᐃᓅᓕᓴᐃᔪᓐᓇᖏᓐᓇᕕᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᑦ ᐱᓕᕆᕕᖓᓐᓂᑦ ᑭᓯᐊᓂ ᐊᑎᓕᐅᖃᑕᐅᓯᒪᒍᕕᑦ 
ᐃᓅᓕᓴᐃᔪᓐᓇᖅᑐᑎᑦ ᐊᑎᓕᐅᖅᓯᒪᕝᕕᖓᓐᓂᑦ, ᑕᐃᒪᓕ ᐊᑎᓕᐅᖃᑕᐅᓯᒪᓐᖏᒃᑯᕕᑦ ᐃᓅᓕᓴᐃᔪᓐᓇᓐᖏᓚᑎᑦ.  
 
ᑕᐃᒪᓕ ᐃᒪᓐᓇᐃᓕᖓᓐᓂᖅᐸᑦ ᐊᑎᓕᐅᕐᕕᐅᔪᖅ ᑖᓐᓇ ᐊᕐᕌᒍᑕᒫᑦ ᐊᑎᓕᐅᕐᕕᐅᖃᑦᑕᕐᒪᑦ. ᓲᕐᓗ 
ᒪᓕᒐᕐᓂᐊᖅᑎᐅᒐᕕᑦ ᐊᑎᓕᐅᖃᑦᑕᕆᐊᖃᕋᕕᑦ ᓄᓇᑦᓯᐊᕐᒥ, ᐋᓪᐴᑕᒥᑦ, ᐲᓰᒥᓘᓐᓃᑦ ᐊᔾᔨᑐᐃᓐᓇᑦᑎᐊᖓ 
ᑕᐃᒃᑯᐊ ᐃᓅᓕᓴᐃᔨᐅᔪᑦ ᐊᑎᓕᐅᕐᕕᒋᔭᖏᑦ ᑕᐃᒃᑯᐊ ᐃᓅᓕᓴᐃᔨᐅᔪᑦ ᐱᔪᓐᓇᐅᑎᖃᑦᑎᐊᖅᑐᑦ ᐃᒪᓐᓇ.  

ᖃᐅᔨᒪᔭᒃᑯᓪᓕ ᑕᐃᒃᑯᐊ ᐃᖅᑲᓇᐃᔭᖅᑎᒋᔭᐅᓚᐅᓐᖏᑦᑐᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓐᓄᑦ. ᑖᒃᑯᐊ 
ᑐᓴᒐᔅᓴᐃᑦ ᑐᓂᔭᐅᓚᐅᖅᑐᑦ ᑖᔅᓱᒧᖓ ᑲᒪᔪᒧᑦ ᑕᐃᒪᓗ ᐊᑎᓕᐅᖃᑕᐅᓯᒪᓐᖏᑦᑐᓂ ᐃᓅᓕᓴᐃᔭᕆᐊᔅᓴᖅ ᓄᓇᕗᑦ 
ᐃᓗᐊᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᓴᖅᑎᑦᑎᓚᐅᖅᐹ 
ᒐᕙᒪᒃᑯᑦ ᐱᓕᕆᕕᒋᔭᖓᓐᓄᑦ, ᒐᕙᒪᒃᑯᑦ ᐱᓕᕆᕕᒋᔭᖓᑦ ᑖᓐᓇ ᐃᖅᑲᓇᐃᔭᕐᓂᖅᐸᑦ ᑕᐃᑯᖓ 
ᖃᐅᔨᑳᓪᓚᑦᑕᒥᓐᓂᒃ ᑐᓴᖅᑎᑦᑎᓚᐅᖅᐸᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᐃᓱᒫᓘᑎ ᓴᖅᑭᑕᐅᓚᐅᖅᑐᖅ 
ᐱᓕᕆᕕᒻᒧᑦ ᑕᐃᔅᓱᒧᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᑖᓐᓇ ᑐᓴᖅᑎᑦᑎᒐᔭᓚᐅᖅᐹ ᒥᓂᔅᑕᒧᑦ ᑕᐃᔅᓱᒧᖓ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ ᑐᓴᖅᑎᑦᑎᖔᕐᓂᖅᐸᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᓅᓕᓴᐃᔩᑦ 
ᑐᓴᖅᑎᑦᑎᔾᔪᑎᒋᔭᐅᓚᐅᖅᑐᑦ ᑐᖏᓕᖓᓄᑦ ᐊᒻᒪᓗ ᑐᖏᓕᕆᔭᐅᔪᒧᑦ ᑐᓴᖅᑎᑦᑎᔾᔪᑕᐅᓪᓗᑎᒃ ᖃᐅᔨᔭᐅᔪᓂᒃ 
ᖃᐅᔨᓴᐃᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᓴᒐᔅᓴᐃᑦ ᑐᓂᔭᐅᓐᓂᕐᒪᖔᑕ 
ᒥᓂᔅᑕᒧᑦ ᑲᒪᔪᒧᑦ ᐅᕝᕙᓘᓐᓃᑦ ᖃᐅᔨᒪᕙ ᒥᓂᔅᑕ ᑐᓴᐅᒪᒻᒪᖔᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᖅᑎᑦᑎᔾᔪᑎᒋᓚᐅᖅᑕᕋ 
ᐃᓱᒫᓘᑎᒋᔭᐅᔪᑦ ᐃᖅᑲᓇᐃᔭᖅᑎᓄᑦ ᑐᓴᖅᑎᑦᑎᓪᓗᒍ ᐊᒻᒪᓗ ᒥᓂᔅᑕᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓇᒻᒪ 6 ᐅᐃᒍᓯᒪᔪᖅ. ᑲᑎᒪᔾᔪᑎᔅᓴᓄᑦ ᓇᒻᒪ 7. ᑎᑎᖅᑲᒃᑯᑦ ᐊᐱᖅᑯᑏᑦ. 
ᑲᑎᒪᔾᔪᑎᔅᓴᓄᑦ ᓇᒻᒪ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᓄᑦ ᓇᒻᒪ 9. ᑭᐅᔾᔪᑏᑦ 
ᒪᑐᐃᕈᑎᒧᑦ. ᓇᒻᒪ 10. ᐊᑎᓕᐅᕈᑕᐅᓯᒪᔪᑦ. ᓇᒻᒪ 11. ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᐊᓚᕋᓚᒃ.  

ᒪᒥᐊᓇᖅ. ᑖᓐᓇ ᐃᑯᒪᓐᖏᑦᑑᒐᓗᐊᖅ, ᑭᓯᐊᓂ ᑐᓴᖅᓴᐅᔾᔪᑏᑦ ᐊᔪᓐᖏᒻᒪᑦ ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 11: ᑲᑎᒪᔨᕋᓛᓂᑦ ᐅᓂᒃᑳᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 004 - 2(3): ᐅᓂᒃᑳᖅ ᕿᒥᕐᕈᓇᕐᓂᐅᔪᒥᓂᕐᒥᒃ ᓄᓇᕘᑦ ᓯᓚᑦᑐᓴᕐᕕᖓᓐᓂᑦ 

(ᐊᓚᕋᓚᒃ) 
ᐊᓚᕋᓚᒃ: ᐊᔪᕈᓐᓃᖅᐸᒃᖢᓂ ᐅᕙᑦᑎᑐᑦ, ᐅᕙᑦᑎᑐᑦ ᐃᓅᓯᖃᖅᑎᑕᐅᒻᒪᑦ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  
(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᑐᖓ ᐱᕕᔅᓴᖃᖅᑎᑕᐅᒐᒪ ᐅᓪᓗᒥ ᐅᓂᒃᑳᓕᐅᕆᐊᔅᓴ 
ᑲᑎᒪᔨᕋᓛᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐅᓂᒃᑳᓕᐊᖏᓐᓂᑦ ᓄᓇᕗᒻᒥ 
ᓯᓚᑦᑐᓴᕐᕕᒻᒧᑦ ᐅᓂᒃᑳᓕᐊᕆᓯᒪᔭᖏᑦ. 
 
ᐃᓚᖓᑦ ᑖᒃᑯᐊ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐃᑲᔪᖅᑐᐃᖃᑦᑕᕐᓗᑎᒃ 
ᑐᑭᒧᐊᖅᑎᑦᑎᖃᑦᑕᕐᓗᑎᓪᓗ ᑎᓕᔭᐅᓯᒪᔾᔪᑎᒋᔭᖓᓄᑦ ᐱᓕᕆᕕᖓᑦᑕ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐃᖅᑲᐅᒪᔪᔅᓴᐅᒐᔅᓯ ᑲᑎᒪᔾᔪᑎᒋᓪᓗᑎᒍ ᒫᔅᓯ 2005-ᒥ ᐅᓄᑲᓪᓚᑦᑐᑦ ᒪᓕᒐᓕᐅᖅᑎᐅᔪᑦ ᐱᖃᓯᐅᑎᓪᓗᑎᒃ 
ᒥᓂᔅᑕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᓚᐅᕐᒪᑕ ᓄᓇᕗᒻᒥᑦ ᑐᓴᕋᓱᐊᕈᒪᓪᓗᑎᒃ ᓄᓇᓕᓐᓂᑦ, ᓄᓇᕗᒻᒥᐅᑦ 
ᖃᓄᖅ ᐅᖃᐅᓯᔅᓴᖃᕐᒪᖔᑕ ᐃᓐᓇᐃᑦ ᐃᓕᓐᓂᐊᕐᕕᐊᑕ ᒥᔅᓵᓄᑦ.  
 
ᐅᖃᖅᑏ, ᐅᑯᐊ ᑲᑎᒪᔾᔪᑎᒋᓚᐅᖅᑎᓪᓗᑎᒍ ᑲᑎᒪᔨᕋᓛᑦ ᐋᓐᓂᐊᖃᕐᓇᖏᓐᓂᓕᕆᓂᕐᒧᑦ ᐃᓄᓕᕆᓂᕐᒧᑦ 
ᓴᓐᖏᓂᖅᑖᖅᑎᑕᐅᓚᐅᖅᓯᒪᒻᒪᑕ ᐱᖁᔨᕗᖔᕈᑎᒃᑯᑦ ᕿᒥᕐᕈᓇᒍᓐᓇᕐᓂᐊᕐᒪᑕ ᓄᓇᕗᒻᒥᑦ ᓯᓚᑦᑐᓴᕐᑯᒻᒥ. ᑖᓐᓇ 
ᐱᖁᔨᕗᖔᕈᑎ ᐊᖏᖅᑕᐅᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ ᒫᔅᓯ 16, 2005-ᖑᑎᓪᓗᒍ. 
 
ᐅᖃᖅᑏ, ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᑦ ᐱᒋᐊᓕᓵᖅᑐᑎ ᐅᓄᑲᓪᓚᑦᑐᓂᒃ ᕿᒥᕐᕈᓇᑦᑐᑎᒃ ᑎᑎᖅᑲᓂᒃ 
ᐱᒋᐊᖅᑐᑎᒃ ᐳᐃᒍᖅᑕᐅᑲᐅᑎᒋᓂᐊᓐᖏᑦᑐᒥᒃ 1982-ᒥᑦ ᑲᑎᒪᔨᕋᓛᑦ ᐅᓂᒃᑳᓕᐊᕆᓚᐅᖅᓯᒪᔭᖏᑦ ᑕᐃᔭᐅᔪᖅ 
ᐃᓕᓐᓂᐊᕐᓂᖅ, ᐱᐅᓯᖅ ᐊᓯᔾᔨᕐᓂᕐᒧᓪᓗ ᑖᒃᑯᐊ ᓴᖅᑭᑕᐅᓚᐅᖅᓯᒪᔪᑦ ᓯᕗᓪᓕᖅᐹᒥᑦ ᓴᖅᑭᑕᐅᖁᓪᓗᒍ 
ᐅᑭᐅᖅᑕᖅᑐᒥᑦ ᓯᓚᑦᑐᓴᕐᕕᒃ.  
 
ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᑦ ᐅᓄᑲᓪᓚᑦᑐᓂᒃ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᐊᑦᑐᐃᓂᖃᖅᑐᓂᒃ ᓵᓐᖓᔭᖏᓐᓂᓪᓗ 
ᐊᔅᓱᕉᓴᐅᑎᔪᓂᑦ ᐅᑭᐅᖅᑕᖅᑐᒥᑦ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖓᓄᑦ ᐊᑦᑐᐊᓂᖃᖅᑐᖅ ᐃᖅᑲᓇᐃᔮᖃᕐᓂᕐᒧᑦ 
ᐊᒻᒪᓗ ᑮᓇᐅᔭᓕᐅᕋᓱᐊᕐᓂᕐᒧᑦ. ᑲᑎᒪᔨᕋᓛᖑᔪᑦ ᑎᑎᖅᑲᓂᒃ ᐊᐅᓪᓚᖅᑎᑦᑎᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑐᒃᓯᕋᖅᑐᑎᒃ ᑐᓴᒐᔅᓴᓂᒃ ᑐᓐᖓᕕᒋᔭᖓᓂᑦ ᓄᓇᕗᑦ ᓯᓚᑦᑐᓴᕐᕕᒻᒥᑦ ᐊᒻᒪᓗ ᐊᓯᖏᓐᓂᑦ 
ᑐᓴᒐᔅᓴᓂᒃ ᐱᔪᒪᓪᓗᑎᒃ ᓯᓚᖅᑲᑎᖏᓐᓄᑦ ᕿᒥᕐᕈᒍᑎᒋᔭᐅᓚᐅᖅᑐᖅ ᓄᓇᕗᒥ ᓯᓚᑦᑐᓴᕐᕕᒻᒥᑦ 
ᓴᖅᑭᑕᐅᓕᖁᔭᐅᓚᐅᖅᑐᖅ ᒥᓂᔅᑕᖓᑕ ᐃᓕᓐᓂᐊᖅᑐᓕᕆᔨᒃᑯᑦ. 
 
ᕿᒥᕐᕈᑎᓪᓗᒋᑦ ᑖᒃᑯᐊ ᑐᑭᓯᒋᐊᖁᑎᔅᓴᐅᔪᑦ ᐱᔪᓐᓇᑎᑦᑎᓚᐅᖅᑐᑦ ᒪᓕᒐᓕᐅᖅᑎᐅ ᑲᑎᒪᔨᕋᓛᓄᑦ ᐊᑕᖐᔪᓂᑦ 
ᐅᓪᓗᒥᒧᑦ ᑎᑭᐅᒪᔪᓂᒃ ᐱᓕᕆᐊᖑᔪᓂᑦ ᑐᓴᖅᑎᑕᐅᓪᓗᑎᒃ ᓄᓇᕗᒻᒥᑦ ᓯᓚᑦᑐᓴᕐᕕᒻᒥ ᐊᒻᒪᓗ ᐊᐅᓚᓂᕆᔭᖓᑕ 
ᑲᔪᓯᑦᑎᐊᕐᓂᕆᖃᑦᑕᖅᑕᖓᑕ ᐃᓕᓐᓂᐊᖅᑎᐅᒧᑦ ᐃᓐᓇᐅᔪᑦ ᓄᓇᕗᒻᒥ. ᖁᔭᓐᓇᒦᕈᒪᔪᒍᑦ ᑲᑎᒪᔨᕋᓛᖑᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓂᑦ ᑕᒪᒃᑯᓂᖓ ᑐᓴᖅᑎᑦᑎᓚᐅᕐᖓᑦ.  
 
ᐅᖃᖃᑎᒌᒍᑕᐅᓂᐊᖅᑐᒥᓪᓗ ᓴᖅᑮᓚᐅᕐᒥᔪᖅ ᑲᑎᒪᔨᕋᓛᖑᔪᑦ ᐃᑲᔪᖅᐹᓪᓕᒻᒪᕆᑦᑐᑎᓪᓗ. ᖁᕕᐊᓱᓚᐅᖅᑐᑕᓗ 
55-ᖑᔪᓂᑦ ᐱᔭᕇᖅᓯᒪᔪᓂᒃ ᐅᖃᖃᑎᒌᒍᑕᐅᓂᐊᖅᑐᓂᒃ ᐊᒻᒪᓗ 33-ᖑᔪᑦ ᑎᑎᕋᖅᓯᒪᔪᑦ ᐃᓱᒫᓗᒍᑕᐅᔪᓂᑦ 
ᐅᖃᖅᓯᒪᓚᐅᖅᑐᑦ ᑕᕝᕗᖓ ᐅᖃᖃᑎᒌᒍᑕᐅᓂᐊᖅᑐᓄᑦ. 

ᐅᖃᖅᑏ, ᑲᑎᒪᔨᕋᓛᖑᔪᓪᓗ ᓈᓚᓐᓂᖃᖃᑦᑕᓚᐅᖅᑐᑦ 7-ᖑᔪᓂᑦ ᓄᓇᓕᓐᓂᑦ ᓄᓇᕗᒻᒥ 
ᑲᑎᒪᖃᑎᖃᖃᑦᑕᓚᐅᕆᓪᓗᑎᒃ ᐱᖓᓲᔪᓂᑦ ᐊᓪᓚᕝᕕᖃᕐᕕᐅᔪᓂᑦ ᓯᓚᑦᑐᓴᕐᕕᒻᒥ. 
 
ᓇᓂᓚᐅᖅᑕᕗᑦ ᑐᓂᓚᐅᙱᓂᑦᑎᓐᓂ ᑲᑎᒪᔨᕋᓛᖑᔪᑦ ᖁᔭᓐᓇᒦᕈᒪᔪᑦ ᐃᓕᓐᓂᐊᖅᑎᓂ ᐃᓕᓴᐃᔨᓂ ᐊᒻᒪᓗ 
ᐃᓄᑐᐃᓐᓇᕐᓂᒃ ᐃᓚᒋᔭᐅᒍᓐᓇᖃᑦᑕᓚᐅᕐᖓᑕ ᕿᒥᕐᕈᓇᖃᖅᑎᓪᓗᒋᑦ. 
 
ᑖᒃᑯᐊ ᓈᓚᓐᓂᖃᖅᑎᓪᓗᒋᑦ ᐱᓗᐊᖅᑐᒥᒃ ᖁᔭᓐᓇᒦᕈᒪᔪᒍᑦ ᐃᑲᔪᖅᑕᐅᓂᕆᓚᐅᖅᑕᑎᓐᓄᑦ ᓯᓚᑦᑐᓴᕐᕕᒻᒥ 
ᐱᖓᓱᓂᒃ ᐊᐅᓚᑦᑎᔨᑦ ᐱᐅᓇ ᕕᐅᑳᓐ-ᑯᐊᕆ ᐃᖃᓗᒃᑑᑦᑎᐊᕐᒥ, ᒪᐃᒃ ᓱᓪᑕᐃᔅ ᑲᖏᖅᓯᓂᕐᒥ ᐊᒻᒪ ᐲᓯ 
ᐱᑦᓯᐅᓛᖅ ᐃᖃᓗᓐᓂ. ᑖᒃᑯᐊ ᑲᔪᓯᑦᑎᐊᖅᑎᑦᑎᓚᐅᖅᑐ ᑲᑎᒪᓂᑦᑎᓐᓂᒃ.  
 
ᐅᖃᖅᑎ, ᕿᒥᕐᕈᓇᖃᖅᑎᓪᓗᑕ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐊᒥᓱᑲᓪᓚᐅᔪᐃᑦ ᐃᓱᒪᒋᔭᐅᔪᑦ ᓴᖅᑮᓐᓇᖃᑦᑕᓚᐅᕐᖓᑕ 
ᒪᑯᐊ ᐱᓪᓗᐊᑕᖃᑦᑕᓚᐅᖅᑐᑦ:  
 

• ᐅᐸᓗᖓᐃᖅᓯᒪᓂᖏᑦ ᐃᓕᓐᓂᐊᖅᑏᑦ; 
• ᐅᖃᓕᒫᕈᓐᓇᕐᓂᖅ ᑎᑎᕋᕈᓐᓇᕐᓂᖅ; 
• ᖃᐅᔨᒪᓂᐅᖃᑦᑕᖅᓯᒪᔪᖅ ᐊᔪᙱᓐᓂᐅᓯᒪᔪᑦ; 
• ᑮᓇᐅᔭᖃᖅᑎᑕᐅᓂᖏᑦ ᐃᓕᓐᓂᐊᖅᑏᑦ ᐃᓕᓐᓂᐊᕋᔅᓴᐃᑦ; 
• ᐃᑲᔪᖅᑐᕈᑏᑦ ᐱᔨᑦᑎᕈᑏᑦ ᓯᓚᑦᑐᓴᕐᕕᒻᒥ; 
• ᐃᓄᐃᑦ ᐅᖃᐅᓯᖓᑦ ᐃᓕᖅᑯᓯᖓᑦ; 
• ᐃᓕᓐᓂᐊᕋᔅᓴᐃᑦ; 
• ᑲᓱᖅᓯᒪᑎᑦᑎᓂᖅ ᐃᓕᓐᓂᐊᖅᑎᑦᑎᓂᖅ ᐃᖅᑲᓇᐃᔭᕐᓂᕐᒧᑦ; 
• ᐃᓕᓐᓂᐊᖅᑎᑦᑎᓂᕐᒧᑦ; ᐊᒻᒪ  
• ᐃᖅᑲᓇᐃᔭᖅᑏᑦ.  

 
ᐅᖃᖅᑎ, ᑲᑎᒪᔨᕋᓛᖑᔪᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ ᐃᓕᓴᖅᓯᒐᓗᐊᖅᑯᒍᑦ ᑕᒪᒃᑯᐊ 
ᐊᐅᓚᓂᕆᔭᖏᓐᓄᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ ᐃᓱᒪᒋᔭᐅᕙᓪᓕᐊᒻᒪᑕ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᓐᓂᑦ. ᑕᒪᒃᑯᐊ ᐱᖃᓯᐅᔾᔨᔪᑦ ᓴᖅᑭᑕᐅᕋᑖᓚᐅᖅᑐᑦ ᓄᓇᕗᒻᒥ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᔪᑦ ᐊᒻᒪᓗ 
ᓴᖅᑭᑕᐅᓂᖓᓄᑦ ᓄᑖᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ.  
 
ᑲᑎᒪᔨᕋᓛᖑᔪᑦ ᔫᓐ 9, 2006-ᖑᑎᓪᓗᒍ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᓴᖅᑮᓚᐅᕐᒪᑦ ᓯᓚᑦᑐᓴᕐᕕᒻᒥ ᐄᐳᕈᓪ 
2005 ᓂᕆᐅᒋᔭᐅᔪᓂᒃ ᐊᒻᒪᓗ ᕿᒥᕐᕈᔪᒫᕐᓂᐊᖅᑐᑦ ᑖᒃᑯᓂᖓ ᑎᑎᖅᑲᐅᔪᓂᒃ.  
 
ᐅᖃᖅᑏ, ᐊᒻᒪᓗ ᑖᒃᑯᐊ ᑲᑎᒪᔨᕋᓛᓄᑦ ᐃᓚᒋᔭᐅ-ᐃᓚᒋᔭᒃᑲ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ ᕿᒥᕐᕈᓛᕐᒥᔪᑦ.  
 
ᑖᒃᑯᐊᓗ ᑲᑎᒪᔨᕋᓛᖑᔪᑦ ᓱᓕᔪᖅᓴᑎᐊᖅᐳᑦ ᑖᒃᑯᐊ ᐊᑐᓕᖁᔭᐅᔪᑦ ᐊᑑᑎᖃᑦᑎᐊᕐᓂᐊᕐᖓᑕ 
ᓴᙵᑎᑉᐹᓪᓕᕈᑕᐅᓗᑎᓪᓗ ᓄᓇᕗᒻᒥ ᓯᓚᑦᑐᓴᕐᕕᒻᒥ.  
 
ᑖᒃᑯᐊ ᐅᖃᓕᒫᖃᑦᑕᓂᐊᕐᖓᑕ ᐊᑐᓕᖁᔭᐅᔪᓂ ᐃᒃᓯᕙᐅᑕᐅᖃᑎᒋᔭᕋ ᐱᒋᐊᖅᑳᕐᓗᓂ ᓕᕙᐃ ᐹᓇᐸᔅ. 

ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᕈᓐᓃᖅᑐᖅ) 
 
ᐊᑐᓕᖁᔭᐅᔪᖅ #1:  
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᔨᒃᑯᓐᓄᑦ ᓴᖅᑮᖁᔭᐅᓪᓗᓂ ᒪᓕᒐᓕᐅᕐᕕᒻᒥ 
ᒫᓐᓇᒧᑦ ᑎᑭᓯᒪᔪᓄᑦ ᐅᓂᒃᑳᖑᔪᒥ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᒥᒃ ᑲᒪᔨᒋᔭᖏᓐᓄᑦ ᑖᒃᑯᐊ 
ᖃᐅᔨᓴᖅᑕᐅᓂᖃᓚᐅᖅᑎᓪᓗᒋᑦ.  
 
ᐊᑐᓕᖁᔭᐅᔪᖅ #2:  
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᓄᓇᕗᒥ ᓯᓚᑦᑐᓴᕐᕕᐅᔪᑦ ᐱᓕᕆᖃᑎᖃᐃᓐᓇᕐᓗᑎᑦ ᒐᕙᒪᒃᑯᓐᓄᑦ ᑎᒥᐅᔪᑦ 
ᑲᑎᒪᔨᖏᓐᓂ ᐊᐅᓚᑦᑎᔾᔪᑎᒋᔭᖏᓐᓄᑦ ᓇᓗᓇᐃᖅᓯᓂᐊᕐᓗᑎᑦ ᓴᙵᑎᑦᑎᓗᑎᓪᓗ ᐱᓕᕆᖃᑎᒌᓐᓂᐅᔪᒥᒃ 
ᑲᑎᒪᔨᖏᓐᓂᒃ ᐊᖓᔪᖅᑳᖓᓐᓄᑦ (ᑐᓵᔨ ᓄᖅᑲᖅᐳᖅ) ᑖᒃᑯᐊ ᑲᑎᒪᔨᙳᖅᑎᑕᐅᓯᒪᔪᑦ ᐊᖓᔪᖅᑳᖑᔪᑦ ᐊᒻᒪᓗ 
ᒥᓂᔅᑕᐅᔪᖅ ᐊᒻᒪᓗ ᑖᓐᓇ ᑖᒃᑯᓄᖓ ᐱᔨᑦᑎᕋᖅᑕᒥᓐᓄᑦ ᓄᓇᓕᓐᓄᑦ. (ᑐᓵᔨᑎᒍᑦ) 
 
ᐊᑐᓕᖁᔭᐅᔪᖅ #3:  
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᐊᕐᕌᒍᓄᑦ ᐊᒥᓱᓄᑦ ᓯᓚᑦᑐᓴᕐᕕᒻᒥ ᖃᓄᖅᑑᓂᕐᒧᑦ ᐸᕐᓇᒍᑎᔅᓴᐅᔪᑦ ᐋᖅᑭᑕᐅᓗᓂ 
ᐱᖃᓯᐅᔾᔨᓯᒪᓗᑎᑦ ᑐᕌᒐᔅᓴᕆᔭᐅᔪᓂᒃ ᖃᓄᐃᓕᐅᕆᐊᖃᕐᓂᐊᕐᓂᖏᓐᓄᓪᓗ ᐊᑐᓕᖅᑎᑕᐅᓂᖏᓐᓄᑦ 
ᓴᖅᑭᔭᐅᓯᒪᓗᓂ ᒪᓕᒐᓕᐅᕕᒻᒥ ᐊᑕᐅᑦᑎᑯᑦᑕᐅᖅ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕌᒍᑕᒫᑦ 
ᑮᓇᐅᔭᖅᑐᕈᑎᔅᓴᖏᓐᓄᑦ ᓴᖅᑭᑕᐅᒐᐃᒻᒪᑕ ᐱᓕᕆᓂᕐᒥᓪᓗ ᐸᕐᓇᒍᑕᐅᔪᒥ.  
 
ᐊᑐᓕᖁᔨᒃᑲᓐᓂᖅᐳᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᑐᐃᓗᑎᑦ ᑕᒪᒃᑯᓇᙵᑦ ᐊᑦᑐᐊᓂᕆᔭᖏᓐᓂᒃ 
ᐃᓕᓐᓂᐊᕐᕕᐅᔪᓂᒃ ᐊᒻᒪᓗ ᓯᓚᑦᑐᓴᕐᕕᐅᔪᓂᒃ ᑕᒪᒃᑯᐊ ᐱᒋᐊᕈᑕᐅᒋᐊᕈᓐᓇᕐᓗᑎᑦ ᐅᖃᖃᑎᒌᑦᑎᑦᑎᔨᐅᔪᑎᑦ 
ᓯᓚᑦᑐᓴᕐᕕᐅᔪᒥᒃ ᓄᓇᓕᓐᓂ.  
 
ᐊᑐᓕᖁᔭᐅᔪᖅ #4:  
ᑲᑎᒪᔨᕋᓛᖑᔪᑦ ᓄᓇᕗᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᑦᑎᖃᑦᑕᕐᓗᑎᑦ ᐃᓅᓯᓕᕆᔨᐅᔪᓂᒃ ᐃᓅᓯᓕᕆᓂᕐᒧᑦ ᐊᒻᒪᓗ 
ᑕᐃᒃᑯᐊ ᐊᓪᓚᕝᕕᓕᕆᔨᐅᔪᑦ ᓴᖅᑮᓗᑎᑦ ᑮᓇᐅᔭᓕᐅᕋᓱᐊᖅᑎᐅᒐᓱᐊᖅᑐᓂᒃ ᓇᓗᓇᐃᖅᓯᓯᒪᒐᔭᖅᑐᑦ ᐊᒻᒪᓗ 
ᓇᐅᒃᑯᑦ ᐱᕕᒃᓴᐅᔪᓐᓇᕋᔭᕐᒪᖔᑕ ᑮᓇᐅᔭᖃᑦᑎᑕᐅᓗᑎᒃ ᐊᒻᒪᓗ ᓯᕕᑐᔪᒧᑦ ᐃᓚᒋᔭᐅᓗᑎᒃ. 
 
ᑕᐃᒪ ᑲᑎᒪᔨᕌᓛᖑᖃᑎᒋᒻᒥᔭᕗᑦᑕᐅᖅ ᑖᒃᑯᓂᖓ ᐅᖃᓕᒫᕐᓂᐊᕐᒥᔪᖅ ᐃᕝᔭᕈᑕᐃᓚᒃ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐸᓇᐸᔅ, ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
 
ᐊᑐᓕᖁᔭᐅᔪᖅ #5:  
ᑖᒃᑯᐊ ᑲᑎᒪᔨᕋᓛᖑᔪᑦ ᐊᑐᓕᖁᔨᒃᑯᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᑦ ᐱᔨᑦᑎᖃᑦᑕᕐᓗᑎᒃ ᑕᕝᕙᖓᑦ ᐊᕐᕕᐊᓂᑦ. 
ᐃᒃᐱᒋᔭᐅᓗᐊᓐᖑᐊᑕᓪᓗᓂ ᐱᐅᓯᑎᑕᐅᒋᐊᕐᓗᑎᒃ ᑕᒪᒃᑯᐊ ᐃᓕᓐᓂᐊᖅᑎᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ.  

ᑲᑎᒪᔨᕋᓛᖑᔪᑦ ᐊᑐᓕᖁᔨᒃᑲᓂᕐᐳᑦ ᑕᐃᓐᓇ ᐊᒡᓚᕕᖓ ᐊᖏᔪᖅᑳᕆᔭᖓᑕ ᓄᓇᕗᖕᒥ ᓯᓚᑦᑐᓴᕐᕕᖕᒥ 
ᐃᖃᓗᓐᓃᖏᓐᓇᓕᕐᓗᓂ. ᑕᒪᒃᑯᐊᓗ ᒥᓂᔅᑕᐅᑉ ᑐᖏᓕᓕᒫᖏᑦ ᐃᖅᑲᓇᐃᔮᑦ ᑕᕝᕙᓃᒻᒪᑕ ᐃᖃᓗᓐᓃᒻᒪᑕ 
ᓄᓇᕗᖕᒦᒃᑐᑦ. 
 
ᐊᑐᓕᖁᔭᐅᔪᖅ #6:  
ᑲᑎᒪᔨᕋᓛᖑᔪᑦ ᐊᑐᓕᖁᔨᓪᓗᑎᒃ ᓯᓚᑦᑐᓴᕐᕕᖕᒥ ᐃᓕᓐᓂᐊᑎᑦᑎᖃᑦᑕᓂᐊᕐᓗᑎᒃ. ᑕᒪᒃᑯᐊ ᐱᔭᐅᔭᕆᐊᖃᖅᑐᑦ 
ᑭᓐᖒᒪᔭᐅᔪᑦ ᓄᓇᕗᖕᒥᐅᓄᑦ.  
 
ᑲᑎᒪᔨᕋᓛᖑᔪᑦ ᐊᑐᓕᖁᔨᒃᑲᓂᕐᐳᑦ ᑭᒃᑯᑐᐃᓐᓇᕐᓄᑦ ᓯᓚᑦᑐᓴᕐᕕᒃ ᐱᖁᔭᖅ ᐋᖅᑭᒋᐊᖅᑕᐅᓗᓂ ᓇᓗᓇᐃᖅᓯᒪᓗᓂ 
ᐱᓕᕆᖃᑎᒌᓐᓂᖏᓐᓂᑦ ᓄᓇᕘᒥ ᓯᓚᑦᑐᓴᕐᕕᖕᒥ ᐊᓯᖏᓐᓂᓪᓗ ᐃᓐᓇᕐᓄᑦ ᐃᓕᓴᐃᕕᐅᖃᑦᑕᖅᑐᑦ ᑕᒫᓂ 
ᓄᓇᕗᖕᒥ.  
 
ᐊᑐᓕᖁᔭᐅᔪᖅ #7:  
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᓄᓇᕗᖕᒥ ᓯᓚᑦᑐᓴᕐᕕᐅᔪᖅ ᐋᖅᑭᖅᓯᖁᔭᐅᓪᓗᑎᒃ ᓴᓐᖓᑎᑉᐸᓪᓕᐊᓂᐊᕐᓗᓂ 
ᐃᓕᓐᓂᐊᑎᑦᑎᔾᔪᑕᐅᖃᑦᑕᖅᑐᑦ ᓄᓇᓕᖕᓂ ᐱᖃᓯᐅᔾᔭᐅᓗᑎᒃ ᖃᓄᑎᒋ ᐃᓕᓐᓂᐊᖅᑎᑦᑎᖃᑦᑕᕐᓂᖏᓐᓄᑦ 
ᐃᓕᓐᓂᐊᕈᑕᐅᔪᑦ ᐊᒻᒪᓗ ᖃᐅᔨᒪᔨᒻᒪᕆᐅᓂᕐᒧᑦ ᐱᕙᓪᓕᐊᓂᕐᒧᑦ.  
 
ᐊᑐᓕᖁᔭᐅᔪᖅ #8:  
ᑲᑎᒪᔨᕋᓛᖑᔪᒃ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᓂᐊᕐᓗᑎᒃ ᑮᓇᐅᔭᑎᒍᑦ ᐃᑲᔪᕈᑕᐅᖃᑦᑕᖅᑐᑦ 
ᐃᓕᓐᓂᐊᖅᑎᓄᑦ ᐱᐅᓯᕚᓪᓕᖅᑎᑕᐅᓇᓱᐊᕐᓗᓂ ᑕᒃᑯᓄᖓᓗ ᐃᑲᔪᕈᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ 
ᓯᓚᑦᑐᓴᕐᕕᓕᒫᖑᔪᓂ. ᐃᓕᓐᓂᐊᑲᓐᓂᕈᒪᔾᔪᑕᐅᔪᓐᓇᕋᔭᕐᑐᓂᒃ ᐊᒻᒪᓗ ᓈᖕᒪᒃᑐᓂᒃ ᐊᑭᓕᖅᑕᐅᖃᑦᑕᕐᓗᑎᒃ 
ᐃᒃᐱᒋᔭᐅᓪᓗᐊᑕᕐᓗᑎᒃ ᐊᒻᒪᓗ ᑕᒪᒃᑯᐊ ᐃᒃᐱᒋᓗᐊᕐᓗᒋᑦ ᑭᓐᖒᒪᔭᖏᑦ ᐃᓕᓐᓂᐊᖅᑎᐅᔪᑦ ᕿᑐᓐᖓᖃᖅᑐᑦ.  
 
ᑐᑐ ᐅᖃᓕᒫᕐᓂᐊᖅᑕᖏᑦ ᑖᒃᑯᐊ ᐃᓚᖏᑦ ᐊᒥᐊᒃᑯᖏᑦ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒋᓪᓗ ᒪᓕᒐᓕᐅᖅᑎᐅᖃᑎᒃᑲ ᐅᖃᖅᑏ. 
 
ᐊᑐᓕᖁᔭᐅᔪᖅ #9:  
ᐊᑐᓕᖁᔭᖅ ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᓯᓚᑦᑐᓴᕐᕕᖕᒥ ᐃᓕᓐᓂᐊᖅᑎᐅᔪᑦ ᐱᐅᓯᑎᑕᐅᒋᐊᕐᓗᑎᒃ 
ᐃᒃᐱᒍᓱᓪᓗᐊᑕᕐᓗᑎᒃ ᐅᖃᖃᑎᖃᖃᑦᑕᓂᕐᒧᑦ ᐃᓕᓴᐃᔨᒃᑲᓐᓂᐅᕙᒃᑐᓄᑦ ᐸᐃᕆᑦᑎᔨᐅᔪᓄᑦ ᐃᒡᓗᖃᖅᑎᑦᑎᓂᕐᒧᑦ.  
 
ᐊᑐᓕᖁᔭᐅᔪᖅ #10:  
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᐃᓕᓐᓂᐊᒐᒃᓴᐅᕙᒃᑐᑦ ᐊᒻᒪᓗ ᐃᓕᓐᓂᐊᑎᑦᑎᔾᔪᑕᐅᔪᑦ ᐃᓐᓇᕐᓄᑦ 
ᐃᓕᓐᐊᕈᑎᒃᓴᓪᓗᐊᑐᐊᖑᕙᒃᑐᑦ ᕿᒥᕐᕈᔭᐅᒋᐊᕐᓗᑎᒃ ᐱᐅᓯᕚᓪᓕᕐᑎᑕᐅᓗᑎᓪᓗ ᐃᒫᒃ ᐊᔾᔨᒌᒃᑐᒥᒃ ᐅᓪᓗᒥᒧᑦ 
ᒫᓐᓇᒧᑦ ᑎᑭᐅᒪᔪᓂᒃ ᐃᓕᓐᓂᐊᑎᑦᑎᔾᔪᑎᒃᓴᐅᔪᓂᒃ. 
 
ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᑖᒃᑯᐊ ᐃᓐᓇᕐᓄᑦ ᐃᓕᓐᓂᐊᖅᑕᐅᖃᑦᑕᖅᑐᑦ ᑕᐃᒫᒃᓴᐃᓇᖅᑕᐅᖅ 
ᑮᓇᐅᔭᖃᑦᑎᑕᐅᖃᑦᑕᕐᒥᓗᑎᒃ ᑕᒪᒃᑯᓄᖓ ᐃᓕᓐᓂᐊᕋᒃᓴᐅᕙᒃᑐᓄᑦ ᐊᓯᖏᓐᓄᑦ. 
 
ᐊᑐᓕᖁᔭᐅᔪᖅ #11:  

ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ ᐊᒥᓱᕈᕆᐊᕐᓗᑎᒃ ᐃᓐᓇᕐᓄᑦ ᐃᓕᓴᐃᔨᐅᔪᑦ 
ᓄᓇᓕᖕᓂ ᐊᑐᓂᑦ ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᑎᑦᑎᕙᓪᓕᐊᓂᕐᒧᑦ ᐱᓕᒻᒪᒃᓴᓂᕐᒧᑦ ᐅᑭᐅᖅᑕᖅᑐᒥ ᐃᓐᓇᕐᓄᑦ 
ᐃᓕᓴᐃᔨᓄᑦ. 
 
ᑕᒪᒃᑯᐊ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᐅᔪᑦ ᐊᑐᐃᓐᓇᐅᑎᑕᐅᕙᒃᑲᓗᐊᕐᒪᖓᑖ ᓄᓇᓕᖕᓂ ᐃᓐᓇᕐᓄᑦ ᐃᓕᓴᐃᕕᐅᔪᑦ. 
 
ᐊᒻᒪᓗᑦᑕᐅᑦ ᐊᑐᓕᖁᔨᒋᕗᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓯᒋᐊᕐᓗᑎᒃ ᑲᒋᖃᑦᑕᖅᑕᖏᓐᓂᒃ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ ᑕᐃᒃᑯᐊ ᐅᖃᕐᕕᖃᒃᑲᓐᓂᕈᓐᓇᖃᑦᑎᑕᕐᓗᑎᒃ ᓄᓇᓕᖕᓂ 
ᑲᒪᒋᔭᐅᔭᕆᐊᖃᖅᑐᓂᒃ. ᑕᒪᒃᑯᐊ ᓇᓗᓇᐃᖅᑕᐅᓯᒪᑦᑎᐊᕈᓐᓇᕐᓗᑎᒃ ᐃᓕᓴᒋᐊᕋᔭᕐᑐᑦ ᐃᑲᔪᖅᑐᖅᑕᐅᓗᑎᓪᓗ. 
 
ᐊᑐᓕᖁᔭᐅᔪᖅ #12:  
ᑲᑎᒪᔨᕋᓛᖑᔪᑦ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᑦᑎᑎᓗᑎᒃ ᑕᒪᒃᑯᓂᖓ ᓲᕐᓗ ᐅᖓᓯᒃᑐᒧᑦ ᐃᓕᓐᓂᐊᕈᑎᓄᑦ 
ᐊᑐᐃᓐᓇᐅᑎᑕᐅᒍᓐᓇᕐᒥᔪᑦ ᓯᓚᑦᑐᓴᕐᕕᒻᒥ ᐊᒻᒪᓗ ᐊᓯᖏᓐᓂᒃ ᑎᒍᒥᐊᖅᑎᐅᖃᑕᐅᔪᓂᒃ ᐱᖃᓯᐅᑎᓗᒋᑦ 
ᐋᓐᓂᖃᖅᑐᓕᕆᔨᒃᑯᑦ.  
 
ᐊᒻᒪᓗ ᑲᑎᒪᔨᕋᓛᖑᔪᑦ ᐊᑐᓕᖁᔨᒃᑲᓐᓂᖅᐳᑦ ᓯᓚᑦᑐᓴᕐᕕᐅᔪᖅ ᖃᐅᔨᒪᑦᑎᐊᕐᓗᑎᑦ ᐱᐅᓯᕚᓪᓕᑎᑦᑎᓪᓗᑎᓪᓗ 
ᑐᑭᓯᒋᐊᕈᑎᔅᓴᐅᔪᓂᒃ ᑕᒪᒃᑯᓄᖓ ᐃᓕᓐᓂᐊᖅᑎᓕᒫᓄᑦ. 
 
ᐊᑐᓕᖁᔭᐅᔪᖅ #13:  
ᑲᑎᒪᔨᕋᓛᖑᔪᑦ ᓄᓇᕗᒻᒥ ᓯᓚᑦᑐᓴᕐᕕᐅᔪᑦ ᑖᒃᑯᐊ ᐃᓄᐃᑦ ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᑦ ᑐᕌᖓᔪᑦ 
ᐃᓚᒋᔭᐅᓗᑎᑦ ᓄᓇᕗᑦ ᓯᓚᑦᑐᓴᕐᕕᒻᒥ. 
 
ᐊᑐᓕᖁᔨᒃᑲᓐᓂᖅᑯᑦ ᓄᓇᕗᑦ ᓯᓚᑦᑐᓴᕐᕕᐅᔪᑦ ᓴᖅᑮᓗᑎᑦ ᑮᓇᐅᔭᖃᖅᑎᑦᑎᓗᑎᑦ ᐃᓐᓇᕆᔭᐅᔪᓂᒃ ᓄᓇᕗᒥ 
ᐅᖃᐅᓯᓕ-ᐃᓛᒃ ᐅᖃᐅᔾᔨᒋᐊᖅᑎᐅᔪᓄᑦ ᖃᐅᔨᒪᔨᒋᔭᐅᓗᑎᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐃᓕᓴᐃᔨᐅᓗᑎᑦ. 
 
ᑕᐃᒪ ᑖᓐᓇ ᐃᒃᓯᕙᐅᑕᕗᑦ ᐅᖃᖅᑎᑲᓐᓂᕐᓂᐊᕋᒃᑯ ᑖᒃᑯᓂᖓ ᑭᖑᓪᓕᖅᐹᖏᓐᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᑐᓕᕐᓗᒍ ᐅᖃᖅᑎ ᖁᔭᓐᓇᒦᒃᑲᓐᓂᕈᒪᔭᒃᑲ ᒪᓕᒐᓕᐅᖅᑎᓕᒫᑦ 
ᑕᕝᕙᓂ ᐃᑲᔪᖅᑐᐃᓚᐅᕐᖓᑕ ᐱᓕᕆᑎᓪᓗᑕ. ᐊᒻᒪᓗ ᐊᑲᐅᓯᕚᓪᓕᕈᑎᔅᓴᒻᒪᕆᓐᓂᒃ ᓂᕆᐅᓕᖅᑯᒍᑦ 
ᑕᑯᓛᕐᓂᐊᖅᑐᒋᓕᖅᑐᑕ ᐊᕐᕌᒍᓂᒃ ᐊᒡᒋᖅᑐᓂᒃ. ᐅᖃᒃᑲᓐᓂᕈᒪᕗᖓ ᑲᑎᒪᔨᕋᓛᖑᔪᑦ ᑐᒃᓯᕋᖁᓪᓗᒋᑦ ᒐᕙᒪᒃᑯᓐᓂ 
ᓴᖅᑮᖁᓗᒋᑦ ᐅᓂᒃᑳᖑᔪᒥᒃ ᐊᑐᓕᖁᔭᖏᓐᓂᓪᓗ.  
 
ᒫᓐᓇᐅᔪᖅ ᐱᖁᔨᕗᖓ ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ ᐅᓂᒃᑳᖏᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᑦ 
ᐊᖏᖅᑕᐅᖁᓪᓗᒋᑦ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑎᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᕋᓚᒃ. ᑕᐃᒪ ᐱᖁᔨᕗᖔᖅᑐᖃᕋᑖᕐᖓᑦ ᐊᖏᖅᑕᐅᖁᓪᓗᒋᑦ ᑕᕝᕙᙵᑦ 
ᒪᓕᒐᓕᐅᕐᕕᒻᒥᑦ ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᓴᖅᑐᑦ? ᓈᒻᒪᓴᙱᑦᑐᑦ? (ᑐᓵᔨ ᓄᖅᑲᖅᐳᖅ) ᑖᓐᓇ ᐱᖁᔨᕗᖔᕈᑦ 
ᑲᔪᓯᔪᖅ.  
 
ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 11. ᑐᓴᖅᑎᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. (ᑐᓴᔨᑎᒍᑦ) 
ᑲᑎᒪᔾᔪᑎᒃᓴᖅ ᓈᓴᐅᑎᖓ 12. ᐅᓂᒃᑳᓄᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ ᒪᓕᒐᒃᓴᐃᑦ. ᖁᔭᓐᓇᒦᒃ. ᐲᑕᓴᓐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓄᑦ 006 - 2(3): ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᑐᖃᕐᓄᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ ᓄᓇᖁᑎᒧᑦ ᑖᒃᓰᔭᐅᑎᒥᒃ ᐃᑲᔪᕈᑎᓄᑦ ᒪᓕᒐᕐᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᕈᒪᔪᖓ ᒪᓕᒐᒃᓴᖅ 15 ᐃᓐᓇᑐᖃᕆᔭᐅᔪᓄᑦ ᐊᒻᒪᓗ 
ᐱᒡᒐᖅᑐᓄᑦ ᐱᖁᑎᒋᔭᖏᓐᓄᑦ ᑖᒃᓰᔭᕐᓂᕐᒧᑦ ᐃᑲᔪᖅᑕᐅᓂᖏᓐᓄᑦ ᕿᒥᕐᕈᔭᐅᓯᒪᒻᒪᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᑦ ᐊᒻᒪᓗ ᐊᖏᖅᑕᐅᖁᓪᓗᒍ ᑖᓐᓇ ᑲᑎᒪᑐᐃᓐᓇᖅᑎᓪᓗᑕ ᑲᒪᒋᔭᐅᓂᐊᕐᓗᓂ 
ᐊᑐᖅᑎᙱᑲᐃᓐᓇᕐᓗᒍ ᒪᓕᒐᖅ 68-(6) ᐊᒻᒪ ᑖᓐᓇ ᒪᓕᒐᒃᓴᖅ 15 ᐅᓪᓗᒥ ᑲᑎᒪᑐᐃᓐᓇᖅᑐᓂᒃ 
ᑲᒪᒋᔭᐅᓂᐊᕐᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ. ᑖᓐᓇ ᐱᖁᔭᔅᓴᖅ 
ᑐᓴᖅᑎᑎᔾᔪᑕᐅᔪᖅ ᑐᓐᓂᖅᑯᑕᐅᑦᑕᐅᑎᒋᖁᓪᓗᒍ ᑲᑎᒪᑐᐃᓐᓇᖅᑎᓪᓗᒋᑦ. ᒪᓕᒐᔅᓴᖅ 15, ᐋᒡᒑᖅᑐᖃᖅᑳ? 
ᐋᒡᒑᖅᑐᖃᙱᒻᒪᑦ, ᑖᓐᓇ ᐱᖁᔭᒃᓴᖅ 15 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ.  
 
ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᑲᑎᒪᔨᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. ᑰᓕ. 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓄᑦ 007 - 2(3): ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑲᐃᕙᒃᑐᑦ ᑮᓇᐅᔭᖁᑎᖏᑦ ᒪᓕᒐᕐᒥᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑏ ᐅᓂᒃᑳᕈᒪᔪᖓ ᒪᓕᒐᒃᓴᖅ 19, ᒪᓕᒐᖅ 
ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᑮᓇᐅᔭᑦ ᑲᐃᕙᑦᑐᑦ ᒪᓕᒐᖓᓐᓂᒃ. ᕿᒥᕐᕈᓇᖅᑕᐅᓯᒪᓕᖅᑐᖅ ᐱᖁᑎᕐᔪᐊᓕᕆᓂᕐᒧᑦ 
ᐃᒡᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ. ᐊᒻᒪᓗ ᑖᓐᓇ ᐱᖁᔭᒃᓴᖅ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᔪᖅ ᑲᑎᒪᑐᐃᓐᓇᖅᑎᓪᓗᒋᑦ.  
 
ᐅᖃᖅᑎ, ᐊᖏᖅᑕᐅᔪᒪᔪᖓ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 68-(6) ᐊᒻᒪᓗ ᐱᖁᔭᒃᓴᖅ 19 ᑲᑎᒪᑐᐃᓐᓇᕐᓂᕐᒧᑦ 
ᑐᓐᓂᖅᑯᑕᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᒪᓕᒐᓕᐅᖅᑎᐅᖃᑎᕗᑦ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᖁᔭᒃᓴᖅ 19, ᑐᓴᖅᑎᑎᔾᔪᑎᖓᑦ. 
ᑕᕝᕙᑦᑕᐅᑎᒋ ᑐᓐᓂᖅᑯᑕᐅᖁᓪᓗᒍ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ. ᐋᒡᒑᖅᑐᖃᖅᑳ? ᐋᒡᒑᖅᑐᖃᙱᒻᒪᑦ, ᑖᓐᓇ 
Bill 19 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ. 
 
(ᑐᓵᔨᒃᑯᑦ)ᑲᑎᒪᔾᔪᑎᒃᓴᕗᑦ 12. ᑐᓴᖅᑎᑦᑎᔾᔪᑎᖏᑦ ᑲᑎᒪᔨᕋᓛᑦ ᕿᒥᕐᕈᓇᒃᑏᑦ ᒪᓕᒐᒃᓴᓂᑦ. ᑐᑐ. 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓄᑦ 008 - 2(3): ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ #2 (ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓂᒃᑳᕈᒪᔪᖓ ᒪᓕᒐᒃᓴᖅ 21, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 
ᑮᓇᐅᔭᐃᑦ ᐊᐅᓚᑕᐃᓂᖏᓐᓄᑦ ᐱᖁᔭᕐᔪᐊᖅ ᓈᓴᐅᑎᓕᒃ 2 ᕿᒥᕐᕈᓇᒃᑕᐅᓯᒪᓕᕐᒪᑦ ᑲᑎᒪᔨᑦ ᒐᕙᒃᑯᑦ 
ᐊᐅᓚᑕᐅᓂᖏᓐᓄᑦ ᐊᒻᒪᓗ ᑖᓐᓇ ᑲᑎᒪᑐᐃᓐᓇᕈᑕᐅᔪᓐᓇᖅᓯᓪᓗᓂ.  
 
ᐅᖃᖅᑎ, ᐊᖏᖅᑕᐅᔪᒪᔪᖓ ᓴᓂᕐᕙᐃᔪᒪᓪᓗᖓ ᐱᖁᔭᖅ ᒪᓕᒐᖅ 68-(6)ᒥ ᐊᒻᒪᓗ ᑖᓐᓇ ᒪᓕᒐᒃᓴᖅ 21 
ᑲᑎᒪᑐᐃᓐᓇᕈᑕᐅᓗᓂ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᖁᔭᔅᓴᖅ 21, ᑐᓴᖅᑎᑦᑎᔾᔪᑎᖓᑦ ᑐᓐᓂᖅᑯᑕᐅᑦᑕᐅᑎᒋᖁᓪᓗᒍ 
ᑲᑎᒪᑐᐃᓐᓇᖅᑎᓪᓗᒋᑦ ᐋᒡᒑᖅᑕᖃᕐᒪᖔᑦ? ᐋᒡᒑᖅᑐᖃᙱᒻᒪᑦ, ᐱᖁᔭᔅᓴᖅ 21 ᑐᓐᓂᖅᑯᑕᐅᓂᐊᖅᑐᖅ 
ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ.  
 
ᑲᑎᒪᐅᑎᔅᓴᕗᑦ ᓈᓴᐅᑎᓕᒃ 12. ᑐᓴᖅᑎᑦᑎᔾᔪᑏᑦ ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᑦ ᐱᖁᔭᔅᓴᐃᑦ. ᒪᑉᓴᓛ. 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓄᑦ 009 - 2(3): ᒪᓕᒐᒃᓴᖅ 22 - ᓯᓚᖅᔪᐊᕐᒥ 

ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓈᒻᒪᓐᖏᓕᐅᕈᑕᐅᔪᓄᑦ ᒪᓕᒐᖅ (ᒪᑉᓴᓚᒃ) 
 
ᒪᑉᓴᓚᒃ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᕈᒪᔪᖓ ᒪᓕᒐᒃᓴᖅ 22, ᒐᕙᒪᒃᑯᑦ ᓴᓇᔪᓕᕆᔨᒃᑯᓐᓄᑦ 
ᒪᓕᒐᖓᑦ ᕿᒥᕐᕈᓇᒃᑕᐅᓯᒪᓕᕐᒪᑦ ᐊᔭᐅᖅᑎᒃᑯᓐᓄᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᓯᓪᓗᓂ 
ᑲᑎᒪᑐᐃᓐᓇᕐᓂᕐᒥ.  
 
ᐅᖃᖅᑏ, ᐊᖏᖅᑕᐅᔪᒪᔪᖓ ᓴᓂᕐᕙᖅᑕᐅᑲᐃᓐᓇᖁᓪᓗᒍ ᒪᓕᒐᖅ 68-(6) ᐊᒻᒪᓗ ᒪᓕᒐᒃᓴᖅ 22 
ᑲᑎᒪᑐᐃᓐᓇᕈᑕᐅᖁᓪᓗᒍ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓛᖅ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᖕᓄᑦ ᐊᖏᖅᑕᐅᔪᒪᓪᓗᓂ ᐱᖁᔭᔅᓴᖅ 22 
ᑐᓴᖅᑎᑎᔾᔪᑎᖓᑦ. ᑕᕝᕙᑦᑕᐅᑎᒋ ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᑐᐃᓐᓇᖅᑐᓄᑦ ᑐᓐᓂᖅᑯᑕᐅᖁᓪᓗᒍ, 
ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᙱᒻᒪᑦ ᐱᖁᔭᒃᓴᖅ 22 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ ᐅᓪᓗᒥ. 
ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 12. (ᑐᓵᔨᑎᒍᑦ) ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᖅ 133 - 2(3): ᐱᐅᓯᒋᐊᖅᑕᐅᓯᒪᔪᖅ ᐱᕐᕈᓗᐊᕿᕙᒃᑐᓄᑦ ᐊᑭᓕᖅᑕᐅᕙᓐᓂᖏᓐᓄᑦ 

ᐊᑐᐊᒐᖅ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᓴᖅᑭᑎᑦᑐᒪᔭᕋ, ᐱᕐᓗᐊᕿᕙᑦᑐᑦ 
ᐊᑭᓕᖅᑕᐅᕙᓐᓂᖏᓐᓄᑦ ᐊᑐᐊᒐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᑐᐃᓐᓇᕈᖅᑕᖏᑦ ᒪᐅᙵᖅᑕᐅᑲᐃᓐᓇᕐᓕᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ. 

ᓴᖅᑭᑕᐅᔪᖅ ᑎᑎᖅᑲᖅ 134 - 2(3): ᑲᓇᑕᓕᒫᒧᐊᖓᔪᒥᒃ ᐱᔾᔪᑎᒃᓴᒥᒃ ᐊᓐᖑᑎᕙᓪᓕᐊᓂᖅ - 

ᐱᕚᓪᓕᖅᑎᑦᑎᓂᖅ ᑎᐅᕆᑐᐊᕆᐊᓄᑦ ᑮᓇᐅᔭᖅᑖᖑᕙᒃᑐᓂᑦ: ᐊᖓᔪᖅᑲᐅᑎᓄᑦ ᓇᐃᓪᓕᑎᖅᓯᒪᔪᑦ (ᒪᐃ 
2006) (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᓴᖅᑭᑦᑐᒪᔭᕋ: ᑲᓇᑕᓕᒫᒧᐊᖓᔪᒥᒃ ᐱᔾᔪᑎᒃᓴᒥᒃ 
ᐊᓐᖑᑎᕙᓪᓕᐊᓂᖅ - ᐱᕚᓪᓕᖅᑎᑎᓂᖅ ᑎᐅᕆᑐᐊᕆᐊᓄᑦ ᑮᓇᐅᔭᖅᑖᖑᕙᒃᑯᓂᑦ: ᐊᖓᔪᖅᑲᐅᑎᓄᑦ 
ᓇᐃᓪᓕᑎᖅᓯᓚᔪᑦ (ᒪᐃ 2006). ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. -ᑕᐅᖁᓪᓗᒋᑦ.  
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓯᒪᐃᓚᒃ. 
 
ᓴᖅᑭᑕᐅᔪᖅ ᑎᑎᖅᑲᖅ 135 - 2(3): ᑭᐅᔾᔪᑎᒃ ᒥᓂᔅᑕᒧᑦ ᓄᓇᕗᑦ ᓯᓚᑦᑐᓴᕐᕕᒃᑯᓐᓂᑦ, ᓄᓇᕘᑦ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᓐᓂᑦ ᐊᒻᒪ ᓄᓇᕘᑦ ᐃᒡᓗᓕᕆᔨᖅᔪᐊᒃᑯᓐᓂᑦ ᐱᔾᔪᑎᖃᖅᑐᖅ 
ᓂᕆᐅᒋᔾᔪᑕᐅᔪᒥᒃ (ᓯᒪᐃᓚᒃ) 

 
ᓴᖅᑭᖅᑎᑕᐅᔪᖅ ᑎᑎᖅᑲᖅ 136 - 2(3): ᑐᓂᕐᕈᓯᐊᑦ ᐃᑲᔫᑎᓄᓪᓗ ᓄᓇᕗᑦ ᒐᕙᒪᒃᑯᓐᓂᑦ ᐅᓂᒃᑳᖅ 

(ᓯᒪᐃᓚᒃ) 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇ ᓴᖅᑭᑦᑐᒪᔭᕋ ᓂᕆᐅᒋᔭᑦ ᒥᒃᓵᓄᑦ 
ᑎᑎᕋᐅᑎᒋᔭᐅᓚᐅᖅᑐᑦ ᑭᐅᔾᔪᑎᖏᑦ ᓯᓚᑦᑐᓴᕐᕕᒻᒥ ᑮᓇᐅᔭᑦ ᐱᕙᓪᓕᐊᔪᓕᕆᓂᕐᒧᑦ ᐃᒡᓗᓕᕆᔨᕐᔪᐊᑦ ᐊᒻᒪᓗ 
ᑐᓐᓂᖅᑯᓯᐊᑦ ᐅᓂᒃᑳᖏᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐊᑐᐃᓐᓇᕈᖅᑕᖏᑦ ᒪᐅᙵᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᖅ 137 - 2(3): ᓴᓇᕕᓐᓂ ᐸᕝᕕᓴᐃᓂᕐᒧᑦ ᐊᑐᐊᒐᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐅᑯᐊ ᑖᒃᑯᓄᖓ ᓴᖅᑭᑦᑐᒪᓪᓗᒋᑦ ᖃᓪᓗᓈᑐᑦ 
ᓇᓗᓇᐃᒃᑯᑕᐃᑦ Workplace Harrassment Policy ᑖᒃᑯᐊ ᐸᒡᕕᓴᑦᑕᐅᓂᕐᒧᑦ ᐸᒡᕕᓴᒃᑕᐅᑦᑕᐃᓕᒪᓂᕐᒧᑦ 
ᐊᑐᐊᒐᐃᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ. 
 
ᐅᖃᖅᑎ: ᖁᔭᓐᓇᒦᒃ, ᑕᐹᖅᔪᒃ. ᐊᑐᐃᓐᓇᕈᖅᑕᖏᑦ ᒪᐅᙵᖅᑕᐅᑲᐃᓐᓇᕐᓕᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᖁᔭᓐᓇᒦᒃ.  
 
ᓴᖅᑭᑕᐅᔪᖅ ᑎᑎᖅᑲᖅ 138 - 2(3): ᑮᓇᐅᔭᓂᑦ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᐅᓂᒃᑳᖓ ᐱᔾᔪᑎᓕᒃ 

ᐃᖅᑲᓇᐃᔭᕐᕕᖕᒥ ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᑦᓯᐊᒥ ᓄᓇᕘᒥᓗ (ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᖅ 139 - 2(3): ᐊᑲᐅᓐᖏᓕᐅᖅᑐᓕᕆᓂᕐᒧᑦ ᑲᒥᓴᓇᒥᒃ ᐅᓂᒃᑳᖅ ᐊᕐᕌᒍᑕᒫᑦ ᐃᐳᕈ 

1, 2005ᒥᑦ ᒫᑦᓯ 31, 2006ᒧᑦ (ᐅᖃᖅᑎ) 
 
ᓴᖅᑭᑕᐅᔪᖅ ᑎᑎᖅᑲᖅ 140 - 2(3): ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ ᑐᕌᖓᔪᖅ 

ᒪᓕᒐᓕᐅᕐᕕᖕᒧᑦ ᓂᕈᐊᖅᑐᓕᕆᔨᒃᑯᑦ ᐊᖓᔪᖅᑳᖓᓂᑦ ᐃᐳᕈ 1, 2005ᒥᑦ ᒫᑦᓯ 2006ᒧᑦ (ᐅᖃᖅᑎ) 
 
ᐅᖃᖅᑎ: ᐊᐱᕆᔪᒪᓪᓗᖓ ᐊᑐᐃᓐᓇᕈᕈᒪᓪᓗᒋᑦ ᑭᓪᓕᓯᓂᐊᖅᑎᐅᑉ ᐅᓂᒃᑳᓕᐊᕆᓯᒪᔭᖏᑦ ᐱᔾᔪᑎᒋᓪᓗᒋᑦ 
ᐃᖅᑲᓇᐃᔭᖅᑎᓄᑦ ᑕᐅᖅᓰᓂᕐᒧᑦ Workers’ Compensation Board ᓄᓇᑦᓯᐊᕐᒥ ᐊᒻᒪ ᓄᓇᕘᒥ. ᑖᓐᓇ 
ᑐᓴᖅᑎᑎᔾᔪᑦ, ᑐᒃᓯᕌᖑᓚᐅᖅᑐᖅ ᒪᓕᒐᓕᐅᖅᕕᖓᓂ ᓄᓇᑦᓯᐊᒥ ᐊᒻᒪᑦᑕᐅᖅ ᑖᓐᓇ ᑭᓪᓕᓯᓂᐊᖅᑎ ᐱᔭᕇᔭᖅᐸᓕ 
ᒫᓐᓇ ᐃᓄᑦᑎᑑᓕᖅᑕᐅᓂᖓᓂ ᐊᒻᒪᑦ ᐃᓄᑦᑎᑑᓕᖅᑕᐅᓯᒪᔪᑦ ᖃᐃᑕᐅᑉᐸᑕ ᐊᑐᐃᓐᓇᕈᕈᓐᓇᑕᒃᑲ ᑭᖑᓪᓕᕐᒥᑦ 
ᑲᑎᒪᓕᕈᑦᑕ.  
 
(ᑐᓵᔨᑎᒍᑦ) ᖁᕕᐊᓱᑦᑐᖓ ᓴᖅᑭᑎᔾᔪᓐᓇᕋᒪ ᒫᑦᓯ 31, 2006-ᒧᑦ ᑎᑭᓯᒪᔪᑦ ᐊᕐᕋᒍᑕᒫᖅᓯᐅᑎᑦ ᐅᓂᒃᑳᑦ 
ᓂᕈᐊᖅᑐᓕᕆᓂᕐᒧᑦ ᓄᓇᕗᒻᒧᑦ. 
 
ᐊᒻᒪᓗ ᓄᓇᕗᒻᒥ ᓂᕈᐊᖅᑐᓕᕆᔨᒻᒧᑦ ᒫᑦᓯ 31, 2006-ᒧᑦ ᑎᑭᓯᒪᔪᑦ.  
 
ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 13, ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ ᐸᕋᐅᓐ. 
 
ᓴᖅᑭᑕᐅᔪᖅ ᑎᑎᖅᑲᖅ 141 - 2(3): ᖃᑦᑎᕆᔨᒃᑯᑦ ᐊᖓᔪᖅᑳᖓᑦ - 2005 ᐊᕐᕌᒍᖓᓄᑦ ᐅᓂᒃᑳᖅ 

(ᐸᕋᐅᓐ) 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᑖᒃᑯᐊ ᓴᖅᑭᑎᒍᒪᔭᒃᑲᑦᑕᐅᖅ ᑎᑎᕋᕐᕕᒦᖔᖅᑐᑎ 
ᑕᕝᕙᓂ ᖃᑎᑦᕆᔩᑦ ᐃᓱᒪᑕᖓᓂ ᐊᕐᕋᒍᑕᒫᖅᓯᐅᑎᑦ ᐅᓂᒃᑳᒐᐃᑦ 2005-ᒥ ᐊᒻᒪ ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᑐᐃᓐᓇᕈᖅᑕᖏᑦ ᒪᐅᖓᖅᑕᐅᓕᑦ.  
 
ᑲᑎᒪᔾᔪᑎᒃᓴᕗᑦ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑦᑎᔾᔪᑏᑦ 
ᐱᖁᔨᕗᖔᕈᑎᓄᑦ. ᑲᑎᒪᔾᔪᑎᒃᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥᒃ 
ᐅᖃᓕᒫᕐᓂᖅ ᐱᖁᔭᔅᓴᐃᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 18. ᐊᐃᑉᐹᓂᒃ ᐅᖃᓕᒫᕐᓂᖅ ᐱᖁᔭᔅᓴᐃᑦ. 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 19. (ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᖅ ᐱᖁᔭᒃᓴᓂ ᐊᓯᖏᓐᓂᓪᓗ 
ᐱᔾᔪᑎᖃᕐᓗᑎ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐅᓪᓗᒥ ᐱᖁᔭᒃᓴᐃᑦ 15, 17, ᐱᖃᔭᒃᓴᖅ 18, ᐱᖁᔭᒃᓴᖅ 19, 21, 
ᐊᒻᒪ 22 ᐹᓇᐸᔅ ᐃᒃᓯᕙᐅᑕᐅᓗᓂ.  
 
ᐊᒻᒪ ᑖᒃᑯᐊ ᐊᑐᐃᓐᓇᕈᕋᓱᓐᓂᖏᓐᓂ 5 ᒥᓂᔅ ᓄᖅᑲᖓᑲᐃᓐᓇᒐᓛᓐᓂᐊᖅᑐᒍᑦ.  
 
ᐃᖅᓱᖅᑎ. 
 
>>ᓄᖅᑲᑲᐃᓐᓇᖅᑐᑦ 16:33ᓂ ᑲᔪᓯᒃᑲᓂᖅᑐᑎᓪᓗ 16:46ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐃᒃᓯᕙᐅᑕᖅ (ᐹᓇᐸᔅ): ᒫᓐᓇ ᑲᑎᒪᓂᖅ ᐱᒋᐊᖅᑎᓐᓂᐊᓕᕐᒥᒐᒃᑯ. ᑲᑎᒪᔨᕋᓛᑦ ᑲᑎᒪᔾᔪᑎᒃᓴᖃᖅᑐᑦ ᐅᑯᐊ 
ᒪᓕᒃᖢᒋᑦ ᐱᖁᔭᒃᓴᖅ 17, 18, 15, 19, 21, ᐊᒻᒪᓗ 22. ᖃᓄᖅ ᑲᑎᒪᔨᕋᓛᑦ ᐱᔪᒪᓕᖅᐸᑦ ᐃᒃᓯᕙᐅᑕᖓᑦ? 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᔪᒍᑦ ᐅᑯᓇᙵᑦ ᐱᖁᔭᒃᓴᓂᒃ 
ᑐᖏᓕᕇᖅᓱᕐᓗᒋᑦ ᐱᖁᔭᒃᓴᖅ 15, ᐱᖁᔭᒃᓴᖅ 19, 21, ᐱᖁᔭᒃᓴᖅ 22 ᐊᒻᒪᓗ ᐃᒃᓯᕙᐅᑖᖅ ᓄᖅᑲᓕᕐᒥᓗᑕ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᕝᔭᕈᑕᐃᓚᖅ. ᐊᖏᖅᐱᑕ ᑲᒪᒋᓂᐊᕋᑦᑎᒃᑯ ᒪᓕᒐᒃᓴᖅ 15 ᓯᕗᓪᓕᐅᓗᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᔪᒪᓕᖅᑕᕋ ᒥᓂᔅᑕᕆᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᒪᑐᐃᖅᓯᒋᐊᕈᑎᓂᒃ ᐅᖃᐅᓯᒃᓴᖃᕐᒪᖔᑦ. ᓯᒪᐃᓚᒃ. 
 
ᒪᓕᒐᒃᓴᖅ 15 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓄᑐᖃᕐᓄᑦ ᑎᒥᒥᒍᓪᓗ ᐊᔪᕈᑎᖃᖅᑐᓄᑦ ᓄᓇᖁᑎᒧᑦ 

ᑖᒃᓰᔭᐅᑎᒥᒃ ᐃᑲᔪᕈᑎᓄᑦ ᒪᓕᒐᕐᒥᒃ - ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᑲᑎᒪᔨᕋᓛᑦ 
ᓵᖓᓐᓃᑦᑐᓐᓇᕋᒪ ᒪᓕᒐᒃᓴᖅ 15 ᐅᖃᐅᓯᕆᓗᒍ ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᐃᓐᓇᕐᓄᑦ ᐊᒻᒪᓗ 
ᑎᒥᒥᒍᑦ ᐊᔪᕈᑎᓖᑦ ᐱᖁᑎᕐᔪᐊᖏᓐᓂᒃ. 
 
ᑖᒃᑯᐊ ᐊᑐᕋᔭᖅᑐᑦ ᐃᓐᓇᕐᓄᑦ ᐊᔪᙱᑦᑐᓄᑦ ᐊᒻᒪᓗ ᕼᐊᒻᓚᒃᑯᑦ ᐃᓗᐊᓃᑦᑐᓄᑦ ᐊᒻᒪᓗ ᑖᒃᓰᔭᐃᕕᖕᓂ 100-
ᐳᓴᓐᑎ ᐊᑭᓕᖅᑕᐅᖃᑦᑕᕐᓗᑎᑦ. ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᒐᕙᒪᓕᕆ-ᒐᕙᒪᒃᑯᑦ 
ᐊᐅᓚᑕᐅᓂᖏᓐᓂᒃ ᑲᑎᒪᔨᕋᓛᓂᑦ ᑕᒪᒃᑯᐊ ᐱᔾᔪᑎᒋᓗᒋᑦ.  
 
ᑕᐃᒃᑯᐊ ᑮᓇᐅᔭᓕᕆᔨᒃᑯᑦ ᐊᑭᓪᓕᒋᐊᖅᑎᑦᑎᖃᑦᑕᖅᑐᑦ ᐃᓐᓇᕐᓂᑦ ᑖᒃᓰᔭᐃᕖᑦ ᐃᓗᐊᓃᑦᑐᑦ ᐊᒻᒪᓗ ᐃᑲᔫᑎᓂᒃ 
ᓯᑎᒃᑯᓐᓄᑦ ᑐᓐᓂᖅᑯᑕᐅᖃᑦᑕᖅᖢᑎᒃ ᑕᐃᒃᑯᐊ ᐊᑭᓪᓕᒋᐊᖅᑕᐅᒍᓐᓇᖅᑐᑦ ᐱᑎᑕᐅᖃᑦᑕᕐᓂᐊᕐᒪᑕ.  
 
ᑖᓐᓇ ᐱᖁᔭᕐᔪᐊᖅ ᑮᓇᐅᔭᓕᕆᔨᒃᑯᑦ ᐃᓱᒪᓕᐅᕈᑎᒋᓚᐅᖅᓯᒪᔭᖓᑦ 50-ᐳᓴᓐᑎᒃᑯᑦ ᐋᖅᑭᒃᓯᒪᓚᐅᖅᑐᑦ 100-
ᐳᓴᓐᑎᓄᑦ ᐋᖅᑭᒃᑕᐅᓂᐊᖅᑐᑦ ᐃᓐᓇᕐᓄᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ ᑖᒃᓰᔭᐃᕕᖕᓂ ᑕᒪᓐᓇ ᑎᓕᐅᕈᑎ. 
 
ᑖᓐᓇ ᑎᓕᐅᕈᑦ ᐃᑲᔪᖅᓱᖅᑕᐅᓚᐅᖅᑐᖅ ᒐᕙᒪᒃᑯᓐᓄᑦ ᐊᒻᒪᓗ ᐱᓇᓱᐊᖅᑕᕗᑦ ᐃᓗᐊᒍᑦ 
ᑎᑎᕋᖅᑕᐅᓯᒪᖃᓯᐅᔾᔭᐅᓪᓗᓂ ᑖᒃᓰᔭᐃᔪᑦ ᐃᑲᔪᖅᑕᐅᖃᑦᑕᕐᓂᐊᖅᑐᑦ ᐃᓐᓇᐃᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ 
ᓇᒻᒥᓂᖅ ᐃᓪᓗᖃᖅᐸᑕ ᓄᓇᕗᑦ ᐃᓗᐊᓂ.  
 
ᐊᐱᖅᑯᑎᒃᓴᖃᕈᔅᓯ ᑭᐅᓇᓱᒍᓐᓇᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᒪᐃᓚᒃ. (ᑐᓵᔨᑎᒍᑦ) ᐅᓄᙵᖃᑎᖃᕈᒪᓂᐊᖅᐲᑦ ᐃᖅᑲᓇᐃᔭᖅᑎᖕᓂᑦ ᓯᒪᐃᓚᒃ? 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᖅᓱᖅᑏ, ᑖᒃᑯᐊ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ…ᒪᒥᐊᓇᖅ. (ᑐᓴᔨᑎᒍᑦ) 
ᐅᐊᑦᑎᐊᕈᐊᐃ, ᑐᒡᓕᐊᓂ ᐃᒃᓯᕚᖅᑐᐊᓗᑕᐃᓐᓇᐅᓕᕋᒪ. ᑲᑎᒪᔨᕋᓛᑦ ᐊᖏᖅᐸᑦ ᑕᐃᒃᑯᐊ 
ᓵᖓᓃᖃᑎᖃᕐᓂᐊᕈᒪᓪᓗᑎᑦ? ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑖᒃᑲᓄᖓ ᐊᐱᖅᓱᖅᑕᐅᕕᖕᒧᑦ ᑕᑲᓄᙵᖅᑎᑦᑐᓐᓇᖅᓯᔪᑎᑦ.  
 
ᖁᔭᓐᓇᒦᒃ. ᓯᒪᐃᓚᒃ, ᑖᒃᑯᐊ ᑕᒡᕙᓂ ᐃᒃᓯᕚᖃᑎᒋᔭᑎᑦ ᑭᓇᒃᑰᒻᒪᖔᑕ ᐅᖃᐅᓯᕆᔪᓐᓇᖅᑕᑎᑦ 
ᑎᑎᕋᖅᑕᐅᓯᒪᓂᐊᕐᒪᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᓪᓗᒥ ᒫᓃᖃᑎᒋᔭᕋ ᑕᓕᖅᐱᓐᓂ ᐸᐅᓗᓯ ᓱᕕᒐᖅ, 
ᒥᓂᔅᑕᐅ ᑐᖏᓕᐊᑕ ᐃᑲᔪᖅᑎᐊ ᑮᓇᐅᔭᓕᕆᔨᒃᑯᑦ ᐃᓗᐊᓂ. ᑕᓕᖅᐱᓐᓂ ᑕᐃᔮᓐ ᕙᒃᓚᓐ, ᐊᐅᓚᑦᑎᔨᒋᔭᐅᔪᖅ 
ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑲᑎᒪᔨᕋᓛᑦ ᐃᒃᓯᕙᐅᑕᖓᖅᑲᐃ ᐅᖃᐅᓯᒃᓴᖃᖅᐹ? ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᐊᐅᓚᑕᐅᓂᖏᓐᓄᑦ ᓵᑕᒃᓴᐅᓂᖏᓐᓄᓪᓗ ᑲᑎᒪᔨᕋᓛᑦ 
ᕿᒥᕐᕈᓇᒃᓯᒪᓕᖅᑐᑦ ᒪᓕᒐᒃᓴᖅ 15 ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᐃᓐᓇᕐᓄᑦ ᑎᒥᒥᒍᓪᓗ ᐊᔪᕈᑎᓖᑦ 
ᐱᖁᑎᖏᑎᒍᑦ ᑖᒃᓰᔭᖅᑕᐅᓂᖏᑎᒍᑦ ᐃᑲᔫᑎᑖᖃᑦᑕᕐᓂᐊᕐᓂᖏᑦᑕ ᒪᓕᒐᖓᓐᓂᒃ, ᒥᓂᔅᑕ ᐊᒻᒪᓗ ᓯᐊᓛᖏᑦ 
ᐱᖃᑎᒋᓪᓗᒋᑦ. 
 
ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᑕᒪᑐᒥᖓ ᐱᖁᔭᖅᓴᕐᒥᒃ, ᐃᑲᔪᖅᓲᑏᑦ ᐅᓄᖅᓯᒋᐊᖅᑕᐅᓂᐊᕐᒪᑕ ᐃᑲᔫᓯᐊᖑᖃᑦᑕᖅᑐᑦ 
ᐃᓐᓇᕐᓄᑦ ᑎᒥᒥᒍᓪᓗ ᐊᔪᕈᑎᓖᑦ 50-ᐳᓴᓐᑎᒥᒃ 100-ᐳᓴᓐᑎᒧᑦ.  
 
ᒪᓕᒐᓕᐅᖅᑏᑦ ᐊᔭᐅᕆᓯᒪᐃᓐᓇᖅᑐᑦ ᐃᑲᔪᖅᓱᐃᖃᑦᑕᖁᔨᓪᓗᑎᒡᓗ ᑮᓇᐅᔭᑎᒍᑦ 
ᐊᒃᓱᕈᖅᑎᑕᐅᙱᓐᓂᖅᓴᐅᔪᓐᓇᕐᓂᐊᕐᒪᑕ ᐃᓐᓇᐃᑦ ᓇᒻᒥᓂᖅ ᐃᒡᓗᖁᑎᓖᑦ. ᑲᑎᒪᔨᕋᓛᑦ ᐃᑲᔪᖅᓱᐃᓪᓚᕆᑦᑐᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒫᓐᓇᕈᓘᓚᐅᖅᑐᖅ ᓂᓪᓕᐅᑎᒋᓚᐅᖅᑕᖓᑦ ᐃᓐᓇᕐᓄᑦ ᑎᒥᒥᒍᓪᓗ ᐊᔪᕈᑎᓖᑦ 
ᐃᒡᓗᖏᑎᒍᑦ ᓴᓇᒃᑲᓐᓂᖅᑕᐅᒋᐊᖃᖅᑎᓪᓗᒋᑦ ᐃᑲᔫᑎᖏᑦ.  
 
ᑕᒪᒃᑯᐊ ᐊᒃᓱᐊᓗᒃ ᐱᕚᓪᓕᐅᑎᒋᔭᐅᓂᐊᖅᑐᑦ ᕼᐊᒻᓚᒃᑯᓐᓄᑦ ᑖᒃᓰᔭᐃᓂᕐᒧᑦ ᓅᑉᐸᓪᓕᐊᑎᓪᓗᒋᑦ, ᐊᑎᖃᓚᐅᖅᑐᖅ 
ᓄᓇᓕᓐᓂ ᑖᒃᓰᔭᐃᓂᕐᒧᑦ ᐱᓕᕆᐊᖅ ᐅᖃᖅᓯᒪᔪᑦ ᐱᖁᑎᓄᑦ ᑖᒃᓰᔭᐅᑏᑦ ᐅᓄᖅᓯᒋᐊᕐᓂᐊᖅᑐᒃᓴᐅᒻᒪᑕ 
ᑖᒃᓰᔭᐃᕕᐅᓕᕈᑎᑦ.  
 
ᐃᒃᓯᕙᐅᑖᖅ, ᒪᓕᒐᒃᓴᖅ 15 ᓴᖅᑭᑕᐅᖔᓚᐅᖅᓯᒪᔪᖅ ᒪᓕᒐᓕᐅᕐᕕᒻᒧᑦ ᒫᑦᓯ 10, 2006-ᖑᑎᓪᓗᒍ. 
ᑖᓐᓇᐅᓚᐅᖅᑎᓪᓗᒍ ᑲᑎᒪᔨᕋᓛᑦ ᑲᑎᒪᖃᑎᖃᓚᐅᖅᓯᒪᔪᑦ ᒥᓂᔅᑕᒥᒃ ᑖᒃᑯᓂᖓ ᓴᖅᑭᑦᑎᔪᒥᒃ 
ᕿᒥᕐᕈᓇᖃᑎᒋᓪᓗᓂᔾᔪᒃ ᒪᓕᒐᒃᓴᖅ ᑐᖏᓕᕇᑦᑐᑎᒍᑦ ᑲᑎᒪᑎᓪᓗᒋᑦ ᐃᓱᒫᓘᑎᒋᔭᐅᔪᑦ 
ᓂᓪᓕᐅᑎᒋᔭᐅᖃᑦᑕᓚᐅᖅᑐᑦ ᐃᓚᖏᑦ ᓇᒻᒥᓂᖃᖅᑐᑦ ᑖᒃᓰᑦ ᐋᖅᑭᒋᐊᕈᒻᒥᑦ ᐊᑐᕐᓂᐊᕐᒪᑕ ᐃᓐᓇᐃᑦ ᑎᒥᒥᒍᓪᓗ 
ᐊᔪᕈᑎᓖᑦ ᓇᒻᒥᓂᖃᖃᑕᐅᒍᑎᑦ ᐃᒡᓗᒥᒃ.  

ᐊᒻᒪ ᐃᓱᒫᓘᑎᖃᓚᐅᕐᒥᔪᒍᑦ ᑮᓇᐅᔭᓕᐅᕈᓯᐅᕐᓂᖅ ᐱᔾᔪᑎᒋᓪᓗᒍ ᑐᒃᓯᕋᐅᑏᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓖᑦ 
ᑖᓐᓇ ᐋᖅᑭᒋᐊᕈᑦ ᑕᐃᒃᑯᓄᖓ ᑭᙴᒪᓂᖅᐹᓄᑦ ᑐᕌᕆᓂᐊᕋᓗᐊᕐᒪᖔᑦ ᐊᒻᒪᓗ ᑕᐃᒃᑯᐊ ᐊᒃᖢᙱᓐᓂᖅᓴᐃᑦ 
ᑕᒪᒃᑯᓂᖓ ᐊᑐᔾᔮᙱᒃᑲᓗᐊᕐᒪᖔᑦ.  
 
ᐊᔭᐅᕆᔪᒍᑦ ᒥᓂᔅᑕᒥᒃ ᕿᒥᕐᕈᓇᖁᓪᓗᒍ ᑖᓐᓇ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ ᒪᓕᒐᖅ ᔭᒐᐃᔭᐅᓂᖏᑦ ᑮᓇᐅᔭᑦ 
ᐃᓯᖅᐸᓪᓕᐊᔪᑦ ᐊᒻᒪᓗ ᒪᓕᒐᒃᓴᐃᑦ ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᓇᒻᒥᓂᖃᖃᑕᐅᔪᓄᑦ. 
 
ᑕᒪᔾᔭᐅᕗᑦ ᐅᖃᐅᓯᒃᓴᒃᑲ. ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᓐᓇ ᐱᖁᔭᒃᓴᖅ ᑲᔪᓯᑎᑕᐅᖁᓪᓗᒍ 
ᐋᖅᑭᒋᐊᖅᑕᐅᑎᓪᓗᒍ ᑎᑎᕋᖅᑕᐅᒃᑲᓐᓂᖅᑎᓪᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᑕᐅᓯᒪᖕᒪᑦ ᐱᑦᑎᐊᕆᐊᖃᕐᓂᕐᒧᑦ ᐱᖁᔭᕐᔪᐊᒥᒍᑦ 
ᒫᓐᓇᐅᓂᖓᓂ ᑐᓴᖅᑎᑦᑎᔪᒪᔪᖓ ᒪᓕᒐᓕᐅᕐᕕᒻᒧᑦ ᐃᒻᒥᒧᑦ ᐊᕝᕕᐊᕈᑎᖃᑐᐃᓐᓇᕆᐊᖃᕋᒪ ᑕᒪᑐᒧᖓ 
ᐱᖁᔭᒃᓴᒥᒃ ᐊᓂᒋᐊᖃᕐᓂᐊᖅᑐᖓ ᑕᕝᕗᖓ ᑲᑎᒪᔾᔪᑎᖃᓕᕈᔅᓯ ᑖᔅᓱᒥᖓ. ᓂᕈᐊᕈᓐᓇᔾᔮᕐᓇᖓᓗ 
ᐊᐱᖅᓱᕈᓐᓇᔾᔮᕐᓇᖓᓗ ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᓂᒍᓐᓇᖅᓯᕗᑎᑦ. ᐱᒋᐊᓚᐅᙱᓐᓂᑦᑎᓐᓂ ᐃᖅᑲᐃᑎᑦᑎᒍᒪᔪᖓ 
ᒪᓕᒐᓕᐅᖅᑎᓂᒃ. ᒪᓕᒡᓗᒍ ᓈᓴᐅᑎ 77-(1), 10-ᒥᓂᔅᑦ ᐅᖃᓪᓚᒍᓐᓇᖅᑐᓯ ᒪᓕᒡᓗᒍ 77-(2) ᒪᓕᒡᓗᒋᑦ 
ᐃᓱᒪᖅᓲᑎᒋᓗᓂᐅᒃ ᐃᒃᓯᕙᐅᑕᐅᑉ ᒪᓕᒐᓕᐅᖅᑎᐅᔪᖅ ᐊᑕᐅᓯᐊᙱᓪᓗᓂ ᓂᓪᓕᕈᑎᖃᕈᓐᓇᖅᑐᖅ ᐅᖃᐅᓯᐅᔪᒥᒃ 
ᑲᑎᒪᑎᓪᓗᒋᑦ ᑭᓯᐊᓂ ᐃᓘᓐᓇᖏᑦ ᐅᖃᓪᓚᓚᐅᙱᑦᑐᑦ ᐅᖃᓪᓚᒌᖅᑎᓪᓗᒋᑦ.  
 
ᐅᖃᐅᓯᒃᓴᖅᑕᖃᕐᐸ ᑭᓱᑐᐃᓐᓇᕐᓄᑦ ᑐᕌᖓᔪᓂᑦ? ᖁᔭᓐᓇᒦᒃ. ᐊᑎᖁᑎᖃᖏᓐᓇᒪ ᐅᖃᐅᓯᒃᓴᓕᓐᓂ ᒫᓐᓇ 
ᓯᕗᒧᐊᒍᑎᖃᕐᓂᐊᓕᖅᑐᒍᑦ ᓈᓴᐅᑎᖏᑎᒍᑦ ᕿᒥᕈᓇᕐᓗᑎᒍᑦ ᐱᖁᔭᒃᓴᖅ 15, ᐱᒋᐊᖅᕕᒋᓗᒍ 
ᒪᑉᐱᒐᖓᓂ…ᐱᖁᔭᒃᓴᖅ 15, ᐋᖅᑭᒋᐊᕈᑎ ᐃᓐᓇᐃᑦ ᑎᒥᒥᒍᓪᓗ ᐊᔪᕈᑎᖃᖅᑐᑦ ᓇᒻᒥᓂᖃᖅᑎᓪᓗᒋ ᑖᒃᓯᖏᓐᓂ 
ᐃᑲᔪᕈᑎ. ᓈᓴᐅᑎᖓ 1? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ2? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓴᐅᑎᖓ 3? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᓈᓴᐅᑎᖓ 4? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓵᖅᑲᐅᔪᖓ ᓈᓴᐅᑎᖓ 2-ᒥ ᐊᐱᕆᔪᒪᖅᑲᐅᔭᕋ ᒥᓂᔅᑕ ᑖᒃᑯᐊ 
ᑐᑭᖏᑦ ᑲᑎᒪᔨᕋᓛᖑᓪᓗᑎ ᐅᖃᐅᓯᕆᓚᐅᕋᑦᑎᒍ. ᓇᓗᓇᐃᖅᓯᓚᐅᕐᒪᑦ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᑐᑭᖓᓂᒎᖅ  
ᐃᒡᓗᐃᑦ ᑲᑎᖓᐅᖅᑐᑦ ᓇᒻᒥᓂᕆᔭᐅᖃᑦᑕᖅᑐᑦ ᒥᒃᓵᓄᑦ.  
 
ᓂᓪᓕᕈᒪᓚᐅᕐᒪᑦ ᑐᑭᖓᓂ ᓂᓪᓕᖁᒐᓗᐊᖅᐸᕋ ᐱᖃᓯᐅᔾᔭᐅᔪᓐᓇᖅᓯᓛᕋᓗᐊᕐᒪᖔᖅ ᐱᖁᔭᒃᓴᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒪᒥᐊᓇᖅ ᐃᒃᓯᕙᐅᑖᖅ. ᐃᒃᓯᕙᐅᑕᓖᒃ, ᐄ, 
ᐊᖏᖅᑯᒍᑦ ᑖᒃᓱᒥᖓ ᐱᓕᕆᔪᒪᓪᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑲᔪᓯᒋᐊᕐᓗᑕ. ᓈᓴᐅᑎᖓᓃᑦᑐᒍᑦ ᒃ. ᓈᓴᐅᑎᖓ 5? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᕐᐹᑦ ᒪᓕᒐᒃᓴᖅ 15 ᐃᓗᐃᑦᑑᓗᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ ᑖᓐᓇ ᒪᓕᒐᒃᓴᖅ 15 ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᖁᔭᓐᓇᒦᒃ ᒥᓂᔅᑕ ᐅᑎᕈᓐᓇᖅᓯᕗᓯ ᐃᒃᓯᕙᐅᑕᒃᓯᓐᓄᑦ. ᐊᒻᒪ ᑖᒃᑯᐊ 
ᖁᔭᓐᓇᒦᕐᐸᒃᑲ ᑕᕝᕙᓃᖃᑎᒋᖅᑲᐅᔭᓯ. 
 
ᒫᓐᓇ ᒥᓂᔅᑕᖓ ᓄᓇᓖᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᐅᔪᑦ ᒪᑐᐃᖅᓯᔾᔪᑎᒥᓂ ᐅᖃᓪᓚᒍᓐᓇᖁᓪᓗᒍ. ᒥᔅ ᐸᕋᐅᓐ. 
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᐃᕙᒃᑐᑦ ᑮᓇᐅᔭᖁᑎᖏᑦ ᒪᓕᒐᕐᒥᒃ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᑐᖓ ᑕᒫᓃᖃᑕᐅᔪᓐᓇᕋᒪ. 
ᒪᓕᒐᒃᓴᖅ 19, ᐋᖅᑭᒋᐊᕈᑕᐅᓂᐊᖅᑐᖅ ᑮᓇᐅᔭᐃᑦ ᑲᐃᕙᑦᑐᑦ ᐋᖅᑭᒋᐊᕈᑎᒋᓂᐊᖅᑕᖓ.  
 
ᐅᖅᓱᐊᓗᓕᕆᓂᕐᒧᑦ ᐱᓕᕆᕕᐅᔪᑦ PPD-ᑯᑦ ᑖᒃᑯᐊ ᐊᐅᓚᖕᒪᑕ ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖁᑎᖏᑎᒍᑦ. ᑖᒃᑯᐊ 
ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖁᑎᖏᓐ ᑮᓇᐅᔭᖃᖅᑎᑕᐅᖃᑦᑕᖅᑐᓐ ᓂᐅᕕᕈᑕᐅᓪᓗᑎ ᐅᖅᓱᐊᓗᓐᓄᓪᓗ 
ᓯᐊᒻᒪᖅᓯᔾᔪᑕᐅᓪᓗᑎ ᐊᕐᕌᒍᑕᒫᑦ ᐊᑐᖅᑕᐅᖃᑦᑕᖅᑐᓄᑦ.  
 
ᑖᒃᑯᐊ ᑮᓇᐅᔭᐃᑦ ᑐᓂᐅᖃᖅᑕᐅᖃᑦᑕᖅᑐᑦ ᐊᑭᓕᖅᓱᔭᐅᔾᔭᐅᔪᑎᓄᑦ ᐊᒻᒪᓗ ᐃᓯᖅᐸᓪᓕᐊᓂᐊᖅᑐᓄᑦ. ᑖᒃᑯᐊ 
ᐃᒃᓯᕙᐅᑖᖅ, $110 ᒥᓕᐊᓂᑦ ᑮᓴᐅᔭᓂᑦ ᑭᓪᓕᖃᕐᒪᑦ ᑖᒃᑯᐊ ᐅᓄᖅᓯᒋᐊᓂᐊᖅᑐᑦ ᐅᖅᓱᐊᓗᐃ  

ᐊᑭᖏᑦ ᐊᑭᑐᓗᐊᓕᕐᓂᖏᓐᓄᑦ ᐊᑭᑦᑐᕆᐊᑦᑕᐅᑐᐃᓐᓇᕆᐊᖃᕐᓂᐊᕐᒪᑕ 2006-ᒥ ᐅᖅᓴᑦᑕᐅᓕᖅᐸᑕ.  
 
ᑖᒃᑯᐊ ᐅᓄᕐᓂᕆᔭᖏᑦ ᐱᕕᒃᓴᖃᖅᑎᑕᐅᔭᕆᐊᓖᑦ ᐅᖅᓱᐊᓗᓐᓂ ᐱᕕᒃᓴᖃᕈᓐᓇᖁᓪᓗᒋᑦ ᐊᕐᕋᒍᒋᔭᑦᑎᓐᓂ. 
ᑮᓇᐅᔭᓕᕆᔨᒃᑯᑦ ᐱᓕᕆᕕᖓ ᐅᖃᖃᑎᒋᔭᐅᓚᐅᖅᑎᓪᓗᒍ, $150-ᒥᓕᐊᓂᒃ ᐊᑭᑦᑐᕆᐊᖅᑕᐅᔪᒪᒻᒪᑦ ᑖᒃᑯᐊ 
ᐅᖅᓱᐊᓗᐃᑦ ᐊᑭᖏᓐᓄᑦ ᐱᖁᔭᕐᔪᐊᑎᒍᑦ ᐊᑐᖅᑕᐅᓂᐊᖅᑎᓪᓗᒋᑦ.  
 
ᑖᒃᑯᐊ ᐊᑦᑕᕐᓇᕐᔭᐃᖅᓯᒪᓂᖅᓴᐅᕌᕐᔪᓐᓂᐊᕐᒪᑕ ᖃᐅᔨᒪᔭᐅᓐᖏᑦᑐᑦ ᓲᕐᓗ ᐅᖅᓱᐊᓗᐃᑦ ᐊᑭᑦᑐᕐᓂᖅᐸᑕ 
ᓯᕗᓂᔅᓴᑦᑎᓐᓂᑦ ᓄᓇᕐᔪᐊᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. (ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐊᐱᕆᔪᒪᓕᖅᑕᕋ ᐸᕋᐅᓐ 
witness-ᒥ ᑕᑲᓇᓃᖃᑎᖃᕈᒪᒻᒪᖔᖅ ᐊᐱᖅᓱᖅᑕᐅᓗᓂ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏᑦ, ᑖᒃᑯᐊ ᐊᐱᖅᓱᖅᑕᐅᕕᒻᒧᑦ… 
 
ᒥᓂᔅᑕ ᐸᕋᐅᓐ, ᑭᓇᒃᑰᒻᒪᖔᑕ ᐱᖃᑎᑎᑦ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓄᑦ ᑐᖏᓕᕋ ᑖᒻ ᕆᑦ, ᑕᓕᖅᐱᓐᓂᑦ ᒪᑭᒃ ᕌᕝᑐ 
ᑮᓇᐅᔭᓕᕆᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. (ᑐᓵᔨᑎᒍᑦ) ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᐅᖃᐅᓯᔅᓴᖃᖅᐹ 
ᒪᑐᐃᕆᐊᕈᑎᓂᒃ? ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐱᖁᑎᕐᔪᐊᓕᕆᓂᕐᒧᑦ ᐃᓪᓗᒪᓕᕆᓂᕐᒧᑦ 
ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐱᕙᓪᓕᐊᔪᓕᕆᕐᒧᓪᓗ ᕿᒥᕐᕈᓇᓚᐅᕐᒪᑕ ᐱᖁᔭᔅᓴᖅ 19-ᒥᑦ ᐋᖅᑭᒋᐊᕈᑎᐅᓂᐊᖅᑐᑦ 
ᑮᓇᐅᔭᐃᑦ ᑲᐃᕙᑦᑐᑦ ᐱᖁᔭᕐᔪᐊᖓᓄᑦ ᒥᓂᔅᑕ ᐳᕋᐅᓐ ᐱᖃᑎᒋᔭᐅᓪᓗᓂ ᐃᖅᑲᓇᐃᔭᖅᑎᖏᓪᓗ ᔫᓂ 14, 2006 
ᓵᖓᓃᑎᓪᓗᒋᑦ. 
 
ᐃᒃᓯᕙᐅᑖᖅ, ᑖᓐᓇ ᓇᓗᓇᓐᖏᑦᑐᖅ. ᑖᓐᓇ ᑲᑎᒪᔨᕋᓛᑦ ᐃᓕᓴᕆᓯᒪᔭᖓᑦ ᐱᔾᔪᑎᒋᔭᖓᑦ ᑖᒃᑯᐊ ᑮᓇᐅᔭᐃᑦ 
ᐊᒥᒐᖁᓇᒋᑦ ᐃᓗᐃᒃᑲᒥᒃ ᓂᐅᕕᖅᑎᓪᓗᒋᑦ ᐅᖅᓱᐊᓗᓐᓂᑦ ᓄᓇᕗᒻᒥᓗ ᓄᓇᓕᓐᓅᓐᖓᐅᔾᔭᐅᑎᓪᓗᒋᑦ. 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᖅᑭᒋᐊᕈᑎᓂᒃ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ ᑕᐃᒪᓐᓇᔅᓴᐃᓐᓇᖅ ᑲᒪᓚᐅᕐᒪᑕ 
ᑕᐃᔅᓱᒪᓂᓗ ᑲᑎᒪᔩᑦ ᐃᓱᒫᓘᑎᒥᓐᓂᒃ ᓇᓗᓇᐃᖅᓯᓚᐅᕐᒪᑕ ᐅᖅᓱᐊᓗᐃᑦ ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ 
ᓄᓇᕐᔪᐊᕐᒥ ᐊᒻᒪ ᑲᑎᒪᔨᕋᓛᑦ ᐊᔭᐅᖅᑐᐃᓚᐅᖅᑐᑦ ᒥᓂᔅᑕᒥᒃ ᕿᓂᖁᓪᓗᒍ ᐃᓱᒪᒐᔪᑦᑑᓗᑎᒃ 
ᐊᑦᑐᐃᓗᐊᓐᖏᓂᖅᓴᐅᖁᓪᓗᒍ ᐊᑭᖏᑦ ᓄᓇᕗᒻᒥᐅᓂᑦ. 
 
ᐱᒻᒪᕆᐅᔪᖅ ᐊᐃᐳᕈ 1, 1999-ᒥ ᐅᖅᓱᐊᓗᐃᑦ ᑲᐃᕙᑦᑐᑦ ᑮᓇᐅᔭᖁᑎᖓᑦ $55-ᒥᓕᐊᒧᑦ ᑭᓪᓕᖓ 
ᐊᖏᓪᓕᒋᐊᖅᑕᐅᓯᒪᒻᒪᑦ ᐱᖁᔭᔅᓴᖅ ᑖᓐᓇ $150-ᒥᓕᐊᓄᑦ ᐊᖏᓪᓕᒋᐊᖅᑎᑦᑎᓂᐊᖅᑐᖅ ᒥᓂᔅᑕᐅᑉ ᐅᖃᐅᓯᖏᑦ 
ᓇᓗᓇᐃᕐᓗᒋᑦ. ᑖᒃᑯᐊ ᐅᖅᓱᐊᓗᑦ ᓲᕐᓗ ᐊᑭᖏᑦ ᐱᖓᓱᐃᖅᑎᕐᓗᒋᑦ ᐊᑭᑦᑐᕆᐊᖅᓯᒪᒻᒪᑕ ᐊᕐᕌᒍᑦ ᑎᓴᒪᑦ 
ᐃᓗᐊᓂ. 

ᑲᑎᒪᔨᕋᓛᑦ, ᐃᒃᓯᕙᐅᑖᖅ 2004-ᖑᑎᓪᓗᒍ ᐊᑐᓕᖁᔭᓕᐅᓚᐅᖅᑐᑦ ᒥᓂᔅᑕᒧᑦ ᕿᒥᕐᕈᖁᔨᓪᓗᑎᒃ ᐅᖅᓱᐊᓗᐃᑦ 
ᖃᓄᖅ ᓂᐅᕕᖅᑕᐅᖃᑦᑕᕐᒪᖔᑕ ᐊᒻᒪᓗ ᐅᖅᓴᔅᓴᐃᖃᑦᑕᕐᒪᖔᑕ ᑖᒃᑯᐊ ᑮᓇᐅᔭᐃᑦ ᑲᐃᕙᑦᑐᑦ 
ᓄᖑᑉᐸᓪᓕᐊᖁᓇᒋᑦ. 
 
ᑲᑎᒪᔨᕋᓛᑦ ᖁᕕᐊᓱᑦᑐᑦ ᒐᕙᒪᒃᑯᑦ ᓴᖅᑭᑦᑎᓯᒪᒻᒪᑕ ᐋᖅᑭᒋᐊᕈᑎᓂᒃ ᑮᓇᐅᔭᐃᑦ ᐊᐅᓚᑕᐅᓂᖏᑕ 
ᐱᖁᔭᕐᔪᐊᖓᓂᑦ ᑖᒃᑲᐊ ᐃᓱᒪᖅᓱᕐᓂᖅᓴᐅᓗᑎᒃ ᓂᐅᕕᕈᓐᓇᖅᓯᓂᐊᕐᒪᑕ ᐃᓗᐃᒃᑲᐅᓗᒋᑦ ᐅᖅᓱᐊᓗᓐᓂᑦ.  
 
ᑲᑎᒪᔨᕋᓛᖑᔪᑦ ᕿᒥᕐᕈᓇᓚᐅᖅᑐᖅ ᐱᖁᔭᔅᓴᖅ 19-ᒥᑦ ᐊᑐᓕᖁᔨᒻᒥᔪᑦ ᐊᓂᒍᖁᔨᓪᓗᑎᒃ ᑖᔅᓱᒥᖓ 
ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐱᒋᐊᓚᐅᓐᖏᓂᑦᑎᓐᓂᑦ ᐃᖅᑲᐃᑎᑦᑎᔪᒪᓪᓗᖓ ᒪᓕᒐᓕᐅᖅᑎᓄᑦ 
ᐅᑯᓂᖓ. ᒪᓕᒐᖅ 77(1) 10 ᒥᓂᔅ ᐅᖃᓪᓚᒍᓐᓇᖅᑐᓯ, ᒪᓕᒐᕐᓗ 77(2) ᒪᓕᓪᓗᒋᑦ ᐃᓱᒪᖅᓲᑎᒋᓗᓂᐅᒃ 
ᐃᒃᓯᕙᐅᑕᐅᑉ ᒪᓕᒐᓕᐅᖅᑎ ᐊᑕᐅᓯᐊᓐᖏᓪᓗᒍ ᓂᓪᓕᕈᓐᓇᕐᓂᐊᖅᑐᖅ ᑭᓯᐊᓂ ᑕᐃᒃᑯᐊ 
ᒪᓕᒐᓕᐅᖅᑎᐅᖃᑎᓕᒫᖏᑦ ᓂᓪᓕᓚᐅᖅᑎᓪᓗᒋᑦ.  
 
ᑭᓱᑐᐃᓐᓇᕐᒧᑦ ᑐᕌᖓᔪᓂᑦ ᐅᖃᐅᓯᔅᓴᖃᖅᐱᓰ? ᐊᑎᖁᑎᖃᓐᖏᓐᓇᒪ ᐅᖃᐅᓯᔅᓴᓕᓐᓂᑦ. ᓯᕗᒧᐊᓐᓂᐊᖅᐳᒍᑦ. 
ᓈᓴᐅᑎᖏᑎᒎᕐᓗᑕ ᕿᒥᕐᕈᓇᒡᓗᑕ ᐱᖁᔭᒃᓴᖅ 19-ᒥᒃ. ᐱᖁᔭᒃᓴᖅ 19, ᓈᓴᐅᑎᖓᑦ 1. ᑰᓕ. 
 
ᑰᓕ (ᑐᓴᔨᑎᒍᑦ): ᑎᑎᕋᖅᑕᐅᓂᐊᕐᒪᑦ ᒥᓂᔅᑕ ᐊᐱᕆᔪᒪᔭᕋ ᑐᖏᓕᐊᓘᓐᓃᑦ ᑕᐃᒃᑯᐊ ᐃᓖᒃᑰᕐᓗᒋᑦ 
ᓂᐅᕕᖃᑦᑕᓕᕈᑎᑦ ᐱᖃᓯᐅᔾᔨᓴᐊᕐᓂᐊᖅᑐᑦ ᓲᕐᓗ NPC-ᒃᑯᓐᓂ ᐆᒻᒪᖅᑯᑎᓕᕆᔨᒃᑯᖏᓐᓂ ᓄᓇᕗᒥ ᑕᐃᒃᑯᐊ 
ᓂᐅᕕᖃᑦᑕᖅᑐᑦ ᐅᖅᓱᐊᓗᐃᑦ ᑲᒪᒋᔭᐅᖃᑦᑕᕐᓂᐊᓕᖅᐹᑦ ᑕᐃᒪᓐᓇ ᐃᓗᐃᒃᑰᕐᓗᑎᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑰᓕ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᐱᖅᑯᑎᒃᓴᖃᕐᕕᐅᕙ ᓈᓴᐅᑎᖓᑦ 1ᒥ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ: ᓈᓴᐅᑎᖓᑦ 2?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑏᑦ ᐊᖏᖅᐹ ᐱᖁᔭᒃᓴᖅ ᐃᓗᐃᑦᑑᓈᕐᓗᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᒪᓕᒐᒃᓴᖅ 19 ᐱᖓᔪᖓᓐᓂ ᐅᖃᓕᒫᖅᑕᐅᔪᓐᓇᖅᓯᒻᒫᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᖁᔭᓐᓇᒦᒃ, ᐅᕙᓃᖅᑲᐅᒐᔅᓯ. ᐊᒻᒪᓗ ᑖᒃᑯᐊ ᐃᑲᔪᖅᑎᒋᕋᑖᖅᑕᑎᑦ.  
 



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2094

ᖁᔭᓐᓇᒦᒃ. ᒫᓐᓇ ᐱᓕᕆᓂᐊᓕᕐᒥᔪᒍᑦ ᐱᖁᔭᒃᓴᖅ 21. (ᑐᓵᔨᑎᒍᑦ) ᐊᐱᕆᔪᒪᔭᕋ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 
ᒪᑐᐃᕆᐊᕈᑎᒥᓂᒃ ᐅᖃᓪᓚᖁᓕᕐᓗᒍ. ᓯᒪᐃᓚᒃ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ #2 - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪ ᖁᕕᐊᓱᑉᐳᖓ ᑖᒃᑯᓂᖓ 
ᑮᓇᐅᔭᓕᕆᓂᕐᒧᑦ.  
 
ᐃᒃᓯᐅᕙᐅᑖᖅ ᑖᒃᑯᐊ ᐊᑭᑦᑐᐸᓪᓕᐊᑐᐃᓐᓇᑎᓪᓗᒋᑦ ᐅᖅᓱᐊᓗᒻᒧᑦ ᐊᑐᖅᐸᓪᓕᐊᑎᓪᓗᑕᓗᐃᓛᒃ ᑖᒃᑯᐊ ᐊᑭᖏᑦ 
ᐋᖅᑭᒃᓯᒪᔭᕆᐊᖃᕐᓂᐊᕐᖓᑕ ᐊᑭᑭᓐᓂᖏᓐᓂᒃ ᓂᐅᕕᖅᑕᐅᑲᐃᓐᓇᕐᓗᑎᑦ.  
 
ᑖᒃᑯᐊ ᒪᓕᑦᑐᒋᑦ ᑕᐃᒃᑯᐊ ᐊᑭᑭᓐᓂᖏᓐᓂᒃ ᓂᐅᕕᐊᖑᓗᑎᑦ ᐊᒥᓱᑲᓪᓚᐅᓗᑎᑦ ᑕᕝᕙᓂ. ᑕᐅᓇᓂᓗ ᖃᓪᓗᓈᑦ 
ᓄᓇᖓᓐᓂ ᓯᓚᕈᔫᖃᑦᑕᑎᓪᓗᒍ ᑕᐃᒫᒃ ᓂᐅᕕᓗᐊᙵᐊᖃᑦᑕᕐᖓᑕ.  
 
ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ ᐊᑐᕈᒪᓯᒪᒻᒪᑦ ᐃᑲᔪᕈᑕᐅᓂᐊᕐᓗᑎᑦ ᐊᑭᑭᓐᓂᖏᓐᓂᒃ ᓂᐅᕕᐊᖑᓗᑎᑦ 
ᐱᑕᖃᕆᐊᖃᕐᓂᐊᕐᖓᑦ.  
 
ᖁᕕᐊᓱᓐᓂᐊᖅᑐᖓ ᑭᐅᔭᕆᐊᒃᓴᖅ ᐊᐱᖅᑯᑎᒃᓴᓕᑦᑕᖃᑦᑲᑦ ᑲᑎᒪᔨᕋᓛᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ, ᓯᒪᐃᓚᒃ. ᑕᐃᒪ ᐃᕝᕕᑦ ᓯᐊᓛᖏᓐᓂᒃ ᐊᐃᑉᐸᖃᕐᓗᑎᑦ 
ᑲᓄᙵᕈᒪᒻᒪᖔᖅᐱᑦ?  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᖃᓄᐃᒃᓴᙱᓛᑦ ᑖᒃᑯᐊ ᑕᑲᓄᙵᖃᑎᒋᓂᐊᕐᖓᒋᑦ ᐃᖅᑲᓇᐃᔭᖃᑎᖏᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ, ᑖᒃᑯᐊ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ  
ᑕᑲᓄᓐᖔᖅᑎᑦᑐᓐᓇᖅᓯᒻᒥᔭᑎᑦ.  
 
(ᑐᓵᔨᑎᒍᑦ) ᑭᒃᑰᒻᒪᖔᑕ ᐅᖃᓚᐅᙱᓐᓂᖏᓐᓂᒃ ᖃᐅᔨᒪᖁᕙᔅᓯ ᒪᓕᒐᒃᓴᖅ 21 ᑖᓐᓇ 
ᖃᐅᔨᒪᑦᑎᐊᕆᐊᖃᕐᓂᖓᕋᑦᑎᒍ, ᑖᒃᑯᐊ ᑭᒃᑰᒻᒪᖔᑎᒃ ᑕᕝᕙᓃᖃᑎᒋᔮᒃᑭᒃ ᐅᖃᐅᓯᕆᓚᐅᕐᒥᒃᑭᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓕᖅᐱᓐᓂ ᐸᐅᓗᓯ ᓱᕕᒐᖅ, ᐃᑲᔪᖅᑎᐅᔪᖅ 
ᑮᓇᐅᔭᓕᕆᓂᕐᒧᑦ ᑐᖏᓕᖓᓄᑦ. ᓗᐊᓐ ᒍᕇᓐ, ᑮᓇᐅᔭᓕᕆᔨᐅᔪᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᒪᐃᓚᒃ. ᑖᒃᑯᐊ ᐃᒃᓯᕙᐅᑕᖏᑦ ᐅᖃᐅᓯᒃᓴᖃᖅᐹᑦ? ᑐᑐ. 

ᑐᑐ (ᑐᓵᔨᑎᒍᑦ): ᐅᓪᓚᓵᖅᑐᐊᓘᒻᒥᒐᒫᓯᑦ. ᐃᒃᓯᕙᐅᑖᖅ, ᑖᒃᑯᐊ ᒐᕙᒪᒃᑯᓐᓄᑦ ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᑦ 
ᕿᒥᕐᕈᓯᒪᔪᑦ ᒪᓕᒐᒃᓴᖅ 21 ᐋᖅᑭᔅᓯᒋᐊᕈᑕᐅᔪᖅ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᓈᓴᐅᑎᓕᒻᒧᑦ ᒥᓂᔅᑕᒧᑦ. 
 
ᐊᒻᒪᓗ ᑕᒪᒃᑯᐊ ᐆᒻᒪᖅᑯᑎᓄᑦ ᐊᑭᒋᔭᐅᔪᑦ ᐊᔅᓱᕈᓐᓇᖃᑦᑕᕐᖓᑕᐃᓛᒃ ᐊᑯᓂᑲᓪᓚᐅᔪᑦ ᒪᓕᒐᓕᐅᖅᑎᑦ ᒐᕙᒪᒃᑯᓐᓂ 
ᖃᓄᖅᑑᖁᔨᓚᐅᕐᖓᑕ ᐊᒻᒪᓗ ᐱᖁᔭᒃᓴᐅᔪᖅ ᐱᔪᓐᓇᑎᑦᑎᓂᐊᖅᑐᖅ ᓄᓇᕗᑦ ᒐᕙᒪᒃᑯᖏᓐᓂ 
ᐊᑐᖅᑎᑦᑎᒍᓐᓇᕐᓗᑎ ᑕᒪᒃᑯᓂᐊ ᐊᑭᑭᓐᓂᖏᓐᓂ ᓂᐅᕕᕐᓗᑕ ᐊᖏᓈᕆᐊᕐᓗᒋᑦ ᐊᒻᒪᓗ ᐊᑭᑭᓈᓂᖅᓴᐅᒐᔭᖅᑐᓂ 
ᒐᕙᒪᒃᑯᓐᓄᑦ. 
 
ᐄ, ᑲᑎᒪᔨᕋᓛᖑᔪᑦ ᐃᓕᓴᖅᓯᔫᒐᓗᐊᑦ ᑕᕝᕗᓇ ᐊᑦᑕᓇᕈᑎᖃᑐᐃᓐᓇᕆᐊᑲᖅᑐᖅ ᐊᒻᒪᓗ ᒥᓂᔅᑕᐅᔪᖅ ᓵᑦᑎᓐᓃ 
ᑎᓪᓗᒍ ᐊᐱᕆᔭᐅᖃᑦᑕᓚᐅᕐᒥᔪᖅ ᖃᓄᖅ ᐱᕙᓪᓕᐊᓂᕆᔭᖓᓄᑦ ᒐᕙᒪᒃᑯᑦ ᐊᑦᑕᕐᓇᑐᐃᓐᓇᕆᐊᖃᑐᐃᓐᓇᕐᓂᖓᓄ 
ᑕᒪᑐᒪᓂ.  
 
ᐊᒻᒪᓗ ᐅᖃᓚᐅᒥᒻᒪᑦ ᒥᓂᔅᑕᐅᔪᖅ, ᑖᓐᓇ ᐊᑐᐊᒐᐅᔪᖅ ᐊᒻᒪᓗ ᒐᕙᒪᒃᑯᑦ ᓄᑖᖑᔪᑦ ᓴᖅᑭᑕᐅᓛᕐᖓᑕᒎᖅ ᑕᕝᕙᓂ 
ᒪᓕᒐᓕᐅᕐᕕᒻᒥ. 
 
ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᑦ ᐊᑐᓕᖁᔨᒻᒥᔪᑦ ᑕᕝᕙᓂ ᒪᓕᒐᓕᐅᕐᕕᒻᒥ ᖃᓄᐃᓘᕐᓂᐅᖃᑦᑕᖅᓯᒪᔪᓂ ᑕᒪᒃᑯᓇᓂ.  
 
ᐃᒃᓯᕙᐅᑖᖅ ᑕᕝᕙ ᑖᒃᑯᐊ ᐅᖃᐅᓯᒃᓴᒃᑲ.  
 
ᑖᒃᑯᐊᓗ ᑲᑎᒪᔨᕋᓛᖑᔪᑦ ᐊᖏᖅᑕᐅᖁᔨᔫᒐᓗᐊᑦ ᑕᔅᓱᒥᖓ ᐱᖁᔭᒃᓴᒥᑦ ᑕᕝᕗᖓ ᐊᑭᑭᓈᕐᓂᖏᓐᓂ 
ᐊᖏᓈᕆᐊᓂᐊᕋᑦᑎᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ ᑐᑐ. ᐃᖅᑲᐃᑎᑦᑎᑲᓐᓂᕈᒪᒻᒥᔪᖓ ᒪᓕᓪᓗᒍ 71(1) 10 ᒥᓂᔅᒥ 
ᐅᖃᕈᓐᓇᕐᕕᖃᕋᒃᓯ. 77(2) ᐃᓱᒪᖅᓱᖅᑐᖅ ᐃᒃᓯᕙᐅᑕᕆᔭᖓ ᑖᒃᑯᐊ ᒪᓕᒐᓕᐅᖅᑎᐅᔪᖅ ᐊᑕᐅᓯᐊᖏᓪᓗᓂ 
ᐅᖃᕈᓐᓇᓂᐊᖅᑐᖅ ᐅᖃᐅᓯᕆᔭᐅᔪᒧᑦ ᑭᓯᐊᓂ ᐊᓯᓕᒫᖏᑦ ᐅᖃᖅᕕᖃᓚᐅᖅᑎᓪᓗᒋ.  
 
ᐅᖃᐅᓯᒃᓴᓕᑦᑕᖃᖅᐹ ᐅᖃᐅᓯᒃᓴᑐᐃᓐᓇᕐᓂᒃ? ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᒃᓴᓕᑐᐃᓐᓇᖅ. ᐅᖃᐅᓯᕐᖓᐅᑎᖏᓐᓂ ᐅᖃᖅᑲᐅᒻᒪᑦ ᒥᓂᔅᑕᓗ 
ᑖᒃᑯᐊ ᐊᑦᑕᓇᕐᓂᖓᓄᑦ. 
 
ᐊᑦᑕᓇᖅᑐᖃᕐᐸᓚᐃᒻᒪᑦ ᖃᓄᐃᓕᑐᐃᓐᓇᕆᐊᖃᕐᓂᖏᓐᓄᑦ ᑕᐅᓇᓂ ᐅᓚᔫᓚᖃᑦᑕᑎᓪᓗᒍ. ᐊᒻᒪᑦᑕᐅᖅ ᐃᒫᒃ, 
ᖃᓄᐃᓕᔪᖃᑳᓪᓚᑉᐸᑦ ᐊᑦᑕᓇᕐᓂᖓᓄᑦ ᑕᐅᕙᓂᑦᑕᐅᖅ ᑕᕆᐅᑉ ᐊᑭᐊᓂ ᐅᓇᑕᖅᑐᓂᑦ.  
 
ᑕᐃᒪᓕᖃᐃ ᓇᓗᓇᐃᖅᓯᑉᐸᑦ ᑕᐃᒪᐃᑐᐃᓐᓇᕆᐊᖃᕋᔭᕐᒥᒻᒪᖔᖅ ᑖᓐᓇ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐄ, ᑕᐃᒪᐃᒍᓐᓇᖅᑐᒍᑦ ᐃᓱᒪᒋᖃᓯᐅᑎᒍᓐᓇᕐᒥᔭᕗᑦ ᑖᓐᓇ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓱᓕ ᐅᖃᐅᓯᒃᓴᓕᑦᑕᖃᒃᑲᓂᕐᒪᖔᖅ ᐊᐱᕆᕗᖓ 
ᒪᓕᒐᓕᐅᖅᑎᐅᔪᓄᑦ. ᖁᔭᓐᓇᒦᒃ. ᐅᖃᕈᒪᔪᒃᓴᒥ ᑎᑎᕋᖅᓯᒪᔪᖅᑕᖃᕈᓐᓃᕋᒪ. ᒫᓐᓇ ᑲᔪᓯᒋᐊᕈᓐᓇᓯᖅᑰᕋᑦᑕ ᑖᒃᑯᐊ 
ᐱᖁᔭᒃᓴᐃᑦ ᓈᓴᐅᑎᖏᑦ ᐱᕙᓪᓕᐊᓗᑎᒍᑦ ᐅᖃᓕᒫᖅᐸᓪᓕᐊᓗᑎᒍ. ᐱᒋᐊᕈᑎᖃᓂᐊᖅᑐᒍᑦ ᑖᓐᓇ ᐱᖁᔭᒃᓴᖅ 
21, ᒪᓕᒐᖅ ᐋᖅᑭᒋᐊᕈᑕᐅᔪᖅ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ #2. ᓈᓴᐅᑎᓕ 1? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 3?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᑦᑎᑲᓐᓂᕐᓗᒋᓪᓗ ᑖᒃᑯᐊ ᑕᕝᕙᓃᑦᑐᑦ ᒥᓂᔅᑕ ᐊᕆᔪᒪᔭᕋ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒋᔭᖏᑦ ᑐᑭᔨᐅᕆᓪᓚᑦᑖᕈᓐᓇᕐᒪᖔᑕ ᑖᓐᓇ ᐊᑭᑭᓈᕆᓂᕐᒧᑦ, ᐊᑭᑭᓐᓂᖏᓐᓂ 
ᓂᐅᕕᖃᑦᑕᓂᕐᒧᑦ ᐊᖏᓈᕆᐊᕐᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᑕᓴᓐ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒍᕇᓐ ᑕᑭᓕᐅᑦᑎᐊᑲᓐᓂᓂᐊᖅᑕᖓ ᑖᓐᓇ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒍᕇᓐ. 
 
ᒍᕇᓐ (ᑐᓵᔨᑎᒍᑦ):: ᖁᔭᓐᓴᒦᒃ ᐃᒃᓯᔭᐅᑖᖅ. ᑖᒃᑯᐊ ᓇᐃᓈᕆᐊᓂᐊᐸᒃᑲ, ᐃᓚᖓᓃᑦᑐᖅ ᐃᓚᖓᓂ 3, 
ᐊᔾᔨᒌᖏᒻᒪᑕ ᑮᓇᐅᔭᓕᕆᓂᕐᒧᑦ ᐃᑲᔪᕈᑕᐅᔪᑦ ᑕᒪᒃᑯᐊ ᐊᖅᑯᓯᒋᔭᐅᖃᑦᑕᖅᑐᑦ ᑕᒪᒃᑯᓄᖓ ᐱᖁᑎᒋᔭᐅᔪᓄᑦ ᓲᕐᓗ 
ᐅᖅᓱᐊᓗᒻᒧᑦ, ᒎᓗᒧᑦ ᒪᑯᓄᖓ ᐱᒃᑯᒥᓇᖅᑐᐊᓗᓐᓄᑦ ᐊᑭᓕᐅᔾᔭᐅᓂᐊᖅᓗᓂ ᐊᑭᑐᓗᐊᕐᓂᐊᖏᒻᒪᑕ ᑕᐃᒪᐃᑦᑐᓄᑦ 
ᐊᖏᓈᕆᐊᖅᑕᐅᓪᓗᑎᒃ ᐱᔭᐅᓲᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒍᕇᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᐊᒻᒪᓗ ᒍᕇᓐ. ᓇᓗᓇᐃᖅᓯᒍᓐᓇᖅᑳ 
ᖃᓄᖅ ᐊᑭᑭᓐᓂᖓᓂ ᓂᐅᕕᐊᕆᒐᑦᑎᒍ ᖃᓄᖅᓯ ᑮᓇᐅᔭᑦᒍᑦ ᐃᑲᔪᕐᓂᖃᕐᓂᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒍᕆᓐ. 
 
ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᒐᔪᓲᖑᔪᑦ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐃᒫᒃ ᐊᑭᑭᑦᑑᑎᓪᓗᒋᑦ 
ᓂᕆᐅᒋᔭᐅᓕᖅᑎᓪᓗᒋᑦ ᐊᑭᑦᑐᕐᓂᐊᕐᓂᖏᓐᓂᑦ. 
 
ᓲᕐᓗ ᐃᒫᒃ, ᖃᓄᐃᓕᔪᖃᓪᓗᐊᑲᓪᓚᑦᑐᐊᓘᑉᐸᑦ ᖁᓚᕐᓇᕈᓐᓃᖅᑲᑦ ᑭᓱᑐᐃᓐᓇᐃᑦ ᐊᑭᑦᑐᕆᐊᓛᕐᓂᖏᓐᓂᑦ. 
ᑖᒃᑯᐊᓕ ᐃᒫᒃ ᐊᑐᖅᑕᐅᓲᑦ, ᓂᐅᕕᕋᓱᓲᖑᔪᑦ ᐋᖅᑭᒃᓯᒪᔪᒥᑦ ᑕᐃᒃᑯᐊᓗ ᑮᓇᐅᔭᑎᒍᑦ ᐊᑐᖅᑕᐅᕙᑦᑐᑦ 
ᑕᐃᒪᐃᓕᖓᔅᓴᐃᓐᓇᕈᑎᐅᓇᓱᖃᑦᑕᖅᑐᑦ ᑕᐃᒪᐃᑎᓪᓗᒍ ᓇᓗᓇᕈᓐᓃᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒍᕇᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ ᒍᕇᓐ. ᑕᐃᒪ ᐊᒥᓱᐊᓗᐃᑦ ᐃᓱᒪᒐᔭᕐᒪᑕ ᐃᒫᒃ 
ᐊᑦᑕᕐᓇᐅᑎᖃᖅᑐᒋᔭᐅᒻᒪᑦ ᐊᑭᑭᓐᓂᖏᓐᓂᑦ ᓂᐅᕕᖃᑦᑕᓂᕐᒧᑦ. ᑕᐃᒫᒃ ᐊᐱᕆᖅᑲᐅᕗᖓ ᓱᒻᒪᑦ ᓄᓇᕗᑦ 
ᒐᕙᒪᒃᑯᖏᑦ ᑕᐃᒪᐃᒻᒪᖔᑕ ᓇᓗᓇᐃᖅᓯᒪᓂᐊᕐᖓᑦ ᑎᑎᕋᖅᓯᒪᓂᐊᕐᖓᓪᓗ. ᑭᓱᓂᒃ ᐊᑦᑕᕐᓇᐅᑎᖃᖅᐸᒃᑭᐊᕐᖓᐃ 
ᑖᓐᓇ ᐊᑭᑭᓈᖅᑎᓪᓗᒋᑦ, ᐊᑭᑭᓐᓂᖓᓂᑦ ᓂᐅᕕᖅᑕᐅᑎᓪᓗᒋᑦ ᐊᖏᓈᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᒍᕇᓐ. 
 
ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᔭᐅᑎᓪᓗᒍ ᑕᒪᓐᓇ ᕿᒥᕐᕈᔪᓐᓇᖅᑕᕗᑦ 
ᓇᓗᓇᐃᖅᓯᓇᓱᑦᑎᓪᓗᑕ ᓄᓇᕗᑦ ᒐᕙᒃᑯᖏᓐᓄᑦ ᑕᐃᒪᐃᑦᑐᒧᑦ ᐊᖏᖃᐊᑎᖃᕐᓂᐊᕈᑦᑕ. 
 
ᑖᒃᑯᐊ ᐃᑉᐸᔅᓴᖅ ᐱᕋᑖᓚᐅᕐᒥᒐᑦᑎᒍ ᓱᓕ ᕿᒥᕐᕈᓪᓚᕆᒍᓐᓇᖅᓯᓚᐅᓐᖏᓇᑦᑎᒍ ᐊᑭᒋᔭᖏᑦ ᑖᒃᑯᐊ 
ᐊᑐᓕᖅᑎᑕᐅᒐᔭᖅᑐᑦ. 
 
ᐊᒻᒪᓗᑦᑕᐅᖅ ᓇᓗᓇᐃᖅᓯᒍᓐᓇᖅᓯᓯᒪᓐᖏᑦᑐᒍ ᓱᓕ ᐊᑦᑕᕐᓇᕐᓂᕆᔭᖏᓐᓂᑦ ᑭᓯᐊᓂ ᐋᖅᑭᔅᓯᓗᑕ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᒥᓂᔅᑕᐅᔪᒥᑦ.  
 
ᑕᒪᒃᑯᐊ ᓇᓗᓇᐃᖅᓱᕐᓂᐊᕐᖓᑕ ᐊᑦᑕᓇᕐᓂᕆᔭᖏᑦ ᑖᒃᑯᐊ ᑐᓴᖃᑦᑕᖅᓯᒪᔭᒃᑲᐃᓛᒃ ᑕᐃᒃᑯᓇᓐᖓᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᑦᑕᕐᓇᓗᐊᓐᖏᑦᑐᖅ ᐊᒻᒪᓗ ᐊᑭᑦᑐᕆᐊᕐᓂᐊᖅᑐᒋᓐᓂᕈᑦᑎᒍ ᐅᖅᓱᐊᓗᓐᓄᑦ ᑕᒪᒃᑯᐊᓗ 
ᐅᖅᓱᐊᓗᐃᑦ ᐊᑭᑭᓪᓕᒋᐊᕐᓂᖃᓪᓘᓂᐊᕐᖓᑦ ᐃᒫᒃ ᐊᑭᖓ ᓱᕐᕋᒃᑲᔭᓐᖏᑦᑐᖅ. 

ᐃᒪᐃᓕᒍᓐᓇᑐᐃᓐᓇᖅᑐᖓᓕ ᑭᓯᐊᓂ ᐃᓚᒋᔭᐅᒐᔭᕐᒥᔪᖅ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒍᕇᓐ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕ ᐊᒻᒪ ᒍᕇᓐ. ᑕᐃᒪ ᓂᐅᕕᕐᓂᕈᕕᑦ 
ᐅᖅᓱᐊᓗᒻᒥᑦ $70-ᕌᕐᓗᒋᑦ ᐊᒻᒪᓗ ᐅᖅᓱᐊᓗᒃ ᖃᑦᑕᐅᔭᖅ $80-ᕈᖅᑐᐊᓘᓐᓂᖅᑲᑦ. 
 
$70-ᒥᑦ $60-ᒧᑦ ᑕᐅᓐᓇ ᐊᑦᑕᕐᓇᐅᑎᖃᕆᓪᓗᑎᒃ ᐊᒻᒪᓗ $70-ᒥᑦ $80-ᒨᕈᓐᓇᕆᓪᓗᓂ ᑖᓐᓇ 
ᓇᓗᓴᐃᑦᑎᐊᒃᑲᓐᓂᕈᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᕿᒥᕐᕈᑎᓪᓗᒋᑦ ᑕᒪᔅᓱᒥᖓ ᐱᖁᔭᔅᓴᐅᔪᒥᒃ ᒥᓂᔅᑕᐅᔪᖅ 
ᓇᓗᓇᐃᖅᓯᓚᐅᖅᓯᒪᒻᒥᒐᔅᓯ ᒍᕇᓐᓗ ᐅᖃᖅᑲᐅᒻᒪᑦ ᑖᒃᑯᓄᖓ ᐃᖅᑲᓇᐃᔭᖅ-ᐱᓕᕆᕙᓪᓕᐊᒐᔅᓯ ᐊᑐᐊᒐᕐᒧᑦ. 
 
ᑕᒪᒃᑯᐊ ᐊᑭᑭᓐᓂᖏᓐᓂᒃ ᐊᖏᓈᖅᑕᐅᓂᖏᓐᓂᒃ ᓂᐅᕕᖅᑕᐅᒋᐊᕐᓂᖏᓐᓄᑦ ᐊᖏᖅᑕᐅᓯᒪᑦᑎᐊᕋᔭᕋᓗᐊᕐᒪᖔᑦ 
ᐊᑐᐊᒐᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐊᑐᐊᒐᐅᔪᑦ 
ᐊᖏᖅᑕᐅᖅᑳᕆᐊᖃᕋᔭᕐᒥᔪᑦ ᑖᒃᑯᓇᙵᓪᓗ ᒥᓂᔅᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᐄ, ᑖᓐᓇ ᐱᔭᕆᐊᑐᔪᑲᓪᓚᕈᓘᒻᒪᓂᓛᒃ ᒪᓕᑦᑕᐅᔭᕆᐊᖃᖅᑐᓪᓗ ᐊᒻᒪᓗ ᒥᓂᔅᑕᐅᔪᖅ 
ᐅᖃᕈᓐᓇᕆᕙ ᐅᕗᖓ ᒪᓕᒐᓕᐅᕐᕕᒻᒧᑦ ᑖᒃᑯᐊ ᐊᖏᖅᑕᐅᓯᒪᓕᖅᑲᑕ ᓴᖅᑮᓂᐊᕐᖓᑦ ᑖᒃᑯᓂᖓ ᑕᕝᕗᖓ 
ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑖᔅᓱᒧᖓ ᐊᖏᖅᓯᒪᒍᓐᓇᖅᑐᖓ 
ᑕᐃᒪᐃᓕᖓᒍᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐊᐱᖅᑯᑎᒃᓴᖃᒃᑲᓂᕐᒥᔭᕋ ᐃᓗᓕᖃᙱᒻᒪᑦ ᐱᕕᖃᖅᑎᑦᑎᔪᓂᒃ 
ᒪᓕᒐᔅᓴᓕᐅᕈᓐᓇᓂᕐᒧᑦ ᐃᓗᐊᒍᑦ. ᐊᑐᕋᔭᖅᑕᓯ ᑭᓯᐊᓂ,  

ᒪᓕᑦᑕᐅᔭᕆᐊᖃᖅᑐᓂᒃ, ᑕᑯᙱᓐᓇᑦᑕ ᑕᕝᕙᓂ. ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᑲ ᓱᒻᒪᑦ ᑕᕝᕙᓂ ᓱᒻᒪᑦ 
ᐱᔪᓐᓇᖅᑎᑕᐅᙱᒻᒪᖔᑦ ᐱᖁᔭᔅᓴᐅᔪᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. (ᑐᓵᔨ ᓄᖅᑲᖅᐳᖅ) ᒍᕇᓐ. 
 
ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᓗᒍ ᐊᒻᒪᓗ ᐱᕕᖃᕐᓂᕗᑦ ᐱᕕᖃᙱᓐᓂᖅ 
ᐱᔾᔪᑎᒋᓪᓗᒍ, ᐃᓱᒪᓕᐅᕈᑎᒋᔭᐅᔭᕆᐊᓖᓪᓗ. ᑕᐃᒃᑯᐊ ᒪᓕᒐᒃᓴᐃᑦ ᓯᕗᓪᓕᖅᐹᒥ ᐋᖅᑭᒋᐊᖅᓯᖅᑳᕈᒪᓚᐅᖅᑐᒍᑦ 
ᑮᓇᐅᔭᑦ ᐊᐅᓚᑕᐅᓂᖏᑦᑕ ᐱᖁᔭᕐᔪᐊᖏᓐᓂᒃ ᑖᒃᑯᐊ ᐊᐅᓚᒋᐊᕈᓐᓇᖅᓯᓂᐊᕋᑦᑎᒃᑯᑦ ᐊᒻᒪᓗ ᑭᐊᖑᒻᒪᖔᖅ  
ᐊᖏᖅᑕᐅᑎᓪᓗᑎᒃᑯᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᖃᓗᒃᑑᑦᑎᐊᕐᒥᐅᑕ ᒪᓕᒐᓕᐅᖅᑎᐅᖃᑎᒐ ᐅᖃᖅᑲᐅᒻᒪᑦ ᑕᒪᓐᓇ 
ᐱᑐᐃᓐᓇᐅᙱᒻᒪᒡᒎᖅ ᐱᑐᐃᓐᓇᐅᙱᓐᓂᕋᖅᖢᓂᐅᒃ. ᑖᓐᓇ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖓᑦ ᐊᐱᕆᔪᒪᔭᒃᑲ 
ᑕᐃᒪ ᐊᑭᑭᓐᓂᖏᓐᓂᒃ. ᓂᐅᕕᖅᐸᒌᖃᑦᑕᕐᓂᖅ ᐊᑐᕐᓂᐊᕐᓗᒍ ᒪᓕᒐᖅᑕᖃᖃᑕᐅᓂᐊᖅᐹᑦ ᐃᓘᓐᓇᓗᖏᑦ ᑮᓇᐅᔭᑦ 
ᐊᑐᕐᓂᐊᙱᓪᓗᒋᑦ, ᐊᒡᒍᖅᓱᖅᑕᐅᓯᒪᓂᐊᖅᑐᒃᓴᐅᒻᒪᑦ.  
 
ᐊᑭᑭᓐᓂᖏᓐᓂᒃ ᓂᐅᕕᕐᓂᐊᕈᑎᑦ ᑮᓇᐅᔭᓕᒫᕌᓗᑦ ᑖᔅᓱᒧᖓ ᐊᑐᖅᑕᐅᔾᔮᙱᒃᑲᓗᐊᖅᐹ ᐅᕝᕙᓘᓐᓃᑦ 
ᓇᓖᕌᕐᕕᒃᓴᖃᕐᓂᐊᖅᐸᑦ ᖃᓄᖅ ᑖᒃᑯᐊ ᑮᓇᐅᔭᑦ ᐊᒡᒍᖅᑐᖅᑕᐅᓗᑎᑦ ᐊᑐᕐᓂᐊᕐᒪᖔᖏᑦ. ᒪᑯᐊ 
ᐊᑭᓪᓕᒋᐊᑲᓪᓚᓐᓂᖅᐸᑕ ᓇᓖᕌᕐᕕᒃᓴᖃᕈᓐᓇᕐᓂᐊᕋᔅᓯ.  
 
ᑕᒪᓐᓇᖃᐃ ᑭᐅᔭᐅᑲᐃᓐᓇᕈᓐᓇᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑕ. 
 
ᐊᖓᔪᖅᑳ ᑕᐃᕕᑦ ᓯᓚᐃᓚᒃ (ᑐᓵᔨᑎᒍᑦ): ᐄ, ᓱᓕᑦᑎᐊᖅᑐᑎᑦ ᐃᓘᓐᓇᓗᖏᑦ ᑖᒃᑯᐊ ᑮᓇᐅᔭᑦ ᐅᖅᓱᖅᑖᕈᑏᑦ 
ᑕᕝᕗᖓ ᓂᐅᕕᖅᐸᒌᕈᑎᓄᑦ ᐊᑐᔾᔮᙱᑕᕗᑦ. ᖃᔅᓯ ᐳᓴᓐᑎᒧᑦ ᐋᖅᑭᓪᓗᑎᒃᑰᒍᓐᓇᖅᑐᖅ. ᒪᓕᒡᓗᒋᑦ ᑕᐃᒃᑯᐊ 
ᐅᖅᓱᐊᓗᐃᑦ ᐊᑭᖏᑦ ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᐊᐱᕆᒃᑲᓐᓂᖅᑐᖓ ᓱᓕ ᑕᕝᕙᓃ ᓈᓴᐅᑎᓕᒃ 3-ᒥ ᐊᐱᖅᑯᑎᒃᓴᖅᑕᖃᕐᒪᖔᑦ? 
ᑲᔪᓯᓗᑕ ᑕᕝᕗᖓ ᐱᖁᔭᒃᓴᖅ 21, (ᑐᓵᔨᑎᒍᑦ) ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᑮᓇᐅᔭᑦ 
ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ #2. ᓈᓴᐅᑎᓕᒃ 3. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᒪᓕᒐᒃᓴᖅ 21 ᐃᓘᓐᓇᖓᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ ᒪᓕᒐᒃᓴᖅ 21 ᐱᖓᔪᐊᓂᑦ ᐅᖃᓕᒫᖅᑕᐅᔪᓐᓇᖅᓯᓂᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ ᒥᓂᔅᑕ, ᐃᓂᖕᓄᑦ ᐅᑎᕈᓐᓇᖅᓯᔪᑎᑦ ᐊᒻᒪᓗ 
ᑕᕝᕙᓃᖃᑎᒋᖅᑲᐅᔭᑎᑦ ᖁᔭᓐᓇᒦᖅᐸᒃᑲ.  
 
(ᑐᓵᔨᑎᒍᑦ) ᐊᐱᕆᔪᒪᓕᖅᑕᕋ ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᖓᑦ ᒪᑐᐃᕆᐊᕈᑎᒥᓂᒃ ᐅᖃᓪᓚᖁᓕᕐᓗᒍ. ᐅᑲᓕᖅ. 
 
ᒪᓕᒐᒃᓴᖅ 22 - ᓯᓚᖅᔪᐊᕐᒥ ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓈᒻᒪᓐᖏᓕᐅᕈᑕᐅᔪᓄᑦ ᒪᓕᒐᖅ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. (ᑐᓵᔨᑎᒍᑦ) ᖁᕕᐊᓱᑦᑐᖓ 
ᐅᖃᐅᓯᖃᕈᓐᓇᕋᒪ ᑕᐃᒃᑯᐊ ᐱᖁᑎᕐᔪᐊᑦ ᕿᑐᕐᖏᐅᖅᑕᐅᓐᖑᓱᑦᑎᓪᓗᒋᑦ ᐱᖁᔨᔾᔪᐊᖓᑕ ᒥᔅᓵᓄᑦ  
 
ᑖᒃᑯᐊ ᒪᓕᒐᓕᕆᔨᒃᑯᑦ ᐃᓕᓴᖅᓯᓯᒪᖁᓪᓗᒋᑦ ᐊᖏᕈᑎᖃᒍᓐᓇᐃᓕᒑᖓᑕ ᐱᖁᑎᕐᔪᐊᓂᑦ 1965-ᒥ ᑖᒃᑯᐊ 
ᐋᖅᑭᑦᑕᐅᓚᐅᖅᓯᒪᒻᒪᑕ. 
 
ᐊᒻᒪᓗ ᑖᓐᓇ ᐋᖅᑭᑦᑕᐅᓚᐅᖅᓯᒪᔪᖅ ᐊᑯᓐᓂᖅᓱᖅᑐᒥᑦ ᐊᖏᖃᑎᒌᒍᓐᓇᐃᓕᔪᑦ ᑲᒪᔨᖃᕈᓐᓇᕐᓂᐊᕐᒪᑕ 
ᐃᓚᒋᔭᐅᖃᑕᐅᔪᑦ, ᓄᓇᖃᖅᑐᑦ ᐊᒻᒪᓗ ᓯᓚᑖᓃᓐᖔᖅᑐᑦ, ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᐅᓪᓗ ᐃᓘᓐᓇᖏᑦ 
ᐊᑐᓕᖅᑎᑦᑎᓂᐊᖅᑐᑦ ᐱᖁᔭᕐᔪᐊᕐᓂᒃ, ᑲᓇᑕᓗ ᐋᖅᑭᔅᓯᓗᓂ.  
 
ᐊᒻᒪᓗ ᐋᖅᑭᔅᓱᐃᑎᓂᒃ ᐊᖏᕈᑏᑦ ᐃᓗᓕᖏᓐᓃᑦᑐᑦ ᒪᓕᓪᓗᒋᑦ ᐋᖅᑭᓐᓂᐊᖅᑐᓂᒋᑦ ᑕᐃᓐᓇ ᓄᓇᖃᖅᑐᖅ ᐊᒻᒪᓗ 
ᓯᓚᑖᓐᓃᓐᖔᖅᑐᖅ. 
 
ᑕᐃᒪᓐᓇ ᐅᓄᖅᓯᕚᓪᓕᖅᑐᕐᔪᐊᒻᒪᕆᐊᓘᒻᒪᑕ ᐊᕐᕌᒍᒐᓴᓐᓂᑦ ᐊᖏᖃᑎᒌᒍᓐᓇᐃᓕᐅᖅᑲᔪᑦ ᑕᒪᓐᓇ 
ᐊᑐᓕᓪᓚᕆᓕᕐᓂᐊᖅᑐᖅ ᓯᕗᓂᔅᓴᖅᑎᓐᓂᑦ. ᑲᓇᑕᒥᐅᑦ ᑖᔅᓱᒥᖓ ᐃᓕᓴᖅᓯᓯᒪᔪᑦ ᑐᓐᖓᕕᓕᐊᕆᔭᐅᓯᒪᔪᒥᑦ. 
 
ᐱᓗᐊᕐᓗᒍ ᐃᑲᔫᑕᐅᓪᓚᕆᒍᓐᓇᕐᓂᐊᖅᑐᑦ ᑮᓇᐅᔭᓕᐅᕋᓱᐊᕈᑎᔅᓴᓂᒃ ᐃᓚᐅᓕᑐᐃᓐᓇᕆᐊᖃᕐᒪᑕ 
ᐃᓚᒋᔭᐅᖃᑕᐅᔪᓄᑦ ᐊᑎᓕᐅᖃᑕᐅᔪᓄᓪᓘᓐᓃᑦ.  

ᑖᓐᓇ ᑲᔪᓯᑎᑕᐅᑉᐸᑦ ᐱᖁᔭᔅᓴᖅ ᑕᐃᒪ ᓄᑖᓂᒃ ᐊᑑᑎᖃᑦᑎᐊᖅᑐᓂᓪᓗ ᖃᓄᖅᑑᕈᑎᔅᓴᓂᒃ ᐱᑕᖃᓕᕐᓂᐊᖅᑐᖅ, 
ᐊᒻᒪ ᖃᓄᐃᖃᑎᒌᓐᓂᕐᒧᑦ ᒪᓕᔅᓯᒪᓪᓗᓂ.  
 
ᑕᒪᔾᔭ ᐅᖃᐅᓯᔅᓴᒃᑲ ᐊᐱᖅᑯᑎᔅᓴᖃᕈᔅᓯ ᐅᖃᐅᓯᔅᓴᖃᕈᔅᓯᓘᓐᓃᑦ ᒪᑐᐃᖓᓂᐊᖅᑐᖓ ᑲᑎᒪᑐᐃᓐᓇᕐᓂᖃᖅᑎᓪᓗᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᓵᑦᑎᓐᓃᖃᑎᖃᕈᒪᓂᐊᖅᐲᑦ?  
 
ᓯᕗᓕᖅᑎ ᐹᓪ ᐅᑲᓕᖅ: ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑕᐃᒃᑯᐊ ᐱᖃᑎᒋᓂᐊᖅᑕᖏᑦ ᑕᐅᓄᓐᖓᖅᑕᐅᖁᓪᓗᒋᑦ ᑕᑲᓄᖓ 
ᐊᐱᖅᓱᖅᑕᐅᕕᒻᒧᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ ᑕᑲᓄᖓ ᐊᐱᖅᓱᖅᑕᐅᕕᒻᒨᓚᐅᕐᒥᒃᑭᑦ.  
 
(ᑐᓵᔨᑎᒍᑦ) ᐱᒋᐊᓚᐅᓐᖏᓂᑦᑎᓐᓂᑦ ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᓂᒃ ᐅᑯᓂᖓ 
ᖃᑯᖅᑕᓃᒻᒪᑕ ᐃᔾᔪᔪᖁᑎᔅᓯᓐᓂᑦ (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑐᖑᔪᖅᑕᒥᖕ ᓇᓗᓇᑯᑦᓯᖅᓯᒪᔪᖅ ᑖᓐᓇ Bill 22 
ᐱᓕᕆᐊᕆᓂᐊᖅᑕᕗᑦ.  
 
(ᑐᓵᔨᑎᒍᑦ) ᒥᓂᔅᑕ ᐅᑲᓕᖅ, ᑭᒃᑰᒻᒪᖔᑕ ᓇᓗᓇᐃᑲᐃᓐᓇᒃᑭᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᑖᒃᑯᐊ ᑕᒫᓃᖃᑎᒋᓂᐊᖅᑕᒃᑲ ᑖᓐᓇ ᑕᓕᖅᐱᓃᑦᑐᖅ ᖃᐅᔨᒪᔭᓯ ᑐᖏᓕᕆᔭᕋ ᒫᑲᔅ 
ᕙᐳ ᐊᒻᒪ ᑖᓐᓇ ᓴᐅᒥᓐᓃᑦᑐᖅ ᒪᓕᒐᔅᓴᓂᑦ ᐱᖁᔭᓕᕆᔨᕗᑦ ᓲᓴᓐ ᕼᐊᐃᓐᔅ, ᑕᒫᓃᖃᑎᒋᓂᐊᖅᑖᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐃᒃᓯᕙᐅᑕᕆᔭᐅᔪᖅ ᐅᑲᐅᓯᔅᓴᖃᖅᐹ? ᒪᑉᓴᓛᒃ. 
 
ᒪᑉᓴᓛᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔨᕋᓛᑦ ᐊᔭᐅᖅᑎᒃᑯᑦ ᕿᒥᕐᕈᓇᔅᓯᒪᓕᖅᑐᑦ ᐱᖁᔭᔅᓴᖅ 
22-ᒥᒃ ᐋᖅᑭᒋᐊᕈᑕᐅᓂᐊᖅᑐᖅ ᓯᓚᕐᔪᐊᕐᒥ ᐊᑲᐅᓐᖏᓕᐅᕈᑎᖃᓕᖅᑎᓪᓗᒋᑦ ᐱᖁᔭᕐᒥᒃ.  
 
ᑖᓐᓇ ᐊᖏᕈᑦ ᐋᖅᑭᑦᑕᐅᓯᒪᔪᖅ ᐱᑐᐃᓐᓇᐅᓐᖏᑦᑐᒥᑦ ᐊᖏᖃᑎᒌᒍᓐᓇᐃᓕᕐᓂᖅᐸᑕ ᓄᓇᖅᑲᑎᒌᖏᑦᑐᑦ 
ᑐᓐᖓᓱᑦᑎᑦᑎᔨ ᐊᒻᒪᓗ ᑐᓐᖓᓱᑦᑎᑕᐅᔪᖅ. ᑖᒃᑯᐊ ᑲᑎᒪᔨᕋᓛᑦ ᑐᑭᓯᐅᒪᔪᑦ ᓄᓇᕗᒻᒥ, ᓄᓇᕗᒻᒥᐅ ᑖᒃᓱᒥᖓ 
ᑲᔪᓯᑎᑦᑎᑉᐸᑕ ᐊᑐᓕᖅᑎᑦᑎᔪᓐᓇᓂᐊᖅᑐᑦ ᐃᓱᒪᓕᐅᕈᑕᐅᔪᓕᒫᓂᑦ ᐅᖃᖃᑎᒋᓚᐅᖅᑳᓗᓂᔾᔪᒃ ᖃᓄᖅ ᑕᐃᒃᑯᐊ 
ᐋᖅᑭᑦᑕᐅᓯᒪᔾᔪᑎᖏᑦ.  
 
ᑐᑭᓯᐅᒪᒻᒥᔪᒍᑦ ᑕᐃᒃᑯᐊ ᐊᕕᑦᑐᖅᓯᒪᔪᑦ ᐊᒻᒪ ᐅᑭᐅᑕᖅᑐᒥ ᒐᕙᒪᖃᕐᕖᑦ ᐊᑐᓕᖅᑎᑦᑎᓯᒋᐊᓂᐊᖅᑐᑦ ᑖᒃᑯᓂᖓ 
ᐱᖁᔭᕐᔪᐊᓂᑦ ᐊᒻᒪᓗ ᓂᕆᐅᑉᐳᒍᑦ ᑖᒪᓐᓇ ᑲᒪᒋᔭᐅᓂᐊᕐᓂᖓᓂ. 
 
ᑕᒪᔾᔭᐅᕗᑦ ᑲᒪᒋᔭᐅᓂᐊᕐᓂᖓᓂ ᑕᒪᔾᔭᐅᕗᑦ ᐅᖃᐅᓯᒃᓴᒃᑲ ᑲᑎᒪᔨᕋᓛᑦ, ᐊᑐᓕᖁᔭᓕᐅᖅᐳᑦ ᑖᓐᓇ ᐱᖁᔭᒃᓴᖅ 
ᑲᔪᓯᑎᑕᐅᖁᓪᓗᒍ. ᖁᔭᓐᓇᒦᒃ ᐃᒃᓯᔭᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᑉᓴᓚᒃ. ᐱᒋᐊᓚᐅᖏᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 
ᒪᓕᒐᓕᐅᖅᑎᓂ ᐅᑯᓂᖓ. ᒪᓕᒐᖅ 77-(1) ᐊᑐᕐᓗᒍ, 10 ᒥᓂᑦᖃᖅᑐᓯ ᐊᒻᒪᓗ ᒪᓕᓪᓗᒍ 77-(2), 
ᐃᓱᒪᖅᓲᑎᒋᔭᐅᓗᓂ ᐃᒃᓯᕙᐅᑕᕐᒧᑦ. ᒪᓕᒐᓕᐅᖅᑎ ᐊᑕᐅᓯᐊᕐᓇᓂ ᐅᖃᓪᓚᒍᓐᓇᖅᑐᖅ ᑕᒪᑐᖓ ᒥᒃᓵᓄᑦ, ᑭᓯᐊᓂ 
ᓂᓪᓕᑲᓐᓂᕈᓇᖅᑎᑕᐅᓂᐊᕐᓗᓂ ᐃᓘᓐᓇᖏ ᐅᖃᓪᓚᒍᒪᔪᑦ ᐱᕙᕇᖅᐸᑕ.  
 
ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖃᕐᐱᓰ? ᐊᑎᖁᑎᖃᖏᓐᓇᒪ, ᑕᐃᒪ 1,2,3,-ᓂᐊᓕᕋᒃᑎᒃᑯ. ᐱᖁᔭᒃᓴᖅ 22, 
ᐋᖅᑭᒋᐊᖅᑕᐅᓂᖏᑦ ᓯᓚᕐᔪᐊᓕᒫᒥ ᐊᑲᐅᖏᓕᐅᕈᑎᖃᓕᖅᑎᓪᓗᒍ ᐱᖁᔭᖅ ᓈᓴᐅᑎᓕᒃ 22, 
ᐋᖅᑭᒋᐊᖅᑕᐅᓂᖏᑦ ᓯᓚᕐᔪᐊᒥ.  
 
ᓈᓴᐅᑎᓕᒃ 1. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓐᖓᓱᖁᓪᓗᒋᓪᓗ ᑖᓐᓇ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ. 
ᑐᑭᓯᒃᑲᓐᓂᖅᑎᑕᐅᔪᒪᑐᐃᓐᓇᖅᑐᖓ, ᑕᐃᒃᑯᐊ ᒐᕙᒪᖃᕐᕕᓕᒫᑦ ᖃᓪᓗᓈᑦ ᓄᓇᖓᓐᓂ ᐅᑭᐅᑕᖅᑐᒥᓪᓗ 
ᐱᔪᓐᓇᖅᑎᑖᖅᑎᑕᐅᓯᒪᒻᒪᑕ ᐊᑐᓕᖅᑎᑦᑎᖁᓪᓗᒋ ᑲᓇᑕᐅᑉ ᒐᕙᒪᒃᑯᖏᓐᓄ ᐊᖏᖅᑕᐅᓯᒪᓕᕐᐸᑕ ᐊᓯᖏᓐᓄᑦ 
ᐊᑐᓕᖅᑎᑕᐅᑦᑕᕐᐳᖅ. ᑕᐃᒪᐃᓕᖓᕚ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ ᑐᓐᖓᕕᕗᑦ ᐊᖅᑯᑎᒋᓪᓗᒋᑦ, 
ᐊᕕᑦᑐᖅᓯᒪᔪᑦ ᐊᒻᒪᓗ ᒐᕙᒪᖃᕐᕖᑦ ᐅᑭᐅᑕᖅᑐᒥ ᒪᑯᓂᖓ ᐱᖁᑎᓪᓚᕆᓐᓂ ᑲᒪᔪᓐᓇᖅᑎᑕᐅᓯᒪᔪᑦ ᐊᒻᒪᓗ 
ᒐᕙᒪᖃᕐᕖᑦ ᑲᓇᑕᐅᑉ ᒐᕙᒪᒃᑯᖏᓐ ᐊᖏᖅᓯᔪᓐᓇᖅᑐᑎ ᐅᑯᓂᖓ ᐊᖏᕈᑎᓂ ᐱᔪᓐᓇᖅᑎᑖᖅᑎᑕᐅᓂᐊᕋᒥ 
ᐊᑎᓕᐅᖅᑎᑦᑎᔪᓇᓂᕐᒥᑦ. ᑕᐃᒪᐃᑦᑑᓂᖓᓄᑦ ᐃᓚᒋᔭᐅᖃᑕᐅᒍᒪᓯᒪᔪᖓ ᐊᑎᓕᐅᕈᓐᓇᓂᐊᕐᒪᑕ ᑲᓇᑕᐅᑉ 
ᒐᕙᒪᒃᑯᖏᑦ ᑲᓇᑕᒥᐅᑕᐃᑦ ᑭᒡᒐᖅᑐᕐᓗᓂᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦᔪ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᒥᓂᔅᑕ. ᑕᐃᒃᑯᐊᖑᒻᒪᑕ 13 ᐊᒡᒍᖅᑐᖅᓯᒪᔪᑦ 
ᒐᕙᒪᖃᖅᕖᑦ ᐊᒻᒪᓗ ᐱᖓᓱᑦ ᐅᑭᐅᑕᖅᑐᒥ. ᖃᑦᓯ ᓇᒡᓕᐊ ᐊᖏᖅᓯᒪᓕᖅᐸ ᑕᒪᑐᒥᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒥᓂᔅᑖ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᑦᑐᒍ ᒪᕐᕉᖅ ᐊᖏᖅᓯᓯᒪᓕᕐᑐᑦ 
ᐊᒻᒪᓗ ᐊᓯᖏᑦ ᐱᓕᕆᕝᕖᑦ, ᐃᓛᒃ ᒐᕙᒪᖃᖅᕖᑦ ᐊᒻᒪᓗ ᐅᑭᐅᑕᖅᑐᒥ ᒐᕙᒪᖃᕐᕖᑦ ᓴᖅᑭᑦᑎᓂᐅᓴᓯᒪᔪᑦ ᐊᒻᒪᓗ 
ᐅᑯᓂᖓ ᐱᓕᕆᑎᑦᑎᓂᐊᓕᖅᑐᑎ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᑭᐅᒻᒪ ᖁᔭᓐᓇᒦᒃ ᒥᓂᔅᑕ. ᓄᓇᕐᔪᐊᓕᒫᑦ ᑕᑯᓐᓇᕐᓗᒍ ᖃᑦᓯ 
ᓄᓇᖅᑲᑎᒌᖏᑦᑐᑦ ᑕᒪᑐᒧᖓᐊ ᐃᒪᐅᕙᑦ? ᖁᔭᓐᓴᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᑕᓴᓐ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 140. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑕᕝᕗᖓ ᐅᑎᕐᓗᑕ Bill 22. ᓈᓴᐅᑎᓕᒃ 5. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 8. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 10. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 11. ᐊᖏᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 12. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 13. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᑖᓐᓇ ᐱᖁᔭᕐᔪᐊᑉ ᐃᓘᓐᓇᖓ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᒪᓕᒐᒃᓴᖅ 22 ᐅᖃᓕᒫᖅᑕᐅᒍᓐᓇᖅᓯᓂᖓᓂᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᕝᕙᓃᑦᑐᓐᓇᖅᑲᐅᒐᕕᑦ ᐊᒻᒪᓗ ᑖᒃᑯᐊ ᐃᑲᔪᖅᑎᒋᔭᑎᑦ. 
ᐃᒃᓯᕙᐅᑕᕐᓄᑦ ᐅᑎᕈᓐᓇᖅᓯᔪᑎᑦ. 
 
ᐊᐱᕆᔪᒪᓕᖅᑕᕋ ᑲᑎᒪᑐᐃᓐᓇᖅᑎᓪᓗᒋᑦ ᖃᓄᐃᓕᐅᕈᒪᓕᕐᒪᖔᑕ ᑲᑎᒪᔨᕋᓛᖏᑦ ᑖᒃᑯᐊ? ᒥᓂᔅᑕ ᐊᒡᓘᒃᑲᖅ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᓄᖅᑲᖅᐸᓪᓕᐊᔪᒪᓕᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᐱᖁᔨᕗᖔᖅᑕᖃᕐᒪᑦ ᓇᑎᕐᒥᑦ 
ᓄᖅᑲᖅᐸᓪᓕᐊᔪᒪᓕᖅᑐᑎᒃ. ᐱᖁᔨᕗᖔᕐᓗ ᑖᓐᓇ ᑲᑎᒪᔾᔪᑕᐅᔪᓐᓇᕋᓂ. ᓈᒻᒪᔅᓴᖅᑐᑦ ᐱᖁᔨᕗᖔᕐᒧᑦ? 
ᐊᑭᕋᖅᑐᖅᑐᑦ. ᐱᖁᔨᕗᖔᖅ ᑲᔪᓯᕗᖅ. ᒫᓐᓇ ᓂᑯᕕᓐᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ. ᓇᒻᒪ 20. ᐹᓇᐸᔅ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᑎᑦ ᕿᒥᕐᕈᓇᖅᑲᐅᒻᒪᑕ ᒪᓕᒐᒃᓴᑦ 15, 19, 21, 22-ᒥᓪᓗ 
ᐊᒻᒪᓗ ᐅᖃᕈᒪᓪᓗᑎᒃ ᒪᓕᒐᒃᓴᐃᑦ 15, 19, 21 ᐊᒻᒪ, 22 ᐱᖓᔪᖓᓐᓂᑦ ᐅᖃᓕᒫᖅᑕᐅᔪᓐᓇᖅᓯᒻᒪᑕ. ᐅᖃᖅᑏ, 
ᐱᒋᐊᖅᑎᑦᑎᕗᖓ ᐅᓂᒃᑳᕐᓂᖅ ᑖᓐᓇ ᑲᑎᒪᑐᐃᓐᓇᖅᑎᓪᓗᒋᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᖅᑕᖃᕐᖓᑦ. ᐊᐃᑉᐲᔪᖃᕐᒪᖔᑦ. ᖁᔭᓐᓇᒦᒃ, ᐃᕝᔭᕈᑕᐃᓚᒃ ᐊᐃᑉᐲᔪᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᐃᑲᔪᖅᑐᐃᔪᑦ. ᐋᒡᒑᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 20. ᑲᑎᒪᔨᕋᓛᑦ ᐅᓂᒃᑳᓕᐊᖏᑦ. (ᑐᓵᔨᑎᒎᕈᓐᓃᖅᑐᖅ) ᐊᓂᒍᓚᐅᕐᒥᓖ. 
 
>>ᐃᒡᓚᖅᑐᑦ 
 
ᖁᔭᓐᓇᒦᒃ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓂᑦ ᐅᖃᓕᒫᖅᑕᐅᓂᖓᑦ ᒪᓕᒐᒃᓴᐃᑦ. ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 20 - ᓱᓇᕈᓘᔭᕐᓄᑦ ᒪᓕᒐᖅᔪᐊᖅ ᐋᖅᑭᒋᐊᕈᑎᒃᓴᖓ ᒪᓕᒐᖅ, 2006 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᓅᑦᑎᒋᐊᖅᑎᑕᐅᓪᓗᖓ, ᐊᐃᑉᐱᑕᐅᓪᓗᖓ ᑖᔅᓱᒧᖓ ᑭᒡᒐᑐᖅᑐᒧᑦ 
ᐊᒥᑦᑐᕐᒧᑦ, ᑖᓐᓇ ᐱᖁᔭᔅᓴᖅ 20, ᓱᓇᑐᐃᓐᓇᐃᑦ ᐱᖁᔭᐅᒍᑏᑦ ᐋᖅᑭᒋᐊᕈᑎᖏᑦ ᐱᖁᔭᖅ, ᐱᖓᔪᐊᓐᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᒪᒥᐊᓇᖅ, ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᐱᖁᔭᒃᓴᖅ 20 ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᑯᖅ. 
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂ ᐅᖃᓕᒫᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᑯᐊᓪᓚᑦᑕᐃᓕᒪᓂᕐᒧᑦ ᒪᓕᒐᕐᒥᒃ - ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᓇᑦᑎᓕᖕᒥᐅᓄᑦ, ᐱᖁᔭᒃᓴᖅ 11, ᐱᖁᔭᖅ ᐋᖅᑭᒋᐊᕈᑕᐅᓂᐊᖅᑐᖅ 
ᐃᑯᐊᓪᓚᑦᑕᐃᓕᒪᑎᑦᑎᓂᕐᒧᑦ ᐱᖁᔭᕐᔪᐊᖅ, ᐱᖓᔪᖓᓐᓂᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒧᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 
ᐱᖁᔭᒃᓴᖅ 11 ᐱᖓᔪᖓᓐᓂᒃ ᐅᖃᓕᒫᑕᐅᓯᒪᓕᖅᐳᖅ. 
 
ᑲᑎᒪᔾᔪᑎᒃᓴᕗᑦ 21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 
ᒪᓕᒐᒃᓴᖅ 07 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ - ᐱᖓᔪᐊᓐᓂ 

ᐅᖃᓕᒫᖅᑕᐅᓂᖓᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᓇᑦᑎᓕᒻᒧᑦ ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 7, ᐱᖁᔭᕐᔪᐊᖅ ᐋᖅᑭᒋᐊᕈᑎᐅᓂᐊᖅᑐᖅ ᐃᒥᐊᓗᐃᑦ ᐱᖁᔭᖓᓄᑦ, 
ᐅᖃᓕᒫᖅᑕᐅᖁᓪᓗᒍ ᐱᖓᔪᖓᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐃᑲᔪᖅᑐᐃᔪᑦ. ᐊᑭᕋᖅᑐᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 
7 ᐱᖓᔪᖓᓐᓂ ᐅᖃᓕᒫᖅᑕᐅᓯᒪᓕᖅᐳᖅ. 
 
ᑲᑎᒪᔾᔪᑎᒃᓴᕗᑦ 21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᕗᑦ 22. 
ᑲᑎᒪᔾᔪᑎᒃᓴᐃᑦ. (ᑐᓵᔨᑎᒍᑦ) ᑎᑎᕋᖅᑎ.  
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᔪᒪᔪᖓ ᖃᐅᑉᐸᑦ ᑲᑎᒪᓛᖅᑐᑦ 8:30-ᒥ 
ᑲᑎᒪᔨᕋᓛᖏᑦ ᐱᖁᔭᕐᔪᐊᓕᕆᓂᕐᒧᑦ ᐃᒡᓗᓕᕆᓂᕐᒧᑦ  



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2106

ᐱᕙᓪᓕᐊᔪᓕᕆᓂᕐᒧᓪᓗ ᓇᓄᖅ ᑲᑎᒪᕕᐊᓂ, ᒪᓕᒐᓕᐅᖅᑏᑦ 10:30 ᑲᑎᒪᓛᖅᑐᑦ ᑐᒃᑐ ᑲᑎᒪᕕᖓᓂᒃ. 
 
ᔫᓐ 15ᒥ ᑲᑎᒪᔾᔪᑎᒃᓴᐃᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᑲᑎᒪᔨᑦ ᐅᖃᐅᓯᖏᑦ 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑯᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ  

9. ᑭᐅᔾᔪᑏᑦ ᒪᑐᐃᖅᓯᔾᔪᑎᓂᒃ  

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ 

13. ᓴᖅᑭᑕᐅᓂᖏᑦ ᑎᑎᖅᑲᑦ 

14. ᖃᐅᔨᒃᑲᐅᑎᖏᑦ ᐱᖁᔨᕗᖔᕈᑏᑦ 

15. ᖃᐅᔨᒃᑲᐅᑏᑦ ᐱᖁᔨᕗᖔᕈᑎᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

16. ᐱᒋᐊᖅᑎᑕᐃᑦ  

• ᐱᒋᐊᖅᑎᑕᖅ 019 - 2(3) 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ 

18. ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ  

19. ᑲᑎᒪᑐᐃᓐᓇᕆᐊᓕᕐᓂᖅ ᐅᓂᒃᑳᓕᐊᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ ᐊᓯᖏᑦ 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᖅᑎᓪᓗᒋᑦ  

21. ᐱᖓᔪᖓᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ  

• ᒪᓕᒐᒃᓴᖅ 16 

• ᒪᓕᒐᒃᓴᖅ 19 

• ᒪᓕᒐᒃᓴᖅ 21 

• ᒪᓕᒐᒃᓴᖅ 22 



ᐱᖓᔪᐊᑦ, ᔫᓂ 14, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

22. ᑲᑎᒪᑐᐃᓐᓇᕆᐊᓕᕐᓂᕐᓗ 

ᖁᔭᓐᓇᒦᒃ.  

ᐅᖃᖅᑎ: ᖁᔭᓐᓇᒦᒃ. ᑕᐃᒪ ᕿᑲᑲᐃᓐᓇᕐᓂᐊᖅᐳᒍ ᔫᓐ 15, 2006-ᕈᕋᓱᓐᓂᖓᓂᒃ 1:30 ᐱᒋᐊᓛᕐᓗᑕ. 
ᖁᔭᓐᓇᒦᒃ. 
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᐳᖅ 17:43ᒥ ᐅᓐᓄᓴᒃᑯᑦ



 

 

 


